
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 50 
 

ᐊᐃᑉᐱᖅ, ᒫᑦᓯ 4, 2008 
 

ᖁᑉᐱᕐᓂᓖᑦ 3240ᒥᒃ 3298ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
 

ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 
ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

 
ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; ᐃᒃᓯᕙᐅᑕᖅ,  
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
 

 
 
 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 
(ᑲᖏᕐᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑐᓕᕆᓂᕐᒧᑦ 
 

ᑕᒑᖅ ᑰᓕ 
(ᑲᖏᕐᖠᓂᐅᑉ ᐅᐊᓐᓇᖓ)      

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 
 

ᐲᑕ ᑲᑦᑐᒃ 
(ᑕᓯᐅᔭᕐᔪᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐱᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑐ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐱᒋᐊᖅᑎᑕᐃᑦ 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᒫᑦᓯ 4, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐄᑐᐊ ᐲᑯ, ᐊᖓᔪᖅᑳᖅ 
ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᖁᔭᓐᓇᒦᒃ. ᐅᓪᓗᒃᑯᑦ, ᑲᑎᒪᔩᑦ. ᐊᐱᕆᔪᒪᓪᓗᒍ ᒥᔅᑕ ᐲᑯ ᑐᔅᓯᐊᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᑦ. ᒥᔅᑕ ᐲᑯ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᓪᓗᒃᑯᑦ, ᓯᕗᓕᖅᑏ, ᒥᓂᔅᑕᐃᑦ, ᐊᒻᒪᓗ ᒪᓕᒐᓕᐅᖅᑏᑦ. ᑐᓐᖓᓱᑦᑎᐊᕆᔅᓯ. 
ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᖁᑦᑎᓂᖅᐹᑦ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ 
ᐅᑲᓕᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 154 - 2(4): ᓴᓐᖏᓂᕐᓂᑦ ᐊᐅᓚᑦᓯᒍᓐᓇᓂᕐᒧᑦ ᑎᒍᓯᕙᓪᓕᐊᓂᖅ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. ᐅᓪᓗᒃᑯᑦ. ᐅᖃᖅᑎᑦᑎᔩ, ᖁᕕᐊᓱᑉᐳᖓ ᑕᒫᓂ ᐅᕙᖓ 
ᓵᖓᓅᕈᓐᓇᖅᓯᒪᒐᒪ ᓄᓇᕗᒻᒥᐅᑕᐅᖃᑎᒃᑲᓗ ᑲᔾᔮᓇᕐᔫᒥᔪᒥᒃ ᑐᓴᖅᑎᑦᑎᔪᒪᓪᓗᖓ ᑕᒪᑐᒥᖓ ᑎᒍᓯᕙᓪᓕᐊᓂᕐᒥ 
ᐅᔭᕋᓐᓂᐊᓂᕐᒧᑦ ᐃᓛ ᐅᖅᓱᐊᓗᓐᓂᐊᓂᕐᒧᑦ ᐱᔪᓐᓇᐅᑏᑦ ᓄᓇᕗᒻᒧᑦ.  
 
ᐱᓇᓱᐊᕈᓯᐅᓚᐅᖅᑐᒥ ᕕᕝᕗᐊᕆ 25-ᒥ ᑎᑎᖅᑲᐅᓯᐅᓚᐅᕋᒪ ᐊᖓᔪᖅᑳᕐᔪᐊᖅ ᓯᑎᕚᓐ ᕼᐊᐳᒥᑦ ᑕᒪᑐᒥᖓ 
ᒥᔅᓵᓄᑦ ᐅᓂᒃᑳᖅᑐᒥ ᐃᒫ: ᓅᑉᐸᓪᓕᐊᔭᕆᐊᖃᕋᑦᑕ ᑕᒪᓐᓇ ᐅᑭᐅᖅᑕᖅᑐᖅ ᐋᖅᑭᐸᓪᓕᐊᓗᒍ 
ᐊᑐᖅᐸᓚᐅᖅᑕᑎᓐᓂᑦ ᐊᒻᒪ, ᓯᕗᒧᑦ ᓅᑉᐸᓪᓕᐊᒋᐊᖃᕋᑦᑕ ᑮᓇᐅᔭᑦ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ, 
ᐃᓅᓯᓕᕆᓂᕐᒧᑦ. ᓇᓗᓇᐃᖅᓯᓪᓗᓂ, ᑕᒫᓂ ᐅᑭᐅᖅᑕᖅᑐᒥᑦ ᐊᔾᔨᒋᔭᐅᙱᓇᑦᑕ ᐊᒻᒪᓗ, ᐱᔪᓐᓇᐅᑎᓂᒃ 
ᑐᓂᔭᐅᒃᑲᓐᓂᕆᐊᖃᕋᑦᑕ ᒐᕙᒪᐅᓪᓗᑕ.  
 
ᑲᓇᑕᒥᐅᑦ ᐊᖏᖅᑯᑦ ᑕᒪᓐᓇ ᓅᑉᐸᓪᓕᐊᒋᐊᖃᕐᖓᑦ ᐅᖃᖃᑎᒌᑉᐸᓪᓕᐊᒋᐊᖃᕋᑦᑕ ᓄᓇᕗᒻᒥᐅᑕᓂ ᐃᓚᖃᕐᓗᑕ 
ᖃᓄᖅ ᐃᑲᔪᖅᑕᐅᑲᓐᓂᕈᓐᓇᕐᒫᖔᑕ ᐱᕈᖅᐸᓪᓕᐊᓂᕐᒧᑦ ᑲᓇᑕᐅ ᐃᓚᓕᐅᑕᐅᒃᑲᓂᕐᓗᑕ ᐊᒻᒪᓗ, ᑖᒃᑯᐊ 
ᒐᕙᒪᑐᖃᒃᑯᑦ ᓇᓗᓇᐃᖅᓯᕗᑦ ᓅᑉᐸᓪᓕᐊᔪᒪᓕᖅᑐᑎᑦ ᑕᒪᑐᒥᖓ ᓯᕗᓪᓕᕐᒥ ᐅᔭᕋᕐᓂᐊᕐᒥᑦ ᓄᓇᒥᑦ ᐊᒻᒪᓗ, 
ᐱᔭᕇᖅᑲᑕ ᑕᒪᒃᑯᐊ ᐅᖅᓱᐊᓗᓐᓂᐊᓂᕐᒥᑦ ᑕᕆᐅᑉ ᐃᖅᑲᖓᓂᒃ ᑕᒪᓐᓇ ᖃᓄᖅ ᐊᐅᓚᑕᐅᓂᐊᕐᒪᖔᑦ 
ᐅᖃᐅᓯᐅᕙᓪᓕᐊᓕᕐᓗᓂ.  
 
ᐅᖃᕈᓐᓇᕋᓗᐊᖅᑐᑦ ᐃᒫ ᖃᐅᔨᒪᑦᑕᐅᑎᒋᓐᖏᓐᓇᑦᑕ ᑖᒃᑯᐊ ᐊᐃᕙᓂᖅ, ᐅᖃᖃᑎᒌᓐᓂᖅ 
ᖃᓄᐃᓕᖓᓂᐊᕐᒪᖔᑕ, ᑭᓯᐊᓂ ᑖᓐᓇ ᓅᓐᓂᖅ ᖁᕕᐊᒋᑦᑎᐊᖅᑲᕋ ᑖᓐᓇ ᐃᑲᔫᑎᒻᒪᕆᐅᖕᒪᑦ ᐊᒻᒪᓗ 
ᑕᑯᔅᓴᐅᑎᑦᑎᐊᖅᑐᓂ ᓄᓇᕗᒻᒥᐅᑕᐅᓪᓗᑕ ᐊᔾᔨᒌᑎᑕᐅᒋᐊᖃᕋᑦᑕ ᑳᓇᑕᓕᒫᒥᑦ. ᐊᒻᒪᓗ ᖁᔭᓐᓇᒦᖅᑕᕋ ᑖᓐᓇ 
ᐊᖓᔪᖅᑳᕐᔪᐊᖅ ᓇᓗᓇᐃᖅᓯᑎᐊᕐᖓᑦ ᑕᐃᒫ ᓄᓇᕗᒻᒥᐅᑦ ᐊᔾᔨᒋᑎᑕᐅᒃᑲᓐᓂᕆᐊᖃᕐᖓᑕ ᐊᒻᒪᓗ 
ᐱᔪᓐᓇᐅᑎᖃᖅᑎᑕᐅᓗᑎᒃ ᐅᕙᒍᑦ ᐃᒪᖁᑎᖓᓂᒃ ᑳᓇᑕᐅᑉ ᐃᓗᐊᓃᑦᑐᓂᒃ.  

ᑕᒪᓐᓇ ᑕᕝᕙ ᐱᔪᓐᓇᐅᑎᓂᒃ ᑎᒍᓯᕙᓪᓕᐊᓂᖅ ᓄᓇᕗᒻᒧᑦ ᒪᑭᔾᔪᑕᐅᒃᑲᓐᓂᕐᓂᐊᕐᖓᑦ ᐊᒻᒪᓗ, 
ᐃᓚᒋᔭᐅᓕᒃᑲᓂᕐᓗᑕ ᑳᓇᑕᒧᑦ. ᐃᒫᒃ ᐱᕈᖅᐸᓪᓕᐊᓗᑕ ᑳᓇᑕᓗ ᐱᕈᖅᐸᓪᓕᐊᖃᑎᒋᓯᓐᓈᕐᓗᑎᒍ. ᑕᐃᒫ 
ᐊᑲᐅᓈᓕᖅᑲᑦ ᑖᓐᓇ ᑎᑎᖅᑲ ᐊᖓᔪᖅᑳᕐᔪᐊᒦᙶᖅᑐᖅ ᐃᓕᓂᐊᕆᕙᕋ ᑲᑎᒪᕕᑦᑎᓐᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ 
ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 155 - 2(4): ᑲᓇᑕᓕᒫᒥ ᐅᖃᓕᒫᕆᐅᖅᓴᔪᓕᕆᓂᕐᒧᑦ ᑲᑎᒪᓂᖅ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔪᖓ ᒪᓕᒐᓕᐅᖅᑎᐅᖃᑎᓐᓂᒃ 
ᓄᑖᒥᒃ ᓴᓇᑐᔪᒻᒪᕆᒻᒥᒃ ᖃᓄᐃᓕᐅᕈᓯᐅᓂᐊᖅᑐᒥᒃ ᑲᓇᑕᓕᒫᒥ, ᐃᐳᕈ 14-ᒥ 15-ᒥᓗ, 2008. 
 
ᑲᑎᒪᔨᖏᑦ ᒥᓂᔅᑕᐃᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᑲᓇᑕᒥ ᑲᑎᑎᑦᓯᓯᒪᔪᑦ ᖃᓪᓗᓈᓂ ᐅᑭᐅᖅᑕᖅᑐᒥᓗ 
ᐊᕕᑦᑐᖅᓯᒪᓂᐅᔪᓂᒃ ᑐᙵᓱᑦᑎᑦᓯᔨᐅᖁᓪᓗᒋᑦ ᑲᓇᑕᓕᒫᒥ ᐅᖃᓕᒫᕆᐅᖅᓴᓂᕐᒧᑦ ᑲᑎᒪᑎᑦᓯᓂᕐᒥᒃ. 
ᑐᓴᐅᒪᖃᑎᒌᒋᐊᕐᓂᕐᒧᑦ ᖃᓄᐃᓕᐅᖅᑎᑦᓯᓂᐅᔪᖅ ᑲᓱᖃᑎᒌᒍᑕᐅᓂᐊᖅᑐᖅ ᖁᓕᓂᒃ ᓄᓇᓕᓐᓂᒃ ᑲᓇᑕᓕᒫᒥ 
ᐊᖏᓪᓕᔭᐅᒋᐊᖁᓪᓗᒍ ᐱᓕᕆᐊᕆᔭᐅᔪᑦ ᐅᖃᓕᒫᕆᐅᖅᓴᖅᑎᑦᓯᓂᕐᒧᑦ ᑲᓇᑕᓕᒫᒥ. 
 
ᐱᔾᔪᑎᖃᕐᓗᑎᒃ ᑲᑎᖅᓱᐃᒍᒪᓂᕐᒧᑦ ᓄᑖᖑᓂᖅᐹᓂᒃ ᐃᓱᒪᖅᓴᖅᓯᐅᕈᑎᐅᓯᒪᔪᓂᒃ ᐅᖃᓕᒫᕆᐅᖅᓴᔪᓕᕆᓂᕐᒧᑦ 
ᑲᓇᑕᒥ, ᐱᓗᐊᙳᐊᕐᓂᖏᓐᓂᒃ ᐱᓕᕆᔾᔪᓯᑦᓯᐊᖑᓂᖅᐹᓂᒃ ᓴᖅᑭᕈᑕᐅᓗᓂ, ᓄᓇᕗᒻᒥ ᐱᓕᕆᖃᑕᐅᓂᐊᖅᑐᑦ 
ᑕᑯᑦᓴᐅᕕᖃᕐᓗᑎᒃ ᐊᕐᕕᐊᓂ. ᐅᖃᖅᑎᑦᓯᔩ, ᐊᑎᖃᖅᑎᑕᐅᔪᖅ ᐅᖃᓕᒫᕆᐅᖅᓴᓂᖅ: ᐊᖅᑯᑎᖓ 
ᑲᔪᓯᑦᓯᐊᕈᑎᖃᕈᓐᓇᓂᕐᒧᑦ, ᖃᐅᔨᓴᕐᓂᐊᖅᑐᑕ ᐃᓐᓇᕐᓄᑦ ᐃᓕᓐᓂᐊᖅᑎᑦᓯᒍᑎᓂᒃ ᐱᓪᓚᕆᐅᓂᖓᓂᓪᓗ 
ᐃᓅᓯᓕᒫᒥ ᐃᓕᑉᐸᓪᓕᐊᒋᐊᖃᕐᓂᖅ. 
 
ᒪᑐᐃᖓᓂᖃᕐᓗᑎᒃ ᑲᑎᒪᔾᔪᑎᖃᖃᑦᑕᓂᐊᖅᑐᑦ ᐊᒡᒍᑐᖅᓯᒪᓗᑎᓪᓗ ᐅᖃᖃᑎᒌᖃᑦᑕᕐᓗᑎᒃ ᓄᓇᓕᓐᓂᒥᐅᑦ, 
ᐃᓕᓴᐃᔩᑦ, ᐊᖏᔪᖅᑳᕆᔭᐅᔪᑦ, ᐃᓕᓐᓂᐊᖅᑏᑦ ᐃᓐᓇᒻᒪᕇᓪᓗ ᓂᕆᐅᒋᔭᐅᔪᑦ ᐃᑉᐱᒋᔭᒥᓂᒃ 
ᐅᖃᐅᓯᖃᕐᓂᐊᕐᓂᖏᓐᓂᒃ, ᑲᔪᖏᖅᓴᕈᑕᐅᑦᓯᐊᕐᓂᐊᕐᓂᖓᓂᒃ ᓂᕆᐅᓐᓂᖃᑦᓯᐊᓕᕈᑕᐅᓗᓂᓗ. ᐃᓚᒋᔭᐅᓪᓗᓂ 
ᑕᒪᑐᒧᖓ ᖁᕕᐊᓇᒻᒪᕆᑦᑐᒧᑦ ᐱᓕᕆᐊᒧᑦ, ᐅᖃᓕᒪᕕᐅᓂᐊᕐᒥᒍᔪᑦ ᓇᒻᒥᓂᑦᑎᓐᓂᒃ ᓲᓴᓐ ᐊᒡᓗᒃᑲᖅ, 
ᐅᖃᓕᒪᓛᖅᑐᖅ ᑕᑯᑦᓴᐅᑦᓴᐅᑎᒋᓗᓂ ᓴᔅᑳᑦᓱᐊᓐᒥᒃ. 
 
ᐅᖃᖅᑏ, ᖁᕕᐊᓱᐊᒍᑕᐅᕙᓪᓕᐊᔪᒻᒪᕆᒃ ᑲᓇᑕᓕᒫᒥ ᓯᓚᑐᒍᑕᐅᒻᒪᕆᓐᓂᖓᓄᑦ ᑲᓇᑕᓕᒫᒥ ᐅᖃᓕᒫᕆᐅᖅᓴᓂᕐᒧᑦ 
ᑲᑎᒪᑎᑦᓯᓂᖅ. ᑭᖑᓪᓕᖅᐹᒥ, ᓱᓕᔪᖅᓴᖅᑐᖓ ᓴᖅᑭᕈᑕᐅᒍᓐᓇᕐᓂᐊᕐᓂᖓᓂᒃ ᑲᔪᖏᖅᓴᐃᓂᕐᒧᑦ 
ᐱᕚᓪᓕᕈᑕᐅᓗᓂᓗ ᖁᕕᐊᓱᐊᒍᑕᐅᓂᖓᓂᒃ ᐅᖃᓕᒫᕆᐅᖅᓴᔪᓕᕆᓂᖅ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃ ᐅᖃᐅᓯᔅᓴᖏᑦ. ᑮᓇᐅᔭᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᓕᒃ, 
ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 156 - 2(4): ᐅᖅᓱᐊᓗᒻᒧᑦ ᐅᑎᖅᑎᑯᐅᔭᕆᐊᖃᕐᓂᖏᑦ ᐊᖑᓇᓱᒃᑏᑦ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᖁᕕᐊᓱᒻᒪᕆᒃᐳᖓ ᓇᖏᖅᓯᔪᓐᓇᕋᒪ ᐅᓐᓄᓴᐅᔪᒥᒃ 
ᑕᒪᑐᒪᓂ. ᓇᓗᓇᐃᖅᓯᓯᒪᔪᒪᓪᓗᖓ, ᑕᒪᒃᑯᐊ ᐅᖅᓱᐊᓗᒃᒧᑦ ᑖᒃᓰᔭᕈᑕᐅᕙᑦᑐᑦ ᐅᑎᖅᑎᑕᐅᕙᓪᓕᐊᔭᕆᐊᖃᕐᓂᖏᑦ 
ᐊᖑᓇᓱᒃᐸᑦᑐᓄᑦ. ᐊᕐᕌᒎ ᒪᕐᕉᒃ ᐊᓂᒍᖅᓯᒪᓕᖅᑐᖅ ᑕᒪᓐᓇ ᓇᓗᓇᐃᖅᑕᐅᓚᐅᖅᓯᒪᓪᓗᓂ ᓯᕗᓪᓕᕐᐹᒥ 
ᐊᖑᓇᓱᒃᐸᒃᑐᑦ ᐅᓕᑦᑎᕝᕕᐅᖃᑦᑕᕐᓂᐊᕐᓂᖏᓐᓂ ᑖᒃᓰᔭᕈᑎᕕᓂᒥᓂᖏᓐᓄᑦ ᐅᖅᓱᐊᓗᒃᑖᕌᖓᒥ ᐃᓛ ᒑᓯᑖᕌᖓᒥᒃ. 
ᑕᒪᓐᓇ ᕿᒥᕐᕈᔪᓐᓇᖅᓯᓚᐅᕋᑎᒍ ᐊᒻᒪᓗ ᐱᔭᕆᐊᑭᒡᓕᕚᓪᓕᕈᓐᓇᕐᒪᖔᑦ ᓇᐅᒃᑰᖓᓗᓂ ᐊᑲᐅᓂᖅᐹᖑᖕᒪᖔ 
ᕿᒥᕐᕈᓯᒪᒐᑦᑎᒍ.  

ᐅᖃᖅᑎᑦᑎᔩ, ᑕᒪᒃᑯᐊ ᑐᓴᖅᑎᑕᐅᖃᑦᑕᖅᓯᒪᒐᑦᑕᓗ ᑕᒪᒃᑯᓄᖓ ᓲᕐᓗ ᑐᒪᑐᒥᖓ ᐊᑐᕈᒪᔫᒐᓗᐊᓂ 
ᐱᔭᕆᐊᑐᓗᐊᔾᔪᐊᖅᑐᐊᓘᒻᒪᒎᖅ. ᑕᐃᒪᐃᑦᑑᓂᖓᓄᑦ ᐊᒥᓲᖏᑦᑐᑦ ᐅᓄᙱᑦᑐᑯᓗᐃᑦ ᓄᓇᕗᒻᒥᐅᑦ ᑕᒪᑐᒥᖓ 
ᐊᑐᖅᓯᒪᕗᑦ. ᐊᕐᕌᒍᒧᑦ ᐊᑕᐅᓯᕐᒧᑦ. ᓲᕐᓗ ᐅᓇ ᐃᒪᓐᓇᐃᑦᑐᖅ 2006-07 ᐊᑐᖅᑎᓪᓗᒍ 29-ᖏᓐᓇᑯᓗᐃᑦ 
ᐊᖑᓇᓱᒃᑎᐅᔪᑦ ᑕᒪᒃᑯᓂᖓ ᑖᒃᓯᒍᑎᒋᕙᑦᑕᒥᓄᑦ ᐅᖅᓱᐃᔭᕐᓂᕐᒧᑦ ᐅᑎᖅᑎᑦᑎᓇᓱᓚᐅᖅᐳᖅ ᐊᑭᖃᑦᑐᓂ $3,200-
ᒥᒃ. 
 
ᐅᖃᖅᑎᑦᑎᔩ, ᑕᒪᓐᓇ ᒫᓐᓇ ᐋᖅᑭᒃᑕᕗᑦ ᑕᒪᒃᑯᓄᖓ ᐱᔭᕆᐊᒃᖠᕚᓪᓕᑎᑦᑎᓐᓇᓱᓪᓚᕆᑉᐳᕐᓕ 
ᐊᖑᓇᓱᒃᑎᐅᕙᑦᑐᓄᑦ ᑭᓯᐊᓂ ᒐᕙᒪᒃᑯᑦ ᑕᒪᒃᑯᓂᖓ ᐱᓕᕆᐊᒃᓴᓂᒃᑲᓂᕐᓂᐊᖅᖢᑎᒃ ᑕᒪᒃᑯᓂᖓ 
ᕿᒥᕐᕈᑦᑎᐊᖃᑦᑕᓂᐊᕐᒪᑕ ᑖᒃᑯᐊ ᐅᑎᖅᑎᑕᐅᓇᓱᐊᖅᑐᑦ ᐊᒻᒪᓗ ᐊᑐᕐᓂᕐᓗᒃᑕᐅᖏᓪᓗᓂᐅᒐᓗᐊᖅ ᑖᓐᓇ 
ᓇᐃᑦᓯᑐᖅᑕᐅᑦᑎᐊᕐᓂᐊᕐᒪᓐ.  
 
ᑕᐃᒪ ᐱᒋᐊᓕᓵᖅᑎᓪᓗᒍ ᑕᒪᓐᓇ ᓇᓗᓇᐃᖅᑕᐅᑎᓪᓗᒍ ᐅᖃᖅᓯᒪᓚᐅᖅᓯᒪᒐᑦᑕ ᑕᒪᒃᑯᐊ ᐊᖑᓇᓱᒃᐸᑦᑐᑦ ᐃᒻᒪᖄ 
25-ᐳᓴᒻᒥᓪᓗᐊᐸᓗᒃ ᑖᒃᑯᐊ ᐊᖑᓇᓱᓐᓂᕐᒧᑦ ᐊᓐᓇᐅᒪᓇᓱᐊᖅᔪᑎᒋᖃᑦᑕᖅᑕᖏᑦ ᑕᐃᒪᓐᓇ ᐊᑐᖃᑦᑕᖅᐸᑕ ᑖᒃᑯᐊ 
ᑮᓇᐅᔭᒧᑦ ᐅᑎᖅᑎᑦᑎᕕᐅᖃᑦᑕᕈᓐᓇᕋᔭᖅᑐᑦ ᑖᒃᓰᔭᓕᕐᓂᕐᒧᑦ. ᒫᓐᓇᓕ ᐋᖅᑭᒋᐊᖅᓯᒪᓕᖅᐳᒍᑦ ᑕᒪᕐᒥᑦᑎᐊᖅ 
ᐊᖑᓇᓱᓲᖑᔪᑦ ᑖᔅᓱᒥᖓ ᐊᑐᕈᓐᓇᓂᐊᖅᑐᑦ ᑭᓯᐊᓂ ᑭᓇᑐᐃᓐᓇᖅ ᐆᑦᑐᕈᒪᔪᖅ ᐅᑎᖅᑎᕝᕕᐅᓂᐊᕐᓗᓂ 
ᐊᔪᓐᓇᖏᑉᐹᓕᒻᒪᕆᑦᑐᒃᑯᑦ ᑕᑕᑎᕆᐊᓕᒃᑯᑦ ᑐᒃᓯᕋᖅᕕᒋᖃᑦᑕᕐᓂᐊᕐᕋᑦᑎᒍᑦ ᐃᒪᓐᓇ ᐅᖃᖅᓯᒪᑐᐃᓐᓇᖅᑐᒥᒃ. ᐅᓇ 
ᐊᖑᓇᓱᒃᑎ ᐊᖑᓇᓱᐃᓐᓇᐅᔭᖅᖢᓂ ᐊᓐᓇᐅᒪᓇᓱᐊᖅᑐᖅ. ᐅᓇ ᖃᑯᑎᒃᑯᑦ ᐊᖑᓇᓱᓚᐅᓲᖅ ᐅᕝᕙᓘᓐᓃᑦ ᐅᓇ 
ᑭᓯᐊᓂ ᐅᐱᓐᖔᕐᖏᓐᓇᒃᑯᓪᓘᓐᓃᑦ, ᐊᐅᔭᐃᓐᓇᑯᓪᓘᓐᓃᑦ ᐊᖑᓇᓱᓲᖅ. ᑖᒃᑯᐊ ᓇᓗᓇᐃᖅᓯᒪᑦᖤᖅᐸᑕ. 
 
ᐅᖃᖅᑎᑦᑎᔩ, ᖁᔭᓐᓇᒦᕈᒪᕗᖓ ᑖᒃᓱᒧᖓ ᒥᓂᔅᑑᖃᑎᒋᔭᓐᓄᑦ ᐊᕙᑎᓕᕆᔨᒃᑯᓐᓄᑦ ᑕᒪᑐᒥᖓ 
ᐃᑲᔪᕈᒪᑦᑎᐊᖅᓯᒪᒻᒪᑦ. ᑖᒃᑯᐊ ᐆᒪᔪᓕᕆᔨᐅᔪᑦ ᓄᓇᓕᓕᒫᓂ ᑕᒪᑐᒧᖓ ᐃᑲᔪᖃᑦᑕᓂᐊᖅᑐᔅᓴᐅᑕᐅᓕᖅᑎᓪᓗᒋᑦ 
ᐅᑎᖅᑎᑦᑎᓇᓱᐊᖅᑐᓄᑦ.  
 
ᑕᒪᓐᓇ ᐱᒋᐊᖅᓯᒪᓕᖅᐸᑦ ᐊᖑᓇᓱᒃᑎᐅᕙᑦᑐᑦ ᑕᐃᒪ ᑖᒃᑯᓂᖓ ᐅᖅᓱᖅᑖᕈᑎᖏᑕ ᓇᓕᖅᑲᖏᓐᓂᒃ 
ᖃᖓᑐᐃᓐᓇᑦᑎᐊᖅ ᑕᒪᐅᖓ ᐃᖃᓗᓐᓄᑦ ᐊᐅᓚᑎᑦᑎᖃᑦᑕᓂᐊᖅᑐᑦ ᐊᒻᒪᓗ ᐊᕐᕌᒍ ᐱᖓᓱᐃᖅᓱᓪᓗᒍ ᑮᓇᐅᔭᒥᒃ 
ᐅᑎᖅᑎᑦᑎᕕᐅᖃᑦᑕᓂᐊᖅᐳᖅ ᒥᑭᓐᓂᖅᐹᖃᓪᓗᓂ $10-ᒥᒃ. 
 
ᐅᖃᖅᑎᑦᑎᔩ, ᑕᒪᓐᓇ ᐱᓕᕆᐊᕐᕆᓇᓱᐊᓕᖅᑕᕗᑦ ᐋᖅᑭᒋᐊᕈᑎᒋᓯᒪᓕᖅᑕᕗᑦ ᐃᑲᔪᖅᐹᓪᓕᕈᓐᓇᓂᐊᖅᑰᒻᒪᑕ 
ᐊᖑᓇᓱᒃᑎᒋᔭᑦᑎᓐᓄᑦ ᐊᒻᒪᓗ ᑕᒪᓐᓇ ᐃᓕᓴᕆᓯᒪᑦᑎᐊᕐᕋᑦᑎᒍᓐ ᐊᖑᓇᓱᑉᐸᑦᑐᑦ ᓄᓇᖅᑲᑎᒥᓐᓄᑦ 
ᐃᑲᔪᕕᔾᔪᐊᐸᒻᒪᑕ ᓂᕿᖃᑦᑎᑦᑎᓂᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑕᐹᖅᔪᒃ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐱᑕᖃᕈᓐᓃᖅᑲᑦ, 
ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 360 - 2(4): ᐃᓄᑐᖃᕐᓄᑦ ᐃᒡᓗᒃᓴᐃᑦ ᐊᕐᕕᐊᓂ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᓂᑯᕕᑦᑐᖓ ᓇᓗᓇᐃᖅᓯᔪᒪᓪᓗᖓ 
ᑭᓐᖒᒪᑦᓯᓐᓂᖏᓐᓂᒃ ᐃᓐᓇᑐᖃᒃᑯᕕᒻᒥ ᐊᕐᕕᐊᓂ. ᑖᓐᓇ ᑭᓐᖒᒪᔭᐅᔪᖅ ᓇᓗᓇᐃᖅᑕᐅᓯᒪᔪᖅ 
ᓂᕈᐊᖅᑕᐅᕕᒋᓯᒪᔭᓐᓂ ᐊᕐᕕᐊᓐᓂ ᐅᓄᖅᑐᐃᓱᖅᑐᐊᓘᓪᓗᓂ ᑭᖑᓂᑦᑎᓐᓂ. 
 
ᐅᖃᖅᑎᑦᑎᔩ, ᓇᓗᓇᐃᖅᑕᐅᓚᐅᕐᒪᑕ ᓂᕈᐊᖅᑕᐅᕕᒋᓯᒪᔭᓐᓂ ᐃᓐᓇᑐᖃᐃᓐ ᐊᐅᑉᐸᕇᑐᖅ ᐊᒻᒪ ᐊᐃᑉᐸᖃᖏᑦᑐᑦ 
ᐃᓐᓇᑐᖃᖅ ᑕᐃᒃᑯᐊ ᐃᒻᒥᓂᒃ ᐸᖅᑭᓗᐊᕈᓐᓇᐃᓕᖃᑦᑕᕐᒪᑕ ᐊᒻᒪ ᓴᓗᒻᒪᔅᓴᐃᔪᓐᓇᐃᓕᖃᑦᑕᖅᖢᑎᒃ ᐊᖏᕐᕋᒥ 
ᐊᒻᒪᓗᒃᑕᐅᖅ ᐱᓕᕆᔪᓐᓇᑦᑎᐊᕈᓐᓃᖢᑎᒃ ᓲᕐᓗ ᓂᐅᕕᕆᐊᕈᓐᓇᑦᑎᐊᕈᓐᓃᖅᖢᑎᒃ ᓂᓚᐃᔭᐃᔪᓐᓇᐃᓕᓪᓗᑎᒃ, 
ᐊᐳᑕᐃᔭᐃᔪᓐᓇᐃᓕᓪᓗᑎᒃ ᐹᖏᓐᓂ ᐊᒻᒪᓗ ᓂᕿᓂᒃ ᓇᑲᑎᕆᔪᓐᓇᐃᓕᓪᓗᑎᒃ ᐃᓄᐃᑦ ᓂᕿᖏᓐᓂᒃ. 

ᐅᖃᖅᑎᑦᑎᔩ, ᐃᓐᓇᑐᖃᐅᒐᓗᐊᕐᕋᒥᒃ ᖃᐅᔨᒪᑦᑎᐊᖅᑐᑦ ᑭᓱᓂᒃ ᐱᓕᕆᔪᖃᕆᐊᖃᒻᒪᖔᓐ ᖃᐅᑕᒫᖅᓯᐅᑎᖏᓐᓂ. 
ᑭᓯᐊᓂ ᐱᓕᕆᔪᓐᓇᐃᓕᖃᑦᑕᕐᒪᑕ ᑎᒥᒥᒍᑦ. 
 
ᐅᖃᖅᑎᑦᑎᔩ, ᑭᓪᓕᖃᐅᑦᑎᓪᓗᒋᑦ ᐱᓕᕆᔪᓐᓇᖅᑕᖏᑦ ᐃᓐᓇᑐᖃᖁᑎᕗᑦ ᐱᔭᕐᓂᖏᑦᑐᒃᑰᖃᑦᑕᕐᒪᑕ ᓲᕐᓗ 
ᖃᓄᐃᖏᑦᑎᐊᕐᕋᓱᒃᖢᑎᒃ, ᐃᓅᑦᑎᐊᕐᕋᓱᒃᖢᑎᓪᓗ ᓄᓇᓕᓐᓂ. ᑖᒃᑯᐊ ᐊᒃᓱᕉᓴᖃᑦᑕᕐᒪᑕ, ᐊᒃᓱᕉᓴᑦᑎᑕᐅᖃᑦᑕᕐᒪᑕ 
ᐃᓐᓇᑐᖃᑉᐳᑦ ᐱᓗᐊᖅᑎᓪᓗᒋᑦ ᐃᒻᒥᒃᑯᑦ ᐃᓄᑑᕙᑦᖢᑎᒃ ᐊᖏᕐᕋᖏᓐᓂ. 
 
ᐅᖃᖅᑎᑦᑎᔩ, ᑕᒪᒃᑯᐊ ᐃᓄᐃᑦ ᑕᐃᒪᐃᓕᐅᖃᑦᑕᑎᓪᓗᑕ ᐃᓅᔪᓐᓃᖃᑦᑕᖅᓯᒪᓕᕐᒪᑕ ᐊᕐᕕᐊᕐᒥᐅᑦ ᐅᓄᑲᓪᓚᒃᑐᑦ. 
 
ᐅᖃᖅᑏ, ᐊᕐᕕᐊᕐᒥᐅᑦ ᓇᓪᓕᒍᓱᒃᑐᑦ ᐊᒻᒪ ᓯᐊᖅᑲᓪᓗᑎᒃ. 
 
ᑕᐃᒪᓐᓇ ᑐᒃᓯᕋᓕᖅᑐᖓ ᒐᕙᒪᒃᑯᑦ ᐃᓱᒪᔅᓴᖅᓯᐅᕈᑎᖃᖁᓪᓗᒋᑦ ᐃᓐᓇᑐᖃᐃᑦ ᐊᖏᕐᕋᖅᑖᖁᓪᓗᒋᑦ ᐊᕐᕕᐊᓂ. 
ᐃᓐᓇᑐᖃᑉᐳᑦ ᐃᖢᖅᕆᓂᖅᓴᐅᓗᑎᒃ ᐊᖏᕐᕋᖃᕐᓂᐊᕐᒪᑕ ᐃᓅᓯᖏᓐᓂᓪᓗ ᐅᕿᔅᓴᓂᖅᓴᐅᓗᑎᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, 
ᐲᑕᓴᓐ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 361 - 2(4): ᐊᕐᕌᒍᑕᒫᑦ ᕗᕋᐃᓱ Institute ᓇᓗᓇᐃᖅᓯᖃᑦᑕᓂᖏ ᖃᓄᖅ 

ᐅᐸᒍᒥᓇᖅᑎᒋᒻᒪᖔᑕ ᐅᔭᕋᓐᓂᐊᕐᕕᒋᓗᒋᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑎᑦᑎᔩ, ᓄᓇᕗᒻᒥᐅᑦ ᐅᔭᕋᓐᓂᐊᖅᑐᓕᕆᔨᖓ ᐊᒃᓱᐊᓗᒃ 
ᑐᓱᒋᔭᐅᖃᑦᑕᖅᑐᖅ ᓄᓇᖅᑲᑎᒋᖏᑕᑦᑎᓐᓄᑦ ᓄᓇᕐᔪᐊᒥᓗ ᓲᕐᓗ ᐊᑦᑐᖅᑕᐅᓯᒪᖏᒻᒪᑕ ᑕᒪᒃᑯᐊ ᐊᒃᓱᕈᕐᓗᑎᑦ 
ᐃᖅᑲᓇᐃᔭᕆᐊᖃᖅᑐᒍᑦ ᑕᒪᐅᓐᖓᖅᑎᓐᓇᓱᓪᓗᑎᒍᑦ ᕿᓂᖅᑏᑦ ᐊᒻᒪ ᐱᕙᓪᓕᐊᑎᑦᑎᔨᐅᔪᑦ. 
 
ᐅᖃᖅᑏ, ᓄᓇᕗᒻᒥ ᑭᒡᒐᖅᑐᖅᑎᐅᔪᑦ ᑕᐃᒃᑯᐊ ᐅᐸᒍᑎᖃᑦᑕᕐᒪᑕ ᑲᑎᒪᑎᓪᓗᒋᑦ ᐊᒻᒪ ᑲᔪᖏᖅᓴᐃᓪᓗᑎᑦ 
ᓄᓇᕗᒻᒥ ᑕᐃᒃᑯᐊ ᐅᐸᒍᑎᓯᒪᒻᒪᑕ ᐅᔭᕋᒃᓴᓯᐅᓂᕐᒧᑦ ᐱᕙᓪᓕᐊᑎᑎᓂᕐᒧᑦ ᑲᑎᒪᕐᔪᐊᖅᑎᓪᓗᒋᑦ ᓄᓇᕐᔪᐊᒥ 
ᐅᔭᕋᓐᓂᐊᖅᑐᓕᕆᓂᕐᒧᑦ ᑲᑎᒪᓂᖅ ᐊᖏᓂᖅᐹᖑᓪᓗᓂ.  
 
ᑕᐃᒃᑯᐊ ᐅᖃᕋᓱᑦᑐᑦ ᓄᓇᕗᑦ ᓱᕐᕌᓗᐊᖏᒻᒪᑕ ᐊᑐᐊᒐᖃᐅᑦᑎᐊᖅᑐᑎᓪᓗ ᓄᓇᒥᐅᑕᐃᑦ ᐱᕙᓪᓕᐊᔭᐅᖁᓪᓗᒋᑦ. 
 
ᐅᖃᖅᑏ, ᕚᓐᑰᕙᒥᐅᑕᖅ ᕗᕋᐃᓱ Institute ᐊᕐᕌᒍᑕᒫᑦ ᓄᓇᕐᔪᐊᓂᑦ ᓄᓇᖅᑲᑎᒌᖏᑦᑐᓂ ᓇᓗᓇᐃᖅᓯᖃᑦᑕᕐᒪᑕ 
ᖃᓄᖅ ᐅᐸᒍᒥᓇᖅᑎᒋᒻᒪᖔᑕ ᐅᔭᕋᓐᓂᐊᕐᕕᒋᓗᒋᑦ ᑲᒻᐸᓂᐅᔪᓄᑦ ᑕᐃᒃᑯᐊ ᕿᓂᕐᕕᐅᓗᑎᓪᓗ. 
ᓈᓴᖅᑕᐅᓯᒪᓕᕐᒪᑕ 300 ᐅᖓᑖᓃᑦᑐᑦ ᐊᐅᓚᑦᑎᔨᐅᔪᑦ ᐸᕐᓇᐃᖃᑦᑕᖅᑐᑦ ᐋᖅᑭᒃᓱᐃᓪᓗᑎᒃ ᖁᕙᓯᓐᓂᕇᓐᓂᒃ. 
 
ᐅᖃᖅᑎ, ᑖᒃᑯᐊ ᐊᑐᐊᒐᕐᓂᑦ ᓴᓇᓯᓯᒪᓕᕐᒪᑕ ᐊᑐᖅᑕᐅᓂᐊᖅᑐᓂᑦ 68-ᓄᑦ ᓄᓇᖅᑲᑎᒌᖏᑦᑐᓂᑦ ᓈᓴᐃᓯᒪᓪᓗᑎᑦ 
ᑐᓂᖓᓱᑦᑎᑎᓪᓗᑎᓪᓗ ᑲᒻᐸᓃᑦ.  

ᑲᖔᖅᑐᖓ ᓄᓇᕗᒥᐅᑦ, 54-ᖑᓕᕐᒪᑦ 68-ᖑᓚᐅᖅᑎᓪᓗᒋᑦ ᓄᓇᖅᑲᑎᒌᖏᑦᑐᑦ ᖃᐅᔨᓴᖅᑕᐅᔪᑦ ᐊᕐᕌᓂ 
ᓵᑦᑎᓐᓃᒋᔭᐅᓚᐅᖅᓯᒪᓪᓗᒍ ᒫᓐᓇ ᐸᐅ ᐸᓂᐅᖏᒋᒥᑦ ᖁᕝᕙᓯᓐᓂᖅᓴᐅᕌᕐᔪᑯᓗᑦᑐᒍᑦ.  
 
ᖁᓕᐅᔪᑦ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᑦ ᓄᓇᑦᓯᐊᕐᓗ ᖁᓛᓃᑦᑐᑦ ᓄᓇᕗᑦ, ᑯᐸᐃᒃ, ᐃᐅᐴᑕ, ᒫᓂᑑᐸ ᑕᓪᓕᒪᐃᑦ 
ᖁᕙᓯᓐᓂᖅᐹᖑᓪᓗᓂ ᑲᓇᑕᒥ ᑖᒃᑯᐊ ᐊᑭᑦᑐᕆᐊᖃᑎᒋᔭᕗᑦ. 
 
ᐅᖃᖅᑏ, ᐅᔭᕋᓐᓂᐊᑎᒃᑯᓐᓄᑦ ᐊᐅᓚᑦᑎᔨᐅᔪᑦ ᓇᓗᓇᐃᖅᓯᓚᐅᖅᑐᑦ ᓄᓇᕗᒡᒎᖅ ᒪᓕᒐᖏᑦ ᐊᒻᒪ 
ᐃᖅᑲᓇᐃᔭᖅᑎᖏᑦ ᐊᒻᒪ ᐱᖁᑎᕐᔪᐊᖃᖏᓐᓂᖏᑦ ᐊᑐᖅᑕᐅᖃᑦᑕᕐᒪᑕ ᐃᓱᒪᓕᐅᕈᑕᐅᓪᓗᑎ ᓄᓇᕗᒥᑦ 
ᐱᕙᓪᓕᐊᔪᑎᑦᑎᔪᒪᖔᕐᒥᑦ.  
 
ᐅᖃᖅᑏ, ᑖᒃᑯᐊ ᐊᕐᕌᓂ ᐱᕙᓪᓕᐊᔪᓕᕆᔨᒃᑯᑦ ᓄᑦᑕᐅᓯᕆᔨᒃᑯᓪᓗ ᓴᖅᑭᑦᑎᓚᐅᖅᓯᒪᒻᒪᑕ ᓄᓇᕗᑦ ᒐᕙᒪᒃᑯᖏᑕ 
ᓄᑖᖅ ᐅᔭᕋᒃᓴᓯᐅᓂᕐᒧᑦ ᐅᔭᕋᓐᓂᐊᓂᕐᒧᓪᓗ ᐅᐸᓗᖓᐃᔭᐅᑎᐅᔪᓂᑦ.  
 
ᒥᓂᔅᑕᖓ ᑮᓇᐅᔭᓕᕆᔨᒃᑯᑦ ᐅᖃᓪᓚᓚᐅᕐᒪᑦ ᐃᒪᓐᓇ “ᐋᖅᑭᓱᖅᑕᐅᓯᒪᔪᒡᒎᖅ ᓄᓇᕗᒻᒥᐅᓂᑦ ᐃᑲᔪᖅᑕᐅᖁᓪᓗᒋ 
ᐅᔭᕋᓐᓂᐊᓂᕐᒧᑦ ᐱᕙᓪᓕᐊᑎᑦᑎᖁᓪᓗᒋ ᐊᒻᒪ ᓴᓇᖁᓪᓗᒋᑦ ᐱᖁᑎᕐᔪᐊᓂᑦ ᑲᒪᔪᓐᓇᓂᐊᕐᒪᑕ. ᓴᓇᔪᓐᓇᕐᓗᑎᓪᓗ 
ᐊᑐᐊᒐᕐᓂᑦ ᑲᔪᖏᖅᓴᐃᓗᑎᓪᓗ ᐱᒻᒪᕆᐅᔪᓂᑦ ᑮᓇᐅᔭᓕᐅᕈᑕᐅᖃᑦᑕᓂᐊᖅᑐᓂᑦ.  
 
ᐊᒻᒪ ᑎᓕᐅᕆᕗᖓ ᑕᒪᒃᑯᐊ ᓅᑉᐸᓪᓕᐊᓕᕋᑦᑕ ᓄᖑᔪᐃᑦᑐᓂᒃ ᐱᓕᕆᐊᖃᓂᐊᖅᑐᓂᑦ ᐅᔭᕋᓐᓂᐊᖅᑐᓂᑦ.  
 
ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑐᖓ ᐱᔭᕇᕈᒪᓪᓗᒍ. ᖁᔭᓐᓇᒦᒃ 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᓐᓇᕈᒪᓪᓗᓂ 
ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒪᓕᒐᓕᐅᖅᑎ ᐱᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ.  
 
ᐅᖃᖅᑏ, ᐱᓕᕆᕕᒃ 2008-09ᒧᑦ ᐸᕐᓇᐅᑎᒋᓯᒪᔭᖏᑦ ᐱᓕᕆᐊᒃᓴᖏᓐᓂ ᐅᖃᖅᓯᒪᓚᐅᖅᑐᑦ ᑭᖑᓪᓕᐹᒃᓯᐊᒧᑦ 
ᐅᓂᒃᑳᖅ ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ ᓄᓇᕗᒥᑦ ᐱᔪᓐᓇᖅᑎᑦᑎᓂᕆᖃᑦᑕᖅᑕᖏᑦ ᒪᓕᒐᖏᓪᓗ ᑕᒪᒃᑯᐊ 
ᐊᑐᖅᑕᐅᖃᑦᑕᖅᑐᑦ ᐱᔭᕇᖅᑕᐅᓚᐅᕐᒪᑕ ᐋᖅᑭᓱᖅᑕᐅᑎᐊᖅᑐᑎᑦ 2007 ᐅᑭᐊᒃᓵᖓᓂ. ᐊᒻᒪᓗᑦᑕᐅᖅ ᑕᐃᒃᑯᐊ 
ᐅᖃᓕᒫᓂᐊᓂᕐᒧᑦ ᕿᓚᓈᓕᖅᑐᖓ ᐅᓂᒃᑳᓂᑦ ᐊᑐᓕᖁᔭᓕᐊᓂᓪᓗ ᒥᓂᔅᑕᒧᑦ ᓴᖅᑭᑕᐅᖁᓪᓗᒋᑦ ᒪᓕᒐᓕᐅᕐᕕᒻᒧᑦ 
ᐃᕐᖐᕐᓇᖅ.  
 
ᑭᓯᐊᓂ ᐅᕙᓐᓄ ᓇᓗᓇᐃᖅᓯᒪᔪ ᓱᓕ ᐱᓕᕆᔭᐅᒃᑲᓐᓂᕆᐊᖃᕐᒪᑕ ᑕᐃᒃᑯᐊ ᐸᐃᑉᐹᓕᕆᔾᔪᑎᐊᓗᐃᑦ 
ᑐᓗᖅᑕᕈᑎᒋᔭᐅᖃᑦᑕᖅᓯᒪᒻᒪᑕ ᑮᓇᐅᔭᓕᐅᕈᑎᒃᓴᓂᑦ ᐱᕙᓪᓕᐊᑎᑦᑎᔪᑕᐅᓇᓱᑦᑐᓂᒃ. ᐊᒻᒪᓗ ᓄᓇᕗᑦ ᑕᒪᒃᑯᐊ 
ᓄᓇᓕᐅᔪᑦ ᐱᕈᖅᐸᓪᓕᐊᖁᓪᓗᒋᑦ. 
 
ᐊᒻᒪᓗᑦᑕᐅᖅ ᐱᓕᕆᐊᒃᓴᒧᑦ ᐸᕐᓇᐅᑎᒋᔭᖅ ᓇᓗᓇᐃᖅᓯᓯᒪᔪᖅ ᐃᑲᔪᖅᑐᐃᓂᐊᕐᒪᑕᒎᖅ ᐱᓕᕆᕕᖓᓂ 
ᐃᓕᓐᓂᐊᖅᑐᓕᕆᔨᒃᑯᑦ ᓴᓇᑎᓪᓗᒋᑦ ᐅᔭᕋᓐᓂᐊᓂᕐᒧᑦ ᐃᓕᓐᓂᐊᖅᕕᐅᖃᑦᑕᓂᐊᖅᑐᒥᑦ ᓄᓇᕗᒻᒥ. 
 
ᐅᖃᖅᑏ, ᑖᒃᑯᐊ ᕿᖓᐅᓐᒥᑦ ᑐᓚᑦᑕᕐᕕᓕᐅᕐᓂᖅ ᐊᖅᑯᑎᑯᑖᓕᐅᓂᕐᓗ ᑖᓐᓇ ᓯᓐᓇᑦᑑᒪᒋᔭᐅᓕᕐᒪᑦ 
ᑕᐅᑐᖑᐊᑕᐅᓪᓗᓂ ᕿᑎᕐᒥᐅᓄᑦ ᐃᓄᖏᓐᓄᑦ 1994-ᖑᑎᓪᓗᒍ ᐃᓕᓴᖅᓯᓚᐅᖅᓯᒪᔪᓪᓗ ᐊᕐᕌᒍᑦ 14-ᔪᑦ  
ᕿᑎᕐᒥᐅᑦ ᐅᔭᕋᓐᓂᐊᕐᕕᖏᓐᓂ  

Slave Geologic Province ᑖᒃᑯᐊ ᐃᓯᖅᑕᐅᔪᓐᓇᖏᒻᒪᑕ ᑭᓯᐊᓂ ᐅᔭᕋᓐᓂᐊᕈᑎᖃᕐᓗᑎᑦ.  
 
ᒫᓐᓇᕋᑖᖑᔪᖅ BIPAR-ᑯᑦ - ᑕᐃᒃᑯᐊ ᕿᑎᕐᒥᐅᑦ ᑯᐊᐳᕇᓴᖓᑦ ᓄᓇ Logistics-ᖑᓪᓗ - ᑐᓂᓯᓯᒪᓕᕐᒪᑕ 
5,000-ᓂ ᒪᑉᐱᒐᖃᖅᑐᓂ, ᖁᓕᓂᑦ ᐅᖃᓕᒫᒐᖃᕐᖢᑎᑦ ᐊᕙᑎᓕᕆᔨᒃᑯᓐᓄᑦ ᐃᓄᓐᓄᑦ ᓇᒻᒥᓂᕆᔭᐅᔪᓄᑦ 
ᑐᒃᓯᕋᖅᑐᑦ. 
 
ᐅᖃᖅᑏ, ᓂᕆᐅᑦᑐᖓ ᓄᓇᕗᒻᒥ ᐅᔭᕋᓐᓂᐊᕐᓂᖅᒧᑦ ᐱᒋᐊᕈᑎᐅᔪᑦ ᐃᓕᓐᓂᐊᕈᑏᑦ ᐱᕙᓪᓕᐊᑎᑕᐅᔪᑦ 
ᐱᐅᓯᒋᐊᖅᑕᐅᓗᑎᓪᓗ ᓄᓇᕗᒥᑦ ᒪᓕᒐᕋᓛᖏᑦ ᑕᒪᒃᑯᐊ ᐋᖅᑭᓱᖅᓯᒪᔪᑦ ᐃᑲᔪᖅᑕᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑖᒃᑯᐊ 2009-ᒥᑦ ᕗᕋᐃᓱ Institute-ᑯᑦ ᓄᓇᕗᒥᐅᑦ ᖁᕙᓯᓐᓂᖅᐹᒧᑦ ᐃᓕᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᓇᑦᑎᓕᒻᒧᑦ ᑭᒡᒐᑐᖅᑐᖅ, ᒪᓕᒐᓕᐅᖅᑎ ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 362 - 2(4): ᓇᓪᓕᐅᓂᖅᓯᐅᑦᑎᐊᖁᔨᓂᖅ ᐅᐃᒥᓂᒃ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᔾᔨᐅᖏᒻᒪᕆᒻᒪᑦ, ᐅᐃᒐ 
ᓇᓪᓕᐅᑎᒻᒪᑦ ᓈᓚᑉᐸᑦ ᓇᓪᓕᐅᑎᑦᑎᐊᕆᑦ, ᐅᓪᓗᖃᑦᑎᐊᕆᓪᓗ. ᖁᔭᓐᓇᒦᒻᒪᕆᐊᓗᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑎ ᐅᖃᐅᓯᔅᓴᖏᑦ. ᑲᖏᖅᓯᓂᐅᑉ 
ᐅᐊᖕᓇᖓᓄᑦ ᑭᒡᒐᑐᖅᑐᑦ, ᒥᓕᒐᓕᐅᖅᑎ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 363 - 2(4): ᒐᕙᒪᒃᑯᑦ ᐊᐅᓚᓂᒃᓴᖏᓐᓄᑦ ᕿᒥᕐᕈᓂᖅ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᑖᓐᓇ ᐊᐃᑉᐸᖏᑕ ᒪᓕᒋᓕᐅᖅᑎ ᑲᑎᒪᓂᖓ ᐱᔭᕇᖅᐸᓪᓕᐊᓕᖅᑎᓪᓗᒍ 
ᖁᕕᐊᓱᒍᒪᕗᖓ ᐃᓱᒪᖅᓱᕈᓐᓇᕐᓂᑦᑎᓐᓂᑦ ᐊᐃᕙᔪᓐᓇᕐᓂᑦᑎᓐᓂᑦ ᓄᓇᕗᒻᒥᑦ. 
 
ᐅᖃᖅᑏ, ᑕᒪᓐᓇ ᐃᓕᓐᓂᐊᕈᑕᐅᔭᕆᐊᖃᓐᖏᑦᑑᒐᓗᐊᖅ ᑭᓯᐊᓂᓕ ᐃᓚᒋᔭᐅᖃᑕᐅᒍᓐᓇᕋᑦᑕ. 
 
ᑕᐃᒪᓕ ᐅᖃᐅᓯᖃᖃᑦᑕᕐᓂᐊᕋᒪ ᑕᕝᕙᓂ ᑕᖅᑭᐅᓂᐊᖅᑐᒥ ᐊᒥᓱᑲᓪᓚᐅᔪᓂᒃ.  
 
ᐅᖃᖅᑏ, ᒪᓕᒐᓕᐅᖅᑏ ᒫᓐᓇᐅᔪᖅ ᐃᓱᒪᒃᓴᖅᓯᐅᕐᒪᑕ ᒐᕙᒪᒃᑯᑦ ᑮᓇᐅᔭᓄᑦ ᐊᑐᖅᑐᒃᓴᖁᑎᖏᓐᓂᑦ 
ᐸᕐᓇᒍᑎᒋᔭᖏᓪᓗ ᐊᕐᕌᒎᓂᐊᖅᑐᒧᑦ. 

ᑖᒃᑯᐊ ᐱᒻᒪᕆᐊᓘᒻᒪᑕ ᑎᑎᖅᑲᐅᔪᓐ ᐊᔅᓱᐊᓗᓪᓗ ᑐᓴᕈᒥᓇᕐᓇᖃᑦᑕᕐᒪᑦ ᕿᒥᕐᕈᑎᐊᕐᓗᒋᑦ ᐱᓕᕆᓂᕐᒧᑦ 
ᐸᕐᓇᒍᑕᐅᔪᑦ ᐊᕐᕌᒎᓂᐊᖅᑐᒧᑦ ᑖᓐᓇ ᐸᕐᓇᒍᑕᐅᔪᖅ ᑎᑎᕋᖅᓯᒪᒻᒪ 138-ᖃᖅᑐᓂᒃ ᓴᖅᑭᒻᒪᑦ.  
 
ᐅᖃᖅᑏ, ᒪᓕᒐᓕᐅᖅᑎᐅᓪᓗᑕ ᐃᓱᒫᓗᒍᑎᒋᔭᑦᑎᓐᓂᒃ ᐅᖃᖅᒐᐸᒻᒥᒐᑦᑕ ᐱᖁᑎᕐᔪᐊᖑᔪᖃᓐᖏᓗᐊᒧᑦ 
ᓄᓇᑦᑎᓐᓂᑦ ᑮᓇᐅᔭᑭᒃᓴᕐᓂᕐᒧᑦ ᐊᑭᑐᔫᑎᓄᑦ ᐱᔭᔅᓴᐅᔪᓂᒃ, ᐊᒻᒪ ᐋᓐᓂᐊᓯᐅᑎᑭᓐᓂᕐᒧᑦ. ᑖᒃᑯᐊ ᐱᒻᒪᕆᐅᒻᒪᑕ. 
 
ᑭᓯᐊᓂᓕ ᐅᖃᖅᑏ ᐊᑕᐅᓯᖅ ᐊᔪᖅᓴᓐᖏᒍᑎᑐᐊᖓ ᒐᕙᒪᒃᑯᑦ ᑖᒃᑯᓄᖓ ᐸᕐᓇᒍᑕᐅᔪᑦ ᑎᑎᖅᑲᐃ 
ᖃᓄᖅᑑᕈᑎᒃᓴᐃᑦ ᐊᒻᒪᓗ ᐸᕐᓇᒍᑕᐅᔪᑦ ᖃᓄᐃᓕᐅᕐᓂᐊᕐᓂᕐᒧᑦ.  
 
ᐅᖃᖅᑏ, ᐆᒻᒪᖅᑯᑎᓕᕆᓂᕐᒧᑦ ᐸᕐᓇᒍᑎᖃᖅᑐᒍᑦ ᐃᖏᕐᕋᖃᑦᑕᖅᑐᓕᕆᓂᕐᒧᑦ ᐃᒥᓐᓃᖅᑕᐃᓕᒪᑎᑦᑎᓂᕐᒧᑦ 
ᐸᕐᓇᒍᑎᒃ. ᐃᖃᓗᐃᔭᕐᓂᕐᒧᑦ ᐸᕐᓇᒍᑕᐅᔪᖅ ᐊᒻᒪᓗ ᓯᓚᕐᔪᐊᒥᑦ ᐸᕐᓇᒍᑕᐅᔪᖅ ᐊᒻᒪᓗ ᓴᓇᓐᖑᐊᒐᒃᓴᓄᑦ 
ᐸᕐᓇᒍᑎᖃᖅᑐᒍᑦ. ᐅᕕᒃᑲᐅᔪᓄᑦ ᓱᕈᓯᕐᓄᑦ, ᐃᓇᕐᓄᖅ ᐊᕐᓇᓄᓪᓗ. 
 
ᐅᖃᖅᑏ, ᑖᓐᓇ ᐅᖃᐅᓯᕆᔪᓐᓇᖅᑕᕋ ᐊᕗᓐᖓᑐᐃᓐᓇᖅ ᑭᓯᐊᓂᓕ ᖁᐊᖅᓵᔾᔮᓐᖏᑦᑐᖓ ᑖᒃᑯᐊ ᒐᕙᒪᒃᑯᑦ 
ᐱᔭᕆᐊᑭᓪᓕᑎᔨᒥᒃ ᐃᖅᑲᓇᐃᔭᖅᑎᕐᒥᒻᒪᑕ ᐸᕐᓇᒍᑎᓕᐅᕐᓂᕐᒧᑦ ᓴᓇᔭᐅᓂᖏᓐᓄᑦ ᐸᕐᓇᒍᑎᒃᓴᐃᑦ.  
 
>>ᐃᓪᓚᖅᑐᑦ 
 
ᐅᖃᖅᑏ, ᑕᐃᒃᑯᓕᑭᐊᖅ ᑕᖅᑲᒃᑯᐊᓕᑭᐊᖅ ᐱᓕᕆᕕᖃᖅᑐᑦ ᐊᒻᒪᓗ ᓄᓇᖁᑎᒋᔭᕗᑦ ᑭᒃᑯᓐᓂ 
ᐅᖃᖃᑎᒋᔭᐅᖃᑦᑕᕐᓂᐊᖅᑲᑦ. 
 
ᐅᖃᖅᑏ, ᐊᖏᕋᓗᐊᖅᑐᖓ ᑖᒃᑯᐊ ᐱᒻᒪᕆᐅᓂᖏᓐᓂᒃ ᑭᓯᐊᓂᓕ ᓴᖅᑮᑐᐃᓐᓇᕐᓂᕐᒧᑦ ᑕᑯᒥᓇᑕᖅᑐᓂᒃ 
ᐊᒥᐊᖃᑦᑎᐊᖅᑐᓂᒃ ᓈᒻᒪᖏᒻᒪᑦ.  
 
ᐊᖏᖅᑕᐅᔪᒪᒐᓗᐊᖅᑐᖓ ᐱᔭᕇᕈᒪᓪᓗᒍ ᐅᖃᐅᓯᕆᔭᕋ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂᒃ. ᐊᒡᒑᖅᑐᖃᕐᒪᖔᑦ? ᐊᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒪᓕᒐᓕᐅᖅᑎ 
ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᒪᓕᒐᓕᐅᖅᑎᐅᖃᑎᒃᑲᓗ.  
 
ᓴᖅᑮᔭᕆᐊᖃᕋᑦᑕ ᖃᓄᖅ ᐊᑐᓕᑦᑎᓂᐊᕐᒪᖔᑦᑎᒍ ᑕᒪᒃᑯᐊ ᑮᓇᐅᔭᐃᑦ ᐊᔪᓐᓇᐸᑦᑐᑦ ᐃᓄᓪᓚᕇᓪᓗ 
ᑲᔪᓯᓂᐊᕐᓗᑎᒃ.  
 
ᐅᖃᖅᑏ, ᐅᐱᕈᓱᒃᑲᒪᓗ ᕿᒥᕐᕈᑎᐊᕆᐊᖃᖅᑐᒍᑦ ᐸᕐᓇᒍᑕᐅᔪᓂᒃ ᓴᖅᑭᑕᐅᕙᑦᑐᓂᒃ ᑕᕝᕙᓂ ᒪᓕᒐᓕᐅᕐᕕᒻᒥᑦ. 
ᐊᒻᒪᓗ ᐊᐃᕝᕙᔾᔪᑕᐅᒋᐊᒃᑲᓐᓂᕈᓐᓇᕐᓗᑎᒃ ᐊᒻᒪᓗᑕᐅᖅ ᐊᐃᕙᔾᔪᑕᐅᖃᑦᑕᕆᐊᖃᖅᑐᑦ ᑭᒡᒐᖅᑐᖅᑕᕗᑦ ᒐᕙᒪᒃᑯᑦ 
ᑕᑯᖃᑦᑕᕐᓂᐊᕐᖓᑕ ᖃᓄᐃᓕᐅᕐᒪᖔᑕ.  
 
ᐅᖃᖅᑏ, ᐅᖃᐅᓯᒃᓴᖃᕐᕕᒋᖃᑦᑕᕐᓂᐊᕐᒥᔭᕋ ᐅᓪᓗᓂ ᖃᐃᔪᓂᒃ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏ ᑰᓕ. ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ.  
ᐱᑕᖃᓐᖏᑉᐸᑦ, ᑲᔪᓯᒋᐊᕐᓗᑕ. ᑲᑎᒪᔾᔪᑎᔅᓴᑦᑕ ᑎᓴᒪᖓᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᔅᓴᑦᑕ ᑕᓪᓕᒪᖓᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᖁᑦᑎᓐᓂᖅᐹᑦ ᑲᑎᒪᔨᖏᓐᓂᑦ 
ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. ᐃᓕᓴᖅᓯᔪᒪᓕᕐᒥᔪᖓ ᐳᓛᕆᐊᖅᑕᐅᓯᒪᒐᑦᑕ 
ᐊᖓᔪᖅᑳᕆᔭᐅᔪᓂᒃ, ᑳᑉᑕᓐ-ᖑᔪᖅ ᑖᔅᓱᒧᖓ ᐅᒥᐊᕐᔪᐊᓄᑦ, Navy-ᓄᑦ, ᑳᑉᑕᓐ ᑎ.ᓯ. ᑐᓚᒃ. ᑐᓐᖓᓱᖁᑦᑎᐊᖅᑕᕋ. 
 
>>ᐸᑦᑕᑐᖅᑐᑦ 
 
ᑕᒫᓂᖃᑕᐅᔪᖅ ᑕᐃᒃᑯᖓ ᐅᓇᓖᑦ ᐃᓕᓐᓂᐊᑲᓐᓂᕋᓱᑦᑎᓪᓗᒋᑦ ᑳᓇᑕ ᖃᓄᖅ ᐱᐅᓯᖃᕐᒪᖔᑦ, ᓄᓇᕗᑦ 
ᐱᓗᐊᖅᑐᒥ ᐅᓄᖅᑐᐊᓗᐃᑦ ᑕᒫᓃᒻᒪᑕ. ᑖᓐᓇ ᐊᑎᑦᑎᐊᕆᕕᐅᑎᑦᑐᖅ ᐅᒥᐊᕐᔪᐊᓕᕆᕙᑦᑐᓂ, ᑐᓚᒃ, ᑭᓯᐊᓂ ᒫᓐᓇ 
ᑐᓚᑦᑕᕐᕕᖃᙱᓇᑦᑕ ᒪᒥᐊᓇᐅᒐᓗᐊᖅ ᐅᑎᖁᓛᖅᑐᕋ ᑐᓚᑦᑕᕐᕕᖃᓕᕈᑦᑕ. 
 
ᐊᒻᒪᓗ ᑖᒃᑯᐊ ᐃᓕᓴᕆᓯᓐᓈᕈᒪᒻᒥᔭᒃᑲ ᓂᕈᐊᖅᑕᐅᕕᒋᓯᒪᔭᓐᓂ ᑕᒫᓃᙳᐊᑕᖅᓯᓇᖅᑐᑦ ᐃᓐᓇᑯᓗᖔᓯᑦ ᓴᒥ ᐲᑕ. 
ᑐᙵᓱᑦᑎᐊᕆᑦ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᑖᓐᓇ ᓴᓂᑦᑎᐊᖓᓃᑦᑐᖅ ᑭᒡᒐᖅᑐᓯᓐᓈᕐᒥᔭᐃᑦ ᐱᖃᑎᐊᓗᐊ ᐊᐃᐸᓚᕼᐋᒻ ᐊᕐᓇᒃᑲᖅ, 
ᑐᙵᓱᑦᑎᐊᕐᓕᑦᑕᐅᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᒡᒐᑐᓪᓚᑦᑖᖅᑕᕋ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. 
ᐃᖃᓗᐃᑦ ᑲᓇᓐᓇᖓᓄᑦ ᐱᓕᕆᐊᓕᒃ, ᒪᓕᒐᓕᐅᖅᑎ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᒪᓕᒐᓕᐅᕐᕕᒻᒧᑦ 
ᑐᓐᖓᓱᑦᑎᑦᓯᔭᕆᐊᑦᓴᖅ ᐃᓕᓐᓂᐊᖅᑎᐅᔪᒥ, ᑭᒡᒐᑐᖅᑕᓐᓃᖔᖅᑐᑦ ᐃᓚᖏᑦ ᖃᐅᔨᒪᔭᐅᑦᑎᐊᖅᑐᑦ ᐃᖃᓗᓐᓂ 
ᓂᐊᖁᓐᖒᒥᓗ, ᒫᒎ ᑯᕌᕗᑦ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᒪᓕᒐᓕᐅᕐᕕᖕᒧᑦ (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᑲᑎᒪᔾᔪᑎᔅᓴᑦᑕ ᑕᓪᓕᒪᖓᑦ. 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒥ. ᐱᑕᖃᕈᓐᓃᖅᑲᑦ, ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᖁᑦᑎᑦᑐᒧᑦ ᐱᓕᕆᐊᓕᒃ, ᒪᓕᒐᓕᐅᖅᑎ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 457 - 2(4): ᐅᖅᓱᐊᓗᒻᒧᑦ ᖃᓄᐃᓕᖓᕙᑦ ᒐᕙᒪᒃᑯᑦ ᐊᑭᑐᓕᖅᑎᓪᓗᒍ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐊᐱᖅᑯᑎᖃᕈᒪᔪᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ.  



ᐊᐃᑉᐱᖅ, ᒫᑦᓯ 4, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  3248 
 

 

ᐅᖅᓱᐊᓗ ᐊᑭᖏᑦ $100-ᕌᕐᖓᑦ (ᐊᒥᐊᓕᑲᒃᑯᑦ ᑮᓇᐅᔭᖏᑦ ᒪᓕᓪᓗᒋᑦ) ᓱᓕ ᖃᑦᑕᐅᔭᖅ ᐊᑕᐅᓯᖅ ᐊᒻᒪᓗ 
ᐊᑭᑭᓪᓕᒋᐊᕙᓪᓕᐊᖅᓂᐊᖅᑑᔮᕋᑎᒃ ᒐᕙᒪᒃᑯᑦ ᓴᖅᑮᓯᒪᓕᕐᒥᔪᑦ ᒪᓕᒐᐅᔪᓂᒃ ᑖᒃᑯᐊ ᐅᖅᓱᐊᓗᒧᑦ ᐊᑭᑭᓐᓂᖏᓐᓂ 
ᐊᑕᐅᑦᑎᒃᑯ ᓂᐅᕕᖅᑕᐅᖃᑦᑕᕐᓂᖏᓐᓂ. ᒥᓂᔅᑕᐅᔪᖅ ᓇᓗᓇᐃᕐᓯᒍᓐᓇᖅᑲ ᒪᓕᒐᓕᐅᕐᕕᒻᒧᑦ 
ᖃᓄᐃᓕᐅᖅᐸᓪᓕᐊᓂᐊᓕᕐᒪᖔᑕ ᐊᑐᓕᖅᑎᑦᑎᓂᕐᒧᑦ ᑖᔅᓱᒥᖓ 2008 ᐅᖅᓱᐊᓗᒻᒧᑦ ᑎᑭᑎᔪᖃᓕᕐᒥᑉᐸᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᒪᓕᒐᓕᐅᖅᑎᒃᑯᑦ ᓯᕗᓪᓕᖅᐹᒥ ᑲᑎᒪᑎᓪᓗᒋᑦ 
ᐊᐱᖅᑯᑕᐅᓚᐅᖅᑐᒥ ᑖᔅᓱᒥᖓᑦᑕᐃᓐᓇ ᑖᓐᓇ ᐊᐱᕆᔾᔪᑎᒋᒻᒪᒍ ᑖᒃᑯᐊ ᐊᑐᐊᒐᕐᒥ ᒫᓐᓇ ᐊᑭᑦᑐᕆᐊᕐᐸᓪᓕᐊᔪᑦ. 
ᐅᖅᓱᐊᓗᒃ ᖃᓄᖅ ᑲᒪᒋᔭᐅᓲᙳᖕᒪᖔᑦ ᒫᓐᓇ ᕿᒥᕐᕈᒐᑦᑕ ᐊᒻᒪᓗ, ᑖᓐᓇ ᐊᑐᐊᒐᓕᐊᖑᓂᐊᖅᑐᖅ ᑖᒃᑯᓂᖓ 
Cabinet-ᑯᓐᓂ ᕿᒥᕐᕈᔭᐅᔭᕆᐊᖃᕐᓂᐊᕐᒪᑦ. ᒫᓐᓇ ᓴᓇᔭᐅᕙᓪᓕᐊᓂᖓᓄᑦ, ᐱᓕᕆᐊᖑᓂᖓᓄᑦ ᒫᓐᓇ 
ᑭᐅᔪᓐᓇᙱᓚᐅᐱᓪᓚᒃᑕᕋ ᖃᓄᐃᑦᑐᒥ ᐊᑐᐊᒐᖃᕐᓂᐊᕐᒪᖔᑦ ᑕᒪᓐᓇ ᐅᕐᓱᐊᓗᖕᒥ ᐊᑭᓕᖅᑕᐅᕙᓪᓕᐊᔪᑦ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐹᓇᐸᔅ.  
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᒪᓕᒐᓕᐅᖅᑎᒃᑯᑦ ᑎᓕᐅᕆᖃᑦᑕᕋᓗᐊᕐᖓᑕ ᒐᕙᒪᒃᑯᓐᓂᑦ 
ᒪᑐᐃᖓᑦᑎᐊᖁᔨᓪᓗᑎ ᓄᓇᕗᒻᒥᐅᓂᑦ ᖃᓄᖅ ᑕᒪᒃᑯᓄᖓ ᐊᑭᑭᓐᓂᖏᓐᓂ ᐊᒥᓲᓈᕆᐊᕐᓂᖏᓐᓄᑦ ᐊᒻᒪᓗ 
ᑖᒃᑯᐊ ᒐᕙᒪᒃᑯᑦ ᑮᓇᐅᔭᓂ ᐊᑐᖅᑐᒃᓴᓂᒃ ᓇᓗᓇᐃᖅᓯᓚᐅᕐᒪᑕ ᐊᑦᑕᕐᓇᕈᑎᖃᕐᖓᑦ. ᒥᓂᔅᑕᐅᔪᖅ 
ᓇᓗᓇᐃᕐᓯᒍᓐᓇᖅᑳ ᖃᓄᖅ ᑕᒪᓐᓇ ᐊᑦᑕᕐᓇᐅᑎᒋᔭᖓ ᑲᒪᒋᔭᐅᓂᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑖᒃᑯᓇᖓᑦ ᓲᕐᓗ ᐅᖃᐅᓯᕆᓵᕋᒃᑯ ᑖᓐᓇ 
Hedging Policy, ᓲᕐᓗ ᑖᒃᑯᐊ ᑮᓇᐅᔭᐃᑦ ᖃᓄᖅ ᐅᖅᓱᐊᓗᖕᒧᑦ ᖃᓄᑎᒋ ᐃᓛ, 
ᐊᖏᖅᑕᐅᓇᓱᒋᐊᖃᕐᒪᖔᑦᑎᓐᓂᒃ ᑕᒪᒃᑯᓄᖓᓗ ᖃᓄᕐᓗ ᖄᖏᐅᑎᓯᒪᔪᓐᓇᕐᒪᖔᑦᑎᓐᓂᒃ ᐊᒻᒪᓗ ᖃᓄᖅ 
ᑕᒪᒃᑯᓄᖓ ᐊᑭᓖᔪᓐᓇᕐᒪᖔᓂᑦᑎᓂᑦ ᐅᖅᓱᐊᓗᓕᕆᓂᕐᒧᑦ. ᒫᓐᓇ ᓲᕐᓗ ᐋᖅᑭᒃᓱᐃᕙᓪᓕᐊᓇᓱᐊᕋᑦᑕ ᖃᓄᕐᓕ 
ᑕᒪᒃᑯᐊ ᐊᐅᓚᑕᐅᑉᐸᑕ ᐊᑲᐅᓂᕐᐹᖑᒐᔭᕐᒪᖔᑦ ᐊᒻᒪᓗ ᑕᒪᒃᑯᐊ ᓲᕐᓗ ᑮᓇᐅᔭᒥᒃ Investment ᓲᕐᓗ ᑕᐃᒃᑯᐊ 
ᐅᖅᓱᐊᓗᒃ ᓂᐅᕕᐊᕆᓂᐊᕐᓗᑎᒍ ᑭᖑᓂᐊᒍᑦ ᓲᕐᓗ ᓂᐅᕐᕈᑎᒋᓂᐊᖅᖢᑎᒍ ᑕᒪᒃᑯᓂᖓ ᑲᒪᔨᐅᕙᒃᑐᓄᑦ 
ᑳᓐᑐᕌᖅᓯᒪᕙᑦᑕᓄᑦ.  
 
ᑕᒪᒃᑯᐊ ᓱᓕ ᒫᓐᓇ ᐋᖅᑭᒃᓯᐊᓂᒃᓯᒪᙱᓐᓇᑦᑕ ᑖᒃᑯᐊ ᐱᔾᔪᑎᒋᓪᓗᒋᑦ ᑖᓐᓇ ᒪᓕᒐᒃᓴᖅ, ᐊᑐᐊᒐᒃᓴᖅ 
ᐋᖅᑭᑎᐊᖅᑕᐅᑉᐸᑦ ᑖᒃᑯᓄᖓᓗ ᒥᓂᔅᑕᐅᖃᑎᒋᔭᓐᓄᑦ ᕿᒥᕐᕈᔭᐅᕌᓪᓚᓚᐅᖅᑎᓪᓗᒍ ᑕᒪᓐᓇ 
ᑭᐅᑦᑎᐊᕈᓐᓇᓂᐊᖅᑕᕋ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑕᐹᖅᔪᒃ. ᐊᐃᑉᐹᓂᒃ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᕕᕝᕗᐊᕆ 19-ᖑᑎᓪᓗᒍ ᐊᕐᕌᓂ ᓄᓇᕗᑦ ᒐᕙᒪᒃᑯᖏᑦ ᐅᖃᓚᐅᕐᖓᑕ 
ᑮᓇᐅᔭᒃᑲᓂᓐᓂᒃ $1.5 ᒥᓕᐊᓐᑲᓂᕐᓂᒃ ᐃᑲᔪᖅᐹᓪᓕᐅᑎᒐᔭᕐᖓᑦ ᓄᓇᓕᐅᔪᓂᒃ ᕼᐋᒻᓚᐅᔪᓂᒃ 
ᐊᑭᑭᓪᓕᒋᐊᖅᑎᑦᑎᒃᑲᓐᓂᕋᓱᐊᕐᓂᐊᕐᓗᑎᒃ ᐅᖅᓱᐊᓗᒻᒧᑦ ᐊᒻᒪᓗ ᐆᒪᖅᑯᑎᓄᑦ. ᒥᓂᔅᑕᐅᔪᖅ ᐅᖃᕈᓐᓇᖅᑲ 
ᒪᓕᒐᓕᐅᖅᕕᒻᒧᑦ ᓄᓇᕗᑦ ᒐᕙᒪᒃᑯᖏᑦ ᐃᓱᒪᔅᓴᖅᓯᐅᕐᒪᖔᑕ ᑕᐃᒪᐃᒫᑦᓴᐃᓐᓇᖅ ᐃᑲᔪᕐᓂᐊᕐᒪᖔᑕ ᑕᒫᓂ 
ᐊᕐᕌᒍᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐸᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ ᑐᑭᓯᐅᒫᓂᑦᑎᐊᖏᕈᔪᒃᑲᒃᑯ ᑖᓐᓇ ᐅᑎᖅᕕᒋᔭᕆᐊᖃᕐᓂᐊᖅᑕᕋ ᑕᐃᓐᓇ 
ᐊᐱᖅᑯᑎᒋᓵᖅᑕᖓ ᓱᓕᔪᒥᒃ ᑭᐅᔪᓐᓇᑎᐊᓐᓂᐊᕐᕋᒃᑯ ᖃᓄᐃᓕᖓᓪᓚᕆᒻᒪᖔᑕᐅᖅ ᑕᒪᑐᒪ ᒥᒃᓵᓄᑦ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑎ ᐹᓇᐸᔅ, ᑖᓐᓇ ᐊᐱᖅᑯᑎᒋᔭᓐᓄᑦ ᒥᓂᔅᑑᒡᒎᑉ ᐅᑎᖅᕕᒋᓂᐊᕐᖓᑎᑦ 
ᑖᔅᓱᒥᖓ ᓂᕆᐅᓐᓂᐊᖅᑯᑎᑦ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, 
ᒥᔅᑕ ᑐᑐ. 
 
ᐊᐱᖅᑯᑦ 458 - 2(4): ᐃᓄᒃᓱᒃ ᐃᓕᓐᓂᐊᕐᕕᒃ ᓴᓇᔭᐅᓂᖓ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᕋ ᒥᓂᔅᑕ ᐃᐊᑦ-ᐃᓕᓐᓂᐊᖅᑐᓕᕆᔨᒃᑯᓐᓄᑦ.  
 
>>ᐃᓪᓚᖅᑐᑦ 
 
ᐅᖃᖅᑏ, ᐊᐱᖅᓱᓚᐅᕐᕋᒃᑯ ᒥᓂᔅᑕᐅᔪᖅ ᓴᓇᔭᐅᒋᐊᕐᓂᖓᓄᑦ ᐃᓄᒃᓱᒃ ᓴᓇᔭᐅᒋᐊᕐᓂᖓᓂ. ᑖᒃᑯᐊ 
ᑲᒪᑦᑎᐊᑲᓐᓂᕆᐊᖃᓕᕐᖓᑕ ᑮᓇᐅᔭᓂᒃ ᐊᒻᒪᓗ ᖃᓄᖅ ᐊᑯᓂᐅᓂᕆᐊᖅᑕᖓᓂᒃ ᑖᓐᓇᖃᐃ ᒥᓂᔅᑕᐅᔪᖅ ᖃᓄᖅ 
ᑕᒪᑦᓱᒥᖓ ᑲᒪᓂᐊᕐᒪᖔᕐᒥᒃ ᖃᐅᔨᒪᕈᔪᓕᖅᐸ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᓚᐅᕐᕋᒪ ᐃᑉᐸᔅᓴᖅ ᐱᔭᔅᓴᖅᑕᓕᒻᒪᕆᐊᓘᒻᒪᑦ 
ᑕᕝᕙᓂ ᐃᓛᒃ ᖃᓄᖅᑑᕈᑎᔅᓴᐅᓂᐊᖅᑐᓂᒃ ᑖᒃᑯᐊᓗ ᓇᓖᕌᕈᑕᐅᔪᓐᓇᖅᑐᑦ ᑕᕝᕙᓃᑦᑐᑦ 9-ᖑᓚᐅᖅᑐᑎᒃ, 
ᐱᖓᓱᕈᖅᑎᒍᓐᓇᖅᑕᕋᓗᐊᕐᕗᑦ. 
 
ᑭᓯᐊᓂ ᐊᑕᐅᓯᖅ ᐱᐅᒋᔭᐅᓂᖅᐸᐅᒐᔭᖅᑐᖅ ᑖᔅᓱᒧᖓ ᒪᓕᒐᓕᐅᖅᑎᒧᑦ. ᐊᒻᒪᓗᒃᑕᐅᖅ ᐊᓯᖏᑦᑕᐅᖅ 
ᐃᓱᒪᒋᔭᐅᒋᐊᖃᒻᒥᔪᑦ ᓇᓪᓕᐅᒃᑯᒫᕐᓂᕐᒧᑦ ᓄᓇᖓᑕ ᐋᖅᑭᒃᓯᒪᓂᖓ ᐅᓯᔭᐅᖃᑦᑕᕐᓂᖏᓐᓄᑦ ᐊᒻᒪᓗ 
ᓱᑯᑦᑎᐊᓃᓐᓂᖓᓄᑦ.  
 
ᑕᒪᔾᔭ ᐱᔭᕇᖅᑕᐅᓯᒪᓕᖅᑐᑦ ᓴᓇᔭᐅᔾᔪᑎᖏᓪᓗ ᑕᒪᔾᔭᐅᒥᒻᒪᑕ. ᒥᔅᓴᐅᓴᑎᑎᑦᑎᐊᕐᕈᓐᓇᓂᖅᓴᐅᓛᕋᓗᐊᖅᑐᒍᑦ 
ᑕᐃᒃᓱᒪᓂᐅᓕᖅᑲᑦ. ᑮᓇᐅᔭᓂᓪᓗ ᑐᒃᓯᕋᖅᑲᓂᕐᓗᑕ ᑮᓇᐅᔭᓕᕆᔨᒃᑯᓐᓄᑦ ᑭᓯᐊᓂ ᑕᕝᕙ ᑖᒃᑯᐊ ᐋᖅᑭᒃᓯᒪᓂᖏᑦ 
ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᕈᔪᑉᐹ ᖃᑦᑎᐸᓗᓐᓂᒃ ᑮᓇᐅᔭᒃᑲᓂᕐᓂᒃ, ᖃᐅᔨᒪᔪᖓ 
ᒥᓂᔅᑕᐅᑉ ᑐᖏᓕᕆᔭᖓ ᐅᖃᓚᐅᕐᒪᑦ ᐊᖏᖅᑕᐅᖅᑳᕆᐊᖃᓛᕐᒥᒻᒪᑕᒎᖅ ᐊᑭᑐᔪᖅᑐᕈᑎᓄᑦ 
ᐊᖏᖅᑕᐅᓚᐅᖅᑎᓪᓗᒋᑦ ᑕᐃᒪᓕ ᓇᓗᓇᐃᖅᓯᕗᖅ ᑮᓇᐅᔭᓂᒃ. ᑮᓇᐅᔭᖅᑲᐃ ᓈᒻᒪᓚᐅᖏᒻᒪᑕ ᓴᓂᖅᕙᒃᑕᐅᓯᒪᔪᑦ 
ᑕᕝᕗᖓ ᖃᑦᑎᐅᒐᔭᕐᒪᖔᑕ ᖃᐅᔨᒪᕚ? ᖁᔭᓐᓇᒦᒃ, ᐅᖃᖅᑏ. 
 



ᐊᐃᑉᐱᖅ, ᒫᑦᓯ 4, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  3250 
 

 

ᐅᖃᖅᑎ: ᖁᔭᓐᓇᒦᒃ, ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᒍᑦ ᒪᓕᒐᓕᐅᖅᕕᒻᒥ ᑕᕝᕙᓂ ᑕᒫᓂ 
ᐱᓕᕆᓇᓱᑦᑐᑕ ᓄᓇᕗᑦᒥ ᓄᓇᕗᒻᒥᐅᑐᐃᓐᓇᐅᓐᖏᑦᑐᖅ ᑲᓇᑕᓕᒫᒥ. ᑕᒪᒃᑯᐊ ᐊᑭᑐᔪᖅᑐᕈᑎᔅᓴᐃᑦ 
ᐊᑭᑦᑐᐸᓪᓕᐊᑐᐃᓐᓇᕐᖓᑕ. ᐋᐴᑕᒥ ᐅᖃᖃᑎᖃᑦᑐᖓ ᖁᕕᐊᓱᒃᕕᐅᓚᐅᖅᑎᓐᓇᒍ ᐊᒥᓱᖅᔪᐊᒻᒪᕆᓐᓂᒡᒎᖅ 
ᐱᓕᕆᐊᒃᓴᐅᓚᐅᖅᑐᓂᒃ ᓄᖅᑲᑎᑦᑎᒋᐊᖃᓚᐅᖅᑐᖓᑕ ᓄᓇᕗᒻᒧᑐᐃᓐᓇᐅᓐᖏᑦᑐᖅ.  
 
ᑭᓯᐊᓂᓕ ᑕᕝᕙᓂ ᐅᑕᖅᑭᑯᑖᓐᓂᖅᓴᐅᒍᑦᑕ ᐃᓛᒃ ᐊᑯᓂᐅᓂᖅᓴᐅᓂᐊᖅᑲᑦ ᐊᑭᑦᑐᐸᓪᓕᐊᑐᐃᓐᓇᓂᐊᕐᒥᒻᒪᑦ 
ᐃᓕᓐᓂᐊᖅᕕᐅᔪᖅ. $17 ᒥᓕᐊᓐᓂᒃ ᓴᓂᖅᕙᐃᓚᐅᖅᓯᒪᔪᒍᑦ ᑕᐃᓐᓇᓕ ᐅᖅᓱᖅᑑᕐᒥ, $33 ᒥᓕᐊᓐᒦᓚᐅᕐᖓᑦ, 
ᑭᖑᓪᓕᖅ $30 ᒥᓕᐊᓐᖑᓪᓗᓂ.  
 
ᑕᐃᒫ ᑮᓇᐅᔭᓂᒃ ᐊᑐᖅᑐᔅᓴᐅᔪᓂᒃ ᐅᖓᑖᓂᒃ $21 ᒥᓕᐊᓐᓃᑦᑐᑎᒃ ᓴᓇᒋᐊᕈᑎᔅᓴᐅᓂᐊᖅᑐᑦ ᐅᖃᐅᓯᕆᓯᒪᔭᕗᑦ 
ᑭᓯᐊᓂᓕ ᖃᐅᔨᒪᔪᖓ ᐊᑭᑦᑐᕆᐊᖅᓯᒪᓕᕐᒥᔪᑦ ᑕᐃᒃᑯᐊ ᕿᒥᕐᕈᑲᓐᓂᕆᐊᖃᕐᓂᐊᖅᑕᕗᑦ. ᑕᐃᒫ 
ᐅᖃᓚᕿᓚᐅᖅᑯᖓ ᐃᑉᐸᔅᓴᖔᑦ ᑕᐃᒫ ᓇᓪᓕᐅᑯᒫᓂ ᐱᑕᖃᖃᑦᑕᕋᑦᑕ ᑕᒪᒃᑯᓄᖓ ᐊᑐᖅᑐᔅᓴᐅᓂᐊᕐᓗᑎᒃ 
ᒥᔅᓴᐅᓴᓯᒪᑦᑎᐊᓂᕐᓴᐅᓗᑎᓪᓗ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᔪᖓ ᑕᕝᕙᓂ ᑲᑎᒪᓂᐅᓚᐅᖅᑐᒥ ᒥᓂᔅᑕᐅ ᑐᖏᓕᕆᔭᖏᓐᓂᒃ 
ᑕᐃᓐᓇ ᓇᓗᓇᐃᖅᓯᓗᐊᕈᓐᓇᓚᐅᙱᒪᒡᒎ ᑖᒃᑯᐊ ᐅᑕᖅᑭᓚᐅᕐᖓᑕ ᐊᖏᖅᑕᐅᔭᕆᐊᖃᓚᐅᕐᓂᖏᓐᓄᑦ 
ᑭᖑᓪᓕᕐᐹᖏᓐᓂ ᑮᓇᐅᔭᐃᑦ ᐊᑐᖅᑐᒃᓴᐃᑦ ᑕᐃᒃᑯᐊ ᐊᖏᓚᐅᖅᓯᒪᒐᓗᐊᕋᑦᑎᒍᓕ.  
 
ᓇᓗᓇᐃᖅᓯᓪᓗᓂᓗ ᓂᕆᐅᒋᔭᐅᓚᐅᕐᖓ $40 ᒥᓕᐊᓐᓃᓐᓂᐊᖅᑐᒋᔭᐅᓪᓗᓂ, ᑕᐃᒫ ᐊᑭᖃᕐᓂᐊᖅᑐᒋᔭᐅᒻᒪᑦ 
ᒫᓐᓇᐅᔪ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᐊᕕᕐᓗᖓ. ᐱᓕᕆᐊᕆᒐᑦᑎᒍ ᑕᒪᒃᑯᐊ 
ᑐᕌᖅᑕᐅᔪᒪᔪᑦ ᖃᓄᐃᑦᑑᓂᐊᕐᒪᖔᑕ ᐸᕐᓇᒍᑕᐅᔪᑦ.  
 
ᑕᐃᒪ ᒪᓕᒐᓕᐅᖅᑎ ᐃᓱᒪᓕᐅᕆᖕᒪᑦ ᐃᒻᒪᖃ, $40-ᒥᓕᐊᓐ ᑖᒃᑯᐊ ᓈᓴᐅᑏ ᐱᓯᒪᙱᑕᒃᑲᓕ ᑕᐃᒫ ᐊᖏᓂᖏᑦ.  
 
ᐃᓛ, ᓈᓴᐅᓯᕆᑐᐃᓐᓇᕈᒪᙱᓐᓇᒪ ᕿᓂᑐᐃᓐᓇᕐᓗᒋᑦ ᑭᓯᐊᓂ, ᑖᒃᑯᐊ ᐱᓇᓱᐊᕆᐊᖃᕋᑦᑎᕗᑦ ᐊᑐᖅᑕᐅᔪᒪᔪᖅ 
ᓱᓇᓗ ᓴᖅᑭᓐᓂᐊᕐᒪᖔᑦ ᐱᓇᓱᐊᖅᑕᑦᑎᓐᓂ ᓱᓇᐅᓂᐊᕐᒪᖔᑕᓗ ᐊᖏᓂᖓ ᑮᓇᐅᔭᐅᑉ ᑖᒃᑯᐊ 
ᐱᓕᕆᐊᕆᓇᓱᐊᓚᖓᔭᕗᑦ ᑖᒃᑯᐊ ᐊᖏᓂᖏᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᓈᓴᐅᑎᖃᕐᓂᕋᖅᑲᐅᖕᒪᑦ ᕿᑎᒡᕕᐅᕙᒃᑐ ᐱᒡᓗᒍ. ᑕᐃᒪᓗ 
ᓇᓗᓇᐃᖅᓯᔪᓐᓇᕐᐹ? ᑖᒃᑯᐊ ᑕᒡᕙᓃᑐᐃᓐᓇᖅᑐᑦ ᓲᕐᓗ ᓈᓴᐅᑕᐅᖕᒪᑦ ᐊᖏᓂᐊ ᑖᔅᓱᒪ ᑮᓇᐅᔭᐅᑉ 
ᕿᑲᑐᐃᓐᓇᕐᖢᓂ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᓕᓐᓂᐊᖅᑐᓕᕆᓂᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᑯᖓ ᐃᑎᑐᐃᓐᓇᕈᒪᙱᓐᓇᒪ 
ᓈᓴᐅᓯᕆᑐᐃᓐᓇᕐᓂᕐᒧᑦ ᑕᐃᑲᓂ ᕿᑲᑐᐃᓐᓇᖅᑐᒥᑦ. ᑭᓯᐊᓂ ᑖᒃᑯᐊ ᐅᖃᐅᓯᖅᑕᖏᑦ ᕿᑎᕕᐅᑉ ᐊᓇᐅᓕᒑᕐᕕᒃ 
ᐃᓗᐊᓃᑐᐃᓐᓇᕐᓂᕐᒥᒃ, ᐅᖃᐅᓯᖃᕈᒪᙱᓐᓇᒪ ᓈᓴᐅᑎᑐᐃᓐᓈᓗᒻᒥᒃ ᒪᓕᒐᓕᐅᕐᕕᐅᑉ ᐃᓗᐊᓂ ᐊᒻᒪᓗ 
ᓯᐊᕉᓕᖅᐸᑦ ᐅᖃᓕᕐᓗᖓ ᐊᑭᑐᓂᖅᓴᐅᓂᕋᖅᑐᒍ ᐊᑭᑭᓐᓂᖅᓴᐅᓂᕋᖅᑐᒍᓪᓘᓐᓃᑦ. 
 
ᑕᐃᒪ ᐅᖃᕈᓐᓇᖅᑐᖓ ᒪᓕᒐᓕᐅᖅᑎᒧᑦ ᐱᓇᓱᐊᕈᓰ ᒪᕐᕉ ᓈᑉᐸᑎᒃ ᓇᓗᓇᐃᑦᑎᐊᕐᓂᐊᕋᑦᑎᒍ ᐊᖏᓂᖓ 
ᑮᓇᐅᔭᐅᑉ ᐊᒻᒪᓗ, ᓴᖅᑭᑎᓪᓗᒍ ᐊᑐᕐᓂᐊᖅᑕᑦᑎᓐᓄᑦ ᐊᖏᕐᓗᒋᓪᓗ ᐊᖏᓂᖏᑦ ᑮᓇᐅᔭᐃᑦ ᓯᕗᓂᐊᒍ 
ᓇᓚᐅᑦᑕᑐᐃᓐᓇᕈᒪᙱᓐᓇᒪ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᒧᑦ ᐱᓕᕆᐊᓕᒃ, ᒪᓕᒐᓕᐅᖅᑎ ᐲᑕᓴᓐ. 
 
ᐊᐱᖅᑯᑦ 459 - 2(4): ᓴᖅᑭᖅᑕᐅᓂᖓ ᐊᑐᐊᒐᐃᑦ ᓄᓇᕗᒧᑦ ᕿᒥᕐᕈᔭᐅᓂᖏᓐᓄᑦ ᐅᓂᒃᑳᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓪᓗ. 
 
ᐅᖃᖅᑏ, ᒪᓕᒐᓕᐅᖅᑎᐅᓪᓗᖓ ᐅᖃᐅᓯᕆᖅᑲᐅᔭᓐᓂ ᐅᖃᖅᑲᐅᒐᒪ ᑭᖑᓪᓕᖅᐹᖅᓯᐅᑎ ᐅᓂᒃᑳᓕᐊᖅ 
ᐱᔭᕇᖅᑕᐅᓚᐅᕐᓕᖓᓗᑦ ᐅᑭᐊᒃᓵᖑᑎᓪᓗᒍ 2007-ᒥ ᑖᒃᑯᐊ ᐊᑐᐊᒐᐃᑦ ᐱᓪᓗᒋᑦ ᓄᓇᕗᒧᑦ. ᑖᓐᓇ ᒥᓂᔅᑕᖃᐃ 
ᐅᖃᕈᓐᓇᖅᐸ ᓲᖅ ᓴᖅᑭᑎᑦᑎᓚᐅᙱᒻᒪᖔᑦ ᐅᓂᒃᑳᓕᐊᓂᑦ ᑕᐃᒃᑯᓂᖓ ᒪᓕᒐᒃᓴᐅᔪᓂᒃ ᐊᑐᒐᒃᓴᐅᔪᓂᒃ, ᐊᒻᒪᓗ 
ᐊᖏᕈᓐᓇᖅᑲ ᓴᖅᑭᑎᓛᕐᓂᐊᕐᓂᕋᖅᑐᒋᑦ ᐱᓇᓱᐊᕈᓯᕆᔭᑦᑎᓐᓂ - ᐊᖏᖅᐸ ᐋᒡᒐᓘᕝᕙ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᓴᖅᑭᑦᑐᓐᓇᓐᖏᑦᑕᒃᑲ ᐱᓇᓱᐊᕈᓯᕆᔭᑦᑎᓐᓂ 
ᑕᑯᓯᒪᙱᓐᓇᒃᑭᑦ ᑖᒃᑯᐊ ᐅᓂᒃᑳᓕᐊᖑᓯᒪᔪᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᖅ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᖅᑰᕐᒪᑦ. ᓂᕆᐅᑉᐳᖓ ᐊᖏᔪᖅᑲᐅᑎᖏᑦ 
ᕿᒥᕐᕈᔪᓐᓇᕐᒪᑕ ᐱᓇᓱᐊᕈᓯᒥ, ᓴᖅᑭᑦᑐᓐᓇᖏᒃᑯᑦᓯᐅᒃ ᐱᓇᓱᐊᕈᓯᒥ, ᐃᒻᒪᖃ ᐱᓇᓱᐊᕈᓯᐅᓂᖅᑐᒥ 
ᓴᖅᑭᑎᑦᑐᓐᓇᕐᓂᐊᖅᑕᐃᑦ ᐅᓂᒃᑳᓕᐊᖅ, ᑖᒃᑯᐊ ᐱᒻᒪᕆᐅᒻᒪᑕ ᐱᓯᒪᔪᒪᓪᓗᑎᒍᑦ ᑐᓴᕈᑏᑦ.  

ᒥᓂᔅᑕ ᐅᖃᕈᓐᓇᖅᐸ ᒪᓕᒐᓕᐅᖅᕕᒻᒧᑦ ᓇᒻᒥᓂᖅ ᒥᓂᔅᑕᐅᓪᓗᓂ ᐃᒃᓯᕚᖃᑎᖃᕈᓐᓇᕐᓗᓂ ᓄᓇᕗᑦ 
ᑐᓐᖓᕕᒃᑯᓐᓂᒃ, ᐃᓄᓕᕆᔨᑐᖃᒃᑯᓂᓪᓗ ᕿᓂᕐᓗᑎᒃ ᑖᒃᑯᐊ ᓄᓇᕗᒻᒥ ᐊᑐᐊᒐᓪᓚᑦᑖᑦ ᐃᓕᖓᔪᑦ ᓲᖅ 
ᐅᖃᖃᑎᒌᓯᒪᖏᓚᖏᑦ ᐅᕝᕙᓗᐅᕝᕙ ᐋᒡᒐ, ᐄᓗ ᐅᕝᕙ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐋᕼᐊᓪᓛᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒃᓯᕚᖃᑎᒋᓂᐊᖅᐸᒃᑲ ᑕᐃᒃᑯᐊ ᑲᑎᒪᔨᐅᔪᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᒥᓂᔅᑕ ᖁᔭᓐᓇᒦᖅᐸᕋ. ᐃᒻᒪᖄ ᒥᓂᔅᑕ ᐅᖃᐅᓯᖏᓐᓂ 
ᐅᖃᐅᓯᖃᑦᑎᐊᕈᓐᓇᓂᐊᖅᑐᖅ ᑖᒃᑯᐊ ᑎᒥᐅᔪᑦ ᐱᓪᓗᒋᑦ ᐱᓇᓱᐊᕈᓯᐅᓚᐅᖅᑐᒥᒃ. 
 
ᐋᑐᕚ ᐅᒃᑯᐃᖅᓯᓚᐅᕐᒪᑕ ᐊᖏᔪᓂᒃ ᐱᓕᕆᐊᕐᖑᔪᓂᒃ ᐊᐅᓚᑦᑎᓂᕐᒥᒃ ᒪᑯᐊ ᑲᓇᑕᒥ ᑲᑐᔾᔨᓪᓗᑎᒃ ᐊᑐᐊᒐᑦ 
ᒪᓕᒐᓂᒃ ᐊᑐᒐᔅᓴᓂᒃ ᐃᖏᕐᕋᑎᐊᕐᓂᕐᒧᑦ ᑕᒪᒃᑯᐊ ᑐᓚᒃᑕᖅᕖᑦ ᐱᓪᓗᒋᑦ. 
 
ᒥᓂᔅᑕ ᐅᖃᕈᓐᓇᖅᐹ ᒪᓕᒐᓕᐅᖅᕕᒻᒧᑦ ᐋᖅᑭᒃᓯᓂᒃ ᐋᖅᑭᒃᓯᖃᑎᒌᓐᓂᕐᒥᒃ ᐊᖏᔫᑏᑦ ᐱᓕᕆᐊᖑᔪᑦ ᐱᓪᓗᒋᑦ 
ᐃᖃᓗᓐᓂ ᑖᓐᓇ ᑐᓚᒃᑕᕕᒃᓴᖑᓇᔭᖅᑐᒧᑦ ᐃᓱᒪᔅᓴᖅᓯᐅᕈᓐᓇᖅᐸᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᕐᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᕈᑏᑦ ᐱᓯᒪᖏᓇᒃᑭᑦ ᖃᐅᔨᓴᐃᒻᒪᑕ 
ᐅᖃᐅᓯᖅ ᖃᐅᔨᓴᖅᑕᐅᓂᖓ ᐱᐊᓂᓐᓂᐊᖅᑐᖅ ᑕᖅᑭᒥ ᒫᓐᓇ ᐊᑐᖅᑐᒥ ᐊᒻᒪ ᐱᐊᓂᒃᐸᑕ ᑖᒃᑯᐊ 
ᐱᓕᕆᖃᑎᒋᓂᐊᕋᑦᑎᒍ ᑎᒥᐅᔪᑦ ᐊᓯᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᕆᐊᕈᑦ, 
ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᑦᑐᖓ ᒐᕙᒪᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓂ ᑕᒪᒃᑯᓂᖓ 
ᐊᐅᓚᑦᑎᔨᐅᓂᕐᒧᑦ ᐱᓕᕆᐊᖃᑦᑐᑦ ᐃᑲᔪᕈᓐᓇᖁᓪᓗᒋᑦ ᐅᔭᕋᔅᓯᐅᖅᑎᐅᔪᓂᒃ ᑲᓇᑕᐅᑉ ᒐᕙᒪᒃᑯᓐᓂᒃ ᐃᒪᓐᓇ 
ᐃᑲᔪᖅᓯᖃᑎᒌᑦᑎᐊᕐᓗᑎᒃ ᐃᓕᖓᑦᑎᐊᖁᓪᓗᒋᑦ. 

ᐅᖃᖅᑏ, ᒪᓕᒐᓕᐅᖅᑏᑦ ᐅᖃᖅᑲᐅᒻᒪᑦ ᑕᐅᕙᓂ Bathurst $5,000-ᓂᒃ ᐅᖃᓕᒫᒐᓕᒃ ᒪᑉᐱᒐᓕᒃ 
ᖃᐅᔨᓴᕈᑕᐅᖃᑦᑕᖅᑐᑦ ᑲᑎᒪᔨᓄᑦ. ᑖᓐᓇ ᐊᖏᔪᐊᓘᒻᒪᑦ ᐳᖅᑐᕐᒪᕆᑦᖢᓂ ᐃᑦᔪᔪᐊᓗᒃ. ᓄᓇᓯᐅᑎᕐᔪᐊᒧᓪᓘᓐᓃᑦ 
ᐊᑦᔭᖅᑕᐅᒍᓐᓇᕋᔭᖅᑰᖅᑐᖅ ᑎᒥᐅᔪᓄᑦ. ᑖᓐᓇ ᐊᖏᔪᐊᓘᒻᒪᑦ ᐱᒋᐊᖅᑕᐅᓯᒪᔪᑦ ᑖᒃᑯᐊ ᒪᑐᐊᒐᑎᒍᑦ 
ᐃᓕᖓᑦᑎᐊᖁᓪᓗᒍ. 
 
ᒥᓂᔅᑕ ᐅᖃᑦᑎᐊᕈᓐᓇᖅᐹ ᑖᒃᑯᐊ ᓇᓗᓇᐃᖁᓪᓗᒋᑦ ᒐᕙᒪᒃᑯᑦ ᓄᓇᕗᒻᒥ ᐃᑲᔪᖅᑐᐃᒻᒪᖔᑕ Bathurst ᑕᐃᑲᓂ 
ᑐᓚᒃᑕᕕᒃᓴᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᑖᒃᓱᒧᖓ ᐊᐱᖅᑯᑎᒋᔭᓐᓄᑦ ᑭᐅᑎᓐᓂᐊᖅᑕᕋ ᖁᑦᑎᓂᖅᐹᑦ 
ᑲᑎᒪᔨᖏᓐᓄᑦ ᐱᓕᕆᐊᕐᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ): ᐃᑲᔪᖅᑐᕈᒪᒐᑦᑎᒍ ᑕᐃᓐᓇ Bathurst-ᒥ 
ᑐᓚᒃᑕᕕᒃᓴᖅ. ᖃᐅᔨᒪᒐᑦᓯ ᑭᓐᖓᐅᑦ ᐊᒻᒪ ᐱᓕᕆᖃᑎᒋᔪᒪᔭᕗᑦ ᑮᓇᐅᔭᓕᐅᕋᓱᐊᕈᑎᔅᓴᓂᒃ ᑕᐅᕙᓂ ᐅᐊᖕᓕᓂᕐᒥ. 
ᑖᓐᓇ ᐱᓕᕆᐊᖅ ᐱᕙᓪᓕᐊᖁᓪᓗᒍ ᐅᔭᕋᔅᓯᐅᓂᕐᒧᓪᓗ ᓄᓇᕗᒥ ᐃᑲᔪᖅᓯᖅᑕᕗᑦ.  
 
ᑖᓐᓇ ᓇᓗᓇᐃᖅᓯᕕᒋᔪᒪᔭᕋ ᒪᓕᒐᓕᐅᖅᑎ ᐱᓕᕆᐊᕐᕆᒐᑦᑎᒍ ᑕᐃᒃᑯᐊᓗ ᑐᓗᖅᑕᕈᑎᒐᓚᐃᑦ ᑐᓚᑦᑕᖅᕕᓄᑦ 
ᐊᒻᒪ ᑲᔪᓯᑦᑎᐊᖁᓪᓗᒋᑦ ᒥᒃᖠᒋᐊᕋᓱᒃᖢᒋᑦ ᑕᒪᒃᑯᐊ ᐊᑐᐊᒑᓗᐃᑦ ᑐᓗᖅᑕᕈᑕᐅᖃᑦᑕᖅᑐᑦ ᑕᒪᒃᑯᓄᖓ. 
ᖁᔭᓐᓇᒦᕈᒪᔭᕋ ᓴᖅᑭᑎᑦᑎᓯᒪᒻᒪᑦ ᐃᑲᔪᖅᑐᐃᓪᓗᓂᓗ ᑕᒪᑦᓱᒥᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᐱᓕᕆᔪᖅ ᒪᓕᒐᓕᐅᖅᑎ ᒪᑉᓴᓛᒃ. 
 
ᐊᐱᖅᑯᑦ 460 - 2(4): ᐃᖅᑲᖅᑐᐃᔨᕋᓛᑦ ᖃᑦᓯᑦ ᐱᓕᒻᒪᓴᖅᑕᐅᓯᒪᓂᖏᑦ ᓄᓇᕘᒥ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᒪᓕᒐᓕᕆᓂᕐᒧᑦ ᒥᓂᔅᑕᒧᑦ.  
 
ᐅᖃᖅᑎᑦᑎᔩ, ᑕᐃᒃᓱᒥᓐᖓᑦ ᐊᓂᒍᐃᓯᒪᓕᓚᐅᖅᑳᑎᓪᓗᒋᑦ, ᐃᓛᒃ ᐊᑐᕆᐊᓕᓚᐅᖅᑳᑎᓪᓗᒋᑦ Family Abuse 
Intervention Act, ᐱᒋᐊᖅᓯᒪᓕᕐᓂᕋᒻᒪᒍ ᒫᓐᓇ, ᒫᑦᓯ 31-ᒥᑦ ᐱᒋᐊᖅᓯᒪᓂᕋᓕᓚᐅᕐᒪᒍ. ᐅᖃᖅᑎᑦᑎᔩ, ᐊᒻᒪᓗ 
ᐅᖃᓚᐅᖅᓯᒪᓪᓗᓂ ᑕᒪᒃᑯᐊ ᐃᖅᑲᑦᑐᐃᔨᕋᓛᑦ ᓄᓇᕗᒻᒦᑦᑐᑦ ᐱᓕᕆᐊᒃᓴᖃᓕᕕᔾᔪᐊᕐᓂᐊᕐᓂᕋᑦᖢᓂᒋᑦ ᑖᒃᓱᒥᖓ 
ᒥᒃᓵᓄᑦ ᐱᓕᕆᒋᐊᖃᓕᕌᖓᑕ ᐊᒻᒪ ᐃᓕᓐᓂᐊᕆᐊᖃᖅᑐᖃᑦᑕᕆᐊᖃᕐᓂᖓᓂᑦ ᑖᓐᓇ ᐱᐅᕕᒃᔪᐊᖑᓐᖓᓄᑦ. 
 
ᐊᐱᖅᑯᑎᒋᔪᒪᔭᕋ ᐅᓇ ᖃᑦᑎᒃᑭᐊᖅ ᑕᐃᒃᑯᐊ ᐃᖅᑲᖅᑐᐃᔨᕋᓛᑦ ᓄᓇᕗᒻᒥ ᐃᓕᓐᓂᐊᕌᓂᒃᓯᒪᓕᖅᐸᑦ ᑖᒃᓱᒧᖓ 
ᐊᑐᕆᐊᓚᐅᖅᑎᓐᓇᒍ? ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. Minister of Justice, Premier Okalik. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ ᐊᑕᖏᕐᓗᒋᑦ ᐃᓕᓐᓂᐊᕈᓐᓇᖏᒻᒪᑕ ᑕᒪᑐᒥᖓ 
ᐃᓚᐃᓐᓇᖏᑦ ᑖᒃᑯᐊ ᑲᒪᓪᓚᕆᓐᓂᐊᖅᑐᑦ ᑕᒪᑐᒥᖓ ᒪᓕᒐᕐᒥᑦ ᐊᑕᐅᓯᖅ ᑖᓐᓇ ᖁᑦᑎᓂᖅᐹᖅ ᐊᒻᒪᓗ ᑖᒃᑯᐊ 
12-ᔪᑦ ᓇᓗᓇᐃᔭᖅᑕᐅᓯᒪᔪᑦ ᑖᒃᓱᒥᖓ ᑲᒪᔨᓪᓚᕆᐅᓂᐊᖅᑐᑦ ᐃᖅᑲᖅᑐᐃᔨᕋᓛᑦ ᐃᓕᓐᓂᐊᖅᑎᑕᐅᓯᒪᔪᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᓇᓗᓇᖏᑦᑐᖅ ᑕᒪᓐᓇ ᐱᓕᕆᐊᒃᓴᓪᓚᕆᐅᓂᐊᕐᒪᑦ ᓲᖃᐃᒻᒪᑦ 
ᐱᓕᓪᓚᕆᐊᓘᒻᒪᑦ. ᑕᐃᒪᓕ ᐃᓕᓐᐊᓂᑎᑦᑎᓂᕐᒥᑦ ᓴᖅᑭᑎᒃᑲᓐᓂᕈᒫᖅᑰᖅᐹ ᑕᐃᒪᓐᓇᐃᑦᑐᓂᑦ ᓯᕗᓂᒃᑎᓐᓂ? 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᓄᓇᕗᒥ ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇᐃᓛᒃ ᒪᓕᒐᖅ ᑲᔪᓯᑦᑎᐊᖁᕖᖓᕋᑦᑎᒍᑦ ᑕᒪᓐᓇ 
ᐃᓕᓐᓂᐊᑎᑦᑎᖃᑦᑕᕐᓂᖅ ᓄᖅᑲᔮᖏᑦᑐᑦ ᑖᓐᓇ ᐊᑐᓕᕋᓗᐊᖅᑎᓪᓗᒍ ᓇᓗᓇᖏᑦᑐᖅ ᓯᕗᓂᑦᑎᓐᓂ 
ᐊᓯᓂᖃᑦᑕᓂᐊᕐᒥᒪᒻᒪᑕ ᐃᓚᖏᑦ ᐃᖅᑲᓇᐃᔭᖅᑐᑦ ᑕᒪᑐᒥᖓ ᑖᒃᑯᐊ ᓄᓇᕗᒻᒥᐅᑕᓕᒫᑦ ᖃᐅᔨᒪᖁᑦᑎᐊᕋᑦᑕᑎᒍᑦ 
ᖃᓄᖅ ᐱᐅᓯᖃᕐᒪᖔᑦ ᑕᒪᓐᓇ ᐃᓕᓐᓂᐊᑎᑦᑎᖃᑦᑕᕐᓂᖅ.  
 
ᑕᐃᒫᒃ ᐱᐅᓯᖃᕐᐸᑲᑦᑕ ᒐᕙᒪᐅᓪᓗᑕ ᐃᓕᓐᓂᐊᑎᑦᑎᑲᓐᓂᐸᒃᑲᑦᑕ ᐃᖅᑲᓇᐃᔭᖅᑎᓂᑦ ᖃᓄᖅ ᐱᐅᓯᖃᓕᕐᒪᖔᑦᑕ 
ᐊᒻᒪ ᐋᖅᑭᒋᐊᕐᓂᖃᕋᐃᒻᒪᑕ ᕿᓂᖅᐸᑦᑐᑎ ᑕᒪᒃᑯᓇᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᕐᒥᑦ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᕐᖢᒍ ᒥᓂᔅᑕ. ᑕᒪᒃᑯᐊᓕᑭᐊᖅᑕᐃᒪ ᓄᓇᓖᑦ ᑕᐃᒪᓐᓇᐃᑦᑐᒥᑦ 
ᐊᓂᒍᐃᕌᓂᒃᓯᒪᖏᑦᑐᒥᑦ ᐃᖅᑲᖅᑐᐃᔨᕋᓛᓂᑦ ᐱᑕᖃᐅᖅᑐᑦ. ᐱᓕᕆᔭᕆᐊᖃᓕᕌᖓᑕ ᓄᓇᓕᒻᒥᓂ 
ᑐᐊᕕᕐᓇᒐᓚᑦᑐᓂᑦ ᖃᓄᖅᐱᓕᕆᔪᓐᓇᓕᕋᔭᕐᓂᐊᕐᐸᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᖁᑦᑎᓂᖅᐹᖅ ᑲᑎᒪᔨᖏᓐᓂ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃ ᐅᖃᖅᑎᑦᑎᔩ ᑖᒃᑯᐊᖏᓛᒃ ᓴᐃᓗᓇᐃᔭᐃᓯᒪᔪᑦ 
ᐃᖅᑲᓇᐃᔭᖃᑎᒌᑦ ᑕᒪᒃᑯᓂᖓ. ᑕᐃᒪ ᑕᒫᓂ ᐃᖅᑲᓇᐃᔭᖅᑎᖃᖅᑐᒍᑦ ᐃᖅᑲᖅᑐᐃᔨᕋᓛᓂᑦ ᖃᖓᓕᒫᖅ, 
ᐃᑲᕋᓕᒫᖅ, ᖃᐅᑕᒫᑦ ᑖᔅᓱᒥᖓ ᒪᓕᒐᕐᒥᑦ ᑐᑭᒧᐊᖅᑎᑦᑎᔨᒥᑦ. ᑖᒃᑯᐊ ᖃᐅᔨᒪᓪᓗᑎᑦ ᓇᓪᓕᐊᓐᓄᑦ ᐅᖄᓚᒋᐊᒃᓴᖅ 
ᑕᒪᒃᑯᓂᖓ ᑲᒪᕙᑦᑐᓂᑦ ᖃᐅᔨᒪᖃᑎᒌᑦᑎᐊᖅᑐᑦ. ᑕᒪᓐᓇ ᐊᑐᐃᓐᓇᓂᐊᖅᑐᖅ ᐊᒻᒪᓗ ᖃᖓᑐᐃᓐᓇᑦᑎᐊᖅ 
ᐊᑐᓕᕆᐊᖃᕐᓂᕋᐃᑉᐸᑕ ᑐᐊᕕᕐᓇᑐᒃᑯᑦ ᑕᕝᕙᓂ ᐊᑐᐃᓐᓇᐅᔪᖃᐃᓐᓇᖅᑐᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᒪᑉᓴᓚᒃ. 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᓛᒃ, ᑕᐃᒫᒃ ᑐᑭᓯᔫᔮᕋᒃᑯ ᑖᒃᑯᐊ ᑕᒪᕐᒥᓗᑦᑖᖅ 
ᖃᔨᒪᓂᐊᓂᑦᑐᖅ ᓇᒧᑦ ᑐᕌᖅᑕᕋᔭᕐᒪᖔᑕ. ᑕᕝᕗᖓ ᑎᑎᕋᖅᕕᑎᓐᓪᓘᖅᑲᐃ ᑭᒃᑯᓐᓄᑦ 
ᓇᓗᓇᐃᔭᖅᑕᐅᔭᕆᐊᖃᕋᔭᕐᒪᖔᑦ ᑐᐊᕕᕐᓇᖅᑐᖃᓕᕌᖓᑦ ᑐᓂᓯᔪᓐᓇᕋᔭᖏᓚᖅ, ᐊᐅᓪᓚᑎᑦᑎᔪᓐᓇᕋᔭᖏᓚᖅ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᓄᓇᕗᒥ ᓯᕗᓕᖅᑎ, ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇᐃᓛᒃ ᓴᖅᑭᑦᑎᒍᓐᓇᖏᓐᓇᒃᑯ ᑭᒃᑯᑐᐃᓐᓇᕐᓄᑦ ᑭᓯᐊᓂ 
ᑖᒃᑯᐊ ᓄᓇᕗᓕᒫᑦᑎᐊᒥ ᓄᓇᓕᓕᒫᑦᑎᐊᓂᑦ ᐃᖅᑲᓇᐃᔭᖅᑎᖃᓛᖅᑐᑦ ᑕᒪᑐᒧᖓ ᒥᒃᓵᓄᑦ ᒪᓕᒐᕐᒧᑦ, ᑕᐃᒃᑯᐊ 
ᐃᖅᑲᓴᐃᔭᖅᑎᓕᒫᑦ ᖃᐅᔨᒪᔪᑦ ᑖᒃᓱᒥᖓ ᓇᒻᒪᒥᑦ ᐅᖄᓚᕕᒋᔪᓐᓇᓂᐊᖅᑕᖓᓂᑦ ᑲᒪᒋᔭᕆᐊᖃᕋᐃᒻᒪᑕ 
ᑕᐃᒪᐃᑦᑐᓂᑦ ᑐᐊᕕᕐᓇᖅᑐᓂᑦ. ᑕᐃᒪᐃᒻᒪᑦ ᑖᒃᑯᐊ ᐃᖅᑲᓇᐃᔭᖅᑏᑦ ᑕᒪᑐᒥᖓ ᑐᑭᒧᐊᖅᑎᑦᑎᔩ ᖃᐅᔨᒪᑦᑎᐊᖅᑐᑦ 
ᐊᒻᒪᓗ ᐊᑐᓕᕆᖃᓕᕋᐃᑉᐸᑕ ᐅᖄᒪᐅᒻᒥᑦ ᐅᖄᓚᔪᓐᓇᕐᑐᑎᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᖅᔪᐊᒧᑦ, ᑲᑦᑐᒃ. 
 
ᐊᐱᖅᑯᑦ 461 - 2(4): ᓴᓂᑭᓗᐊᕐᒥᑦ ᐃᓕᓐᓂᐊᕕᒃᑖᖅᑲᐅᒃᓴᖅ ᐅᓪᓗᒥ ᖃᓄᐃᓕᖓᓕᕐᓂᖓ (ᑲᑦᑐᒃ) 
 
ᑲᑦᑐᒃ: ᓇᖁᕐᒦᒃ, ᐅᖃᖅᑎᓯᔩ. ᓄᕙᖏᓐᓇᕋᓗᐊᕐᑐᖓ ᖃᓄᐃᓪᓗᐊᖏᓐᓇᒪ ᐅᓪᓗᒥ ᑕᕝᕙᓃᒍᓐᓇᑐᖓ ᑭᓯᐊᓂ 
ᑕᐃᒃᑯᐊ ᓴᓂᑭᓗᐊᕐᒥᐅᑦ ᐃᓱᒪᒋᑦᓯᐊᐸᒃᑲ ᕿᓂᕆᐊᖃᕋᓗᐊᖅᑐᑎ ᓯᓚᖓᓄᑦ ᐊᐅᓚᑕᐅᒻᒪᑕ ᑖᓐᓇ ᐊᒻᒪᓗ, 
ᐅᖃᐅᑎᒍᓐᓇᑕᒃᑲ ᑖᒃᑯᓄᖓ ᒪᓕᒐᓕᐅᖅᑎᓄ ᐃᓱᒪᒋᔭᐅᑦᓯᐊᐳᓯ ᓴᓂᑭᓗᐊᕐᒥᐅᑎᒍᑦ.  
 
ᐅᓇ ᐊᐱᕆᐅᑎᒋᒍᒪᔭᕋ ᐅᖃᖅᑎᑦᓯᔨ, ᑐᕌᖅᑎᓂᐊᖅᑕᕋ ᐃᓕᓴᕐᓂᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᐅᖃᖅᑎᑦᓯᔨ, ᑖᓐᓇ ᒥᓂᔅᑕᕆᔭᐅᔪᖅ ᑮᓇᐅᔭᓕᕆᓂᕐᒧᑦ ᑮᓇᐅᔭᐃᑦ ᐊᐅᓚᓂᑦᓴᖏᑕ ᒥᑦᓵᓄᑦ ᐅᖃᖅᑎᓪᓗᕈ 
ᑐᓴᕐᓂᒍᓱᓚᐅᖅᑐᖓ. ᑖᓐᓇ ᓴᓂᑭᓗᐊ ᐃᓕᓴᕐᕕᖓ ᓄᑖ ᐅᖃᐅᓯᕆᔭᐅᑎᓪᓗᒍ ᑖᒃᑯᐊᒎ ᑮᓇᐅᔭᖏᑦ 
ᓯᕗᕙᕆᐊᖅᑕᐅᓂᐊᕐᒪᑕ ᑕᐃᑲᙵᑦ ᖃᓄᐃᓚᖓᓂᖓᑕ ᖃᓄᐃᓛᕐᓂᕆᓂᐊᖅᑕᖓᓂᑦ ᐊᒻᒪ ᑖᕗᖓ 
ᓴᓂᕋᐅᓂᖓᓄᑦ. 
 
ᐊᒻᒪᓗ, ᑖᒃᑯᐊ ᓴᓂᑭᓗᐊᕐᒥᐅᑦ ᑖᑦᓱᒪ ᒥᑦᓵᓄᑦ ᐃᓕᓴᕐᕕᖓᑕ, ᐃᓕᓴᕐᕕᓴᖓᑕᓗ ᓄᑖᑦ ᐅᖃᐅᓯᑦᓯᐊᒥ 
ᑐᓴᖅᑎᒍᒪᕙᒃᑲ. ᑭᓯᐊᓂ ᐊᐱᕆᔪᒪᔭᕋ ᒥᓂᔅᑕᐅᔪᖅ. ᒥᓂᔅᑕᖃᐃ ᐅᖃᕈᓐᓇᐸ? ᑕᒪᓐᓇ ᐃᓕᓴᕐᕕᓴᐅ ᓄᑖ 
ᓴᓇᔭᐅᓂᖓ ᖃᖓ ᐱᒋᐊᖅᑕᐅᓛᕐᒪᖔᑦ. ᓇᑯᕐᒥ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᑦ, ᒪᓕᒐᓕᐅᖅᑎ ᑲᑦᑐᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᓐᓇ ᓴᓂᑭᓗᐊᕐᒥ ᐃᓕᓐᓂᐊᕐᕕᒋᔭᐅᔪᖅ 115% 
ᐅᖓᑕᐅᔾᔨᓯᒪᖤᒻᒪᕆᖕᒪᑦ ᓯᕗᓪᓕᐅᑎᓯᒪᔭᕆᐊᖃᖅᑕᕗᑦ. 
 
ᒪᐃᒥ ᑲᑎᒪᕕᒡᔪᐊᓕᕐᒥᒍᑦᑕ ᕿᒥᕐᕈᓇᖕᓂᐊᖅᑐᒍᑦ ᑕᐃᒃᑯᐊ ᑕᓪᓕᒪᑦ ᐊᕐᕌᒍᓄᑦ ᐊᑭᑐᔪᖅᑐᕈᑎᒃᓴᐃ 
ᐸᕐᓇᐅᑎᖏᓐᓂᒃ, ᓴᓂᑭᓗᐊᖅ ᐱᔾᔪᑎᒋᓪᓗᒍ.  
 
ᑕᐃᒃᑯᐊ ᐸᐃᑉᐹᓕᒫᑦ ᑳᓐᑐᕌᖅᑕᐅᔭᕆᐊᖃᖅᑐᓄᑦ ᑐᕌᖓᔪᒃᓴᐃᑦ ᐱᔭᕇᖅᑕᐅᔪᒪᓂᐊᖅᑕᕗᑦ ᐊᒻᒪᓗ, 
ᐃᓕᓐᓂᐊᕐᕕᐅᑉ ᑕᐅᒃᑐᒃᓴᖓ ᐱᔭᕇᕐᑕᕐᕕᒃᓴᖏᑦ ᑕᒪᒃᑯᐊ ᐊᖅᑭᒃᓱᕐᓯᒪᓕᕋᔭᖅᑐᑦ ᑐᙵᕕᒋᓂᐊᖅᑕᖓᓗ 
ᓴᓇᔭᐅᒋᐊᕐᓗᓂ 2008-ᒥ. ᐅᐱᕐᖔᒃᑯᑦ 2009-ᒥ ᐱᒋᐊᖅᑕᐅᒍᓂ 2010, 2011-ᒥ ᐱᔭᕇᖅᑕᐅᓗᓂ. ᑕᒪᒃᑯᐊ 
ᑕᒡᕙ ᐱᔭᕇᖅᑕᕐᕕᒃᓴᖏᑦ ᐃᓕᓐᓂᐊᕐᕕᖕᒧᑦ ᐊᒻᒪᓗ, ᑲᑎᒪᕕᒡᔪᐊᕌᓂᒃᑯᑕ ᒪᐃᒥ 
ᓇᓗᓇᐃᕈᓐᓃᑦᑎᐊᒃᑲᓐᓂᕐᓂᐊᖅᑐᖅ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᒃ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᖁᔭᓐᓇᒦᕈᒪᓪᓗᒍ 
ᐊᐱᕆᒃᑲᓐᓂᕐᓂᐊᕋᒪ.  
 
ᐃᒪᐃᓕᖓᔪᒥᒃ, ᓴᓂᑭᓗᐊᖅ ᑕᐃᓐᓇ ᐃᓕᓐᓂᐊᕐᕕᒃᑖᕆᓂᐊᖅᑕᖓ ᓄᑖᖅ ᑎᑎᕋᐅᔭᕐᓯᒪᓂᖓ 
ᐱᔭᕇᖅᑕᐅᓵᓚᐅᕐᓯᒪᖕᒪᑦ. ᑖᓐᓇᖃᐃ ᒥᓂᔅᑕ ᓇᓗᓇᐃᕐᓯᔪᓐᓇᕐᐳᖅ? ᑖᓐᓇ ᐱᒋᐊᖅᑕᐅᓴᕋᐃᓐᓂᐊᕐᒪ 
ᑭᖑᕙᖅᑎᑕᐅᒃᑲᓐᓂᖏᓪᓗᓂᓗ ᐊᓯᔾᔨᖅᑕᐅᒐᓗᐊᕐᐸᑦ ᑕᐃᓐᓇ ᐊᖏᖅᑕᐅᓯᒪᔪᖅ ᑎᑎᒐᐅᔭᕋᖅ 
ᐋᖅᑭᒋᐊᖅᑕᐅᑉᐸᓘᓐᓃᑦ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᑲᑦᑐᒃ. ᐃᓕᓐᓂᐊᖅᑐᓕᕆᓂᕐᒥ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᐊᕆᔭᒃᓴᕗᑦ ᑕᐃᒃᑯᐊ 
ᐅᓄᖅᑐᕐᔪᐊᒻᒪᕆᐊᓗᐃᑦ ᐱᔭᕇᕐᓯᒪᓕᖅᑕᕗᑦ. ᓴᓂᑭᓗᐊᕐᒥ ᐃᓕᓐᓂᐊᕐᕕᒃ ᐱᔾᔪᑎᒋᓪᓗᒍ ᐊᒻᒪᓗ, 
ᖃᐅᔨᒪᔪᐃᓐᓇᐅᓪᓗᑕ ᑕᐃᓐᓇ ᐃᓕᓐᓂᐊᕐᕕᒃ ᑕᑖᓗᐊᓕᕐᒪᑦ.  
 
ᑕᐃᒃᑯᐊ ᑳᓐᑐᕌᔅᓴᐃᑦ ᓴᖅᑭᑐᐃᓐᓇᕆᐊᖃᓕᖅᑐᑦ ᑕᐃᒃᑯᐊ ᐱᔭᕇᖅᑕᐅᑉᐸᑕ ᐃᒻᒪᖃ ᐃᓛ ᑕᒪᓐᓇ 
ᑐᙵᕕᒋᓂᐊᖅᑕᖓ ᐅᑭᐊᒃᓵᖅ ᓴᓇᔭᐅᒋᐊᕐᓂᐊᖅᑐ 2008-ᒥ ᒪᑭᑕᐅᕙᓪᓕᐊᓕᕐᓗᓂᓗ ᑕᐃᓐᓇ ᐃᓕᓐᓂᐊᕐᕕᒃᓴᖅ 
2009 ᐱᔭᕇᖅᑕᐅᕕᒃᓴᖃᕐᓗᓂ 2011-ᒥ. ᐊᕐᕌᒍ ᒪᕐᕉ ᐊᒻᒪᓗ ᓇᑉᐸᖓ ᓈᓇᓱᓐᓂᖓᓂ ᑕᐃᓐᓇ 
ᐱᔭᕇᖅᑕᐅᓇᓱᖕᓂᐊᖅᑐᖅ. ᒪᐃᒥ ᑐᑭᓯᓇᕐᓯᒋᐊᒃᑲᓐᓂᕐᓂᕐᐊᑐᖅ ᑲᑎᒪᕕᒡᔪᐊᒃᑲᓐᓂᓕᕈᑦᑕ.  
 
ᑕᐃᒃᑯᐊ ᒫᓐᓇ ᓯᕗᓪᓕᐅᑎᓯᒪᔭᕗᑦ ᐃᖏᕐᕋᓯᒋᐊᑐᐃᓐᓇᕈᓐᓇᕐᓂᐊᕐᒪᑦ ᐊᒻᒪᓗ, ᑐᑭᓯᓇᒃᑲᓐᓂᕐᓂᐊᖅᑐᖅ 
ᐱᓇᓱᐊᕈᓯ ᐊᒡᒋᖅᑐᓂ ᑳᓐᑐᕌᓴᐃᓪᓗ ᑕᐃᒃᑯᐊ ᓴᖅᑭᑕᐅᓯᒪᓕᕐᐸᑕ ᐱᔭᕆᐊᑭᓐᓂᕐᓴᐅᓂᐊᓕᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, ᐊᒻᒪᓗ, ᖁᔭᓐᓇᒦᕐᖢᒍ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ. ᑖᒃᑯᐊ 
ᑐᑭᓯᑦᑎᐊᖅᑕᒃᑲ ᐅᖃᐅᓯᕆᓵᖅᑕᖏᑦ. ᑕᐃᒪ ᑖᓐᓇ ᐃᓕᓐᓂᐊᕐᕕᒃᓴ ᓴᓇᔭᐅᕙᓪᓕᐊᓂᐊᕐᐸᑦ 
ᑎᑭᓵᕆᔭᕆᐊᖃᕐᒥᔭᕗᑦ ᒪᑯᐊ ᐃᒡᓗᒃᓴᐃᑦ ᓱᓇᒃᑯᑖᑦ ᐃᓚᒃᓴᓪᓗ. ᑖᓐᓇᖃᐃ ᒥᓂᔅᑕ ᐅᕙᑦᑎᓐᓄᑦ ᐅᓂᒃᑳᕈᓐᓇᕐᐸ? 
ᐅᓪᓗᒥᒧᑦ ᑎᑭᖦᖢᒍ ᖃᓄᐃᓕᐅᕐᓯᒪᓕᕐᒪᖔᖏᑦ ᑕᐃᓐᓇ ᓴᓂᑭᓗᐊᕐᒥ ᐃᓕᓐᓂᐊᕐᕕᓕᐊᕆᔭᐅᓂᐊᖅᑐ 
ᓴᖅᑭᓪᓚᕆᓐᓂᐊᕐᒪᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ, ᒪᓕᒐᓕᐅᖅᑎ ᑲᑦᑐᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ ᓴᓂᑭᓗᐊᕐᒥ ᑕᐃᓐᓇ 
ᐃᓕᓐᓂᐊᖅᕕᓕᐊᕐᕆᔭᐅᓂᐊᖅᑐᖅ ᒪᑯᐊ ᐸᐃᑉᐹᕈᔪᐃᑦ ᑳᑦᑐᓛᒃᓯᓂᐊᖅᑎᓪᓗᑕ ᐸᐃᑉᐹᕈᔪᐃᑦ. 
 
ᑕᒪᒃᑯᐊ ᐸᕐᓈᕆᔭᐅᔭᕆᐊᖃᖃᑦᑕᕐᒪᑕ ᐱᔭᕇᓕᖅᑐᑦ ᒪᑯᐊᓗ ᑳᑦᑐᓛᑖᕈᒪᔪᑦ ᐆᑦᑐᕐᓗᑎᒃ 
ᖃᐅᔨᓴᖅᑕᐅᓚᐅᕐᓗᑎᓪᓗ ᑕᐃᒃᑯᐊ ᐆᑦᑐᖅᑐᕕᓃᑦ.  
 
ᓄᓇ ᑐᓐᖓᕕᒋᓂᐊᖅᑕᖓ ᐅᑭᐊᒃᓵᖅ ᐱᒋᐊᖅᑕᐅᓂᐊᖅᑐᖅ ᐊᒻᒪᓗ ᒪᑯᐊ ᓱᓇᒃᑯᑖᑦ, ᐃᓚᒃᓴᓪᓗ ᕿᔪᕈᐃᓐ ᐊᕐᕌᒍ  

ᑎᑭᓵᕆᔭᐅᓂᐊᖅᖢᑎᒃ, ᒪᑭᑎᑕᐅᕙᓪᓕᐊᓕᕐᓗᓂᓗ ᑕᐃᒪᓐᓇ ᐃᓕᓐᓂᐊᖅᕕᒃ.  
 
ᑖᓐᓇ ᑐᐊᕕᐅᑎᒋᔭᕗᑦ ᐱᐅᓪᓗᓂ ᓴᓂᑭᓗᐊᕐᒥᐅᓄᑦ ᑐᓴᕈᒥᓇᖅᑐᖅ. ᓇᓗᓇᐃᖅᑕᐅᓯᒪᓕᖅᖢᓂᓗ ᑕᖅᑲᒃᑯᓄᖓ 
ᐃᓄᓐᓄᑦ ᓯᕗᓪᓕᐅᑎᓯᒪᓪᓗᑎᒃᑯ. ᒪᐃᒥ ᑲᑎᒪᕕᔾᔪᐊᓕᕐᒥᒍᑦᑕ ᑐᑭᓯᓇᒃᑲᓐᓂᓛᖅᑐᖅ. ᑭᓯᐊᓂ ᓇᓗᓇᕈᓐᓃᖅᑐᖅ 
ᑕᐃᓐᓇ ᒪᑭᓪᓚᕆᓐᓂᐊᕐᓕᕐᓂᖓ ᐃᓛᒃ ᓴᖅᑭᓪᓚᕆᓐᓂᐊᓕᕐᓂᖓᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᑕᐃᒃᑯᐊ ᓱᓇᒃᑯᑖᑦ, ᐸᐃᑉᐹᑦ, ᕿᔪᓪᓗ 
ᑎᑭᓵᕆᕙᐅᔪᔅᓴᐃᑦ ᑕᒪᓐᓇ ᐱᒋᐊᖅᑕᐅᓯᒪᓕᕐᒪᖔᓐ. ᑭᐅᖅᑲᐅᕙᖃᐃ ᑖᓐᓇ ᒥᓂᔅᑕᕆᔭᐅᔪᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐃᖅᑲᓇᐃᔭᑦᑎᐊᑐᕐᔪᐊᒻᒪᕆᐊᓘᒻᒪᑦ 
ᐃᓕᓐᓂᐊᕐᕕᒻᒥᓪᓗ ᓴᓂᑭᓗᐊᕐᒥ ᓴᓇᔭᐅᓂᐊᖅᑐᒥᒃ ᐊᒃᓱᕉᑎᖃᖅᓯᒪᓪᓗᓂ. ᐋᒡᒐᐃ, ᐅᖃᖅᑲᐅᖏᑦᑐᖓ ᑕᐃᒃᑯᐊ 
ᑳᑦᑐᓛᒃᑖᑐᔅᓴᓂᒃ ᕿᓂᓚᐅᕐᓗᑕ. 
 
ᑭᓯᐊᓂ ᑕᐃᒃᑯᓄᖓ ᑳᑦᑐᓛᑖᖅᑐᓄᑦ ᐱᓕᕆᐊᕐᕆᔭᐅᓕᕐᓂᐊᖅᑐᖅ ᑎᑭᓵᕆᔭᐅᔭᕆᐊᓖᓪᓗ ᑕᒪᒃᑯᐊ 
ᑲᒪᒋᔭᐅᓂᐊᖅᑐᑦ. ᐃᐳᕈ 1-ᒥ ᑕᒪᑐᒪᓂ ᐱᓇᓱᐊᕈᓯᖓᓂ ᐱᕙᓪᓕᐊᔪᒃᑰᖅᑎᑕᐅᑦᖤᐳᓐ ᑳᑦᑐᓛᓴᐃᓐ, ᐸᐃᑉᐹᑦ 
ᑕᐃᒃᑯᐊ ᖃᐃᑕᐅᔪᑦ ᕿᒥᕐᕈᓇᑦᑕᖤᖅᐳᑦ ᓴᓂᑭᓗᐊᕐᒥᓪᓗ ᐃᓕᓐᓂᐊᖅᕕᐅᑉ ᑐᓐᖓᕕᒃᓴᖓ ᕿᒥᕐᕈᓇᑦᑕᐅᖤᐳᖅ 
ᓴᓇᔭᐅᓗᓂᓗ ᐅᐱᓐᖔᖑᑉᐸᑦ 2009-ᒥ ᐃᓕᓐᓂᐊᖅᕕᒃ ᓴᓇᔭᐅᕙᓪᓕᐊᓕᕐᓗᓂ, 2009 ᑕᐃᒫᑎᒋᑦ 
ᑐᐊᕕᐅᑎᒋᔭᐅᔪᖅ ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᐊᐱᖅᑯᑦ 462 - 2(4): ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᒍᑎᓂᑦ ᐸᕐᓇᐅᑎᓕᐅᖅᐸᓪᓕᐊᓂᖅ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᓯᕗᓪᓕᖅᐹᒥ ᐊᐱᖅᑯᑎᒋᔪᒪᔭᕋ ᒐᕙᒪᓕᕆᓂᒃᑯᑦ ᒥᓂᔅᑕᖓᓐᓄᑦ. ᑕᐃᒃᑯᐊ 
ᓯᕗᓪᓕᖅᐹᒥᒃ ᖁᔭᓐᓇᒦᖅᖢᒋᑦ ᐃᑲᔪᖅᑎᖏᑦ ᐊᒃᓱᓪᓚᕆᐊᓗᒃ ᐱᓕᕆᓚᐅᕐᒪᑕ Emergency Measures ᑕᐃᑲᓂ 
ᑕᐃᔭᐅᓯᒪᑎᓪᓗᒍ. 
 
ᑐᐊᕕᓐᓇᖅᑐᖅ ᖁᐊᖅᓵᓇᖅᑑᑉ ᒥᒃᓵᓄᑦ. ᑭᓯᐊᓂ ᑕᒪᓐᓇ ᒫᓐᓇ ᑕᐃᓐᓇ ᖁᐊᖅᓵᓇᖅᑐᑦ ᑲᖏᖅᖠᓂᕐᒥ ᐃᒫᒃ 
ᓲᕐᓗ ᑐᑭᓯᓇᖅᓯᖅᑲᐅᒻᒪᑦ.  
 
ᑕᒪᒃᑯᐊ ᐸᕐᓇᐅᑕᐅᔪᑦ ᐋᖅᑭᐅᒪᔭᕆᐊᖃᓐᓂᖏᓐᓂᒃ ᑕᒫᓂ ᐊᕕᑦᑐᖅᓯᒪᔪᓂ ᓄᓇᓂ ᐊᒻᒪ ᓄᓇᓕᓐᓂ. ᐊᒻᒪᓗ 
ᑕᕝᕙᓂ ᒐᕙᒪᒃᑯᑦ ᐸᕐᓇᐅᑎᒋᓯᒪᔭᖏᓐᓂ ᒥᓂᔅᑕ ᐅᖃᖅᓯᒪᓪᓗᓂ ᑕᕝᕙᓂᒎᖅ ᓯᕗᓪᓕᖅᐹᒥᒃ ᑲᔪᓯᑎᒋᐊᓚᖓᔭᖏᑦ  

ᐃᒫᒃ ᐅᖃᖅᓯᒪᔪᖅ. ᓄᓇᓕᓐᓂ ᑕᒪᒃᑯᓂᖓ ᓇᓗᓇᐃᔭᐃᓂᐊᖅᑐᓯ ᖁᐊᖅᓵᓇᖅᑐᓂᒃ ᐅᓗᕆᐊᓇᖅᑐᓂᒃ ᐊᒻᒪ 
ᖃᐅᔨᓴᔅᓯᐊᕐᓗᒋᑦ ᐸᕐᓇᐅᑕᐅᔪᑦ ᑕᒪᒃᑯᐊ ᖁᐊᖅᓵᓇᖅᑐᓄᑦ ᐋᖅᑭᐅᒪᔭᕆᐊᖃᕐᓂᖏᓐᓂᒃ ᓄᓇᓕᓐᓂ.  
 
ᒥᓂᔅᑕᖃᐃ ᐅᕗᖓ ᐅᓂᒃᑳᕈᓐᓇᖅᐳᖅ ᖃᓄᖅ ᑕᒪᓐᓇ ᑲᔪᓯᓂᐊᕐᒪᖔᓐ ᐊᒻᒪᓗ ᑕᒪᒃᑯᐊ ᐸᕐᓇᐅᑕᐅᓯᒪᔪᑦ 
ᑲᖏᖅᖠᓂᕐᒥ ᐅᓗᕆᐊᓇᖅᑐᖃᑦᑎᓪᓗᒍ ᖃᓄᐃᓕᖓᓂᐊᕐᒪᖔᑕ ᑭᕙᓪᓕᕐᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑲᑎᒪᔨᐅᖃᑎᒐ ᐊᐱᖅᓱᖅᑐᖅ. 
ᐃᓛ ᑕᐃᒪ ᖃᐅᔨᖅᑲᐅᒐᑦᑕ ᖃᓄᖅ ᑐᐊᕕᓐᓇᕐᓗᐊᖅᑎᒋᔪᒥᒃ ᐱᓕᕆᐊᖃᖅᑲᐅᒻᒪᖔᑕ ᑕᐅᕙᓂ ᑲᖏᖅᖠᓂᖅ. 
ᓇᓂᑐᐃᓐᓇᖏᓛᒃ ᑕᒪᒃᑯᐊ ᑐᐊᕕᓐᓇᖅᑐᑦ ᓴᖅᑭᓚᐅᓲᖑᒻᒪᑕ ᐊᒻᒪ ᐊᑐᐃᓐᓇᐅᒋᐊᖃᑉᐸᑦᖢᑕ. ᓄᓇᓕᓐᓂ ᑕᐃᒪ 
ᐋᖅᑭᒃᓯᒪᓇᓱᒃᑐᓂᒃ ᑕᐃᒪᐃᓐᓂᒃ ᐱᑕᖃᕋᓗᐊᕐᒪᓐ ᓄᓇᓕᓐᓂ ᑕᒪᐃᓗᒃᑖᖏᓐᓂ.  
 
ᑖᒃᑯᐊ 25-ᖑᔪᑦ ᓄᓇᕗᑦ ᐃᓗᐊᓃᑐᓂᒃ. ᑕᐃᒪ ᑖᒃᑯᐊᓕ ᓄᓇᕗᒻᒥ ᑐᐊᕕᓐᓇᖅᑐᓕᕆᓂᕐᒧᑦ ᒥᒃᓵᓄᑦ 
ᐱᖁᔭᖅᑕᖃᓕᕐᒪᑦ. ᑕᐃᓐᓇ ᐱᖁᔭᖅ ᐊᓂᒍᖅᑎᓚᐅᖅᖢᑎᒍᑦ ᑕᕝᕙᖔᖅᑐᖅ ᓅᕖᕙ 2007-ᖑᓚᐅᖅᑎᓪᓗᒍ.  
ᐊᒻᒪᓗ ᐸᕐᓇᓯᐊᖅᓯᒪᓂᖅᓴᐅᓂᔅᓴᒧᑦ ᐱᔪᒪᓪᓗᑕ ᑖᒃᑯᐊ ᒐᕙᒪᒃᑯᑦ. ᑕᕝᕙᓂ ᐱᓕᕆᓪᓚᕆᓕᕐᒪᑕ ᐃᖃᓗᓐᓂ 
ᑕᐃᓐᓇ ᖃᐅᔨᒪᖅᑰᕋᑦᓯᐅᒃ ᐅᕙᓂ ᐃᖃᓗᓐᓂ Brown House Building-ᖑᓂᕋᖅᑕᐅᔪᖅ ᑕᐃᑲᓂ 
ᑎᑎᕋᖅᕕᖃᐅᔭᕐᒪᑦ ᑕᐃᓐᓇ ᒥᔅᑕ ᔨᐱᑎ. ᑕᐃᓐᓇ ᑎᑎᕋᖅᕕᖓ ᐃᓗᐊᓂ ᐋᖅᑭᓱᖅᑕᐅᓪᓚᕆᓕᓚᐅᕐᒪᓐ 
ᐃᓂᒃᓴᖃᑦᑎᐊᓕᖅᖢᓂ ᑕᐃᑲᓂ ᑕᒪᒃᑯᓂᖓ ᐱᓕᕆᓂᐊᖅᑐᓂ ᑐᐊᕕᓐᓇᖅᑐᓕᕆᓂᖅ ᓂᐊᖂᓂᐊᕐᒪᑦ ᑕᐃᑲᓐᖓᑦ 
ᐊᒻᒪ ᓯᐊᒻᒪᐸᓪᓕᐊᓪᓗᑎᒃ ᓄᓇᕗᒻᒧᑦ. ᓄᓇᕗᑦ ᓄᓇᓕᕋᓛᓗᒃᑖᖏᓐᓄᑦ ᐃᓕᓐᓂᐊᕐᑎᑦᑎᕙᓪᓕᐊᓪᓗᑎᓪᓗ 
ᐱᕙᓪᓗᐊᒻᒪᑕ.  
 
ᐊᒻᒪ ᓱᓕ ᖄᖓᒍᑦ ᑖᒃᑯᐊ Federal Government-ᑯᑦ ᑕᒪᒃᑯᓂᖓ ᑐᐊᕕᓐᓇᓪᓚᕆᑦᑐᐊᓗᓐᓂᒃ ᐸᕐᓇᐅᑎᓂᒃ 
ᓴᖅᑮᖏᓐᓇᐸᓪᓕᐊᒻᒪᑕ. ᑕᐃᑰᓇ ᑲᑎᒪᕝᕕᑦᑎᒍᑦ ᐃᓚᐅᓂᒃᑯᑦ ᑖᒃᑯᐊ ᑕᐃᔭᐅᔪᑦ Federal Provincial 
Territorial FPD-ᖑᓂᕋᖅᑕᕗᑦ. ᐃᓚᐅᖃᑦᑕᑎᓪᓗᑕ ᐊᒻᒪᓗ ᑕᐃᒃᑯᐊ ᐅᖃᖃᑎᒋᖃᑦᑕᖅᓯᒪᒻᒪᕆᓐ ᑖᒃᑯᐊ ᓴᓇᔨᒃᑲ 
ᑕᕝᕙᓂ ᓄᓇᕗᑦ ᒐᕙᒪᒃᑯᑦ ᐃᓗᐊᓃᑦᑐᑦ ᑐᐊᕕᓐᓇᖅᑐᓕᕆᔩᑦ. 
 
ᐅᑯᐊ Public Safety Canada-ᑕᐅᓂᕋᖅᑕᐅᔪᑦ. ᑖᒃᑯᐊ ᐊᖅᑯᑎᓪᓚᕆᐊᓘᒻᒪᑕ ᐸᕐᓇᓯᐊᑦᓯᒪᓇᓱᐊᒧᑦ ᓄᓇᓖᑦ 
ᑕᒪᕐᒥᒃ ᐃᓕᓐᓂᐊᖅᑎᑕᐅᕙᓪᓕᐊᓪᓗᑎᒃ ᐊᒻᒪᓗ ᐃᒻᒥᓂᒃ ᓄᓇᓖᑦ response-ᖃᑦᑐᑎᒃ ᑐᐊᕕᓐᓇᖅᑐᓕᕆᓂᕐᒧᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓯᕗᓪᓕᖅᐹᖅ. ᑕᐃᓐᓇ ᐊᐱᖅᑯᑎᒋᖅᑲᐅᔭᕋ ᐃᒻᒪᖄ ᐅᖃᓕᒫᒃᑲᓐᓂᕈᒫᖅᐸᓇᐃ 
ᐊᐱᖅᑯᑎᒃᑲ ᑕᐃᑰᓇ Hansard-ᒥ. ᑕᐃᒃᑯᐊ ᐊᐱᕆᖅᑲᐅᒐᒪ ᑕᐃᒃᑯᐊ ᓄᓇᓕᓐᓂ ᐸᕐᓇᐅᑕᐅᓯᒪᔪᑦ, Region-ᒥᓗ 
ᓈᒻᒪᒪᖔᑕ, ᐋᖅᑭᒋᐊᕆᐊᖃᒻᒪᖔᑕ.  
 
ᓲᕐᓗ ᑐᑭᓯᓇᖅᓯᖃᐅᒻᒪᑦ ᐋᖅᑭᐅᒪᑦᑎᐊᓂᓐᖏᒻᒪᑕᖃᐃ plans-ᖑᔪᑦ ᓲᕐᓗ ᐃᑯᒪᓂᒃ Emergency Generator-
ᑕᖃᖏᑦᑎᐊᓚᐅᖅᑐᖅ ᑭᕙᓪᓕᕐᒥ, ᑲᖏᖅᖠᓂᕐᒥ ᐱᑕᖃᖏᑎᐊᖅᑐᓂ. ᑭᓯᐊᓂ ᑕᐅᕙᓐᖓᑦ NWT-ᒥᒃ 
ᐱᔪᓐᓇᖅᓯᓚᐅᕐᕋᑦᑕ. 
 



ᐊᐃᑉᐱᖅ, ᒫᑦᓯ 4, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  3259 
 

 

ᐅᓇ ᓯᕗᓪᓕᕐᒥ, ᑕᒡᒐ ᑖᓐᓇ ᐊᐱᖅᑯᑎᒋᔭᕋ ᑕᐃᓐᓇ Bill 12 ᐊᓂᒍᖅᑎᓚᐅᕐᕋᑦᑎᒍ ᐅᑭᐅᒃᓵᖅ ᑐᐊᕕᓐᓇᖅᑐᓄᑦ 
ᑕᒪᒃᑯᓄᖓ ᖁᐊᖅᓵᓇᖅᑐᓄᑦ ᒪᓕᒐᖅ. ᑖᒃᑯᐊ ᐋᖅᑭᓱᖅᑕᐅᒋᐊᖃᒻᒪᑕᒎᖅ ᓱᓕ regulations. ᒥᓂᔅᑐᖃᐃ ᐅᕗᖓ 
ᐅᖃᕈᓐᓇᖅᐳᖅ ᑲᑎᒪᕝᕕᒻᒧᑦ, ᑐᑭᓯᒋᐊᒃᑲᓂᕐᓂᐊᖅᐳᑎᑦ MLA-ᖑᔪᓄᑦ ᖃᓄᖅ ᐃᓱᒪᖃᒻᒪᖔᑕ ᐊᒻᒪ ᓄᓇᓕᓐᓂ 
ᑕᒪᒃᑯᐊ SAO-ᖑᔪᓪᓗ ᐊᐱᖅᓱᕈᓐᓇᓂᐊᖅᐱᒋᖅᑲᐃ ᑖᒃᑯᐊ ᒪᓕᒐᐃᑦ regulations ᐊᖏᖅᑕᐅᖏᓐᓂᖏᓐᓂ 
Cabinet-ᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓄᓇᓕᓐᓂ ᒐᕙᒪᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᐄ, ᖁᔭᓐᓇᒦᖔ ᐅᖃᖅᑎᑦᑎᔩ. ᐄ, ᑕᐃᒃᑯᐊ ᐅᖃᓕᒫᕈᒫᖅᑖᓗᒋᒻᒥᔭᒃᑲ 
ᓴᖅᑭᑐᐊᖅᐸᑦ ᖃᐅᑉᐸᑦ. ᐃᓕᒃᓯᑎᔾᔪᑎᒋᒃᑲᓐᓂᖃᑦᑕᕋᒃᑭᑦᑕᐅᖅ ᑕᐃᑲᓂ. ᐊᒻᒪ ᑕᐃᒃᑯᐊ ᐊᐱᖅᑯᑎᒋᔭᖏᑦ, ᐄ, 
ᐃᓚᐅᔭᕆᐊᖃᒻᒪᑕ ᑖᒃᑯᐊ SAO-ᖑᓂᕋᖅᑕᐅᔪᑦ ᓄᓇᓕᓐᓂ. ᑕᒪᐃᑕ ᐃᓚᐅᔭᕆᐊᖃᑦᑐᑦ ᐊᒻᒪ Hᐋᒻᓚᒃᑯᑦ 
ᑲᑎᒪᔨᖏᑦ ᓲᖃᐃᒻᒪ.  
 
ᐄ, ᑕᒪᒃᑯᐊ ᐃᓚᐅᔭᕆᐊᓖᑦ ᑕᒪᕐᒥᒃ ᐅᓂᒃᑳᖅᕕᒋᑦᓯᐊᖅᑕᐅᓗᑎᒃ ᐊᒻᒪ ᐃᓚᐅᓂᖏᑦ ᐃᓚᐅᑦᓯᐊᕐᓗᑎᒃ 
ᐱᔭᕆᐊᖃᕐᓂᐊᕐᒪᑕ ᑕᒪᓐᓇ ᑐᐊᕕᓐᓇᖅᑐᓕᕆᓂᖅ ᐱᒻᒪᕆᐊᓘᒻᒪᑦ ᐊᒻᒪ ᑲᑉᐱᐊᓇᖅᑐᐊᓘᔪᓐᓇᖅᓱᓂ. ᑕᐃᒪ 
ᖃᐅᔨᖅᑲᐅᒐᑦᑕ ᖃᓄᖅ ᑲᑉᐱᐊᓇᓪᓗᐊᑎᒋᖅᑲᐅᒻᒪᖔᓐ, ᐅᑭᐅᕌᓗᓪᓗᓂᓗ ᑲᖏᖅᖠᓂᖅ. ᖃᓄᖅ ᓯᓚ 
ᐱᐅᖏᐊᓚᑉᐸᑦ ᓂᕕᐅᓐᓇᕐᓗᐊᕕᖅᑲᐅᒻᒪᓐ. 
 
 ᐄ, ᐊᖏᑦᓯᐊᖅᑕᕋ ᑖᓐᓇ ᐊᐱᖅᑯᑎᒋᔭᖓ ᐱᓪᓚᕆᐅᓪᓗᑎᖓᐃ ᑕᐃᒃᑯᐊ ᐊᐱᖅᑯᑎᒋᔭᖏᑦ 
ᑲᒪᒋᑦᓯᐊᕐᓂᐊᖅᐸᕗᑦ. ᑕᐃᒃᑯᐊ ᓴᓇᔨᒃᑲ ᑎᓕᓯᒪᑦᓯᐊᕐᓂᐊᕐᕆᕙᒃᑲ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᐊᐃᑉᐹᓂ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᒃᑲᓐᓂᕈᒪᔭᕋ ᐃᑉᐸᔅᓴᖅ ᐊᐱᖅᓱᑎᓪᓗᖓ ᑖᒃᓱᒥᖓ 
ᖃᐅᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓂᒃ ᐃᑉᐸᔅᓴᖅ ᐃᒫᒃ ᑐᑭᓯᑎᓚᐅᕐᒫᑎᒍᑦ ᑲᔪᓯᒋᐊᓚᖓᔪᕉᖅ ᖃᐅᔨᓴᕐᓗᓂᒋᑦ 
ᑕᐃᒃᑯᐊ  report-ᖃᕐᓂᐊᕐᒪᑕ ᒪᑐᒪ ᒥᒃᓵᓄᑦ. ᒥᓂᔅᑕᖃᐃ ᑕᕝᕗᖓ ᐅᖃᐅᑎᔪᓐᓇᖅᐹᑎᒍᑦ ᐃᑲᔪᕆᐊᕐᓂᐊᕐᓗᓂ 
ᒥᓂᔅᑑᔪᒥᒃ ᐊᒻᒪᓗ ᑖᒃᑯᐊᖃᐃ ᐃᓚᐅᔪᓐᓇᓂᐊᖅᐸᑦ ᑕᐃᑲᓂ ᖃᐅᔨᓴᖅᑎᓪᓗᒋᑦ ᑕᐃᒃᑯᐊ ᑐᐊᕕᓐᓇᖅᑑᑉ ᒥᒃᓵᓄᑦ 
ᐋᑭᒋᐊᒃᑲᓐᓂᕆᐊᖃᕐᓂᖅᐸᑕ ᖃᓄᐃᓕᖓᓂᐊᕐᓂᖓᑕ ᒥᒃᓵᓄᑦ ᐅᖃᖃᑎᒋᔪᓐᓇᑎᐊᕐᓂᐊᖅᐱᐅᖃᐃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓄᓇᓕᓐᓂ ᒐᕙᒪᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᓲᖃᐃᒻᒪ ᐱᓕᕆᖃᑎᒌᑦᓯᐊᖅᑳᕋᑦᑕ ᐊᒻᒪ 
ᐃᑉᐱᖕᓇᖅᑐᐊᓘᖃᑦᑕᕐᒪᑦ ᐱᓕᕆᖃᑎᒌᑦᓯᐊᕐᓱᓕ ᑭᓯᐊᓂ ᐊᕝᓗᕐᓇᕐᒪᑦ ᓯᕗᒧᑦ.  
 
ᑖᓐᓇ Report ᓴᓇᔭᐅᓂᐊᕐᓂᐊᖅᑐ ᐃᓚᐅᓇᓱᒡᔪᐊᕐᓂᐊᕆᕕᕈᑦ ᐃᒻᒪᖄ ᐊᒥᖅᑲᖃᑎᒌᓪᓗᑕᓘᒡᓃᑦ ᖃᓄᖅ 
ᖃᐅᔨᓚᐅᕐᐱᑕ ᖃᓄᖅ ᓱᓇᒃᑲᓐᓃᓂᒃᑯᐊ ᐋᖅᑭᐅᒪᕆᐊᖃᕐᐸᑦ ᑕᒪᒃᑯᐊᓗᖀᑦ ᐃᓗᐊᓃᑦᓯᐊᕆᐊᖃᕐᓂᐊᕐᒥᒻᒪᑕ 
ᐊᒻᒪ, ᑲᑎᒪᔨᐅᖃᑎᒐ ᖃᐅᔨᒪᖕᒪᑦ ᐃᓚᐅᖏᓐᓇᓚᐅᕐᒪᑦ ᑲᑎᒪᑦᑕᓕᓚᐅᕋᑦᑕ. 

ᐅᕝᓛᕋᔮᒃᑯᑦ 8-ᒧᐊᕌᖓᑦ ᑲᑎᒪᒋᐊᕐᕕᒃᓴᓕᕐᒪ ᐅᕙᓂ ᐱᐊᓂᒃᑳᖓᑦᑕ ᐅᓐᓄᒃᑯᑦ 6-ᒧᐊᕌᖓᑦ ᑲᑎᒪᖃᑦᑕᓚᐅᕋᑦᑕ 
ᐸᖕᓇᕐᓂᕐᒧᑦ. ᐃᓚᐅᖃᑦᑕᓚᐅᕐᒪᓪᓘᓐᓃᑦ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ. ᐊᒻᒪᓗ, ᐆᑦᑑᑎᒋᓗᕈ ᑕᐃᓐᓇᓗ 
ᐃᓚᐅᔭᕆᐊᖃᒻᒪᕆᓚᐅᕐᒪᑦ ᐅᒃᑳᓕᓕᕆᔨᒃᑯᑦ ᒥᓂᔅᑕᖓᑦ ᐊᒻᒪ, ᐅᕙᖓ ᑐᐊᕕᕐᓇᖅᑐᓕᕆᓂᕐᒧᑦ 
ᐊᑕᕝᕕᑦᑐᕈᓘᑎᓪᓗᖓ ᐃᓚᐅᖃᑦᑕᕆᐊᖃᓚᐅᕋᒪ ᐊᖕᒪᑦ, ᐃᖕᒥᓂ ᓇᖕᒥᓂ ᐃᓚᐅᖃᑦᑕᐅᓚᐅᖅᑐᖅ ᑕᐃᓐᓇ 
ᑲᑎᒪᔨᐅᖃᑎᒐ. 
 
ᑕᒪᒃᑯᐊᓗᒃᑖ ᐊᑐᕋᓱᖕᓂᐊᕐᒥᔭᕐᐳᑦ ᐊᑕᐅᑦᑎᒃᑯᑦ ᑭᓯᐊᓂ ᐱᖃᑎᒌᑦᓯᐊᕐᓗᑕ ᖃᐅᔨᖃᑎᒌᓐᓂᐊᕐᒥᕋᑦᑕ ᓱᓇ 
ᑕᒻᒪᕐᓂᐅᓚᐅᕐᐸ ᐊᒻᒪ ᓱᓇ ᐋᖅᑭᒋᐊᖃᕐᐸ. ᑕᒪᒃᑯᐊ ᐋᖅᑭᒋᐊᖃᖅᑐᓗᒃᑖᑦ ᐃᓗᐊᓃᓐᓇᓱᖕᓂᐊᕐᒪᑕ ᓇᓗᓇᙱᒻᒪᑦ 
ᐃᓚᐅᓗᑕ ᑭᓯᐊᓂᐅᓂᐊᕐᒥᒻᒪᑦ. ᐄ, ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᕐᐹ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ. ᐄ, ᑕᐃᒃᑯᐊ ᒥᓂᔅᑕ ᐃᒃᐸᒃᓴᕐᓗ ᐊᒻᒪ, ᑕᐃᒃᑯᐊ ᐅᖃᐅᓯᕆᓚᐅᖅᑕᒃᑲ ᑕᐃᒃᑯᐊ ᓲᕐᓗ 
ᖃᖓᑐᔫᒐᓚᐃᑦ ᐃᓚᖏᑦ ᐊᔪᕐᓇᒐᓚᒃᐹᖃᑦᑕᕐᖢᑎᒡᓗ ᐱᓚᐅᕐᒪᑕ, ᑕᒪᒃᑯᐊ ᐱᔾᔪᑎᒋᓪᓗᒋᑦ. ᑕᐃᒃᑯᐊ 
ᖃᐅᔨᓴᖅᑕᐅᒋᐊᖃᓗᒃᑖᖅᑑᔮᕐᒪᑕ ᖃᓄᖅ ᑐᓴᐅᒪᔾᔪᑎᒃᑲᓐᓂᕐᓂᕐᒧᑦ ᐋᖅᑭᐅᒪᔫᓪᓗᐊᓕᓚᐅᕐᒪᑕ ᐃᓚᖏᑦ 
ᓈᒻᒪᓈᑦᓯᐊᖃᑦᑕᕈᓐᓃᕐᖢᑎᐅᓚᐅᕐᒪᑕ.  
 
ᑖᓐᓇ ᑭᖑᓪᓕᕐᐹᒥ ᐊᐱᖅᑯᑎᒋᔭᕋ. ᑕᐃᒃᑯᐊ ᒥᓂᔅᑐ ᑮᓇᐅᔭᖏᑦ ᑖᒃᑯᐊ ᐸᕐᓇᒃᓯᒪᔭᖏᑦ ᑕᐅᑐᕋᓐᓈᕐᖢᒋᑦ Main 
Estimates ᑐᐊᕕᕐᓇᖅᑐᓕᕆᔨ ᑮᓇᐅᔭᖏᑦ $2,000-ᑯᓗᑐᐃᓐᓇᕐᓂ ᐊᕐᕌᓂᓂᑦ ᐅᕝᕙᓘᓐᓃᑦ 
ᑭᖑᓂᑦᑎᓐᓂᐅᖅᑲᐅᔪᖅ ᐊᑭᑦᑐᕆᐊᕐᒪᑕ. ᒥᓂᔅᑕᖃᐃ ᑖᓐᓇ ᑕᒡᕗᖓ ᓇᓗᓇᐃᕆᐊᕈᓐᓇᕐᐳ ᐃᒡᓗᒧᑦ? ᓲᖅ 
ᐊᖏᓂᕐᓴᒃᑲᓐᓂᕐᓂᒃ ᐊᑐᐃᓐᓇᕈᐃᙱᒻᒪᖔ ᑮᓇᐅᔭᑲᓪᓚᒻᒪᕆᐊᓗᐃᓪᓕ ᐊᑐᖅᑕᐅᖅᑰᓕᖅᑲᐅᖕᒪᑕ ᑕᒪᓐᓇ 
ᑐᐊᕕᕐᓇᖅᑐ ᐱᓕᕆᐊᖑᑎᓪᓗᒍ. ᒥᓂᔅᑕ ᑐᓴᕐᕕᒋᔪᒪᔭᕋᓗᐊᕗᑦ ᑕᒪᓐᓇ ᓲᖅ ᐃᒃᐱᒋᔭᐅᓗᐊᕐᓂᖏᒻᒪᖔᑦ ᑮᓇᐅᔭᐅ 
ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒪᓕᒐᓕᐅᖅᑎ ᑰᓕ. ᓄᓇᓕᖕᓂ ᒐᕙᒪᓕᕆᓂᕐᒥ ᐱᓕᕆᐊᓕᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔨ. ᐃᓛ ᐊᐱᖅᑯᑎᑦᓯᐊᕙᒃ ᑕᐃᓐᓇ ᐊᐱᕐᓱᖅᑐᖅ, 
ᖁᔭᓐᓇᒦᒃ. ᕿᒥᕐᕈᓂᐊᕆᕙᕐᐳ ᓲᖅ ᑮᓇᐅᔭᖅ ᑖᓐᓇ ᓇᐅᒃᑯᑲᓐᓂᖅ ᐊᑭᑦᑐᕆᐊᖃᕋᔭᕐᒪᖔᑦ.  
 
ᑭᓯᐊᓂ ᖃᐅᔨᒪᔭᒃᑯᑦ ᐃᑲᔪᕐᓯᐅᖃᑦᑕᖅᑐᑦ ᖃᓄᑐᐃᓐᓇᕈᓘᔭᖅ ᑖᒃᑯᐊ ᒐᕙᒪᑐᖃᐃᑦ ᒐᕙᒪᖏᓂᓛ 
ᐃᑲᔪᒐᓱᖃᑦᑕᕐᒪᑕ ᓄᓇᓕᒃ ᓇᓕᐊᑐᐃᓇᖅ ᓯᓚᒧᓪᓘᓐᓃ ᐱᔾᔪᑕᐅᔪᒥᑦ. 
 
ᐅᕙᓘᓐᓃᑦ last week ᑕᐃᒪ ᐅᒃᑳᕌᓗᖕᓄᑦ ᐅᒃᑳᑦ ᖃᓂᕐᓚᖅᑐᐊᓘᓚᐅᕐᒪᑕ ᑕᐃᒪᓐᓇᐃᑦᑐᖃᕋᔭᕐᐸᓪᓘᓐᓃᑦ 
ᑕᐃᓐᓇ ᓄᓇᓕᖕᓂ ᕼᐊᒻᓚᑦᑯᑦ ᑲᑎᒪᔩᑦ ᐅᕙᓘᓐᓃᑦ ᒪᐃᔭᖓ. ᓇᓗᓇᐃᕐᓯᒃᐸᑦ ᑐᐊᕕᕐᓇᖅᑐᖅᑕᖃᓕᕐᐸᑦ state 
of emergency. ᑕᐃᒪᓐᓇ declare-ᐸᑦ, ᑕᐃᒪᓐᓇ ᐅᖃᑐᐊᕐᐸᑦ ᐊᖅᑯᑕᐅᓗᑕ ᑐᐊᕕᕐᓇᖅᑐᓕᕆᔩᑦ ᑖᒃᑯᐊ ᓲᕐᓗ  

ᑎᑎᕋᕐᕕᐊ ᒥᔅᑕ Zebedee-ᐅ ᑎᑎᕋᕐᕕᐊ ᖃᐅᔨᑎᑦᓯᔪᓐᓇᕐᒪᑦ ᒐᕙᒪᑐᖃᒃᑯᓂ. ᑕᐃᒃᑯᐊᓗ ᒐᕙᒪᑐᖃᐃ 
ᐃᑲᔪᕆᐊᕈᓐᓇᖅᑐᑦ ᑎᖕᒥᓲᕐᔪᐊᕌᓗᓐᓂ Hercules ᑕᒪᒃᑯᓂᖓ ᐱᖁᑎᓂᑦ.  
 
ᑕᐃᒪᓐᓇ ᐱᓚᐅᕐᒪᑕ last week ᑭᓯᐊᓂ ᐃᓛᒃ ᓇᓚᐅᖅᑐᖅ ᑖᓐᓇ. ᑎᖕᒥᓲᕐᔪᐊᑦ ᐃᓚᖏᑦ ᓈᒻᒪᒍᓐᓃᓛᕐᒥᔪᑦ 
ᐃᓚᖓᓗ ᐃᑯᒪᓗᐊᕿᓕᕐᓱᓂ ᐊᖏᔪᐊᓘ ᐲᕋᓗᐊᕐᓱᓂ ᑭᓯᐊᓂ ᓈᒻᒪᒍᓐᓃᖅᑐᑦ ᐊᒥᓲᓚᐅᕐᒪᑕ ᐃᓄᑐᖃᐃ 
ᐅᖃᕐᐸᖕᒪᑕ ᐃᓛᓐᓂᒎᖅ ᐊᑕᐅᑦᓯᒃᑯᐊᓗᒃ ᓱᓇᑐᐃᓐᓇᐃᑦ ᓴᖅᑭᓕᖃᑦᑕᕐᒪᑕ. ᑕᐃᒪᓐᓇᐃᒻᒪᕆᓚᐅᖅᑐ-ᓇᓚᐅᖅᑐᖅ 
ᐅᖃᐅᓯᕆᔮ.  
 
ᑭᓯᐊᓂ ᑕᐃᓐᓇ ᐊᐱᖅᑯᑎᒌᔮ ᑮᓇᐅᔭᐃᑦ ᒥᒃᓵᓄᑦ ᖃᓄᖅ ᑮᓇᐅᔭᕐᓂᖅ ᐱᑖᒃᑲᓐᓂᕈᓐᓇᖏᒻᒪᖔᑦᑕ 
ᕿᓂᕐᓂᐊᕆᕗᖓ ᐊᐱᕐᓱᕐᓂᐊᕆᕗᖓ ᐊᒻᒪ, ᑖᒃᑯᐊ ᑐᓴᕈᒫᕐᒥᔪᑦ ᑲᑎᒪᔨᐅᖃᑎᒃᑲ ᑕᐃᒪᐃᑕ. ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᑲᑎᒪᔾᔪᑎᔅᓴᑦᑕ 6-ᒋᔭᖓᑦ ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᕿᑎᐊᓄᑦ, ᒥᔅᑕ ᑐᑐ. 
 
ᐊᐱᖅᑯᑦ 463 - 2(4): ᐅᖅᓱᐊᓗᒻᒧᑦ ᑖᒃᓰᔭᐅᑎᒧᑦ ᐅᑎᖅᑎᑦᑎᒍᑎᒃ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᓲᑎᖃᕈᒪᔪᖓ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᒋᔭᖓᓐᓄᑦ 
ᐱᔾᔪᑎᒋᓪᓗᒍ ᒥᓂᔅᑕ ᐅᖃᐅᓯᕆᖅᑲᐅᔭᖏᑦ ᐅᕐᓱᐊᓗᐃᑦ ᒑᓴᓖᖅᑕᕈᑎᐅᓚᐅᖅᑐᑦ ᐅᑎᖅᑐᒃᓴᕆᔭᖏᓐᓂ 
ᖃᐅᔨᒪᔪᒃᓴᐅᔪᓯ ᐊᓕᐊᓇᐃᒍᓱᒃᑐᐃᓐᓇᐅᒐᑦᑕ ᒫᓐᓇᐅᔪᖅ.  
 
ᑕᐃᒃᑯᐊ ᐃᓘᓇᖏᑦ ᐊᖑᓇᓱᒃᑎᓕᒫᑦᑎᐊᓐ ᐅᑎᖅᕕᐅᔪᓐᓇᖅᓯᓂᐊᕐᓕᕐᒪᑕ ᒑᓯᑖᕈᑎᒋᓚᐅᖅᑕᖏᓐᓄᑦ. ᑖᒃᓱᒥᖓ 
ᐱᓕᕆᐊᕐᑎᒍᑦ ᓄᑖᒧᑦ.  
 
ᐅᖃᖅᑎᑦᑎᔩ, ᒥᓂᔅᑕ ᐅᖃᖅᑲᐅᒻᒪᑦ, 29-ᒎᖅ ᑭᓯᐊᓂ ᑕᐃᑲᓐᖓᑦ ᑐᒃᓯᕋᓚᐅᕐᒪᑕ ᐱᓇᓱᒃᖢᑎᒃ ᑕᕝᕙᓐᖓᑦ 
ᐃᑲᔪᕈᑎᒋᔭᐅᔪᓂᒃ $32,000 ᐊᑭᖃᑦᖢᑎᒃ. ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᐅᔭᕋᓐᓂᐊᑎᒃᑯᓐᓂᑦ 
ᑐᕌᖓᓚᐅᕐᒥᒻᒪᑦ. ᖃᑦᓯᑦ ᑐᒃᓯᕋᓚᐅᕐᒥᒻᒪᖔᑕ ᐊᖑᓇᓱᒃᑎᐅᖏᑦᑐᓐ, ᖃᑦᓯᓪᓗ ᐊᑭᓕᖅᑕᐅᓂᕐᒪᖔᑕ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᑖᒃᑯᐊ ᐃᓛᒃ ᑖᒃᑯᐊ ᐅᖃᐅᓯᕆᖅᑲᐅᔮᒃᑲᐃᓛᒃ ᖃᑦᓰᓐᓇᑯᓗᐃᑦ 
ᐆᒪᔪᓕᕆᓂᕐᒧᑦ ᑖᒃᓰᔭᕈᑎᕕᓂᕐᓄᑦ ᑕᐃᒃᑯᐊ ᐃᓛᒃ ᑕᒪᑐᒪᓂ ᐊᕐᕌᒍᒋᓵᑦᑕᑎᓐ ᐊᒻᒪᓗ ᓴᖅᑮᓂᐊᖅᑐᖓ ᑖᒃᑯᓂᖓ 
ᐅᐊᑦᑎᐊᕈ ᓴᖅᑮᓇᖅᓯᑉᐸᑦ ᑮᓇᐅᔭᐃᑦ ᑕᐃᒃᑯᐊ ᐊᑑᑎᒋᓚᐅᖅᓯᒪᔭᕗᑦ ᑕᒪᒃᑯᓄᖓ.  
 
ᑭᓯᐊᓂ ᑖᒃᑯᐊᓕ ᐅᔭᕋᓐᓂᐊᑎᒃᑯᑦ ᐊᕐᕌᓂ ᐊᑐᖅᓯᒪᔭᑦᑎᓐᓂ ᑖᒃᑯᐊ ᐅᔭᕋᓐᓂᐊᑎᒃᑯᓐᓂ ᑕᐃᒪ ᐊᑕᐅᓯᑯᓗᒻᒥᒃ  

ᐊᑎᓕᐅᕈᑎᖃᖅᓯᒪᒐᑦᑕ ᑖᒃᑯᐊ ᓲᕐᓗ ᑖᒃᓰᔭᕈᑎᔅᓴᕆᓇᔭᓐᖑᐊᖅᑕᖏᓐᓂᒃ. ᑕᒪᑐᒧᖓ ᑕᕝᕙ ᒪᕐᕈᐃᓐᓈᒃ 
ᑕᐃᒃᑯᐊᓗ ᐊᖑᓇᓱᒃᑏᑦ ᐊᒻᒪᓗ ᐅᔭᕋᓐᓂᐊᑎᒃᑯ ᑕᐃᒃᑯᐊ ᐊᑕᐅᓰᑦ.  
 
ᐄ, ᐊᑕᐅᓯᕐᒥᒃ ᐊᑎᓕᐅᖃᑎᖃᖅᓯᒪᔪᒍᑦ ᐅᔭᕋᓐᓂᐊᑎᒃᑯᓐᓂᑦ ᑕᒪᑐᒧᖓ Gas Tax Rebate-ᒧᑦ ᑐᕌᖓᔪᓂᒃ 
ᐱᔪᓐᓇᕐᓂᐊᖁᓪᓗᒋᑦ ᐃᒃᓯᕙᐅᑖᖅ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓗᒍ ᖃᑦᓯᑖᓚᐃᑦ ᐊᑭᓕᐅᑕᐅᑎᒋᔭᐅᓐᓂᕐᒪᖔᑕ ᑕᐃᒃᓱᒧᖓ 
ᐊᑕᐅᓯᕐᒧᑦ ᐱᓇᓱᖃᑕᐅᓚᐅᖅᑐᒧᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᒃᑯᐊ ᒫᓐᓇ ᐱᓯᒪᓐᖏᓚᐅᐱᓪᓚᒃᖢᒍ ᑭᓯᐊᓂ ᑖᒃᑯᐊ ᓴᖅᑭᓂᐊᖅᐸᕗᑦ 
ᐊᔪᓐᓇᕈᓐᓃᑐᐊᖅᐸᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓴᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᕿᓚᓈᑦᑎᐊᓕᖅᐳᖓ ᑕᐃᒃᑯᓂᖓ ᐅᑕᖅᑭᑎᐊᑐᐃᓐᓇᓕᖅᐳᖓ 
ᑕᑯᓵᓕᔪᒥᓇᐅᒐᓗᐊᖅ ᑕᐃᒃᑯᐊ. 
 
ᐅᖃᖅᑎᑦᑎᔩ, ᒥᓂᔅᑕ ᓇᓗᓇᐃᖅᓯᕋᑖᕐᒪᑦ ᐅᖃᐅᓯᖏᑎᒍᑦ ᐃᓘᓐᓇᖏᒡᒎᖅ ᐊᖑᓇᓱᒃᑏᑦ ᐱᓇᓱᖃᑕᐅᔪᓐᓇᖅᓯᔪᑦ 
ᓄᑖᒥᒃ ᑖᒃᓱᒧᖓ ᐱᓕᕆᔾᔪᑎᐅᔪᒧᑦ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᖅᑎᓄᑦ ᐊᒻᒪ ᑕᖅᑲᒃᑯᓄᖓ ᑭᒃᑯᑦ 
ᓄᓇᓕᓐᓂ ᖃᓄᖅ ᑕᑕᑎᕆᓇᓱᒃᑲᔭᕐᒪᖔᑕ ᑐᒃᓯᕋᐅᑎᓂᒃ. ᖃᓄᖅ ᐱᓇᓱᒍᓐᓇᖅᐸᑦ ᑕᑕᑎᕆᐊᓕᓐᓂᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᐅᑯᐊ ᐃᒪᓐᓇ ᐋᖅᑭᒃᓯᒪᓇᓱᓐᓂᐊᕐᕋᑦᑎᒍ ᑖᒃᑯᐊ ᐊᕐᕌᒍᑕᒫᑦ, ᐃᓛᒃ 
ᐊᖑᓇᓱᒃᑎᐅᔪᑦ ᑎᑎᖅᑲᑎᒍᑦ, ᑎᑎᖅᑲᖏᑦ ᑲᑎᖅᓱᖅᑕᐅᔭᕆᐊᖃᕐᓂᐊᕐᒪᑕ ᐅᕝᕙᓘᓐᓃᑦ 
ᑎᑎᕋᖅᑕᐅᓯᒪᔭᕆᐊᖃᕐᓂᐊᕐᒪᑕ register-ᓯᒪᔭᕆᐊᖃᕐᓂᐊᕐᒪᑕ ᓲᕐᓗ ᓇᓗᓇᐃᖅᓯᒪᔭᕆᐊᖃᕐᓂᐊᕐᒪᑕ ᑖᒃᑯᐊ 
ᒑᔅᑖᕈᓂ ᑖᒃᑯᐊ ᐱᓯᒪᒻᒪᒋᑦ ᐊᖑᓇᓱᑦᑎᐅᔫᑉ, ᑲᑎᖅᓱᐸᓪᓕᐊᓪᓗᓂᒋᑦ ᒑᓯᑖᕋᒥ. ᑕᐃᒪ ᐊᐅᓚᑎᑦᑐᓐᓇᖅᑕᖏᑦ 
ᑖᒃᑯᓄᖓ Department of Finance-ᑯᓐᓄᑦ ᑖᒃᑯᐊ ᒑᓯᑖᕈᑎᕕᓂᖏᑕ ᓇᓕᖅᑲᖏᑦ ᑭᓯᐊᓂ 
ᐊᐅᓚᑎᑦᑎᓚᐅᖅᑳᑎᓐᓇᒍ ᑕᐃᒪ ᓇᓗᓇᐃᖅᓯᒪᔭᕆᐊᖃᒻᒪᑦ. ᐅᓇ ᐊᖑᓇᓱᐃᓐᓇᐅᔭᖅᐹ, ᐊᖑᓇᓱᓚᐅᓲᖑᕚ 
ᐅᕝᕙᓘᓐᓂᒃ ᐊᐅᔭᒃᑯᓘᓐᓂᑦ ᐅᐱᓐᖔᑯᓪᓘᓐᓃᑦ ᐊᖑᓇᓱᓲᖑᕙ ᐅᕝᕙᓘᓐᓃᑦ ᐅᑭᐅᑦᑕᐃᓐᓇᒃᑯᑦ ᐊᖑᓇᓱᓲᖑᕙ 
ᐊᓯᖏᑎᒍᑦ ᓲᕐᓗ ᐃᖅᑲᓇᐃᔭᖅᖢᓂᖃᐃ.  
 
ᑖᒃᑯᐊ ᓇᓗᓇᐃᕆᐊᖃᕋᔭᕐᒪᒌᑦ ᐊᒻᒪᓗ, ᑖᔅᓱᒪ ᐆᒪᔪᓕᕆᔩᑦ ᑖᒃᑯᐊ ᓄᓇᓕᖕᓂ ᐊᑎᓕᐅᕆᔭᕆᐊᖃᕐᓂᐊᕐᒪᑕ 
ᑖᔅᓱᒥᖓ ᐊᐅᓪᓚᖅᑎᑦᑎᓂᐊᖅᑐᒥᒃ ᒑᔅᑖᕈᑎᕕᓂᖏᑦᑕ ᓇᓕᖅᑲᖏᓐᓂᒃ ᐊᐅᓪᓚᖅᑎᑦᑎᓚᐅᖅᑳᖅᑎᓐᓇᒍ ᑖᓐᓇ 
ᐆᒪᔪᓕᕆᔨ ᐊᑎᓕᐅᕆᓂᐊᖅᑐᖅ, ᐄ, ᐅᓇ ᐊᖑᓇᓱᒃᑎ ᓇᓗᓇᐃᖅᓯᓪᓗᓂ. ᐅᓇ ᐱᔾᔪᑎᒋᓗᐊᕐᖢᒍ.  
 
ᑖᒃᑯᐊ ᐅᖅᓱᖅᑖᕈᑎᕕᓃᑦ ᓇᓕᖅᑲᖏᑦ ᑖᒃᑯᐊ ᐊᐅᓪᓚᖅᑎᑕᐅᑉᐸᑕ Finance-ᒃᑯᓐᓂᑦ ᑲᒪᒋᔭᐅᓂᐊᖅᑐᑦ 
ᑲᑎᑕᐅᑦᑎᐊᕐᓗᑎᒡᓗ ᐊᒻᒪᓗ, ᖃᔅᓯᓄᑦ ᑖᒃᓯᒧᑦ ᐅᑎᖅᑎᕕᐅᓇᔭᕐᒪᖔᑦ ᑖᓐᓇ ᐊᐅᓪᓚᖅᑎᑦᑎᔪᖅ ᑖᒃᑯᓂᖓ 
Finance-ᑯᓐᓂ ᑲᒪᒋᔭᐅᓂᐊᖅᑐᖅ ᐊᒻᒪᓗ, ᐊᕐᕌᒍ ᐱᖓᓱᐃᖅᓱᕐᓗᒍ ᓯᒃᑭᓂᒃ ᐊᐅᓪᓚᖅᑎᑦᑎᖃᑦᑕᕐᓂᐊᕐᐳᒍᑦ 
ᑖᒃᑯᓄᖓ ᐊᖑᓇᓱᒃᑎᐅᕙᒃᑐᓄᑦ.  
 
ᑭᓯᐊᓂ ᑲᑎᖅᓯᕙᓪᓕᐊᓕᖅᑎᓪᓗᑕ ᑕᒪᒃᑯᐊ ᓄᓇᓕᖕᓃᑦᑐᑦ ᐊᐅᓪᓚᖅᑎᑦᑎᕙᓪᓕᐊᓕᕐᐸᑕ ᐃᓱᒪᖕᒥᔪᒍᑦᑕᐅᖅ 
Register-ᑦᓯᒪᓕᖅᐸᑕ ᐃᓛ ᑎᑎᕋᖅᓯᒪᓕᕐᐸᑕ ᐊᖑᓇᓱᒃᑎᐅᕙᒃᑐᑦ ᐊᕐᕌᒍ ᓯᕗᓪᓕᖅᐹᒥ ᑕᐃᒪ  

ᐊᐅᓪᓚᖅᑎᑦᑎᕝᕕᒋᔪᓐᓇᕐᓂᐊᕋᑦᑎᒍᑦ ᓂᐱᙵᑎᓕᕐᓯᒪᕙᒌᖅᑐᒥᒃ ᐊᒻᒪᓗ, ᑐᕌᕈᑎᖃᕐᐸᒌᖅᑐᓂᒃ ᐅᕝᕙ ᐴᒃᓴᖅ 
ᐊᑏ ᐴᕐᓗᒍ ᐊᐅᓪᓚᖅᑎᑦᑐᓐᓇᕐᓂᐊᖅᐸᓯ. ᑕᐃᒪᓐᓇᐃᑦᑐᒥᒃ ᐋᖅᑭᒃᓯᒪᒡᓗᑕ ᑕᐃᓐᓇ ᐱᕙᓪᓕᐊᓂᐊᖅᑕᕗᑦ, 
ᐅᖃᖅᑎᑦᑎᔨ.  
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᕐᐹ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᒥᓂᔅᑕ ᓇᓗᓇᐃᖅᓯᖅᑲᐅᖕᒪᑦ ᐅᐊᑦᑎᐊᖅ ᐅᖃᓪᓚᒃᖢᓂ ᑭᐅᓪᓗᓃᓛᒃ 
ᐅᖃᖅᑲᐅᖕᒪᑦ ᐃᓂᒃᓴᖅᑕᖃᕐᒪᒎᖅ ᑐᒃᓯᕋᐅᑏᑦ ᑕᑕᑎᕆᐊᓖᑦ ᑭᓇᑐᐃᓐᓇᖅ ᑕᐃᒃᑯᐊ ᐊᖑᓇᓱᐃᓐᓇᐅᔭᕐᒪᖔᑦ 
ᐃᓚᐃᓐᓇᖓᒍᓪᓘᓐᓃᑦ ᐊᖑᓇᓱᒃᑎᐅᖕᒪᖔᑦ ᐅᑎᖅᑐᒃᓴᐅᔪᖅ. 
 
ᑖᓐᓇ ᑕᕘᓇ ᐱᓕᕆᐊᒃᑯᑦ ᐊᔾᔨᒌᖃᑦᑕᔾᔮᖏᓛᑦ? ᐊᖑᓇᓱᓐᓂᕐᒧᑦ ᐃᓅᔾᔪᑎᖃᕈᓂ ᐅᕝᕙᓘᓐᓃᑦ 
ᐊᖑᓇᓱᒋᐊᖃᑦᑕᕐᓗᓂ ᐃᖅᑲᓇᐃᔭᕐᐸᒡᓗᓂᓗ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᑦ, ᒪᓕᒐᓕᐅᖅᑎ ᑐᑐ. ᑮᓇᐅᔭᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦ, ᐅᖃᖅᑎᑦᓯᔨ. ᓯᕗᓪᓕᕐᐹᒥ ᑕᒪᓐᓇ ᓴᖅᑭᓴᐅᓵᖅᑎᓪᓗᒍ, 
ᓴᖅᑭᑕᐅᓵᖅᑎᓪᓗᒍ ᐋᖅᑭᒃᓯᒪᓚᐅᕐᓯᒪᒐᓗᐊᕋᑦᑕ ᑭᓇᑐᐃᓐᓇᑦᑎᐊᖅ ᐊᖑᓇᓱᒃᑎᐅᑐᐊᕈᓂ 25%-ᒥᒡᓘᓐᓃᑦ 
ᐅᖓᑖᓄᒡᓘᓐᓃᑦ ᑕᒪᑐᒥᖓ ᐱᔪᓐᓇᖅᑐᑦ. ᑭᓯᐊᓂ ᒫᓐᓇᓗ ᐅᖃᖅᑐᒍᑦ ᐊᖑᓇᓱᒃᑎ ᐊᖑᓇᓱᐃᓐᓇᐅᔭᕋᓗᐊᕈᓂ 
ᐅᕝᕙᓘᓐᓃᑦ ᖃᑯᑎᒃᑯᑦ ᐊᖑᓇᓱᓚᐅᓲᖑᒍᓂ ᐅᕝᕙᓘᓐᓃᑦ ᐊᐅᔭᒃᑯᓪᓘᓐᓃᑦ ᐅᑭᐅᒃᑯᓪᓘᓐᓃᑦ ᐊᖑᓇᓱᓚᐅᓲᖑᒍᓂ 
ᑖᒃᑯᐊ ᑕᒪᕐᒥᓕᒫᑦᑎᐊᖅ ᐊᔾᔨᒌᒥᒃ ᑖᒃᑯᐊ ᐱᔪᓐᓇᖅᓯᓂᐊᖅᑐᑦ.  
 
ᑭᓯᐊᓂᓕ ᐅᓇ ᖃᓄᖅ ᐊᑐᕐᓂᒡᓗᒃᑕᐅᑕᐃᓕᒪᔾᔪᑎᒋᓂᐊᕐᒪᒍ ᑖᒃᑯᐊ ᓄᓇᓕᖕᓂ ᑭᓱᑭᐊᖅ ᑖᒃᓯᓕᕆᔨᖃᐃ 
ᐊᖑᓇᓱᒃᑎᐅᙱᑦᑐᖅ ᑖᒃᓯᒥᓄᑦ ᐅᖅᓴᖅᑕᐅᔾᔪᑎᒋᖃᑦᑕᖅᑎᒥᓄᑦ ᐊᐅᓪᓚᖅᑎᑦᑎᒋᐊᖅᑐᕕᓂᐅᒐᓗᐊᕐᓂᖅᐸᑦ 
ᐆᒪᔪᓕᕆᔨᐅᓪᓕ ᑖᔅᓱᒪ ᖃᐅᔨᒪᓂᐊᕐᒪᒍ ᐊᖑᓇᓱᒃᑎᐅᙱᒻᒪᑦ ᑖᔅᓱᒪ ᑕᐃᒪ ᐊᑎᓕᐅᖏᑉᐸᒍ 
ᖃᐅᔨᑲᐅᑎᒋᓂᐊᕋᑦᑕ, ᐅᓇ ᐊᖑᓇᓱᒃᑎᐅᙱᒻᒪᑦ.  
 
ᑕᐃᒪᐃᑦᑑᓂᖓᓄᑦ ᑕᒪᒃᑯᐊ ᐋᖅᑭᒋᐊᕈᑎᖃᕐᓯᒪᔭᕗᑦ ᑖᒃᑯᐊ ᑕᒪᕐᒥᓕᒫᖅ ᐊᖑᓇᓱᒃᑎᐅᙱᓐᓂᖅᓴᐅᒍᕕᑦ 
ᒥᑭᓐᓂᕐᓴᒥᒃ ᑐᓂᔭᐅᓂᐊᖅᐳᑎᐅᙱᑦᑐᖅ. ᐊᔾᔨᒌᒥᒃ ᑖᒃᑯᐊ ᐋᖅᑭᒃᓯᒪᔭᕗᑦ ᑭᓯᐊᓂ ᑕᒪᓐᓇ 
ᐊᑐᕐᓂᒡᓗᒃᑕᐅᖏᑉᐹᓪᓕᕈᓐᓇᕋᔭᕐᒪᖔᑦ ᑖᓐᓇ ᓴᐳᒻᒥᓇᓱᐊᕐᒥᒐᑦᑎᒍ ᑖᒃᑯᐊ Auditor General 
ᑎᓕᐅᕈᓯᒪᔾᔪᑎᖏᓪᓗ ᑖᒃᑯᐊ ᐅᔾᔨᖅᓱᕆᐊᖃᕐᒥᒐᑦᑎᒍᑦᑕᐅ, ᐅᖃᖅᑎᑦᓯᔨ.  
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 464 - 2(4): ᓴᓂᑭᓗᐊᕐᒥᑦ ᐃᓕᓐᓂᐊᕐᕕᖓ ᓴᓇᒋᐊᖅᑕᐅᓂᒃᓴᖓ (ᑲᑦᑐᑦ) 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᔭᕇᙱᓱᖓᖅᑲᐅᒐᒪ ᐊᐱᖅᓱᖅᑐᖓ, 
ᐊᐱᖅᑯᑎᒋᔭᒃᑲ.  
 
>>ᐃᓪᓚᖅᑐᑦ 
 
ᒥᓂᔅᑕ ᑐᓴᖅᑎᑦᑐᒪᒐᒃᑯ ᑕᐃᒃᑯᐊ ᑎᑎᕋᐅᔭᖅᑕᐅᓂᖏ ᐱᔭᕇᖅᑕᐅᓚᐅᖅᓯᒪᔪᖅ ᐅᑭᐅ ᓴᓯᑦ ᐊᒻᒪᓗ, 
ᓱᑯᑦᑎᐊᓃᒃᑲᔭᕐᒪᖔᖅ ᓇᓗᓇᐃᖅᑕᐅᓯᒪᓕᖅᑐᖅ ᑖᓐᓇ ᓱᑯᑦᑎᐊᓃᓐᓂᖓ ᐱᒋᐊᖅᑕᐅᔪᓐᓇᖅᓯᓂᐊᓕᖅᑐᖅ 
ᐅᐱᕐᖔᖑᔪᒥ ᓴᓇᒋᐊᕐᓗᑎᓪᓗ ᐅᑭᐊᔅᓵᖅ ᑖᓐᓇ ᐅᖃᐅᑎᔪᓐᓇᕐᐹᖓ ᓱᓕᔪᒥᑦ ᓴᓇᒋᐊᖅᑕᐅᓪᓚᕆᓛᕐᒪᖔᖅ 
ᐅᑭᐊᔅᓵᖅ. ᖁᔭᓐᓇᒦ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᑖᓐᓇ ᑳᑦᑐᓛᒃᑖᕋᓱᐊᕐᓂᕐᒧᑦ 
ᐅᐸᓗᖓᐃᖅᓯᒪᓕᖅᑐᖅ. ᑕᐃᓐᓇ ᑳᑦᑐᓛᒃᑖᕈᑎᔅᓴᐅᔪᖅ ᐊᐅᓚᖅᑎᑕᐅᒋᐊᖃᓕᖅᑐᖅ ᐃᓪᓗᖃᕝᕕᔅᓴᖅ ᓴᓇᕕᔅᓴᖅ 
ᑕᒪᒃᑯᐊ ᐱᔭᕆᐊᖃᖃᑦᑕᖅᑕᕗᑦ ᓴᓂᑭᓗᐊᕐᒥ ᑕᐃᒪ ᑳᑦᑐᓛᒃᑖᕈᑎᔅᓴᓂᒃ ᐅᑕᖅᑭᔭᕆᐊᖃᕐᓂᐊᕐᒥᒐᑦᑕ.  
 
ᖃᐅᔨᒪᖏᑦᑐᖓᓗ ᖃᓄᑎᒋᐅᓂᐊᕐᒪᖔᓐ ᑕᒪᓐᓇ. ᑕᐃᒫᒃ ᐅᖃᖅᑲᐅᕗᖓ ᒪᓕᒐᓕᐅᖅᑎᒧᑦ ᐃᓚᖓᓂᖅᑲᐃ 
ᐱᒋᐊᕈᓐᓇᖅᓯᒐᔭᖅᑐᑦ ᓴᓂᑭᓗᐊᕐᒥ ᑕᕝᕙᓃᓚᐅᕐᖓᓐ ᑮᓇᐅᔭᓂᒃ ᐊᑐᖅᑐᔅᓴᓂᒃ ᐊᕐᕌᓂ ᐊᒻᒪᓗ ᒥᓂᔅᑕ ᑕᐹᕐᔫᑉ 
ᐅᖃᐅᓯᕆᓚᐅᖅᑕᖓᓗ ᑕᐃᒃᑯᐊ ᑮᓇᐅᔭᑦ ᓴᖅᑭᐸᓪᓕᐊᓂᐊᕐᖓᑕ. ᑐᐊᕕᖅᑎᔾᔫᒥᒐᓱᑦᑕᕋᓗᐊᕐᕗᑦ ᑕᐃᓐᓇ 
ᐃᓕᓐᓂᐊᕐᕕᒃᓴᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅᑕ ᐱᑕᓴᓐ. 
 
ᐊᐱᖅᑯᑦ 465 - 2(4): ᐃᑲᔪᖅᑐᖅᑕᐅᓂᖏᑦ ᓄᓇᒥᓂᑦ ᐊᐅᓪᓚᖅᑎᑕᐅᓪᓗᑎᑦ ᐃᓕᓐᓂᐊᕆᐊᕐᓂᑯᒥᓃᑦ 

(ᐲᑕᓴᓐ) 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᒧᑦ.  
 
ᐱᒋᐊᓕᖅᑎᓪᓗᑕ ᑲᖏᖅᖠᓂᐅᑉ ᐅᐊᓐᓇᖓᓄᑦ ᐊᐱᕆᓚᐅᖅᓯᒪᒻᒪᑦ, ᑖᒃᑯᐊ ᐃᑲᔪᖅᑐᖅᑕᐅᓂᖏᓐᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ. ᐃᑲᔪᖅᑐᕋᓗᐊᒻᒪᖔᑕ ᐃᓕᓐᓂᐊᖅᑎᐅᖃᑦᑕᓚᐅᖅᓯᒪᔪᓄᑦ ᐊᑭᓕᖅᑕᐅᖃᑦᑕᕐᓂᖏᓐᓄᑦ. 
ᒥᓂᔅᑕᐅᔪᖅ ᐅᖃᓚᐅᕐᖓᑦ ᑖᒃᑯᐊᒎᖅ ᐃᑲᔪᖃᑦᑕᕐᖓᑕ ᐃᓕᓐᓂᐊᖅᑎᐅᖃᑦᑕᓚᐅᖅᑐᓂᒃ ᐱᓇᓱᒃᑐᑎᒃ 
ᐃᓕᓐᓂᐊᕐᕈᑎᒥᓂᖏᓐᓂᒃ.  
 
ᒥᓂᔅᑕᐅᔪᕐᓕ ᓇᓗᓇᐃᖅᓯᒍᓐᓇᖅᐹ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᓯᖏᓐᓂᒃ ᐃᑲᔪᕋᓱᐊᕐᒪᖔᑕ 
ᐃᓕᓐᓂᐊᖅᑎᐅᖃᑦᑕᓚᐅᖅᑐᓂᒃ ᓄᓇᕗᒻᒧᑦ. ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓴᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙᓂ ᐊᑭᓕᖅᑕᐅᔾᔪᑎᐅᖃᑦᑕᖅᑐᓂ 
ᐃᓕᓐᓂᐊᕐᕆᐊᖃᑦᑕᓚᐅᖅᓯᒪᔪᓄᑦ ᐋᖅᑭᒃᑕᐅᓯᒪᔪᑦ ᑖᒃᑯᓇᓐᖓᑦ ᐃᓕᓐᓂᐊᖅᑐᓕᕆᔨᒃᑯᓂᑦ ᓄᓇᕗᒻᒥ 
ᐃᑲᔪᖃᑦᑕᖁᔨᓪᓗᑎᒃ ᑕᐃᒃᑯᓄᖓ ᐃᓕᓐᓂᐊᖃᑦᑕᓚᐅᖅᓯᒪᔪᓄᑦ.  
 
ᐱᔪᓐᓇᖅᑕᑎᒍᑦ ᐃᑲᔪᖅᐸᑦᑕᕗᑦ ᐅᖃᓚᐅᖅᓯᒪᒐᒪ ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎᐅᔪᒧᑦ ᑕᒪᒃᑯᐊᓕ 
ᐊᓯᖏᑦ ᐃᑲᔪᖅᑕᐅᔾᔪᑎᐅᔪᑦ. ᑖᓐᓇᖃᐃ ᒪᓕᒐᓕᐅᖅᑎᐅᔪᖅ ᓇᓗᓇᐃᖅᓯᑉᐸᑦ ᖃᓄᐃᑦᑐᑲᓐᓂᕐᓂ 
ᐃᑲᔪᖅᑕᐅᔾᔪᑎᐅᒍᓐᓇᖅᑐᓂᒃ ᑕᐃᒃᑯᐊ ᐱᑦᔪᑎᒋᓪᓗᒌᑦ ᐃᓕᓐᓂᐊᕐᕆᐊᖃᑦᑕᓚᐅᕐᓂᖏᓐᓄᑦ 
ᖃᓄᐃᓕᐅᖅᑕᐅᖃᑦᑕᓚᐅᕐᓂᖏᓐᓄᑦ. ᑕᕝᕘᓇ ᑲᒪᒋᔭᐅᒍᓂ ᐃᓱᒪᖏᒍᓪᓘᓐᓃᑦ ᖃᓄᖅ. 
 
ᑖᓐᓇᖃᐃ ᒪᓕᒐᓕᐅᖅᑎᐅᔪᖅ ᓇᓗᓇᐃᖅᓯᒋᐊᒃᑲᓂᖅᑲᑦ ᑭᓱᓪᓚᕆᒻᒥᒃ ᐊᐱᖅᑯᑎᖃᒻᒪᖔᓐ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᒋᐊᕐᓂᐊᕐᕋᒪᐃᓛᒃ ᐊᐱᖅᑯᑎᒋᕋᑖᖅᑕᓐᓂᒃ ᒥᓂᔅᑕᒧᑦ. 
ᓇᓗᓇᐃᖅᓯᑲᓐᓂᕐᓗᖓ ᑕᐃᒃᑯᐊ ᐃᓕᓐᓂᐊᕐᕆᐊᖃᑦᑕᓚᐅᖅᓯᒪᔪᑦ ᐊᑯᓂᒧᑦ ᐃᓱᒪᖓᒍᑦ ᐊᑲᕐᕆᖏᔾᔪᑎᖃᒻᒪᑕ 
ᐃᓕᓐᓂᐊᕐᕆᐊᖃᑦᑕᓚᐅᖅᓯᒪᓂᖏᓐᓄᑦ ᖃᐅᔨᑲᒻᒪᖃᑦᑕᕐᓂᖏᓐᓄᑦ. 
 
 ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ, ᖃᓄᐃᑦᑐᓚᑦᑖᓐᓂᒃ ᐃᑲᔪᖅᑐᕈᑎᔅᓴᐅᔪᓂᒃ ᐃᓱᒪᓕᕆᓂᕐᒧᑦ 
ᐊᑐᐃᓐᓇᐅᒻᒪᖔᑕ ᑕᐃᒃᑯᓄᖓ ᐃᓕᓐᓂᐊᕐᕆᐊᖃᑦᑕᓚᐅᖅᓯᒪᔪᓄᑦ ᐱᓂᕐᓗᒃᑕᐅᓂᑯᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᓇᓗᓇᐃᖅᓯᒋᐊᑦᑎᐊᕐᖓᑦ 
ᒪᓕᒐᓕᐅᖅᑎ. ᓱᖅᑯᐃᓱᑦᑐᔅᓴᐅᒐᑦᓯ ᐊᕐᕌᒎᓗᐊᓕᖅᑐᖃᐃ ᑲᑎᖃᑎᒋᓚᐅᖅᓯᒪᒐᑦᑎᒍ ᓄᓇᖃᖅᑳᖅᓯᒪᔪᓄᑦ 
ᒪᒥᓴᐃᔨᐅᓚᐅᖅᑐᑦ ᑕᒫᓂ ᓄᓇᕗᒻᒥ.  
 
ᐃᓚᒋᔭᐅᓚᐅᖅᓯᒪᔪᑦ ᑖᒃᑯᓄᖓ ᐃᓕᓐᓂᐊᕐᕆᐊᖃᑦᑕᖅᑐᒥᓂᕐᓄᑦ ᓇᓗᓇᐃᖅᓱᐃᓚᐅᕐᒪᑕ ᐃᓅᓯᓕᕆᓂᕐᒧᓪᓗ 
ᐊᒻᒪᓗ ᑕᐃᒃᑯᐊ ᐃᓅᓯᓕᕆᔨᐅᔪᑦ ᓄᓇᓕᓐᓃᖃᑦᑕᓚᐅᕐᒥᔪᑦ ᐃᑲᔪᖅᑐᐃᕙᓪᓕᐊᓪᓗᑎᒃ ᑕᕝᕙᓂ 
ᐃᓱᒪᓕᕆᔨᒃᑯᓃᓐᖔᖅᑐᑎᒃ. ᐊᒥᓲᓂᖅᓴᐅᔪᑦ ᐃᓕᓐᓂᐊᕐᕆᐊᖃᑦᑕᓚᐅᖅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ, 
ᐃᓅᓯᓕᕆᔨᒃᑯᓐᓂᑦ ᐱᒍᒪᓚᐅᖏᒻᒪᑕ.  
 
ᐄ, ᑕᐃᒪᐃᓛᒃ ᐊᓯᐊᒍᑦ ᐃᑲᔪᖅᑕᐅᒍᓐᓇᒥᒻᒪᑕ ᑕᐃᒃᑯᐊ ᑲᓇᑕᒥ ᓄᓇᖃᖅ̀ᑳᖅᓯᒪᔪᓄᑦ ᒪᒥᓴᐃᓂᕐᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑉᐸᔅᓴᖅ ᐅᖃᖃᑎᖃᕈᓐᓇᓚᐅᕐᒥᒐᒪ ᕿᑎᕐᒥᐅᑕᐅᔪᒥ ᐱᓕᕆᖃᑎᖃᖅᑐᖅ 
ᑕᒪᒃᑯᓄᖓ ᐃᓕᓐᓂᐊᕆᐊᖃᑦᑕᓚᐅᕐᓯᒪᔪᓄᑦ. ᐅᖃᓚᐅᕐᖓᓪᓗ ᑲᒻᒫᖅᑭᔅᓯᒪᒐᒥᒎᖅ ᑕᐃᒃᑯᐊ ᐃᑲᔪᖅᑕᐅᒍᒪᔪᑦ 
ᐅᐸᒍᑎᕙᑦᑐ ᐊᒥᓲᒻᒪᑕ ᐱᓕᕆᖃᑎᖃᕐᐸᑦᑐᓂᓗ ᓄᓇᑦᑎᐊ ᒐᕙᒪᒃᑯᖏᓐᓂ ᐃᖅᑲᓇᐃᔭᖃᑎᖃᖅᑐᓂ. 
ᐅᖃᖅᑐᓂᓗ ᑎᒥᐅᔪᑦ ᑲᑐᔾᔨᖃᑎᒌᖑᔪᑦ ᐃᓕᓐᓂᐊᖅᑐᓕᕆᔨᒃᑯᓐᓂ ᐸᓖᓯᒃᑯᓐᓂ ᐊᓯᖏᓐᓂᓗ ᐅᖃᓚᐅᕐᖓᓪᓗ 
ᑕᐃᒃᑯᐊᒎ ᑐᑭᓯᒋᐊᖅᑎᑦᑎᒍᓐᓇᖃᑦᑕᕐᖓᑕ ᑖᔅᓱᒧᖓ. 
 
ᑕᐃᒃᑯᓄᖓᓗ ᐃᓕᓐᓂᐊᕆᐊᖃᑦᑕᓚᐅᕐᓯᒪᔪᓄᑦ ᐅᖃᓚᐅᕐᖓᑦ ᓄᓇᕗᑦ ᒐᕙᒪᒃᑯᖏᑕ ᐊᔾᔨᐸᓗᖏᓂ 
ᐱᑕᖃᙱᒻᒪᑕ ᑎᒥᐅᖃᑎᒌᑦᑐᓂᒃ ᑲᑐᔾᔨᔪᓂᒃ ᑕᒪᒃᑯᓄᖓ ᐃᑲᔪᕈᑎᒃᓴᐅᒐᔭᖅᑐᓂᒃ ᐃᓱᒪᓕᕆᓂᕐᒧᑦ ᑐᕌᖓᔪᓂ.  

ᐊᐱᕆᔪᒪᔭᕋᓕ, ᒥᓂᔅᑕᐅᔪᖅ ᐅᖃᐅᔾᔨᒍᓐᓇᕐᐹ ᒪᓕᒐᓕᐅᕐᕕᒻᒥ? ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᓯᖏᓐᓂ 
ᐱᓕᕆᕕᐅᔪᓂᒃ ᐱᓕᕆᖃᑎᖃᕐᒪᖔᑕ ᓄᓇᕗᓪᓘᓐᓃ ᒐᕙᒪᒃᑯᖏᓐᓂᑦ ᑕᐃᒃᑯᓂᖓ ᐃᑲᔪᕐᓂᐊᕐᓗᑎ 
ᓄᓇᕗᒻᒥᐅᑕᐅᔪᓂ ᐃᓕᓐᓂᐊᕆᐊᕐᐸᓗᑦᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒥ ᐱᓕᕆᐊᓕ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᓯᕗᓪᓕᕐᐹᒥᒃ ᑖᓐᓇ ᑭᒡᒐᑐᖅᑕᖓ ᐃᒫ ᐃᓕᓐᓂᐊᕆᐊᖃᑦᑕᓚᐅᕐᓯᒪᓂᑯᖓᓄ 
ᖃᐅᔨᖃᑦᑕᕐᓂᑯᒥᓄ ᐃᓛ ᐱᑦᑎᐊᖅᑕᐅᖃᑦᑕᖏᓐᓂᖏᓐᓄ ᐋᖅᑭᔅᓯᓯᒪᔪᒍᑦ ᐃᑲᔪᖅᑕᐅᔾᔪᑎᐅᔪᓂᒃ 
ᐃᓄᓕᕆᔨᒃᑯᓐᓂ ᐃᓱᒪᓕᕆᔨᒃᑯᓐᓂᑦ.  
 
ᑕᒪᒃᑯᓂᖓᐃᓛ ᑕᕝᕗᖓ ᐅᐸᒍᑎᑉᐸᑦ ᖃᐅᔨᒃᑲᐃᓗᓂ ᕿᓄᑉᐸᓂᓛ ᐃᑲᔪᖅᑕᐅᒍᓐᓇᕐᓯᒐᔭᖅᑐᖅ 
ᐅᖃᖃᑎᒌᖃᑦᑕᕐᖓᑕ ᒥᓂᔅᑕᐅᔪ ᐊᔾᔨᒌᙱᕈᓘᔭᖅᑐᓂᒃ ᑕᒪᔅᓱᒧᖓ ᐱᓕᕆᐊᖑᔪᓄᑦ ᐊᑐᓂᑦ ᐱᓕᕆᕕᐅᔪᓄᑦ 
ᐊᒻᒪᓗ, ᐊᔾᔨᕇᕈᔫᖃᑦᑕᖅᑐᑎᒃ ᑕᐃᒪᓕ ᐱᑕᖃᕆᐊᖃᑦᑕᕐᐸᑦ ᑖᒃᑯᐊ ᑎᒥᐅᔪᑦ ᐊᔾᔨᒌᙱᑦᑐᑦ ᑲᑎᙵᓗᑎᒃ ᑕᒫᓂᓗ 
ᐊᕕᑦᑐᕐᓯᒪᔪᓂ, ᑕᒪᓐᓇ ᓴᖅᑭᑕᐅᒍᓐᓇᕋᔭᕐᒪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᕐᐹᖅ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ. ᑖᓐᓇ ᐅᖃᐅᓯᕆᔭᕋ ᓄᓇᕗᑦ 
ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑐᖅ ᐃᓱᒫᓗᒍᑎᒋᔭᒥᓂᓪᓕ ᐅᖃᑐᐃᓐᓇᓚᐅᖅᑐᖅ ᑕᒪᐅᖓ ᑖᒃᑯᐊ ᓄᓇᕗᒻᒥ 
ᒐᕙᒪᒃᑯᑦ ᐃᑲᔪᖃᑎᒌᑦᑐᓂ ᐱᑕᖃᙱᒻᒪᑦ ᐅᖃᐅᓯᖃᕋᓱᓚᐅᖅᑐᐃ ᐃᑲᔪᖅᑕᐅᔭᕆᐊᖃᕋᔭᖅᑐᓂ 
ᐱᓕᕆᖃᑎᖃᕐᐸᒃᑲᒥᒎ ᓄᓇᑦᑎᐊ ᒐᕙᒪᒃᑯᖏᓐᓂᑦ.  
 
ᑕᐃᒃᑯᓂᖓᓗ ᑲᑎᖅᓯᓯᒪᓪᓗᑎ ᐋᖅᑭᓱᐃᓯᒪᒻᒪᑕᓕ ᐊᐱᕆᓚᐅᕐᖓᓂᓛ ᓱᒻᒪᑦ ᓄᓇᕗᒻᒥ ᐱᑕᖃᙱᒻᒪᑦ 
ᐃᓱᒫᓗᒍᑎᖃᕐᓂᕋᓚᐅᕐᖓᑦ ᑖᔅᓱᒥᖓ ᐊᐱᕆᔪᒪᔭᕋᓕ ᒥᓂᔅᑕ. ᒥᓂᔅᑕᐅᔪ ᒪᓕᒐᓕᐅᕐᕕᒻᒥ ᐅᖃᐅᓯᒍᓐᓇᖅᑲ 
ᑕᐃᒃᑯᐊ ᓂᖃᐃᓱᕐᓂᐅᕙᑦᑐᑦ ᓇᓗᓇᐃᕐᓯᒍᓐᓇᕐᒪᖔᑕ ᑕᐃᒃᑯᐊ ᐃᓕᓐᓂᐊᕆᐊᖃᑦᑕᖅᑐᒥᓂᐅᒻᒪᖔᑕ 
ᓂᖃᐃᓱᖃᑦᑕᖅᑐᑦ ᑐᑭᓯᔭᐅᔪᓐᓇᓂᐊᕐᖓᑕ ᓇᑭᖔᕐᓯᒪᓂᖏᓐᓄ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒪᓕᒐᓕᖅᑎ ᐲᑕᓴᓐ, ᐃᓕᓐᓂᐊᖅᑐᓕᕆᓂᕐᒥ ᐱᓕᕆᐊᓕᒃ ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖃᐅᔨᒪᔪᒍᑦ ᑕᒪᒃᑯᐊ ᐃᓅᓯᓕᕆᓂᕐᒧᑦ ᑐᕌᖓᔪᑦ 
ᐊᑲᐅᙱᓕᐅᕈᑕᐅᖃᑦᑕᖅᑐᑦ ᐊᒻᒪᓗ ᐃᑲᔪᖅᑐᕈᑎᐅᔪᓂ ᐊᖅᑭᔅᓯᓯᒪᒐᓗᐊᖅᑐᒍ ᓄᓇᕗᒻᒧᑦ 
ᐃᓕᓐᓂᐊᕆᐊᖃᑦᑕᖅᑐᒥᓂᑐᐃᓐᓇᐅᙱᑦᑐᓄᑦ ᑭᓯᐊᓂᓕ ᑭᒃᑯᑐᐃᓐᓇᕐᓄᑦ ᐃᑲᔪᖅᑕᐅᔭᕆᐊᖃᖅᑐᓄᑦ 
ᓄᓇᕗᒻᒥᐅᓄᑦ.  

ᑕᒪᒃᑯᐊ ᖃᐅᔨᒪᔾᔪᑕᐅ ᖃᐅᔨᒃᑲᐃᔾᔪᑕᐅᑉᐸᑕ ᐃᑲᔪᕋᓱᐊᕈᓐᓇᑦᑎᐊᖅᑐᒍᑦ ᐊᒻᒪᓗ ᑕᐃᒪᐃᖏᓐᓇᓂᐊᖅᑐᑕ 
ᑖᒃᑯᓄᖓᓕ ᓂᖃᐃᓱᕐᐸᑦᑐᓄᑦ. 
 
ᑕᐃᒪ ᓂᖃᐃᓱᖃᑦᑕᖅᑲᑕ ᐊᔪᙱᓚᑦ ᑕᒪᒃᑯᓄᖓ ᐊᔾᔨᒌᙱᑦᑐᓄᑦ ᐃᑲᔪᖅᑕᐅᔾᔪᑎᒋᔪᓐᓇᖅᑕᖏᓐᓄᑦ 
ᐱᔾᔪᑎᖃᖅᑐᒥ ᐃᓱᒪᓕᕆᓂᕐᒧᑦ ᑲᒪᒋᔭᐅᒍᓐᓇᕐᒥᔪᖅᑕᐅ ᑖᒃᑯᓄᙵᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 
ᐃᓄᓕᕆᔨᒃᑯᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᒪᓕᒐᓕᐅᖅᑏᑦ ᐃᖅᑲᐃᑎᒃᑲᓐᓂᕈᒪᓪᓗᓯ ᑖᓐᓇ ᐊᐱᕐᓱᕐᓇᐅ ᓄᖑᑲᐃᓐᓇᒥᒻᒪᑦ 
ᑲᑎᒪᔾᔪᑎᔅᓴᑎᓐᓄ ᓅᒋᐊᕐᓗᑕ. ᑲᑎᒪᔾᔪᑎᔅᓴᕗᑦ 7. ᑲᑎᒪᔾᔪᑎᔅᓴᕗᑦ 8. ᐱᑕᖃᙱᑉᐸᑦ ᑲᑎᒪᔾᔪᑎᔅᓴᕗᑦ 8 
ᑭᐅᔾᔪᑏᑦ, ᒪᒥᐊᓇᖅ, ᑲᑎᒪᔾᔪᑎᔅᓴᕗᑦ 9. ᒪᑐᐃᖅᓯᒋᐊᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 10, ᐊᑎᓕᐅᖅᓯᒪᔪᑦ. 
ᑲᑎᒪᔾᔪᑎᒃᓴᕗᑦ 11, ᑎᓴᖅᑎᑎᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. ᑲᑎᒪᔾᔪᑎᒃᓴᕗᑦ 12, 
ᑐᓴᖅᑎᑎᔾᔪᑎᖏᑦ ᑲᑎᒪᔩᑦ ᕿᒥᕈᔭᐅᓂᖏᓐᓄᑦ ᐱᖁᔭᒃᓴᐃᑦ. Reports of Committe on Review of Bills. 
ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᕝᕗᖓ ᐊᓐᖑᑎᓵᖏᓐᓇᒪ Item 11-ᒧᑦ, ᐅᑎᕈᓐᓇᕋᔭᕐᒪᖔᑦ? 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᒪᓕᒐᓕᐅᖅᑎ ᓇᓗᓇᐃᖅᓯᕕᒋᑦᑎᐊᕈᒪᓪᓗᑎᑦ ᒫᓐᓇ ᑲᑎᒪᔾᔪᑎᒃᓴᑦᑕ 12-ᖓᓐᓃᓕᕋᑦᑕ, ᑕᕝᕙᓂ 12-ᒥ 
ᑐᓴᖅᑎᑎᔾᔪᑎᖏᑦ ᑲᑎᒪᔨᕋᓛᑦ ᕿᒥᕈᔭᐅᓂᖏᓐᓂ ᐱᖁᔭᒃᓴᐃᑦ. ᒪᓕᒐᓕᐅᖅᑎ ᒪᑉᓴᓚᒃ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 008 - 2(4): ᐅᓂᒃᑳᖏᑦ ᖃᓄᐃᓕᖓᓕᕐᓂᖓᓄᑦ 

ᕿᒥᕐᕈᔭᐅᓂᖏᓐᓄᑦ ᒪᓕᒐᒃᓴᖅ 6, ᓴᖅᑭᑕᐅᔪᒪᔪᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖅ ᐊᒻᒪ ᒪᓕᒐᒃᓴᖅ 
7, ᓴᖅᑭᑕᐅᔪᒪᔪᖅ ᐃᓄᐃᑦ ᐅᖃᐅᓯᖏᑦᑕ ᓴᐳᑎᔭᐅᓯᒪᓂᖓᓄᑦ ᒪᓕᒐᖅ (ᒪᑉᓴᓚᒃ) 

 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, (ᑐᓵᔨᑎᒍᑦ) ᑕᐃᒪ ᐃᒃᓯᕙᐅᑕᕆᔭᐅᓪᓗᖓ ᐊᔭᐅᖅᑎᓄᑦ 
ᑲᑎᒪᔨᕋᓛᓄᑦ ᖁᕕᐊᓱᑉᐳᖓ ᐅᓂᒃᑳᕆᐊᒃᓴᖅ ᖃᓄᐃᓕᖓᓕᕐᓂᖓᓄᑦ ᑲᑎᒪᔨᕋᓛᑦ ᕿᒥᕈᓂᕆᓚᐅᖅᑕᖓᑦ 
ᐱᖁᔭᒃᓴᖅ 6 ᑖᒃᑯᓂᖓ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᐱᖁᔭᖅᔪᐊᖅ ᐊᒻᒪᓗ ᐱᖁᔭᒃᓴᖅ 7. ᓴᓇᔭᐅᔪᒪᔪᑦ 
ᐃᓄᐃᑦ ᐅᖃᐅᓯᖏᓐᓂ ᓴᐳᑎᔭᐅᓯᒪᓂᖏᓐᓄᑦ ᐱᖁᔭᒃᓴᖅ. 
 
ᐅᖃᖅᑏ, ᑲᑎᒪᔨᕋᓛᖑᔪᑦ ᒪᕐᕈᐊᑎᖅᑐᑎᑦ ᑲᑎᒪᑎᑦᑎᖃᑦᑕᓕᕐᖓᑕ ᓈᓚᓐᓂᖃᖅᑐᑎᑦ ᑖᑯᓄᖓ ᐱᖁᔭᒃᓴᓄᑦ 
ᑲᑎᒪᔨᕋᓛᓄᓪᓗ, ᖁᔭᓐᓇᒦᒃᑲᓐᓂᕈᒪᔪᑦ ᐃᓄᓐᓂᑦ ᐊᒻᒪᓗ ᑲᑐᔾᔨᖃᑎᒌᖑᔪᓂᑦ ᐅᐸᒍᓐᓇᖑᐊᖃᑦᑕᓯᓐᓇᓚᐅᖅᑐᓂᑦ 
ᑐᓂᓯᓯᒪᔪᓂᑦ ᑲᑎᒪᔨᕋᓛᓄᑦ. 
 
ᑲᑎᒪᔨᕋᓛᖑᔪᓪᓗ ᖁᔭᓐᓇᒦᕈᒪᒻᒥᔪᑦ ᒥᓂᔅᑕᒥ ᐃᓕᖅᑯᓯᓕᕆᔨᒃᑯᓐᓄᑦ. ᓵᑦᑎᓐᓃᒍᓐᓇᓚᐅᕐᖓᑦ ᑲᑎᒪᔨᕋᓛᑦ, 
ᑕᕝᕙᓃᓚᐅᕐᒥᔪᒍᑦ ᒪᓕᒐᓕᐅᕐᑯᐅᑉ ᐃᓗᐊᓂ.  
 
ᐅᖃᖅᑏ, ᑕᒪᒃᑯᐊ ᓈᓚᓐᓂᐅᔪᑦ ᐊᑲᐅᓈᖅᓯᒪᒻᒪᕆᓚᐅᕐᒪᑕ ᒪᓕᒐᓕᐅᖅᑎᐅᔪᓄᑦ ᐅᖃᐅᓯᖃᕈᓐᓇᕐᓗᑎᑦ 
ᐃᓱᒫᓗᒍᑎᒋᔭᖏᓐᓂᒃ. ᓴᖅᑭᖃᑦᑕᖅᓯᒪᔪᑦ ᑲᑎᒪᔨᕋᓛᑦ ᕿᒥᕈᓂᖃᖅᑎᓪᓗᒋᑦ ᑖᒃᑯᓂᖓ ᐱᖁᔭᒃᓴᐅᔪᓂᑦ.  

ᐅᖃᖅᑏ, ᐅᖃᐅᓯᖅ ᐱᒻᒪᕆᐊᓘᒻᒪᑦ ᓄᓇᕗᒻᒥᐅᑕᐅᔪᓄᑦ, ᐱᒻᒪᕆᐊᓘᒋᓪᓗᓂᑦᑕᐅᖅ ᑖᓐᓇ ᑐᐊᕕᐊᕆᖏᓪᓗᒍ 
ᑖᓐᓇ ᒪᓕᒐᒃᓴᕆᔭᕗᑦ ᓴᓐᖏᔫᔭᕆᐊᖃᓂᐊᕐᖓᑦ ᑕᒪᒃᑯᐊ ᐊᐅᓚᓂᕆᕙᑦᑕᑦᑕ ᐊᐅᓚᓂᕆᕙᑦᑕᑎᓐᓄᑦ ᐊᒥᓱᑦ 
ᐃᓄᐃᑦ ᐱᓗᐊᖅᑐᒥ ᖃᓪᓗᓇᐅᔭᕈᓐᓇᖏᑦᑐᑦ ᐃᓄᐃᑦ ᐃᓱᒪᖃᓲᖑᒻᒪᑕ ᓴᖅᑭᑕᐅᓚᐅᕐᓂᖓ ᓄᓇᕗᑦ ᐃᕐᖐᕐᓇᖅ 
ᑖᒃᑯᓂᖓ ᓴᖅᑭᓂᐊᖅᑐᒋᑦᑎᓚᐅᖅᓯᒪᒐᓗᐊᕐᒃᒪᑕ ᒐᕙᒪᑦᑎᓐᓂ ᐊᒻᒪᓗ ᐃᓕᖅᑯᓯᕆᕙᑦᑕᑎᓐᓂ ᖃᐅᑕᒫᑦ.  
 
ᐱᖃᓯᐅᑎᓪᓗᒍᓗ ᐊᑐᓕᖅᑕᐅᑦᑕᐅᑎᒋᓂᖏᓄᑦ ᐅᖃᐅᓯᐅᔪᑦ ᑕᐃᒪᓕ ᓇᓗᓇᕈᓐᓃᕐᖓᑦ ᐃᓱᒪᒋᔭᐅᒻᒪᑕ ᑖᒃᑯᐊ 
ᐱᖁᔭᒃᓴᐅᔪᑦ ᐊᖏᖅᑕᐅᑉᐸᑕ ᑕᒪᒃᑯᐊ ᐱᔨᑦᑎᕈᑎᐅᔪᑦ ᑐᑭᓯᒋᐊᕈᑎᒃᓴᐅᔪᑦ ᐃᕐᖐᕐᓇᖅ 
ᓴᖅᑭᖅᑕᐅᓂᐊᖅᑐᒋᔭᐅᒻᒪᑕ ᑕᖅᑲᒃᑯᓄᖓ ᐃᓄᐃᑦ ᐅᖃᐅᓯᖓᓐᓂᑦ ᐊᑐᕐᓗᑎᑦ. 
 
ᐊᒻᒪᓗ ᐱᒻᒪᕆᐅᒋᕗᖅ ᑕᒪᒃᑯᐊ ᓂᕆᐅᓐᓂᕆᔭᕗᑦ ᐃᒫᒃ ᓱᓕᓪᓚᕆᒋᐊᖃᕐᒪᖓ ᐊᖏᖅᓯᒪᑎᓪᓗᑕ 
ᐱᔨᑦᑎᕈᑎᒋᓂᐊᖅᑕᕗᑦ ᐱᐅᓯᕚᓪᓕᑎᓪᓗᒋᑦ ᑭᒡᒐᑐᖅᑕᑎᓐᓄᑦ. 
 
ᐅᖃᖅᑏ, ᓄᓇᕗᒻᒥᐅᑦ ᓂᕆᐅᓐᓂᖃᑦᑎᐊᕐᖓᑕ ᑖᒃᑯᓇᖓᑦ ᐱᖁᔭᒃᓴᐅᔫᓐᓂᒃ. ᑲᑎᒪᔨᕋᓛᖑᔪᓪᓗ ᐃᓕᓴᖅᓯᕗᑦ 
ᐱᒻᒪᕆᐅᓂᖓᓂᑦ ᑖᒃᑯᐊ ᐱᖁᔭᒃᓴᐃᑦ ᐊᒻᒪᓗ ᖃᓄᖅ ᐊᑦᑐᐃᓂᖃᓂᐊᕐᒪᖔᑕ ᓯᕗᓂᕆᓂᐊᖅᑕᖓᓂᑦ ᓄᓇᕗᑦ 
ᐊᒻᒪᓗ ᒐᕙᒪᑦᑕ. ᑖᒃᑯᐊ ᐃᓱᒪᖅᓴᖅᓯᐅᕈᑎᒋᔭᐅᑦᑎᐊᕆᐊᖃᒻᒪᕆᓐᓂᐊᕐᖓᑕ. ᐅᖃᖅᑏ, ᒪᓕᒐᓕᐅᖅᑎᒃᑯᑦ 
ᐊᖏᓚᐅᖅᓯᒪᒻᒪᑕ ᐱᖁᔨᕗᖔᕈᑎᐅᔪᒥᑦ ᐅᖓᕙᕆᐊᖅᑕᐅᖁᓪᓗᒋ ᕿᒥᕈᓂᕆᓂᐊᖅᑕᖏᑦ ᑖᒃᑯᐊ ᐱᖁᔭᒃᓴᐃᑦ. 
ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑏᑦ ᐃᑲᔪᖅᑐᐃᓚᐅᕐᒪᑕ ᑖᒃᓱᒥᖓ ᐱᖁᔨᕗᖔᕈᒻᒥᑦ.  
 
ᐱᔪᓐᓇᑎᑦᑎᓂᐊᖅᑐᖅ ᑲᑎᒪᔨᕋᓛᖑᔪᓂᒃ ᓯᕗᒧᐊᑉᐸᓪᓕᐊᓗᑎᒃ ᕿᒥᕐᕈᕙᓪᓕᐊᑎᐊᕐᓗᑎᓪᓗ ᑖᒃᑯᓂᖓ 
ᐱᖁᔭᔅᓴᐅᔫᓐᓂᒃ ᐃᓛᑰᑎᕐᓗᒋᑦ ᓇᓗᓇᐃᔭᑦᑎᐊᕐᓗᒋᑦ. ᑲᑎᒪᔨᕋᓛᖑᔪᑦ ᓂᕆᐅᑉᐳᑦ ᑭᖑᓪᓕᖅᐹᒥ 
ᐅᓂᒃᑳᓕᐅᕈᓐᓇᓛᕐᓂᐊᖅᑐᒋᓪᓗᑎᒃ ᐅᐱᓐᖓᔅᓵᒥ ᑲᑎᒪᓂᖃᓕᖅᑲᑕ.  
 
ᑖᒃᓱᒧᖓᓕ ᐱᖁᔨᕗᖓ ᐅᓂᒃᑳᕆᔭᖓ ᑲᑎᒪᔨᕋᓛᑦ ᐱᔭᐅᖁᓪᓗᒍ ᒪᓕᒐᓕᖅᕕᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᑎᒪᔩᑦ ᐊᖏᖅᑳᑦ ᑖᓐᓇ ᐅᓂᒃᑳᓕᐊᖓ ᑎᒍᔭᐅᒍᓐᓇᓯᒻᒪᑦ ᒪᓕᒐᓕᐅᖅᕕᒻᒧᑦ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᖁᔭᓐᓇᒦᒃ, ᑖᓐᓇ ᑐᓴᖅᑎᑦᑎᔾᔪᑎᖓ ᑎᒍᔭᐅᓯᒪᓕᖅᐳᖅ. ᑲᑎᒪᒡᔪᑎᔅᓴᕗᑦ 12. ᑲᑎᒪᒡᔪᑎᔅᓴᕗᑦ 13, 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐱᓕᕆᐊᕐᓕᒃ, ᓯᕗᓕᖅᑎ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 195 - 2(4): ᑎᑎᖅᑲᒃ ᐳᕋᐃᒻ ᒥᓂᔅᑕ Hᐋᐸᒥᒃ ᐱᔾᔪᑎᓕᒃ ᓯᐊᒻᒪᖅᑎᕆᓂᕐᒥᒃ 

(ᐅᑲᓕᖅ) 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. ᖁᕕᐊᓱᕕᔾᔪᐊᖅᑯᖓ ᑖᒃᓱᒥᖓ ᑎᑎᖅᑲᒥᒃ 
ᐊᓚᒃᑲᐃᔪᓐᓇᕋᒪ. ᑖᓐᓇ ᑎᑎᖅᑲᐅᓯᐊᕆᔪᔭᕋ Prime Minister Stephen Harper-ᒥᒃ ᐊᖏᔪᖅᑳᖅᔪᐊᖅ ᑲᓇᑕᒥ. 
ᑕᒪᑐᒧᖓ ᐅᖅᓱᐊᓗᓐᓂᐊᕐᓂᕐᒥᒃ, ᐅᔭᕋᓐᓂᐊᕐᓂᕐᒥᑦ ᐱᔪᓐᓇᐅᑎᓂᒃ ᑎᒍᓯᕙᓪᓕᐊᓂᕐᒧᑦ. ᖁᔭᓐᓇᒥᖅᐹᓗᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᑎᑎᖅᑲᖓ ᒪᐅᖓᖅᑕᐅᓂᐊᕐᖓᑦ. ᖁᔭᓐᓇᒦᒃ. ᑲᑎᒪᒡᔪᑎᔅᓴᕗᑦ 13, 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 196 - 2(4): ᐅᓪᓗᖅᓯᐅᑎᒃᓴᖅ ᐃᓕᓐᓂᐊᖅᑎᓄᑦ ᐊᑐᖅᑐᐊᕐᕕᒻᒧᑦ ᐊᕐᕌᒍ 

ᐃᓱᓕᓐᓂᖃᖅᑐᒧᑦ ᒫᑦᓯ 31, 2007 (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᓴᖅᑭᑎᑦᑎᔪᓐᓇᕋᒪ ᐸᐃᑉᐹᒥᒃ. ᑖᒃᑯᐊ 
ᐃᓕᖓᔪᑦ ᐅᓪᓗᖏᓐᓂ ᐃᓕᓐᓂᐊᖅᑎᓄᑦ ᐊᑐᖅᑐᐊᓂᕐᒧᑦ ᑮᓇᐅᔭᐃᑦ ᐅᑭᐅᖑᔪᖅ ᐃᓱᓕᓐᓂᐊᖅᑐᑦ ᒫᑦᓯ 31, 
2007. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᖓ ᒪᐅᖓᖅᑕᐅᓂᐊᕐᒥᒻᒪᑦ. ᖁᔭᓐᓇᒦᒃ. ᑲᑎᒪᒡᔪᑎᔅᓴᕗᑦ 13, 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑮᓇᐅᔭᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᑦ, ᐃᖅᑲᓇᐃᔭᖅᑐᓕᕆᓂᕐᒧᓪᓗ ᐱᓕᕆᐊᕐᓕᒃ, 
ᒥᓂᔅᑕ ᑕᐹᖅᔪᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 197 - 2(4): ᓄᓇᕗᒥ ᐅᖅᓱᐊᓗᒻᒧᑦ ᑖᒃᓰᔭᐅᑎᒧᑦ ᐅᑎᖅᑎᑦᑎᒍᑎᒃ, 2007ᒧᑦ 

ᐊᕐᕌᒍᑕᒫᑦ ᐅᓂᒃᑳᖅ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑉᐳᖓ ᑖᒃᑯᐊ ᓴᖅᑭᑦᑐᒪᓪᓗᒋᑦ ᓄᓇᕗᒻᒥ 
ᐅᖅᓱᐊᓗᒻᒧᑦ ᑖᒃᓰᔭᕈᑎᖏᓐᓄᑦ ᐅᑎᖅᑐᕕᓃᑦ 2007-ᐸᐅᑎᓪᓗᒍ ᓇᓗᓇᐃᖅᓯᒪᓂᖏᑦ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᖓ ᒪᐅᖓᖅᑕᐅᓂᐊᕐᖓᑦ. ᖁᔭᓐᓇᒦᒃ. 
 
ᑲᑎᒪᒡᔪᑎᔅᓴᕗᑦ 13. ᑲᑎᒪᒡᔪᑎᔅᓴᕗᑦ 14, ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᓄᑦ. ᐊᕐᕕᐊᓄᑦ ᒪᓕᒐᓕᐅᖅᑏ, 
ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 029 - 2(4): ᑕᑭᓪᓕᒋᐊᖅᑕᐅᓂᖓ ᕿᒥᕐᕈᓂᒃᓴᖅ ᒪᓕᒐᒃᓴᖅ 21ᒥᒃ - ᖃᐅᔨᒃᑲᐃᒍᑦ 

(ᐊᓚᕋᓚᒃ) 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ): ᓴᖅᑭᑎᑦᑎᕗᖓ ᑎᓴᕐᒥᕐᒥᒃ ᒫᑦᓯ 6, 2008, 
ᐱᖁᔨᕗᖔᖅᑎᑦᑎᓂᐊᕐᕋᒪ ᐆᒥᖓ; 
 
ᑕᐃᒪᐃᒻᒪᑦ ᑕᕝᕙ ᓅᑉᐸᕋ, ᑐᒡᓕᒃᑕᐅᓪᓗᓂ ᒪᓕᒐᓕᐅᖅᑎᒧᑦ ᐃᖃᓗᐃᑦ ᕿᑎᐊᓄᑦ, ᑖᓐᓇ ᒪᓕᒃᖢᒍ 68(1) ᑖᒃᓱᒪ 
ᐱᕕᖓ ᑲᑎᒪᔨᕋᓛᑦ ᐋᓂᐊᖅᑕᐃᓕᒪᔪᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᐅᓂᒃᑳᓕᐊᖓ ᒪᓕᒐᒃᓴᖅ 21,  

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᔅᓴᖅ ᑕᑭᓪᓕᒋᐊᖅᑕᐅᓗᓂ ᐅᓪᓗᑦ 120-ᓂᒃ, ᐅᓪᓗᖅᓯᐅᑦ ᒪᓕᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᑲᑎᒪᒡᔪᑎᔅᓴᕗᑦ 14. ᑲᑎᒪᒡᔪᑎᔅᓴᕗᑦ 15, ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᒧᑦ 
ᐅᖃᓕᒫᖅᑕᐅᓂᔅᓴᖏᓐᓄᑦ ᓯᕗᓪᓕᖅᐹᒥ ᐱᖁᔭᔅᓴᐃᑦ. ᑮᓇᐅᔭᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᑐᓴᖅᑎᑦᑎᕙᒌᕋᓱᑉᐳᖓ ᕿᑎᖅᑰᑕᐅᓕᖅᐸᑦ March 6-ᒥ, ᑖᓐᓇ Bill 
27, ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ Income Tax No. 3, ᓯᕗᓪᓕᖅᐹᒧᑦ ᐅᖃᓕᒫᖅᑕᐅᖁᓪᓗᒍ, ᐅᖃᖅᑎᑦᑎᔩ. 
 
ᐅᖃᖅᑎ: ᒪᒥᐊᓇᖅ, ᐅᑕᖅᑭᑲᐃᓐᓇᒐᓛᒋᔅᓯ. ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ ᓇᓗᓇᐃᖅᓯᑲᓐᓂᖁᓪᓗᑎᑦ ᑖᒃᓱᒪ 
ᐱᖁᔭᔅᓴᐅᑉ ᓇᒻᒪᖓᓂᒃ. ᒫᓂ ᑎᑎᖅᑲᖁᑎᑦᑎᓐᓂ ᐱᖁᔭᔅᓴᖅ ᑖᓐᓇ 28, ᓴᖅᑭᖅᑕᐅᓯᒪᓪᓗᒍ 
ᑎᑎᖅᑲᖁᑎᒋᔭᕇᕋᑦᑎᒍᑦ ᓴᖅᑭᑦᑕᐃᑦ, ᐱᖁᔭᔅᓴᐅᑉ ᓇᒻᒪᖓ ᓇᓗᓇᐃᒃᑲᓐᓂᕈᓐᓇᕈᕕᐅᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: Income Tax Act No. 3. ᑕᐃᒪᓐᓇ ᓇᐃᓴᐅᑎᖃᑦᖢᓂ Bill 27, an Act to 
amend the Income Tax Act No. 3. 
 
ᐅᖃᖅᑎ: ᐄ, ᖁᔭᓐᓇᒦᒃ, ᒥᓂᔅᑕ. ᓇᓗᓇᐃᖅᓯᕕᒋᔪᒪᓪᓗᑎᑦ ᑖᓐᓇ ᐱᖁᔭᔅᓴᖅ 27, ᑕᕝᕗᖓ ᐃᓪᓗᒧᑦ 
ᐃᓯᖅᑕᐅᓯᒪᔭᕇᓐᖓᑦ, ᐱᖁᔭᔅᓴᖅ 27 ᑕᕝᕙᓂ ᑎᒍᓯᒪᔭᕇᕋᑦᑎᒍ. ᐱᖁᔭᔅᓴᖅ ᐋᖅᑭᒋᐊᕈᑎᒋᓗᒍ ᓄᓇᐅᑉ 
ᐊᑎᖁᑎᖏᓐᓄᑦ ᐱᖁᔭᖅ. An Act to Amend the Land Titles Act. ᑲᑎᒪᔾᔪᑎᔅᓴᕗᑦ 15, ᑐᓴᖅᑎᑎᔾᔪᑏᑦ 
ᐱᖁᔨᕗᖔᕈᑎᒧᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᔅᓴᐃᑦ. ᑮᓇᐅᔭᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ 
ᑕᐸᖅᔪᒃ.  
 
ᒪᓕᒐᒃᓴᖅ 28 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖓᑦ, ᓈᓴᐅᑎᓕᒃ 3 - 

ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᒪᒥᐊᓇᖅ ᐅᖃᖅᑎᑦᑎᔩ, ᑕᐃᓐᓇ Bill 28, ᑖᒃᑯᓄᖓ 
ᐋᖅᑭᐹᓪᓕᕈᑎᔅᓴᖅ Income Tax-ᒧᑦ No. 3. ᑖᓐᓇ ᓇᐃᓴᐅᑎᖃᕐᓂᐊᖅᑐᖅ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓇᓗᓇᕈᓐᓃᑳᓪᓚᑉᐳᖅ.  
 
ᑲᑎᒪᔾᔪᑎᔅᓴᑎᓐᓄᑦ 15. ᑲᑎᒪᔾᔪᑎᔅᓴᕗᑦ 16. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 19, 
ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᑎᓪᓗᒋᑦ ᐱᖁᔭᔅᓴᐃᑦ ᐊᒻᒪ ᐊᓯᖏᑦ. ᐱᖁᔭᔅᓴᖅ 23, 24, ᐊᒻᒪᓗ 25. ᒫᓐᓇ 
ᑖᒃᑯᓄᖓ ᑲᑎᒪᑐᐃᓐᓇᖅᑐᓅᓚᐅᖏᓂᑦᑎᓐᓂ, ᒥᔅᑕ ᐃᕝᔭᕈᑕᐃᓚᒃ ᐃᒃᓯᕙᐅᑕᐅᓂᐊᕐᓗᓂ, 
ᓄᖅᑲᖓᑲᐃᓐᓇᓂᐊᖅᑐᒍᑦ 20-ᒥᓂᔅ.  
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᑲᐃᓐᓇᖅᑐᑦ 15:13ᒥ ᑲᔪᓯᒃᑲᓐᓂᖅᑐᑎᓪᓗ 15:43ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

ᐃᒃᓯᕙᐅᑕᖅ: ᐅᓪᓗᒃᑯᑦ, ᖁᐊᓇᖅ ᑕᒪᐅᓐᖓᕐᒥᒐᑉᑕ COW-ᒧᑦ. ᐅᓇ ᑲᑎᒪᔾᔪᑎᑉᐳᑦ ᒪᑐᐃᖅᐸᕋ, ᑲᑎᒪᑎᓪᓗᑕ 
ᒫᓂ ᐅᑯᐊ ᑲᑎᒪᔾᔪᑎᒋᓂᐊᒥᒐᑉᑎᒋᑦ Bill 23, 24, 25-ᓗ ᑲᑎᒪᔩᑦ ᖃᓄᐃᓘᕈᒪᕙᑦ? ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑲᔪᓯᔪᒪᔪᒍᑦ ᐱᖁᔭᒃᓴᖅ 23 ᐱᓕᕆᐊᕆᓗᒍ ᖃᐅᔨᓴᕐᓗᒋᑦ ᑖᒃᑯᐊ 
ᐊᑐᕈᒫᓂᐊᖅᑐᑦ. ᐱᖅᑯᓯᓕᕆᓂᕐᒧᑦ ᐊᒻᒪᓗ ᑖᒃᑯᐊ ᒪᓕᓪᓗᒋᑦ ᑖᒃᑯᐊ ᐱᓕᕆᕕᖓᑦ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᓕᓐᓂᐊᖅᑐᓕᕆᔨᒃᑯᓪᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑲᑦᑐᒃ. ᐊᖏᖃᑎᒌᑉᐱᑕ ᑲᔪᓯᓗᑕ ᐱᓕᕆᐊᕆᓗᒍ ᐊᑐᕈᒫᓂᐊᖅᑐᑦ 
ᐱᓕᕆᕕᖓᓐᓂ ᐱᖅᑯᓯᓕᕆᔨᒃᑯᑦ ᐃᓐᓇᐃᓪᓗ ᒪᒃᑯᑦᑐᓕᕆᓂᕐᒧᑦ ᐱᓕᕆᕕᐊ? ᖁᔭᓐᓇᒦᒃ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᐃᓕᖅᑯᓯᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. ᑕᐃᒃᑯᐊ ᖃᐅᔨᒪᔨᒋᓂᐊᖅᑕᑎᑦ ᐃᑲᔪᖅᑎᑎᑦ ᑕᐃᒃᑯᐊ 
ᓵᒨᖃᑎᒋᔪᒪᕕᒌᑦ?  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᒌᑉᐹᑦ ᑲᑎᒪᔨᐊᓛᑦ ᑕᐃᒃᑯᐊ ᓵᒨᕐᓗᒋᑦ ᖃᐅᔨᒪᔨᒋᔭᖏᑦ? 
 
ᐃᓚᖏᑦ ᑲᑎᒪᔩᑦ: ᐄ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑕᐃᒃᑯᐊ ᒥᓂᔅᑕ ᑕᐹᖅᔪᒃ ᐱᓕᕆᔩᑦ ᑕᒪᐅᖓᐅᑎᒃᑭᑦ.  
 
ᒥᓂᔅᑕ ᑐᓐᖓᓱᒋᑦ ᕼᐊᕙᒃᑎᑎᓪᓗ. ᑎᑎᕋᖅᑕᐅᓂᐊᕐᒪᑕ ᑖᒃᑯᐊ ᐱᓕᕆᔨᑦ ᕼᐊᕙᒃᑎᑎᑦ ᐊᑏᑦ ᑕᐃᖃᑦᑕᕐᓗᒋᑦ. 
ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᑦᑎᐊᓃᑦᑐᑦ ᐲᐱ ᕼᐊᐃᓄ ᑐᖏᓕᕆᔭᕋ 
Deputy Minister ᐊᒻᒪᓗ ᑖᓐᓇ ᑕᓕᕐᐱᑦᑎᐊᓃᑦᑐᖅ ᑕᐃᕕᑦ ᑯᓚᑦ ᑖᓐᓇ ᑮᓇᐅᔭᓕᕆᔨ ᐊᐅᓚᑦᑎᔨᒋᔭᕗᑦ 
ᑕᕝᕙᓂ ᐱᓕᕆᕝᕕᑎᓐᓂ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ ᒥᓂᔅᑕ. ᒥᔅ ᕼᐊᐃᓐᓄ, ᒥᔅᑕ ᑯᓚᑦ ᑐᓐᖓᓱᒋᑦᑎ.  
 
ᐃᒃᐸᔅᓴᖅ ᑲᑎᒪᔾᔪᑎᒋᔭᑉᑎᓐᓂ F-6 ᐃᓂᖅᑑᒻᒪᑦ ᐆᒧᓐᖓᕐᓗᑕ Branch Summary, Community Programs. 
Total Operations and Maintenance to be voted. ᒥᔅᑕ ᐹᓇᐸᔅ. 
 
ᐹᓇᐸᔅ: ᒪᒥᐊᓇᖅ. F-7-ᒨᕈᑦᑕ ᐊᐱᖅᑯᑎᔅᓴᖃᕐᑐᖓ. ᒪᒥᐊᓇᖅ. 

ᐃᒃᓯᕙᐅᑕᖅ: F-7. (ᑐᓵᔨᑎᒍᑦ) ᑖᒃᑯᐊ ᓄᓇᓕᓐᓂ ᐱᓕᕆᐊᑦ ᒥᒃᓵᓄᑦ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᕝᕙᓂ F-7-ᒥ. ᑖᒃᑯᐊ ᐊᕕᑦᑐᖅᓯᒪᔪᖁᑎᒋᔅᓯ ᑮᓇᐅᔭᖁᑎᒋᖃᑦᑕᖅᑕᖓ 
ᑕᒪᓐᓇ ᐱᓐᖑᐊᕐᕖᑦ ᒥᒃᓵᓄᑦ. ᐊᖏᓪᓕᒋᐊᕌᕐᔪᔅᓯᒪᒻᒪᑦ $13,000.00. ᑐᒃᓯᕋᒃᑲᓐᓂᖅᓯᒪᔪᖃᕐᒪᑦ ᑖᔅᓱᒧᖓ 
Contribution-ᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ $13,000 ᑐᕌᕆᓯᒪᓗᐊᖅᑐᖅ ᑕᒪᒃᑯᐊ 
ᐊᑭᑦᑐᖅᐸᓪᓕᐊᔾᔪᑎᓄᑦ ᐊᖑᒻᒪᔾᔪᑎᑐᐃᓐᓇᖅ Forced Growth-ᒥᒃ ᐅᖃᐅᓯᕆᕙᑦᑐᑦ ᑖᒃᑯᐊ 
ᐊᑭᑦᑐᖅᐹᓪᓕᕈᑎᑐᐃᓐᓇᖓ ᑖᔅᓱᒥᖓ ᑐᕌᒐᐅᑎᖃᓗᐊᖅᑐᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᐳᑎᑦ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᖃᓄ ᐃᓕᖓᓕᖅᐸ ᑖᒃᑯᐊ ᐊᑐᓕᖁᔭᐅᔾᔪᑏᑦ ᐃᓐᓇᕐᓂᑦ 
ᐱᔪᒪᔭᐅᔪᑦ ᐊᑐᕈᒪᔭᐅᔪᑦ ᑖᒃᑯᐊ ᐱᔾᔪᑎᖃᕐᑐᑦ ᐃᓐᓇᕐᓄᑦ ᑐᕌᖅᑐᑦ ᐊᒻᒪᓗ ᖃᐅᔨᒪᔨᒋᔭᐅᔪᑦ ᐱᖓᓱᑦ ᐃᓐᓇᕐᓄᑦ 
ᑲᑎᒪᔨᖏᓐᓂ ᑖᒃᑯᐊ ᐃᓕᖓᓂᖃᓕᖅᐸᑦ ᐃᓐᓇᓄᑦ ᐊᑐᖅᑕᐅᔪᑦ ᐱᔾᔪᑎᒋᓪᓗᒋᑦ ᐃᓐᓇᐃᑦ 
ᐊᑐᕐᓂᓪᓗᑦᑕᐅᖃᑦᑕᕐᓂᖏᓐᓂ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᓛ ᐅᑯᐊ ᓇᓗᓇᐃᖅᓯᒪᔾᔪᑎᒋᒻᒪᔾᔪᒃ. ᑕᐃᒪ ᔫᓐ 
2006-ᖑᑎᓪᓗᒍ ᑖᓐᓇ ᓄᓇᕐᔪᐊᕐᒥᐅᓕᒫᓄᑦ ᑕᒪᒃᑯᓄᖓ ᐃᓐᓇᐃᑦ ᐱᑦᑎᐊᖅᑕᐅᖃᑦᑕᖏᓐᓂᖏᓐᓄᑦ 
ᐅᔾᔨᖅᓱᕐᔫᒥᔭᕆᐊᖃᕐᓂᕐᒧᑦ ᑕᒪᓐᓇ ᐱᒋᐊᕈᑎᖃᓚᐅᖅᓯᒪᒐᑦᑎᒍ.  
 
ᓰᑎᕝᕙᐅᓕᖅᑎᓪᓗᒍ ᑕᐃᒪ ᐅᖄᓚᐅᑎᒃᑯᑦ ᑕᒪᒃᑯᐊ ᑲᑎᒪᖃᑎᒌᖃᑦᑕᖅᓯᒪᓂᑰᔪᑦ ᐊᒻᒪ ᑖᒃᑯᐊ ᐃᓐᓇᐃᑦ ᐋᒌᓯ 
2006-ᖑᓕᖅᑎᓪᓗᒍ ᑲᑎᒪᔪᖅᑕᖃᓚᐅᖅᓯᒪᒻᒪᑦ ᐋᓐᓂᐊᖃᑦᑕᐃᓕᑎᑦᑎᔪᕈᔪᒃᑯᓪᓗ ᑐᓐᖓᕕᒃᑯᓪᓗ 
ᐃᖅᑲᖅᑐᐃᓂᓕᕈᔪᒃᑯᓪᓗ ᐊᒻᒪᓗ ᐅᕙᒍ ᑖᒃᑯᐊ ᖃᓄᖅ ᐱᔭᕆᐊᖃᕋᔭᕐᒪᖔᑦᑕ. 
 
ᑕᐃᒪᓕ ᒫᓐᓇᒧᑦ ᑎᑭᒃᖢᒍ, ᐃᒃᓯᕙᐅᑖᖅ, ᐅᑯᐊ ᐱᓕᕆᐊᕆᓯᒪᓕᖅᑕᕗᑦ ᒫᓐᓇ ᑕᕝᕙᓂ ᑎᑎᕋᕐᕕᒋᔭᑦᑎᓐᓂ 
ᐃᓐᓇᕐᒥᑦ ᐃᓛ ᐃᖅᑲᓇᐃᔭᖅᑎᖃᕋᑦᑕ ᐃᓄᐃᑦ ᒪᓕᒐᕆᕙᓚᐅᖅᑕᖏᓐᓂ ᑎᑎᕋᖅᐸᓪᓕᐊᓕᖅᑐᑦ ᑕᒪᒃᑯᓄᖓ 
ᑖᒃᑯᐊᓗ ᓲᖃᐃᒻᒪᑦ ᖃᓪᓗᓈᑎᑑᓕᖅᑎᑕᐅᓂᐊᖅᖢᑎᑦ. ᐊᒻᒪᓗ ᒫᓐᓇᒧᑦ ᑎᑭᒃᖢᒍ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 
ᐃᓐᓇᕐᓂᑦ ᐃᓕᓐᓂᐊᑎᑦᑎᖃᑦᑕᕐᒪᑕ ᐃᓛ ᐃᓐᓇᐃᑦ ᐃᓕᓴᐃᔨᑎᑎᑕᐅᓪᓗᑎᑦ ᒪᒃᑯᑦᑐᓄᑦ ᑕᒪᒃᑯᐊ 
ᐃᓄᑦᑎᐊᕙᐅᓂᕐᒥᓪᓘᓐᓃᑦ ᐅᕝᕙᓘᓐᓃᑦ ᐊᓯᖏᓐᓂ ᐱᐅᓯᐅᕙᓚᐅᖅᑐᓂᑦ. 
 
ᑕᐃᒪᐃᑦᑑᓂᖓᓄᑦ ᑕᒪᒃᑯᐊ ᐱᓕᕆᐊᕆᕙᓪᓕᐊᔭᕗᑦ ᐊᒻᒪ ᑖᒃᑯᐊ ᐊᑐᓕᖅᑎᑦᑎᓇᓱᒃᐸᓪᓕᐊᔪᒍᑦ ᐃᓐᓇᐃᑦ ᖃᓄᖅ 
ᓴᐳᒻᒥᔭᐅᒃᑲᓐᓂᕈᓐᓇᕐᒪᖔᑕ ᐅᕝᕙᓘᓐᓃᑦ ᐃᓐᓇᐃᑦ ᖃᓄᖅ ᐊᑐᖅᑕᐅᒃᑲᓐᓂᕈᓐᓇᕐᒫᖔᑕ ᐃᓅᓯᑦᑎᐊᕙᖕᒥ. 
ᑕᕝᕙᓂ ᓄᓇᓖᑦ ᐃᓗᐊᓐᓂ ᒫᓐᓇᒧᑦ ᑎᑭᒃᖢᒍ ᐃᒃᓯᓐᓇᑯᓗᑯᑖᓗᐊᖅᑐᐊᓘᖕᒪᑕ ᐃᖕᓇᕆᔭᕗᑦ. ᑕᒪᓐᓇ ᖃᓪᓗᓈ 
ᐱᐅᓯᖏᓐᓂ ᐃᓕᖅᑯᓯᒥᒃ ᐊᐅᓚᔾᔭᒃᑎᑕᐅᓯᒪᒐᑦᑕ ᒫᓐᓇ ᐅᑎᖅᑎᔾᔫᒥᓇᓱᒐᑦᑎᒍ.  
 
ᑕᒪᒃᑯᐊ ᐃᓐᓇᐃᑦ ᖃᓄᖅ ᓄᓇᒻᒥᖕᓂᒃ ᐃᑉᐱᒋᔭᐅᒃᑲᓐᓂᕈᓐᓈᕐᒪᖔᑕ ᐃᓕᑦᑎᓯᒪᓂᖏᑦ ᓯᓚᑐᓂᖏᓪᓗ 
ᑕᒪᒃᑯᓄᖓ ᓄᓇᓕᓐᓄᐊᖅᑕᐅᕙᓪᓕᐊᔪᓐᓇᕐᒪᖔᑕ ᑕᒪᒃᑯᐊ ᐱᓕᕆᐊᕆᕙᓪᓕᐊᒐᑦᑎᒍ. ᑕᐃᒪ ᑖᓐᓇ ᐱᔾᔪᑎᒋᓪᓗᒍ 
ᑖᒃᑯᓄᖓ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᑦᑎᐊᕙᖏᓐᓂ ᐱᓕᕆᔾᔪᑎᖃᕋᑦᑕ ᑕᒪᑐᒥᖓ ᐃᓐᓇᕐᓂᒃ  
ᑕᑎᖃᒃᑲᓐᓂᕋᓱᐊᕐᓂᖅ ᐊᒻᒪᓗ, ᓴᐃᒪᓇᖅᑐᒥ ᓄᓇᕗᑦᒥᐅᑦ ᐱᔭᐅᒃᑲᓐᓂᕈᓐᓇᕐᒪᖔᑕ ᑕᒪᒃᑯᐊ ᐱᓕᕆᕙᓪᓕᐊᔭᕗᑦ 
ᐃᖏᕐᕋᐃᓐᓇᖅᖢᓂᓗ ᐊᒻᒪᓗ, ᑲᔪᓰᓐᓇᕐᓂᐊᖅᑐᑦ ᑕᒪᒃᑯᐊ ᐱᓕᕆᐊᕆᔭᕗᑦ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: Thank you, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᑕᐃᒃᑯᐊ ᕿᑎᕐᒥᐅᑦ ᐃᑲᔪᖅᑕᐅᓂᕐᓴᐅᓂᐊᕐᒪᑕ. ᖃᓄᐃᓕᖓᓕᕐᐸᓪᓕ ᐅᖃᐅᓯᒃᑯᑦ ᑕᐃᒃᑯᐊ 
ᐅᓂᒃᑲᐅᓯᕆᔭᐅᖃᑦᑕᖅᑐᑦ ᕿᑎᕐᒥᐅᓂ, ᖃᓄᐃᑉᐸᓪᓕᐊᓕᕐᐸᓕ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᐃᒃᑯᓇᙵᑦ ᐃᓛ ᐊᕐᕌᓂ ᑕᐃᒪ ᓇᓗᓇᐃᖅᓯᓯᒪᓚᐅᕋᑦᑕ 
ᓄᓇᓖᑦ ᓇᓕᐊᒃ ᓂᐱᓕᐅᖅᑕᐅᕙᓪᓕᐊᓂᐊᓕᕐᒪᖔᑕ ᐊᒻᒪᓗ, ᕿᑎᕐᒥᐅᓂ ᑕᒫᓂ ᑰᒑᕐᔪᒃ ᐱᓕᕆᕝᕕᐅᓯᒪᓪᓗᓂ 
ᑖᒃᑯᓇᓂ ᐃᓚᒋᔭᐅᓯᒪᑐᐃᓐᓇᖅᖢᓂ ᑕᒪᑐᒪᓂ ᐅᑭᐅᕋᔮᑦᑎᓐᓂ ᕿᑎᕐᒥᐅᓂ. ᑖᒃᑯᐊ ᑰᒑᕐᔪᒡᓗ ᐅᖅᓱᖅᑑᕐᓗ ᑖᒃᑯᐊ 
ᑲᑎᖅᓱᐃᕕᐅᒋᐊᒻᒪᕆᖕᓂᐊᕐᖢᑎᒃ ᐅᓂᒃᑳᓂ. ᑕᐅᕙᓂᓗ ᑭᕙᓪᓕᕐᒥ, ᓇᐅᔮᓪᓗ, ᐊᕐᕕᐊᓪᓗ, ᐊᒻᒪᓗ ᓴᓪᓖᑦ, 
ᓴᓪᓕᖅ.  
 
ᑖᒃᑯᐊ ᑲᑎᖅᓱᕐᕕᐅᓂᐊᖅᖢᑎᒃ ᒫᓐᓇᒧᑦ ᑎᑭᒃᖢᒍ ᑖᒃᑯᐊ ᑲᑎᖅᓱᐃᑦᑐᐃᓐᓇᖅᐳᒍᑦ 
ᓂᐱᓕᐅᕆᕙᓪᓕᐊᒻᒪᕆᑉᐳᒍᓪᓗ ᐃᓄᐃᑦ ᐱᐅᓯᕆᕙᓚᐅᖅᑕᖏᓐᓂᒃ ᐃᓐᓇᐃᓪᓗ ᐅᖃᐅᓯᖏᑦ ᐱᓗᐊᖅᑐᒥᒃ 
ᓂᐱᓕᐅᖃᓯᐅᑎᔭᕆᐊᖃᕐᒪᑕ. ᑖᒃᑯᐊ ᑕᕝᕙ ᓄᓈᒃ ᒪᕐᕉᒃ ᕿᑎᕐᒥᐅᓂ ᐅᑭᐅᖑᔪᖅ ᐱᓕᕆᐊᕆᓂᐊᖅᑕᕗᑦ 
ᑰᒑᕐᔪᓪᓗ ᐅᖅᓱᖅᑑᕐᓗ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐃᒃᓯᕙᐅᑕᐅᓂᕋᖃᑦᑕᕐᓂᐊᕐᐸᕐᒪ ᐅᖃᖅᑎᐅᙱᓐᓇᒪ. 
ᖁᔭᓐᓇᒦᒃ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐱᓕᕆᕝᕕᓯ ᐃᓘᓐᓇᖏᑦ 2007-08-ᒥ ᑐᓂᕐᕈᑏᑦ ᐊᒻᒪᓗ 
ᑮᓇᐅᔭᑦ ᐃᑲᔫᑎᒃᓴᐃ ᐊᑐᕈᒫᕐᓂᐊᖅᑐᖏ ᓄᖑᑕᐅᓂᐊᕋᓱᒋᕚᑦ ᑕᒪᑐᒪᓂ ᐊᕐᕌᒍᒥ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑕᒪᕐᒥ ᑮᓇᐅᔭᐃᑦ ᐊᑐᕐᓂᐊᖅᑕᕗᑦ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): Thank you ᒥᓂᔅᑕ. ᒥᔅᑕ ᐹᓇᐸᔅ. ᒪᒥᐊᓇᖅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐱᓕᕆᕝᕕᓯ ᑮᓇᐅᔭᑦ ᑐᓂᕐᕈᑏᑦ ᐊᒻᒪᓗ ᐃᑲᔫᑏᑦ ᖃᓄᖅ 
ᑲᔪᓯᓂᖃᑦᑎᐊᕐᒪᖔᖅ ᖃᓄᖅ ᖃᐅᔨᓴᐃᖃᑦᑕᕐᐱᓯ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒪᒃᑯᐊ ᓇᓗᓇᖃᑦᑕᙱᒻᒪᑕ 
ᐅᓂᒃᑳᓕᐅᕆᐊᖃᕐᐸᒃᖢᑎᒡᓗ ᑮᓇᐅᔭᒥᒃ ᐊᑐᐊᓪᓚᓚᐅᖅᖢᑎᒃ ᐅᓂᒃᑳᕆᐊᖃᓲᖑᒻᒪᑕ ᑕᐃᒃᑯᐊ ᑭᓱᒧᑦ 
ᐊᑐᓚᐅᕐᒪᖔᑕ ᐊᒻᒪᓗ ᐃᑲᔫᑎᖃᓚᐅᕐᒪᖔᑕ. ᓄᓇᓖᑦ ᐊᔾᔨᒌᖃᑦᑕᙱᒻᒪᑕ ᑕᒪᓐᓇ ᑮᓇᐅᔭᖅᑑᑕᐅᓯᒪᔪᖅ ᖃᓄᖅ 
ᐊᑑᑎᖃᑦᑎᐊᓚᐅᖅᐸ.  

ᓄᓇᓖᑦ ᐃᓚᖏᑦ ᖃᐅᔨᒪᓪᓗᒋᑦ ᑮᓇᐅᔭᐃᑦ ᑖᒃᑯᐊ ᐊᑐᖅᑕᐅᓚᐅᖅᑐᑦ ᐃᑲᔪᕋᓲᑕᐅᑎᓪᓗᒋᑦ ᖃᓄᖅ 
ᐊᑑᑎᖃᓚᐅᕐᒪᖔᑕ, ᑕᐃᒪᓕ ᑖᒃᑯᐊ ᐃᓚᐅᓪᓚᕆᓚᐅᖅᑐᑦ ᐃᓛᓐᓂ ᐊᐱᖅᓱᖅᑕᐅᓲᖑᔪᑦ ᖃᓄᖅ ᐃᓕᖕᓄᑦ 
ᐊᑑᑎᖃᓚᐅᕐᐸᑦ. ᓲᕐᓗ, ᐊᐅᓪᓚᕈᑎᖃᑦᑕᕐᓂᕐᓂᖃᐃ ᑮᓇᐅᔭᑦ ᐊᑐᕐᓂᖅᐸᑦ ᒪᒃᑯᒃᑐᑦ ᐊᐅᓪᓚᕈᔾᔭᐅᓂᐊᖅᑎᓪᓗᒋ 
ᐃᓐᓇᕐᓄᑦ ᐃᓕᓐᓂᐊᖅᑎᑕᐅᓂᐊᖅᑎᓪᓗᕆᑦ ᑖᒃᑯᐊ ᑕᕝᕙ ᐊᐱᕐᓱᖅᑕᐅᓇᔭᖅᑐᑦ ᐃᓕᔅᓱᓐᓄᓪᓕ ᖃᓄᖅ 
ᐊᑑᑎᖃᓚᐅᕐᐸ?  
 
ᑖᒃᑯᐊ ᐊᐱᖅᓱᖅᑕᐅᓚᐅᖅᑎᓪᓗᒋᑦ ᑕᕝᕙᓂ ᐅᓂᒃᑳᓃᓐᓇᔭᕐᒪᑕ ᐊᒻᒪᓗ, ᖃᐅᔨᒪᔭᖃᕆᓪᓗᖓ ᐃᒃᓯᕙᐅᑕᖅ 
ᑕᒪᒃᑯᐊ ᐅᖃᓪᓚᕕᒃᑯᑦ ᓈᓚᐅᑎᒃᑯᑦ ᑐᓴᕐᓇᕈᓘᔭᕐᐸᖕᒪᑦ ᑖᒃᑯᐊ ᐊᐅᓪᓚᕈᔾᔭᐅᓚᐅᖅᑐᕕᓃᑦ 
ᑐᒃᑐᓕᐊᕈᔾᔭᐅᓚᐅᖅᑐᕕᓃᓪᓘᓐᓃᑦ ᑕᕝᕗᖓ ᐅᑎᖅᓯᒪᓕᕌᖓᒥᒃ ᐅᓐᓂᖅᓯᐅᖅᑐᓪᓗ ᐃᓕᑦᑎᕚᓪᓕᕐᓂᕋᖅᑐᓪᓗ 
ᑖᒃᑯᐊ ᐅᓂᒃᑳᓃᖃᑦᑕᕐᒪᑕ. ᑕᒪᒃᑯᐊ ᓇᓗᓇᖃᑦᑕᖏᑦᑐᐊᓗᐃᓐ ᑮᓇᐅᔭᐃᑦ ᐃᑲᔫᑎᒋᔭᕗᑦ ᖃᓄᖅ 
ᐊᑐᕐᓂᖃᓚᐅᕐᒪᖔᑕ ᑖᒃᑯᓇᓂ ᐊᔾᔨᒌᖏᑦᑐᓂ.  
 
ᑭᓯᐊᓂᑦᑕᐅᖅ ᐅᖃᕈᓐᓇᖅᐳᖓ ᐃᒃᓯᕙᐅᑖᖅ ᑕᒪᒃᑭᐅᔪᖅᑐᑦ ᐃᓚᖏᓪᓗ ᐅᓂᒃᑳᓕᐅᕆᐊᓕᐅᒐᓗᐊᑦ 
ᑮᓇᐅᔭᖅᑑᑎᒋᓚᐅᖅᑕᖏᑦ ᐅᓂᒃᑳᓕᐅᖅᓯᒪᖏᖦᖢᑎᒃ. ᑮᓇᐅᔭᖅᑑᑎᖏᑦᑕᓗ ᓇᓕᖅᑲᖏᑦ ᖃᓄᖅ ᐊᑐᓚᐅᕐᒪᖔᑦᑕ 
ᐃᓚᖏᓪᓗ ᑐᒃᓯᕋᖅᕕᒋᓯᒪᔭᕗᑦ. ᑕᒪᕐᒥᓕᒫᑯᓗᒃ ᐋᖅᑭᑎᐊᖅᑐᐊᓗᒻᒦᓯᒪᖏᑦᑐᑦ ᑭᓯᐊᓂ ᑕᒪᓐᓇ ᑲᒪᒌᓐᓇᖅᑕᕗᑦ 
ᑕᒪᒃᑯᐊ ᐃᑲᔫᑎᒋᔭᐅᔭᕆᐊᓖᑦ ᑮᓇᐅᔭᒃᑯᑦ ᓄᓇᓕᓐᓂ ᐊᑐᓐᖏᑐᔅᓴᖏᓐᓄᑦ ᐊᑐᖅᑎᐊᑦᑕᐅᒐᓗᐊᕐᒪᖔᑕ ᑖᓐᓇ 
ᓇᐅᓯᑐᖅᐸᑦᑕᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᑭᖑᓪᓕᖅᐹᒥᒃ ᑖᓐᓇ ᐊᐱᕆᔾᔪᑎᒋᓚᐅᑲᓐᓂᐊᖅᑕᕋ ᒪᒃᑯᑦᑐᐃᑦ ᐱᑦᔪᑎᒋᓪᓗᒋᑦ ᑕᕝᕙᓂ 
ᑎᑎᕋᖃᓯᐅᑎᓯᒪᒻᒪᓐ. (ᑐᓵᔨᑎᒍᑦ) ᑕᐃᒃᑯᐊ ᒪᒃᑯᑦᑐᑦ ᓇᓗᓇᐃᔭᖅᑕᐅᓯᒪᓂᖏᓐᓄᑦ ᑐᑭᒧᐊᕈᑏᑦ 
ᖃᓄᐃᓕᖓᓕᖅᐸᑦ ᓄᑖᓐᖑᕆᐊᖅᑎᑕᐅᓇᓱᓐᓂᖏᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓇᓱᐊᕈᓯᕆᓂᐊᖅᑕᑎᓐᓂ ᒪᒃᑯᑦᑐᓂᒃ ᑕᕝᕗᖓ 
ᐃᖃᓗᓐᓄᑦ ᑎᑭᑎᑦᑎᓂᐊᕐᕋᑦᑕ ᑐᓐᖓᕕᒃᑯᓃᓐᖔᖅᑐᓂᒃ, ᓄᓇᓕᓐᓃᖔᖅᑐᓂᓪᓗ. ᑕᒪᓐᓇ 
ᐸᕐᓇᐸᓪᓕᐊᓂᐊᖅᑎᓪᓗᑕ ᒪᒃᑯᑦᑐᑦ ᖃᓄᖅ ᐅᕕᒃᑲᐃᓪᓘᓐᓃᑦ, ᖃᓄᖅ ᑲᒪᒋᔭᐅᔪᔅᓴᐅᑎᒋᒻᒪᖔᑎᒍᑦ.  
 
ᖃᓄᕐᓗ ᓂᕆᐅᒋᔭᖃᕐᓂᐊᕐᒪᖔᑦᑕ ᑕᒪᒃᑯᐊ ᐱᔨᑦᑎᕋᕈᑕᐅᕙᑦᑐᑦ ᐃᑲᔫᑕᐅᕙᑦᑐᓪᓗ ᒪᒃᑯᑦᑐᓄᑦ. ᑕᒪᓐᓇ 
ᖃᓄᖅᑑᕈᑕᐅᓂᐊᖅᖢᓂ ᐱᓇᓱᐊᕈᓯᕆᓂᐊᖅᑕᑎᓐᓂ, ᑖᓐᓇ ᑭᓯᐊᓂᑕᐃᒪ ᐊᑐᐊᓂᒃᓯᒪᓕᖅᐸᑦ. ᑖᓐᓇ 
ᐊᐱᖅᑯᑎᒋᔭᖓ ᓴᖅᑭᑦᑎᐊᕐᕈᓐᓇᓂᐊᖅᑕᕗᑦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᖁᔭᓐᓇᒦᒃ, ᒥᔅᑕ ᐹᓇᐸᔅ. F-7, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ, ᐃᑲᔪᖅᑎᑎᓪᓗ. ᐆᒥᖓ ᐊᐱᕆᔪᒪᓪᓗᑎᑦ, ᑖᓐᓇ Community 
Program ᑕᐅᑐᕋᓐᓈᖅᖢᒍ ᐃᓐᓇᐃᓪᓗ ᒪᒃᑯᑐᓪᓗ ᐃᑲᔫᑎᖏᓐᓄᑦ ᑕᒪᒃᑯᓄᖓ. ᑖᓐᓇ ᐃᑲᔪᕆᐊᖃᕐᓂᖅ 
ᐱᔾᔪᑎᒋᓪᓗᒍ ᐊᐱᕆᔪᒪᔭᒋᑦ. 
 
ᓯᕗᓪᓕᖅᐹᒥ ᖃᓄᕐᖏᓛᖅ your department, ᐱᓇᓱᐊᕐᒪᖔᓐ ᐃᓄᐃᑦ ᐃᓕᖅᑯᓯᖓ ᑕᒪᒃᑯᐊ ᐱᔾᔪᑎᒋᓪᓗᒋᑦ 
ᑖᒃᑯᐊ ᓴᖅᑯᒥᑎᓪᓗᒋᑦ, ᑭᐊᑭᐊᒻᒪᓐᓇ ᐱᓕᕆᐊᕐᕋᓪᓚᕆᒐᓗᐊᖓ ᐃᓄᐃᑦ ᐃᓕᖅᑯᓯᖓᓂᑦ ᐸᐸᑎᖅᓯᒪᓇᓱᓐᓂᖅ  

ᐃᓐᓇᕐᓂᒃ ᒪᒃᑯᑦᑐᓂᒃ. ᒐᕙᒪᒃᑯᑦ ᐱᓕᕆᐊᓪᓚᕆᒋᕙᐅᒃ ᐅᕝᕙᓘᕝᕙ ᐃᓄᐃᑦ ᓇᒻᒥᓂᖅ ᐱᓇᓱᐊᓪᓚᕆᒋᐊᖃᑉᐸᐅᒃ 
ᓲᕐᓗ ᑲᑐᔾᔨᖃᑎᒌᑎᒍᑦ? ᑖᓐᓇ department-ᓂᒃ ᐱᓯᒪᒻᒪᖔᑦᓯ ᐊᐱᕆᔪᒪᓚᕿᔭᒋᑦ ᑖᒃᓱᒥᖓ? Thank you. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑕᕝᕙᓂ ᐱᓇᓱᐊᖅᑕᕗᑦ 2004-09 
ᓇᓗᓇᐃᖅᓯᒪᓂᕆᔭᖓᓂᒃ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᓐᓂᒃ ᑐᓐᖓᕕᒋᔭᐅᓂᐊᖅᑐᖅ ᐊᒃᓱᕉᑕᐅᓂᐊᖅᑐᓪᓗ 
ᓇᓗᓇᐃᖅᓯᒪᑦᑎᐊᕐᒪᑕ ᑕᕝᕙᓂ.  
 
ᓲᖃᐃᒻᒪᓪᓗ ᑮᓇᐅᔭᒃᑯᑦ ᑕᕝᕘᓇ ᐱᕈᖅᐸᓪᓕᐊᓇᓱᒋᐊᖃᕐᓂᕐᓗ. ᑕᐃᒪᐃᑦᑑᑎᓪᓗᒍ ᑕᒪᑐᒪᓂ ᑭᖑᓪᓕᕐᒥ 
ᒐᕙᒪᒋᔭᐅᔪᑎᒍᑦ, ᒫᓐᓇ ᓂᕈᐊᖅᑕᐅᓯᒪᔪᑎᒍᑦ ᑐᕌᒐᖃᑦᑎᓪᓗᑕ ᑕᐃᒪᓐᓇᑦᑑᔪᒥᒃ ᑕᒪᓐᓇ ᐃᓕᖅᑯᓯᓕᕆᔨᒃᑯᑦ, 
ᑖᒃᑯᐊᖏᓛᒃ CLEY-ᑯᑦ ᑕᒪᑐᒧᖓ ᓯᕗᒃᑲᑦᑕᐃᒻᒪᑕ ᐃᓄᐃᑦ ᖃᐅᔨᒪᔭᑐᖃᖏᓪᓗ, ᐃᓄᐃᑦ ᐱᐅᓯᖏᑦᑕ 
ᐃᓕᖅᑯᓯᑦᑎᐊᕙᖏᑦ, ᒐᕙᒪᒃᑯᑦ ᐃᓗᐊᓐᓄᑦ ᐃᓄᒃᓯᐅᑎᓐᖑᔾᔫᒥᔪᓐᓇᕐᒪᖔᑕ ᐅᓇ ᐱᔾᔪᑎᒋᓪᓗᒍ ᑕᐃᑲᓂᑦᑕᐅᖅ 
ᐱᓇᓱᐊᖅᑕᕗᓐᓂ ᓇᓗᓇᐃᖅᓯᓚᐅᕐᕋᑦᑕ ᐃᓄᐃᑦ ᓇᒻᒥᓂᖅ ᑖᒃᓱᒥᖓ ᒐᕙᒪᒻᒥᓂᒃ ᓇᒻᒥᓂᖃᕐᓂᕐᒥᒃ 
ᐃᑉᐱᒍᓱᑦᑎᐊᕐᕆᐊᓖᑦ.  
 
ᐃᓄᐃᓪᓗ ᓇᒻᒥᓂᖅ ᑐᑭᓯᐅᒪᔭᕆᐊᓖᑦ ᒐᕙᒪᒋᒐᑦᑎᒍ ᐅᕙᒍᑦ ᐱᒋᒐᑦᑎᒍ, ᐃᒃᑯᓇᓐᖓᐅᖏᑦᑐᖅ ᐅᕙᒍᖔᖅ 
ᒐᕙᒪᒋᒐᑦᑎᒍ. ᑕᐃᒪᓐᓇᐃᓂᐊᖅᑎᓪᓗᑕ ᐃᓄᐃᑦ ᑕᒪᒃᑯᐊ ᐃᓐᓇᐅᓂᖅᓴᐃᑦ ᐱᓗᐊᖅᑐᒥᒃ ᑐᑭᓯᐅᒪᔭᕆᐊᖃᒻᒪᑕ 
ᑕᒪᒃᑯᓂᖓ ᐊᐅᓚᓂᐅᕙᑦᑐᓂᒃ. ᑖᓐᓇ ᐱᔾᔪᑎᒋᓪᓗᒍ ᒐᕙᒪᒃᑯᑦ ᐱᓂᐊᕐᓂᕆᔭᖓ ᐃᓄᒃᓯᐅᑎᙳᕐᔫᒥᒃᐸᑕ ᐊᓯᖏᑦ 
ᐅᕝᕙᓘᓐᓃᑦ, ᐊᑐᐊᒐᖏᑦ ᐃᓄᖕᓄᑦ ᑐᑭᓯᐅᒪᔭᐅᔪᓄᑦ ᐊᐅᓚᔾᔫᒥᓕᕐᐸᑕ ᐃᓄᐃᑦ ᑭᓯᐊᓂ ᑕᐃᒪᓐᓇ ᓇᖕᒥᓂᖃᕐᓂᕐᒥᖕᓂᑦ 
ᒐᕙᒪᒃᑯᓐᓄᑦ ᐃᒃᐱᒍᓱᓕᖅᐹᓪᓕᕐᓂᐊᕐᒪᑕ ᑐᑭᓯᐅᒪᔾᔫᒥᔭᖓᒍᑦ. ᑕᐃᒪᐃᑦᑑᓂᖓᓄᑦ ᐃᓕᖅᑯᓯᓕᕆᔨᒃᑯᑦ ᐃᓄᐃᑦ 
ᖃᐅᔨᒪᔭᑐᖃᖏᑦᑕ ᑲᑎᒪᔨᖏᓐᓂᒃ ᐊᐅᓚᑦᑎᖕᒪᑕ.  
 
ᑖᒃᑯᐊ Departments-ᖑᔪᓂ ᐊᔾᔨᒌᙱᑦᑐᓂᒃ ᖃᐃᖁᔭᐅᑦᑕᖅᖢᑎᒃ ᐊᒻᒪᓗ ᑲᑎᓕᖃᑦᑕᖅᖢᑎᒃ ᓲᕐᓗ ᐅᓇ ᐅᓇᖃᐃ 
ᓇᓗᓇᐃᕈᑎᒋᓇᓱᐊᕐᓗᒍ. ᐃᓄᐃᑦ ᐃᓗᖅᑭᓯ ᐃᓛ ᒪᓕᒐᒃᓴᐃᑦ ᓲᕐᓗ, ᑕᐃᒪ ᒫᓐᓇ Public Services Act, ᓲᕐᓗ, 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᒪᓕᒐᒃᓴᖓ ᕿᒥᕐᕈᒐᑦᑎᒍ. ᐃᓄᐃᑦ ᖃᐅᔨᒪᔭᑐᖃᖏᑦᑕ ᑲᑎᒪᔨᖏᓐᓂ 
ᖃᐃᖁᔨᓯᒪᓚᐅᖅᑐᒍᑦ ᖃᓄᖅ ᐃᓄᐃᑦ ᐃᖅᑲᓇᐃᔭᖅᑐᑦ ᐅᓄᕐᓂᖅᓴᐅᓂᐊᖅᑎᓪᓗᒋᑦ ᒐᕙᒪᒃᑯᑦ 
ᐊᐅᓚᔾᔫᒥᔭᕆᐊᖃᕋᔭᕐᒪᖔᑕ. ᑕᒪᒃᑯᓂᖓ ᐃᒃᐱᒍᓱᒃᖢᑕ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᐅᓚᑦᑎᔨᐅᓪᓗᑎᒃ.  
 
ᑐᑭᓯᐊᔭᕗᑦ ᐱᓕᕆᕕᕗᑦ ᑐᓴᐅᒪᔭᐅᑎᑦᑎᔭᕆᐊᖃᕐᒪᑕ ᐃᓂᐃᑦ ᐃᓕᖅᑯᓯᖓᓐᓂᒃ ᐊᒻᒪ ᑲᔪᓯᔾᔪᑎᒋᓯᒪᔭᖏᓐᓂᑦ, 
ᑭᐊᓯᓂᓕ ᑎᒥᑕᖃᕐᒥᒻᒪᑦ ᒐᕙᒪᒃᑯᑦ ᐃᓗᐊᓐ ᐊᒻᒪᓗ ᑲᑎᒪᔨᕋᓛᖃᖅᑐᑎᑦ ᐊᑐᐊᒐᓕᐅᖅᑐᑦ ᐊᒻᒪᓗ ᐊᑐᐊᒐᓕᐅᖅᑕᕗᑦ 
ᐅᕙᒍᑦ ᓴᓇᓂᐊᖅᑕᕗᑦ. ᐃᓄᐃᑦ ᒐᕙᒪᐅᒻᒪᑕ ᓄᓇᕗᒥ ᑕᐃᒪᓐᓇᐃᒻᒪᓪᓗ ᐊᑐᓕᖅᑎᑦᑕᕆᐊᖃᖅᑕᕗᑦ ᐃᓄᐃᑦ 
ᐃᓅᖃᑎᒌᒍᓯᑎᒍᑦ ᐱᒻᒪᕆᐅᔪᓂᑦ ᒐᕙᒪᒃᑯᑦ ᐃᓕᖅᑯᓯᖓᑕ ᐃᓗᐊᓂ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ.  
 
ᑰᓕ: ᐆᒥᖓ ᐊᐱᕆᒃᑯᓐᓂᕈᒪᓪᓗᒍ ᒥᓂᔅᑕ ᑕᒪᒃᑯᐊ ᐃᓄᐃᑦ ᐃᓕᖅᑯᓯ ᐃᓐᓇᐃᓪᓗ ᓲᕐᓗ ᑲᔪᖏᕐᓴᖅᑕᐅᑎᓪᓗᒍ 
ᐱᓕᕆᐊᕈᓘᔭᖅᖢᒍ. ᐅᖃᖃᑎᒌᒃᓯᒪᒐᓚᙱᓚᓯᖃᐃ ᒐᕙᒪᒃᑯᓐᓂ ᑕᐃᒃᑯᐊ ᑲᑐᔾᔨᖃᑏᒌᓪᓗ ᐊᒥᓲᖕᒪᑕ 
ᐊᕕᑦᑐᕐᓯᒪᔪᓂ ᑕᒪᒃᑯᐊ ᖃᓄᖅ ᐊᔾᔨᒌᙲᓐᓂᕐᓂᒃ ᐱᓕᕆᐊᓂᒃ ᐊᕕᒃᓯᒪᔪᓂᒃ ᐱᓕᕆᓇᔭᕐᒪᖔᖅᑲᐃ? 
ᐊᔩᖃᑎᒌᒐᓚᒃᓯᒪᙱᓚᓯ ᑕᐃᒪᐃᒋᐊᖃᕐᐸᓘᕝᕙ ᑮᓇᐅᔭᓂᒃ ᓇᒧᑐᐃᓐᓇᖅ ᓴᖅᑭᑎᑦᑎᒋᐊᕐᓂᐊᕐᓗᓂ ᑕᒪᓐᓇ 
ᐱᕚᓪᓕᖁᓪᓗᒍ? ᐊᕕᒃᑐᖅᓯᒪᔫᓪᓗᐊᖏᓚᖅᑲᐃ ᐃᓚᖏᑦ? ᑕᐃᒪᐃᒐᔭᕐᐸᑦ, ᖃᓄᕐᓕ your department 
ᐃᓱᒪᒐᔭᕐᐸᑭᐊᖅ? Thank you. 
 
ᐃᒃᓯᕙᐅᑕᖅ (ᑐᓵᔨᒃᑯᒃ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛ ᓇᓗᓕᖅᑎᓐᓇᕕᙵ. ᐃᒃᓯᕙᐅᑕᓚᓕᕌᖓᒪ, Mr. 
Chairman-ᓚᖃᑦᑕᕋᓗᐊᖅᑐᖓ ᑕᐃᒪᓐᓇ. ᐅᖃᖅᑎᑦᑎᔨᕌᖓᒪ ᒥᔅᑕ Speaker ᐃᒪᓐᓇᐃᓕᖃᑦᑕᕋᒪ 
ᐅᖃᖅᑎᑦᑎᔨᐅᓂᕋᑲᑕᙱᑕᒋᑦ ᖃᐅᔨᒪᓚᐅᕆᑦ ᐃᒃᓯᕙᐅᑕᑲᑕᒃᑲᓗᐊᖅᑕᒋᑦ.  



ᐊᐃᑉᐱᖅ, ᒫᑦᓯ 4, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  3276 
 

 

 
ᐄ, ᖁᔭᓐᓇᒦᒃ ᐃᒃᓯᕙᐅᑖᖅ, ᐅᓇ ᐊᐱᖅᑯᑕᐅᓵᖅᑐᖅ ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓪᓗ ᐅᓇ, ᖃᓄᖅ 
ᑲᑎᑦᑕᕆᐊᖃᓪᓚᕆᒃᑲᓗᐊᖅᑐᒍᑦ ᐊᖏᖃᑎᒋᕙᒋᑦ ᒪᓕᒐᓕᐅᖅᑎᐅᖃᑎ. 1999-ᖑᑎᓪᓗᒍ ᐃᒡᓗᓕᖕᒥ 
ᑲᑎᒪᕕᔾᔪᐊᖅᑐᖃᓚᐅᕐᓯᒪᖕᒪᑦ ᐋᒡᒐ, 1998-ᖑᑎᓪᓗᒍ ᑲᑎᖅᓱᖅᖢᑎᒍ ᓄᓇᕗᒻᒥᐅᓕᒫᑦ ᐃᓐᓇᓂᒃ 
ᒪᒃᑯᒃᑐᒃᑕᖃᐅᖅᖢᑎᒡᓗ, NTI-ᒃᑯᓪᓗ, ᐊᓯᖏᓪᓗ ᒐᕙᒪᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ 
ᑐᙵᕕᑦᑖᕋᓱᖕᓂᐊᖅᑎᓪᓗᒋᑦ ᖃᓄᐃᒃᑐᒃᓴᐅᑕᐅᓂᐊᕐᒪᖔᑕ ᑕᐃᔅᓱᒪᓂ ᑲᑎᒪᕕᔾᔪᐊᓚᐅᕐᓯᒪᒐᑦᑕ. ᐊᓱᐃᓛ 
ᒐᕙᒪᑖᕋᑦᑕ ᑖᓐᓇ ᐃᓕᓴᕆᔭᐅᓚᐅᕐᓯᒪᖕᒪᑦ. ᑭᖑᓂᐊᒍᑦ ᑲᑎᒪᕕᔾᔪᐊᕌᓪᓚᓚᐅᖅᖢᑕ ᑭᖑᓂᐊᒍᑦ 
ᑲᑎᒃᑲᓐᓂᖅᓯᒪᖏᑦᑐᐊᓘᒐᑦᑕ.  
 
ᑲᑎᒃᑲᓐᓂᕐᑐᒃᓴᐅᑕᐅᓚᐅᕋᓗᐊᖅᖢᑕᓗ ᑕᒪᒃᑯᐊ ᐃᓐᓇᐃᓪᓗ ᑲᑐᔾᔨᖃᑎᒌᓪᓗ, ᐊᔾᔨᒌᖏᑦᑐᑦ ᐊᕕᑦᑐᖅᓯᒪᓂᖏᑦ 
ᒪᓕᖑᐊᖅᓯᒪᔪᑦ ᐃᓄᐃᓪᓗ ᑎᒥᖁᑎᖏᓐᓃᖔᖅᓯᒪᔪᑦ ᑖᒃᑯᐊ ᑲᑎᒃᑲᓐᓂᖅᑐᒃᓴᐅᑕᐅᓚᐅᕐᓯᒪᒐᓗᐊᕋᑦᑕ ᑕᒪᓐᓇ 
ᒐᕙᒪᒃᑯᑦ ᐊᐅᓚᓕᖅᐸᑕ ᑕᒪᓐᓇᓕ ᖃᓄᐃᓕᕐᐸ, ᖃᓄᐃᑉᐹᓕᓕᕐᐸᓕ, ᑖᓐᓇ ᕿᒥᕐᕈᒃᑲᓐᓂᕆᐊᖃᓐᓂᐊᖅᑰᕋᑦᑎᒍ.  
 
ᑖᓐᓇ ᐊᐱᖅᑯᑎᒋᓵᖅᑕᖓ ᐃᓱᒪᒃᓴᒃᓯᐅᕈᑎᒃᓴᑦᑎᐊᕙᒃ ᐊᒃᓱᕈᙱᓗᐊᕌᕐᔪᒃᐳᒍᑦ ᑖᓐᓇ ᑲᑐᔾᔨᖃᑎᒌᑦᓯᐊᕐᓗᑕ 
ᐊᑕᐅᓯᕐᒥᒃ ᑐᕌᒐᖃᓕᕐᓗᑕ ᓴᐃᒪᓐᓇᐃᑦᑐᒥᒃ ᓴᖅᑭᑦᑎᕆᐊᖃᕐᓂᐊᖅᑰᖅ ᐱᓕᕆᓇᓱᒋᐊᖃᕐᓂᐊᕈ ᐃᒃᓯᕙᐅᑕᖅ, 
ᐃᓱᒪᕗᑦ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ ᖁᔭᓐᓇᒦᕐᖢᒍ. ᐃᓱᒪᖅᓴᓯᐅᑦᑎᐊᕆᐊᖃᖅᑰᕋᑦᑕ ᒐᕙᒪᒃᑯᓪᓗ 
ᐱᓕᕆᐊᒃᓴᖃᖅᖢᑎ ᐃᓄᐃᑦ ᐃᓕᖅᑯᓯᖓᓄᑦ ᑐᕌᖓᔪᓂ ᐊᒻᒪ ᑲᑐᔾᔨᖃᑎᒌᑦ ᐱᓕᕆᐊᖃᖅᖢᑎᑦ ᐃᓄᐃᑦ 
ᐃᓕᖅᑯᓯᖓ ᑐᕌᖓᔪᓂᑦ ᐊᒻᒪᓗ ᑮᓇᐅᔭᒥ ᓄᓇᓕᓐᓄᑦ ᑕᒪᒃᑯᐊ Community programs ᑐᕌᖅᑐᑦ. ᓲᕐᓗ 
ᓇᓗᓇᐃᑦᑎᐊᖅᓯᒪᖏᑎᓪᓗᒋᑦ ᐅᕙᒃᑯᓪᓕ, ᓲᕐᓗ ᐃᓗᐃᑦᑐᒥᑦ ᐱᓕᕆᑦᑎᐊᖏᑦᑐᐃᓐᓇᐅᓕᖅᑐᑕ ᐅᕙᒍᑦ 
ᐅᖃᐅᓯᕐᒥᓪᓗ ᐊᓯᐅᔨᕙᓪᓕᐊᖏᓐᓇᖅᖢᑕ ᓄᓇᓕᓐᓂᓗ ᐃᑲᔫᑕᐅᒐᔭᖅᑐᓂᑦ ᖃᐅᔨᒪᑦᑎᐊᕐᒥᒐᑕ ᐃᓄᑦᑎᑐᑦ 
ᐱᔭᐅᒐᔭᖅᑐᓂᑦ. 
 
ᓲᕐᓗ ᑐᖓᐅᑦᑎᕈᔪᑦᑐᐃᓐᓇᐅᔮᖅᑐᓂᑦ ᐊᒥᒐᖅᑐᒥ ᐱᓕᕆᕈᓘᔭᒧᑦ ᑎᒃᑯᐊᖅᑑᑎᖃᑦᑕᓕᖅᑑᔮᖃᑦᑕᕐᒪᑕ 
ᑲᑐᔾᔨᖃᑎᒌᓪᓗ ᒐᕙᒪᒃᑯᓪᓗ. ᑕᒪᓐᓇᖃᐃ ᐱᓕᕆᑎᓪᓗᑎᑦ ᑕᕝᕙᓂ ᒥᓂᔅᑕᐅᑎᓪᓗᑎᑦ 
ᖃᓄᖅᑑᕈᑎᒋᒃᑲᓂᖅᑖᓗᒋᓕᕈᕕᒋᑦ ᑕᒃᑯᐊ ᐊᑕᐅᓯᕐᒥᑦ ᐅᖃᖅᓯᒪᔪᑦ ᐃᓄᐃᑦ ᐱᓇᓱᐊᖅᑕᖏᓐᓂ ᐱᓇᓱᐊᕐᓂᖅ. 
ᐅᖃᐅᓯᑐᐃᓐᓇᐅᑎᓪᓗᒍ Mrs. Clinton ᐅᖃᐅᔨᒐᔭᕐᒫᑎᑦ, ᓂᐱᐊᓗᑐᐃᓐᓇᐅᓕᖏᒃᑲᓗᐊᖅᑭᓰ? Talk, lots of 
talk, no action.  
 
ᑕᐃᒪᓐᓇᐃᑑᔮᓕᕐᒪᑦ ᑎᒍᓯᒋᐊᒃᑲᓐᓂᖃᑎᒋᒍᓐᓂ ᐱᐅᓂᔭᖅᑰᕐᒪᑦ ᐃᓕᓐᓄᑦ ᑐᓂᔾᔪᑎᒋᔪᒪᔭᕋ 
ᑕᐃᒪᓐᓇᐃᖃᑎᒋᒃᑲᓐᓂᕈᓐᓇᕋᔭᖅᐱᒋᖅᑲᐃ ᑕᕝᕙᐃᓈᓘᖏᑦᑑᒐᓗᐊᖅ ᐋᖅᑭᓪᓗᒍ ᑭᓯᐊᓂ 
ᖃᓄᖅᑑᖃᑎᒋᒃᑲᓐᓂᒪᐅᕐᓗᒋᑦ ᓈᒻᒪᓈᓕᖅᐸᑦ ᒪᑯᓂᖓ ᐃᒪᓐᓇᐃᓕᒋᐊᒃᑲᓐᓂᓛᖅᐳᒎᕈᓐᓇᕋᔭᕈᒃᓯ ᐱᐅᓇᔭᖅᑰᕐᒪᑦ, 
ᖃᓄᕐᓕ ᐃᓱᒪᒻᒪᖔᖅᐱᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑖᓐᓇ ᖃᓄᖅᑑᕈᑎᒋᔪᓐᓇᑎᐊᖅᑕᕗᑦ ᐊᒻᒪ ᑮᓇᐅᔭᓂ 
ᓇᓂᓯᒐᓱᐊᕆᐊᖃᕐᓂᐊᖅᑐᒍᓪᓗ. ᐊᔪᓗᐊᔾᔮᕋᓱᒋᖏᖦᖢᖓ ᑭᓯᐊᓂ ᐅᓇ ᐃᓱᒪᒋᓪᓗᒋᑦ ᐃᒃᓯᕙᐅᑖᖅ. ᑖᒃᑯᐊ 
ᓄᓇᕗᑦ ᑐᓐᖓᕕᒃᑯᑦ ᑕᐃᒪ ᐊᖏᔪᖅᑳᒃᓴᒥᑦ ᓂᕈᐊᕌᓂᒃᓯᒪᓕᖅᐸᑕ ᐃᓱᒪᒋᕈᔪᓚᐅᕋᓗᐊᖅᖢᒍ ᑕᐃᒃᑰᓇ 
ᑭᖑᓂᐊᒍᑦ ᖃᓄᖅᑑᑲᓐᓂᕈᓐᓇᕋᔭᕐᒪᖔᑦᑕ.  
 
ᐅᓇ, ᐊᖏᖃᑎᒋᓪᓗᒍ ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ. ᒐᕙᒪᒃᑰᓪᓗᑕ ᐃᓄᐃᑦ ᑖᒃᑯᐊ 85-ᐳᓴᓐᒥᑦ ᒐᕙᒪᐅᒻᒪᑕ. 
ᑖᒃᑯᐊ ᓇᒻᒥᓂᖃᕐᒪᑕ ᓲᖃᐃᒻᒪ. ᐃᓱᒪᓇᖅᑰᔨᒐᓗᐊᖅᑐᓂ Public ᒐᕙᒪᐅᒻᒪᑕ ᑭᒃᑯᓕᒫᓄᑦ ᑐᕌᖓᒻᒪᑕ ᐃᒻᒪᖄᓕ 
ᐃᓄᒃᓯᐅᑎᓪᓚᕇᑦ ᑕᒪᒃᑯᐊ ᑐᓐᖓᕕᒃᑯᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᒃᑯᓐᓂᑦ ᐊᐅᓚᑕᐅᓂᖅᓴᐅᑉᐸᑕ  

ᐃᓱᒪᓇᕋᓗᐊᖅᖢᓂ ᑭᓯᐊᓂ ᐊᒃᓱᕉᑕᐅᓗᐊᖅᑰᔨᖏᑎᓪᓗᒋᑦ ᐅᕙᒍᓪᓕ ᒐᕙᒪᒃᑰᔪᑎᒍᑦ ᑕᐅᑐᒃᑲᑦᑕ ᐃᓄᐃᑦ 
ᒐᕙᒪᑦᑐᑦ ᒐᕙᒪᖃᖅᑎᐅᓪᓚᕆᑦᑐᑦ ᑕᒪᒃᑯᐊ ᐃᑉᐱᒋᔭᕆᐊᖃᕐᓂᑎᓐᓄᑦ ᑕᒪᓐᓇ ᑲᔪᓯᔾᔪᑎᒋᓯᒪᔭᕗᑦ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ, ᖁᔭᓐᓇᒦᒃ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᓂᖓ ᐊᐱᕆᒃᑲᓐᓂᕈᒪᒐᒪ ᑕᐃᒪ ᓇᓗᓇᖏᒻᒪᑦ ᑖᓐᓇ ᑮᓇᐅᔭᑲᓪᓛᓗᒃ 
excess of $6 ᒥᓕᐊᓐᓂᒃ ᑖᒃᑯᓄᖓ ᐊᑐᖅᑐᒃᓴᐅᓪᓗᓂ ᐃᑲᔫᑎᓄᓪᓗ ᐃᑲᔪᖅᑕᐅᔾᔪᑎᓄᑦ 
ᐱᓕᕆᔾᔪᑎᒃᓴᐅᓇᔭᖅᑐᓄᑦ ᑕᒪᒃᑯᓄᖓ ᒪᒃᑯᑦᑐᓄᓪᓗ, ᐃᓐᓇᕐᓄᓪᓗ ᐊᓯᖏᓐᓄᓪᓗ ᑕᒪᒃᑯᐊ ᐅᖃᐅᓯᒐᓚᖕᓄᑦ. 
ᑕᐃᒪᓐᓇᓴᐃᓐᓇᖅᑕᐅᖅ ᑖᒃᑯᓄᖓ ᐊᒥᒐᖅᓯᔪᓄᑦ ᑮᓇᐅᔭᖄᖅᑐᔾᔫᒐᓗᐊᓄᑦ ᐃᑲᔫᑎᒃᓴᐃᑦ. ᑕᒪᒃᑯᐊᑦᑕᐅᖅ ᓲᕐᓗ 
ᑐᒃᓯᕋᕐᓂᒃᑯᑦ ᑭᓯᐊᓂ ᐱᔭᐅᔪᓐᓇᕆᓪᓗᑎᐅᕙᒻᒪᑕ ᓇᓗᓇᐃᔭᖅᓯᖅᒪᔪᓂᑦ ᐱᔭᕆᐊᖃᖅᐸᑲᒃᓯ.  
 
ᐅᓇ ᑐᑭᓯᔭᐅᓯᒫᓂᖃᑦᑕᖏᒻᒪᑦ ᐃᓚᖏᓐᓄᑦ ᐃᓐᓇᐅᓂᕐᓄᑦ ᑎᑎᕋᖅᑎᖃᖏᑦᑐᓄᑦ ᐅᕝᕙᓘᓐᓃᑦ 
ᐊᖅᑯᑎᒃᓴᖃᖏᑦᑐᓄᑦ ᖃᓄᖅ ᐱᔪᒃᓴᐅᓇᔭᕐᒪᖔᕐᒥᑦ. ᑕᒪᓐᓇᑭᐊᖅ ᑮᓇᐅᔭᓂᑦ ᑐᒃᓯᕋᕐᕕᐅᓂᐊᓕᕌᖓᒃᓯ 
ᐅᕝᕙᓘᕝᕙ ᑐᒃᓯᒐᕐᕕᐅᓕᕌᖓᒃᓯ ᓄᓇᓖᑦ ᐊᒥᓱᐊᓘᓪᓗᑎᓪᓗ ᑎᑎᕋᖅᑎᖃᓗᑦᑖᕕᒋᖏᖦᖢᒋᓪᓗ ᓇᓗᓇᖏᒻᒪᑦ 
ᐃᓕᒃᓯ, ᐃᒻᒥᓂᒃ ᐱᓇᓱᐊᕆᐊᖃᕋᑕᖅᑑᔭᖅᖢᑎᑦ ᖃᓄᑭᐊᖅ ᑕᒪᓐᓇ ᐊᐅᓚᐅᓂᖃᓪᓚᑖᖅᐸ ᐅᓂᒃᑳᕌᕐᔪᒍᓐᓇᕈᕕᒃ 
ᑐᓴᐅᒪᔭᐅᑦᑎᐊᕋᔭᖅᑐᖅ. 
 
ᑕᐃᓐᓇ ᑮᓇᐅᔭᖅᑕᖃᕋᓗᐊᕋᒃᓯ ᓇᓗᓇᖏᒃᑲᓗᐊᖅᖢᓂ ᑐᓴᐅᒪᓇᕋᓗᐊᖅᖢᓂ ᖃᓄᖅᑑᓕᖃᑦᑕᕐᒪᑕ ᐃᓚᖏᑦ 
ᖃᓄᖅ ᐃᓕᒃᓯᓐᓄᑦ ᑎᑭᐅᑎᓇᔭᕐᒪᖔᕐᒥᑦ ᑮᓇᐅᔭᖅᓯᐅᕐᓗᑎᑦ ᐱᓕᕆᔾᔪᑎᒃᓴᒥᓐᓂ ᑕᒪᒃᑯᐊ ᑕᐃᓯᒪᔭᓯ 
ᐃᓱᒪᒋᔭᐅᓯᒪᔪᑦ ᑮᓇᐅᔭᖃᖅᑎᑕᐅᒍᓇᐅᑎᒋᔭᐅᓇᔭᖅᑐᑦ ᐱᓪᓗᒋᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᖁᔭᓐᓇᒦᒡᓗ ᐃᒃᓯᕙᐅᑕᖅ. ᐄ, ᑖᒃᑯᐊ ᐃᑲᔪᕈᓐᓇᖅᑕᕗᑦ ᑕᐃᑲᓂ 
ᐃᒡᓗᓕᖕᒦᓛ ᐊᑭᖃᙱᑦᑐᒥᒃ ᓇᐃᓴᐅᑎᒥᒃ ᓇᓗᓇᐃᖅᓯᓯᒪᖃᑦᑕᖅᑐᒍᑦ ᑮᓇᐅᔭᓂ ᐃᑲᔪᖅᑕᐅᔪᒪᔪᓄᑦ ᐅᕙᓘᓐᓃᑦ 
ᑐᒃᓯᕋᕈᒪᓇᔭᕐᐸᑕ. ᒫᓐᓇ ᑕᐃᒪ ᓄᓇᑦᓯᐊᖅ News-ᒃᑯᑦ ᐊᒻᒪ, News North ᐊᒻᒪᓗ, ᐱᕙᓪᓕᐊᔪᓂ ᑎᑎᖅᑲᑎᒍ 
ᓴᖅᑮᓂᐊᓕᕐᒥᒐᑦᑕ. ᑖᒃᑯᐊ ᑮᓇᐅᔭᐃᓂᓛ ᐊᖏᕈᔅᓯᐅᒃ Grants ᑮᓇᐅᔭᑦ ᐃᑲᔫᑎᒋᓇᔭᖅᑕᕗᑦ ᑕᐃᒪ 
ᓴᖅᑮᓂᐊᕐᒥᒐᑦᑕ ᒫᑦᓯ ᓄᖑᓚᐅᖅᑳᖅᑎᓐᓇᒍ ᑮᓇᐅᔭᓂᒃ ᑕᐃᒪ ᑐᒃᓯᕋᕐᓇᕐᓯᓕᕐᒥᖕᒪᑦ ᑐᓴᐅᒪᑎᑦᑎᓪᓗᑕ. 
 
ᑕᒪᑐᒪᓂ ᐱᓇᓱᐊᕈᓯᑎᓐᓂᓗᑭᐊᖅ ᐅᕝᕙᓗᑭᐊᖅ ᐱᓇᓱᐊᕈᓯᕆᓂᐊᖅᑕᑦᑎᓐᓂ ᒪᓕᒐᓕᐅᖅᑎᓕᒫᑦ ᑕᐃᒪ 
ᓇᒃᓯᐅᔾᔨᕕᐅᓂᐊᕐᒪᑕ ᑕᒪᒃᑯᓂᖓ ᒪᑉᐱᖅᑐᒐᕐᓂᒃ ᑮᓇᐅᔭᓄᑦ ᐃᑲᔫᑕᐅᔪᓐᓇᖅᑐᑦ ᓇᐃᓴᐅᑎᖃᐅᖅᖢᑎᒡᓗ 
ᑭᓱᒧᓪᓗ ᑐᕌᒐᖃᕐᒪᖔᑕ. ᑕᒪᕐᒥᑦᑎᐊ ᒪᓕᒐᓕᐅᖅᑏ ᑐᓂᔭᐅᓂᐊᖅᖢᑎᒃ ᐊᒻᒪᓗ, ᑕᒪᕐᒥᑦᑎᐊ ᕼᐊᒻᓚᒃᑯᑦ 
ᐊᐅᓪᓚᖅᑎᑦᑎᕕᐅᓂᐊᖅᖢᑎᒃ ᐊᒻᒪᓗ, ᑕᒪᒃᑯᐊ ᐊᓯᖏᑦ ᑕᒪᒃᑯᐊ ᑎᒥᐅᔪᑦ ᐃᓐᓇᐃᑦ ᑲᑐᔾᔨᖃᑎᒌᖏᑦ 
ᒪᒃᑯᒃᑐᓕᕆᔨᒃᑯᑦ ᑖᒃᑯᐊ ᑕᒪᕐᒥᑦᑎᐊ ᐊᐅᓪᓚᖅᑎᑦᑎᕕᒋᓂᐊᖅᖢᑎᒍ ᑐᓴᐅᒪᔭᐅᔪᒪᒧᑦ ᑮᓇᐅᔭᐃᑦ ᐅᑯᐊ 
ᐃᑲᔫᑕᐅᔪᓐᓇᖅᑐᑦ ᐊᒻᒪᓗ ᑭᓱᒧᑦ ᑐᕌᖓᔪᓐᓇᕐᒪᖔᑕ ᐊᒻᒪᓗ ᖃᓄᒋᐊᑦ ᓇᒧᑦ ᑐᑭᓯᒋᐊᒃᑲᓐᓂᕈᓐᓇᕐᒪᖔᑕ.  
 
ᑖᒃᑯᐊ ᑕᕝᕙ ᒫᓐᓇ ᐱᓕᕆᐊᕆᓪᓗᑎᒍ ᐊᒻᒪ, ᓱᓕ ᐱᒋᐊᓪᓚᒃᑲᓐᓂᕈᓐᓇᕆᓪᓗᑕ ᑕᐃᒃᑯᐊ ᔫᓇ ᑭᓕᐅᑉ 
ᓂᐱᓕᐅᕆᖃᑦᑕᖅᑕᖏᑦ ᓈᓚᐅᑎᕋᓛᓄᓪᓗ ᐊᐅᓪᓚᖅᑎᖃᑦᑕᖅᖢᓂᒋᑦ ᓄᓇᓕᓕᒫᓄᑦ ᑕᐃᓐᓇᓗ ᐊᑐᕈᓐᓇᖅᖢᑎᒍ 
ᐅᓂᒃᑳᕐᓯᒪᑦᑎᐊᖅᑐᓂᒃ ᑕᒪᒃᑯᓂᖓ ᕿᒥᕐᕈᒍᓐᓇᑦᑎᐊᕐᐳᒍᑦ ᐃᒃᓯᕙᐅᑕᖅ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᓕᐊᓇᐃᑦ ᓇᓗᓇᐃᖅᑎᒃᑲᓐᓂᕋᕕᐅ ᑕᒪᓐᓇ ᐃᓕᑦᓯᓐᓃᓐᓇᖅ ᐱᓕᕆᔨᑎᑐᑦ  
ᐃᓱᒪᒋᔭᐅᓕᕐᐸᒃᑲᑦᑕ ᐃᓛᓐᓂ ᓄᓇᑦᑎᓐᓂ ᑮᓇᐅᔭᓕᕆᔨᐅᓇᓱᒋᔭᐅᓕᖅᖢᑕᓗ ᐊᒻᒪᓗ ᑕᒪᒃᑯᓂᖓ  

ᑐᓂᕐᓴᖅᑎᐅᓇᓱᒋᔭᐅᓕᖅᖢᑕ.  
 
ᑭᓯᐊᓂ, ᑕᐃᑦᓱᒪᓂ ᑐᓂᔭᐅᓚᐅᖅᓯᒪᒐᓗᐊᕐᓂᕋᒪ ᖃᐅᔨᙱᑕᐃᓐᓇᓚᐅᖅᓯᒪᒐᒪ ᑲᑎᒻᒫᓂᕋᑖᖅᑎᓪᓗᑕ ᑎᑎᕋᕐᕕᒐᓄ 
ᐅᕗᖓ ᐊᐃᑦᑐᖅᑕᐅᓐᓂᕐᖢᖓ ᐊᖏᕐᕋᒃᓯᒪᑯᑖᕌᓗᖕᓂᐊᖅᖢᑕᓗ ᐃᒻᒪᖃ ᐱᐅᓂᕐᓴᐅᓇᔭᖅᐳᖅ ᓄᓇᓕᖕᓂ 
ᑎᑎᕋᕐᕕᑦᑎᓐᓄᑦ ᐊᐅᓪᓚᖅᑎᑕᐅᖃᑦᑕᕐᐸᑕ ᓄᓇᑦᑎᓐᓂ ᑕᐃᑲᓂ ᑐᓴᒐᒃᓴᐅᑎᓪᓗᒋᓪᓘᓐᓃᑦ ᓂᕕᙵᖅᓯᒪᔪᒥᓘᓐᓃᑦ 
ᓇᓗᓇᐃᔭᕐᓯᒪᑦᑎᐊᕐᓂᕐᓴᐅᒃᑲᓐᓂᕋᔭᕐᒪᑕ ᐅᓇᑦᑕᐅ ᐊᐱᖅᑯᑎᑦᓴᕆᖃᑕᐅᒐᒃᑯ.  
 
ᑕᐃᒪ ᐅᕙᓂ ᑕᒡᕘᓇᑦᓴᐃᓇᖅᑕᐅᖅ ᐃᑲᔫᑎᒃᓴᐃᓪᓗ ᑮᓇᐅᔭᐃᑦ ᑕᒡᕙᓃᓐᓇᓗᐊᖅ ᐅᖃᕐᓯᒪᖕᒪᑦ ᑕᒪᒃᑯᓄᖓ ᓄᓇᕗᑦ 
Arts ᐃᓛ ᓴᓇᙳᐊᒐᓄᑦ ᓲᕐᓗ ᓴᓇᙳᐊᒐᓅᓚᓯᒪᖕᒪᑦ ᑖᓐᓇ ᑮᓇᐅᔭᖅᑯᖅᑐᐊᒡᔪᐊᒃᑭᓪᓗᓂᓗ ᑖᓐᓇᑭᐊᖅ 
ᖃᓄᐃᓕᐅᕐᓂᕐᒧᑦ ᑎᒥᐅᓪᓘᕝᕙ ᐊᐅᓚᓂᖏᓐᓄᑦ ᓴᓇᙳᐊᒐᕐᓄᓪᓘᕝᕙ ᐅᕝᕙᓘᕝᕙ ᑕᑯᕋᕐᓈᕋᒃᓴᓄᑦ 
ᑎᑎᕋᐅᔭᕐᓯᒪᔪᔪᓅᓪᓘᕝᕙ ᓇᓕᐊᖕᓄᑭᐊ ᑖᓐᓇ ᑐᕌᖓᓗᐊᕐᓯᒪᓪᓗᓂ ᑕᕝᕙᓂ ᑮᓇᐅᔭᖃᐅᑎᒋᖃᑕᐅᕕᓯᐅᒃ. ᖁᔭᓐᓇᒦᒃ 
ᐃᑦᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑮᓇᐅᔭᐃᑦ ᓇᓗᓇᐃᖅᓯᒪᔭᕗᑦ ᑕᒪᒃᑯᓄᖓ ᓴᓇᐅᒃᑲᓄᑦ 
ᐅᕝᕙᓘᓐᓃᑦ ᑎᑎᕋᐅᔭᕈᑎᓄᑦ ᑖᒃᑯᐊᑦᑕᐅᖅ ᐃᓛ ᑐᒃᓯᕌᖑᕈᓘᔭᖃᑦᑕᕐᒥᖕᒪᑕ ᐊᔾᔨᒌᙱᕈᓘᔭᖅᑐᓄᑦ ᓲᕐᓗ ᐅᓇᖃᐃ 
ᑐᑭᓯᓇᖅᓯᔪᓐᓇᖁᓪᓗᒍ ᑕᐃᒪ ᐃᒃᑯᐊ ᑭᓱᓃᒃᑯᐊ ᐃᒡᓗᓕᖕᒥ ᑕᐃᒃᑯᐊ ArtCirq, ᐋᖅᓰᖅ ᐃᒪᓐᓇᐃᒃᑯᐊ ᑕᐃᔭᐅᖃᑦᑕᖅᑐ. 
ᑕᐅᑐᒃᑎᑦᑎᓚᐅᕐᓯᒪᖕᒪᑕ ᐃᒃᑯᐊ ᐱᕐᕋᓚᕈᓘᔮᓗᒃᖢᑎ ᑖᒃᑯᐊ ᑕᑯᔭᐅᔭᖅᑐᕈᑕᐅᓂᐊᖅᑐᓄᑦ ᑖᒃᑯᐊ ᐃᑲᔪᖅᓯᒪᖤᕐᐸᕗᑦ 
ᐊᒻᒪᓗ ᐊᕐᓴᕐᓂᒃᑯᑦ ᑐᓄᓂᖅ ᐊᕐᓴᕐᓂᒃᑯ ᒪᑯᐊ ᒧᒥᕐᖢᑎᒡᓗ ᑕᐅᑐᒃᑕᐅᓇᓱᓗᐊᕐᓂᑯᒧᑦ ᑖᒃᑯᐊᓗ ᐃᑲᔪᖅᓯᒪᒃᖤᕐᐸᕗᑦ 
ᐊᒻᒪᓗ ᐊᓕᐊᓇᐃᑦ ᐅᐱᕐᖔᖅ ᑕᐃᒪ ᐱᕕᔾᔪᐊᖅᑐᐊᓘᓚᐅᕐᒪᑕ ᐊᓕᐊᓇᐃᑦ Arts Festival ᑕᒪᒃᑯᓄᖓ 
ᐃᑲᔪᖅᓯᒪᑦᑕᖅᑲᕗᑦ. 
 
ᐊᒻᒪᓗ ᑕᐅᕙᓂ ᑲᖏᖅᓯᓂᕐᒥᑦ ᐃᒃᑯᐊ ᓴᓇᓐᖑᐊᕆᐊᖅᑐᖅᓯᒪᔪᑦ ᓱᕐᓗ ᑲᑎᒪᔪᐋᓘᑎᓪᓗᒋᑦ ᑕᐃᒃᑯᓂᖓ 
ᐃᑲᔪᖅᓯᓯᒪᑦᑕᖅᐸᕗᑦ ᐊᒻᒪᓗ ᑭᓐᖓᓂ ᓴᓇᓐᖑᐊᒐᕐᓂᕐᒧᑦ ᐃᓕᓐᓂᐊᑎᑦᑎᕕᐅᓂᐊᖅᑐᒧᑦ ᐃᑲᔪᖅᓯᓯᒪᑦᑕᖅᐸᕗᑦ ᐊᒻᒪ 
ᐃᒃᑯᐊ ᒧᒥᕐᓃᓪᓘ ᕿᓚᐅᔾᔭᓃᓪᓗ ᑕᒪᒃᑯᐊᓗ ᐊᓯᖏᑦ ᑕᒪᒃᑯᓄᖓ ᑐᕌᖓᓗᐊᕐᓂᖅᓴᐃᑦ ᖃᓄᑭᐊᖅ ᐃᓄᑦᑐᑦ 
ᑕᐃᑦᑎᐊᕈᓐᓇ ᒧᒥᕐᓃᑦ ᓴᓇᓐᖑᐊᕐᓃᑦ ᐃᒪᓐᓇ ᑭᐱᓐᖑᐃᔭᐅᑏᖅᑲᐃ ᑕᑯᒥᓴᐅᑎᕈᔫᓪᓘᓐᓃᑦ.  
 
ᑖᔅᓱᒧᖓ ᑐᕌᖓᓗᐊᕐᓂᖅᓴᐅᓪᓗᑎᑦ ᑖᒃᑯᐊ ᑮᓇᐃᔭᐃᑦ ᑐᕌᖓᔪᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇᖅᑯᑎᑦ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᔅᓴᐅᔪᑎᒍᖅᑲᐃ ᑕᕐᕆᔭᕐᓃᑦ ᐱᓪᓚᕆᐅᔪᑎᒍᑦ ᑕᕐᕆᔭᕐᓃᑦ ᑕᐃᒪᓐᓇᐃᑦᑐᓂᑦ 
ᑐᑭᓯᔫᔭᕋᒪ ᑕᐅᑐᕋᕐᓈᖅᑕᐅᔪᑦ ᖃᓄᖅ ᐃᓕᖅᑯᓯᓂᓪᓘᓐᓃᑦ ᖃᓄᐃᓕᐅᖅᐸᓚᐅᕈᓯᕐᓂᑦ ᑕᑯᔅᓴᐅᑎᑦᑎᓇᓱᐊᖅᖢᑎᒃ.  
 
ᑖᒃᑯᐊ ᐊᒻᒪ ᑖᓐᓇ ᐊᐱᖅᑯᑎᔅᓴᕆᒃᑲᓐᓂᖃᑕᐅᓯᒪᓪᓗᒍ ᑕᕝᕙᓂ ᐅᑯᐊ ᑕᑯᕋᓐᓈᕐᕖᓪᓗ ᐃᓛ 
ᐱᑐᖃᕕᓂᒪᒥᐊᕌᓗᓪᓚᑖᕌᓗᖏᑦᑐᒍᑦ ᐃᓗᕕᒥᓂᐋᓗᓐᓂᓪᓗ ᒪᑯᐊ ᐊᓐᓇᕌᑐᖃᕕᓂᐋᓗᓐᓂᓪᓗ ᐃᓗᕕᕐᒥ 
ᓇᓂᔭᐅᓯᕙᔪᒥᓂᕐᓂᓪᓘᓐᓃᑦ ᐃᓗᓕᖃᓗᐊᓐᖏᑦᑑᒐᓗᐊᑦ. ᐅᑯᐊ ᐱᑐᖃᕐᓂᖅᑕᐅᖅ ᓱᕐᓗ ᐊᕐᕕᐊᓂ ᖃᐅᔨᒪᒐᕕᑦ 
ᐱᑐᖃᐅᓯᕝᕕᓚᑯᓗᒻᒥ ᐱᖃᕋᑉᑕ ᑕᑯᕋᓐᓈᕕᔅᓴᐅᓇᔭᖅᑐᒥᑦ ᑕᒪᒃᑯᓄᖓ ᐊᒻᒪᓗ ᐅᖃᓕᒫᕐᕕᖃᖅᑐᑕᓗ ᑕᐃᑲᓂ 
ᑮᓇᐅᔭᖃᕐᑎᑕᐅᔭᕆᐊᖃᐃᓐᓇᖅᖢᑎ ᑖᒃᑯᐊ ᐃᖏᕐᕋᔭᕆᐊᖃᕐᒪᑎ ᐊᕐᕌᒍᑕᒫᑦ.  
 
ᑖᒃᑯᐊ ᐱᑐᖃᐅᓯᕐᕖᑦ ᐃᓱᒪᓇᖅᐸᒻᒪᑦ ᐃᓛᓐᓂᒃ ᐃᓛ ᐊᐱᖅᑯᑕᐅᕙᑦᑐᑎᓪᓗ ᒪᑯᓂᖓ ᐱᑐᖃᕐᓂᑦ ᐃᓄᐃᑦ 
ᐱᖁᑎᑐᖃᖏᓐᓂ ᐅᕝᕙᓘᓐᓃᑦ ᐊᓐᓄᕌᑐᖃᖏᓐᓂ ᓱᓇᒃᑯᑖᕕᓂᖏᓐᓂ ᐃᓗᕐᓕᐸᓪᓕᐊᖏᓪᓚᓕᑭᐊ ᒪᑯᐊᒎᖅ ᓲᖅ.  
 
ᑕᒪᓐᓇ ᐊᐱᖅᑯᑕᐅᖃᑦᑕᑎᓪᓗᒍ ᐅᑯᐊᓕ ᐅᓪᓗᒥᓕᑕᕐᒧᑦ ᓱᕐᓗ ᐃᓕᖓᔪᑦ ᐅᖃᓕᒫᒐᐃᓐᓇᓗᕿᓄᓪᓗ 
ᐃᓕᓐᓂᐊᕐᕕᐅᕚᓪᓕᕈᓐᓇᕋᔭᖅᑐᑎᓚᔾᔪᑕᐅᓯᒪᒐᓗᐊᖅᑐᑎᑦ ᒪᑯᓂᖓ ᐱᑐᖃᓪᓚᑦᑖᕌᓗᓐᓄᑦ ᐃᓕᐅᖅᑲᐃᕝᕖᐅᒋᐊᕈᑎᑦ 
ᒥᑭᓗᐊᓕᕋᔭᖅᑐᑎᓪᓗ. ᑕᒪᓐᓇᓕᑭᐊᖅ ᖃᓄᖅ ᓱᕐᓗ ᐊᕕᔅᓯᒪᓂᖓ ᐱᑐᖃᐅᓯᕐᕕᓪᓚᑖᓪᓗ ᐊᒻᒪᓗ ᑕᐃᒪᓐᓇᐃᑦᑑᑦ 
ᑕᑯᕋᓐᓈᕐᕕᐊᕐᔪᑯᓗ ᑕᒪᒃᑯᐊ ᐃᓕᖅᑯᓯᖓ ᐊᕕᔅᓯᒪᓂᖓ ᖃᓄᑭᐊᖅ ᑭᓪᓕᖃᖅᑎᑕᐅᓲᖑᕙ? ᖃᓄᖅ 
ᐃᒪᓐᓇᐃᖅᑑᖃᕈᓐᓇᖅᐸᑕ ᐃᒪᓐᓇ ᑎᑭᓪᓗᒍ ᐅᓇ ᐱᑐᖅᑲᓂᑦ ᐊᒻᒪᓗ ᐅᓇᓕᑦᑕᐅᖅ ᐱᑐᖃᐅᓯᕝᕕᓪᓚᑦᑖᕌᓗᒃ 
ᐊᖏᓂᖅᓴᖅ ᐊᒻᒪᓗ ᐃᒪᐃᓐᓇᐃᑦᑐᖃᐅᓯᕝᕕᐅᔪᓐᓇᖅᑐᓂ. ᑕᒪᓐᓇ ᐅᓂᒃᑳᕆᐊᕐᔪᑯᓗᒍᓐᓇᖅᑭᐅᒃ ᓇᐃᑦᑐᒥᐅᒐᓗᐊᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᑯᐊ ᐸᓂᓗᐊᖅᑕᐃᓕᒪᔾᔪᑎᒧᓪᓗ ᒪᑯᐊᖏᒻᒥᒻᒪᑕᑦᑕᐅᖅ 
ᐃᒃᑕᕐᓂᓴᕐᓄᑦ ᑐᖅᑯᖅᑎᕕᐅᕙᑦᑐᑦ ᐊᒻᒪᓗ ᐃᓛ ᑕᐃᒪᓐᓇᐃᑦᑐᖃᕐᓗᓂ ᑭᓯᐊᓂ ᑕᑯᒐᔭᖃᕐᕕᒻᒥ ᑕᒪᒃᑯᓄᖓ 
ᓱᕈᕐᔭᐃᒃᑯᑎᖃᑦᑎᐊᖅᑐᓄᓪᓗ ᑕᒪᒃᑯᐊ ᑮᓇᐅᔭᖃᕐᑎᑕᐅᑦᑎᐊᕈᓐᓇᖅᑐᑎᑦ ᑕᒫᓂ. 
ᑭᓯᐊᓂᓕ ᑮᓇᐅᔭᖁᑎᖃᕋᓗᐊᕐᒥᒐᑦᑕᑦᑕᐅᖅ ᑕᒪᒃᑯᓄᖓ ᓱᕐᓗ ᓴᓇᐅᒐᕐᓄᑦ ᒪᑯᓄᖓ ᑲᑎᖅᓱᐃᓂᐊᖅᑎᓪᓗᒋᑦ ᑕᒪᒃᑯᐊ 
ᑲᑎᖅᓱᖅᑕᐅᕙᓪᓕᐊᓂᐊᖅᑎᓪᓗᒋᑦ ᓴᓇᔭᐅᔭᕆᐊᓖᓪᓗ ᑖᒃᑯᐊ ᑐᒃᓯᕋᖅᑕᐅᖃᑦᑕᒥᒻᒪᑕᑦᑕᐅᖅ ᓱᕐᓗ ᐃᑦᑕᕐᓂᓴᖃᕐᕖᑦ. 
 
ᐅᓇ ᑕᒫᓂ ᓄᓇᕗᒻᒥ ᐊᑲᐃᓪᓕᐅᕈᑎᒋᒐᑦᑎᒍ ᐃᓂᔅᓴᖃᓐᖏᓗᐊᕐᓂᖓ ᑕᒪᒃᑯᓄᖓ ᓱᕈᖅᐸᓪᓕᐊᓇᓐᖏᑦᑐᒥᑦ 
ᐃᓂᒃᓴᑦᑎᐊᕙᒻᒥ ᐸᓂᓗᐊᕐᔭᐃᖁᕝᕕᒃ ᐅᕝᕙᓘᓐᓃᑦ. ᑖᒃᑯᐊ ᐱᑕᖃᑦᑎᐊᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑮᓇᐅᔭᑎᒍᑦ 
ᐃᑲᔪᖅᑕᐅᑲᓐᓂᕈᓐᓇᕋᓗᐊᖅᑐᒍᑦ ᑭᓯᐊᓂ ᑕᒫᓂ ᐱᑕᖃᕐᑎᓐᓇᒍ ᓄᓇᕗᒻᒥ ᑕᐃᓐᓇ ᐊᑲᐃᓪᓕᐅᕈᑎᒋᕙᒃᑲᑦᑎᒍ.  
 
ᑭᓯᐊᓂᑦᑕᐅᖅ ᑮᓇᐅᔭᓂᒃ ᓇᓗᓇᐃᖅᓯᓯᒪᔪᒍᑦ ᑕᒪᒃᑯᓄᖓ ᑕᑯᔭᒐᖃᕝᕕᓐᓄᑦ ᑐᕌᖓᔪᓂᒃ ᐋᖅᑭᐹᓪᓕᕈᑎᔅᓴᖓᓂᒃ 
ᓴᓇᔭᐅᕚᓪᓕᕈᑎᔅᓴᖓᓐᓄᓪᓗ ᑕᒪᒃᑯᓄᖓ ᐃᑲᔫᑎᖃᕈᓐᓇᖅᑐᑕ ᑐᒃᓯᕋᐅᑎᒃᑯᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. F-7, ᓄᓇᓕᓐᓂ ᐱᓕᕆᐊᕐᖑᔪᑦ. ᒥᔅᑕ 
ᐊᕐᕚᓪᓗᒃ. 
 
ᐊᕐᕚᓪᓗᒃ: ᖃᓄᖑᓇ ᐅᖃᑦᑎᐊᕐᓂᐊᕐᕆᐊᖓᓂᒃ ᓇᓗᕐᓚᒃᑲᒪ. ᐅᑯᐊ ᒪᒃᑯᑦᑐᑦ ᓇᓗᓇᐃᒃᑯᑕᖏᑦ ᒪᒃᑯᓂᕐᒥᓐᓄᑦ 
ᐸᕐᓇᒃᑕᐅᓯᒪᔪᑦ ᓴᖅᑭᑕᐅᓚᐅᖅᓯᒪᒻᒪᑕ ᒪᓕᒐᓕᐅᖅᕕᐅᑉ ᐃᓗᐊᓂ 2003-ᖑᑎᓪᓗᒍ, Identity Strategy-ᒥᒃ 
ᑕᐃᔭᐅᓚᐅᖅᓯᒪᔪᖅ. ᑭᓯᐊᓂᒎᖅ ᑖᓐᓇ ᓄᑖᓐᖑᖅᑎᒐᓱᓐᓂᐊᕐᕋᑦᓯᐅᒃ 2008-09 ᐊᑐᖅᑎᓪᓗᒍ. ᐊᐱᕆᔪᒪᔪᖓ ᑕᒪᓐᓇ 
ᖃᓄᐃᓕᖓᓕᕐᒪᖔᓐ, ᐃᖅᑲᓇᐃᔭᕐᒪᖔᓪᓘᓐᓃᑦ ᓴᖅᑭᑕᐅᑐᐃᓐᓇᕆᐊᖃᓛᕐᒪᖔᓪᓘᓐᓃᑦ. ᐃᒻᒪᖄ ᑕᒪᑐᒪᓂ 
ᐃᒃᓯᕚᖅᑎᓪᓗᑕ ᐅᐱᓐᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᐱᖅᑯᑎᒋᓵᖅᑕᖓ ᑕᐃᓐᓇ 
ᐱᓇᓱᐊᕈᓯᕆᓂᐊᖅᑕᑎᓐᓂ ᑕᐃᒪ ᒪᒃᑯᑦᑐᓂᒃ ᑎᑭᕋᖅᑐᖃᕐᓂᐊᕐᒪᑦ ᑕᒪᐅᖓ ᐃᖃᓗᓐᓄᑦ. ᑖᒃᓱᒥᖓᓗ 
ᖃᓄᖅᑑᖃᑦᑎᒌᒋᐊᖅᑐᓪᓚᕆᓐᓂᐊᖅᖢᑎᒃ ᑐᓐᖓᕕᒃᑯᓐᓂᑦ ᓲᖃᐃᒻᒪᑦ ᖃᓄᖅᑑᖃᑎᖃᒻᒪᑕ.  
 
ᐃᓱᒪᒐᓗᐊᖅᐳᖓ, ᐃᒃᓯᕙᐅᑖᖅ, ᐅᐱᓐᖔᖅ ᑲᑎᒪᓕᕈᑦᑕ ᑕᐃᒃᑰᓇ ᐸᕐᓇᐅᑎᒋᓇᔭᖅᑕᑎᓐᓂᒃ ᐅᕝᕙᓘᓐᓃᒃ ᖃᓄᖅ 
ᑕᐅᑐᖅᑰᖅᑕᖃᒻᒪᖔᑦᑕ ᓯᕗᓂᕆᓂᐊᖅᑕᑎᓐᓂ ᑕᒪᓐᓇ ᑲᒪᒋᓂᐊᕐᒪᖔᑦᑎᓐᓂᒃ ᑎᓕᐅᕈᑎᓂᒃ ᐅᕝᕙᓘᓐᓃᑦ 
ᐊᑐᓕᖁᔭᐅᓯᒪᔪᓂᒃ. ᐅᐱᓐᖔᖑᓂᐊᖅᑐᖅ ᑲᑎᒪᓕᖅᐸᑕ ᑕᐃᑰᓇ ᓴᖅᑮᔪᒥᓇᖅᑑᒐᓗᐊᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, Mr. Chairman. ᐃᓛᒃ ᐅᐱᓐᓇᖅᑐᖅ ᐊᒻᒪᓗ ᑕᑯᔪᒪᓂᐊᕐᕆᓪᓗᑕ ᑭᓯᐊᓂ ᑕᒑᕐᒥᒃ 
ᐃᑦᔪᐊᖅᓯᓇᓱᓐᖏᒃᑲᓗᐊᖅᖢᖓ ᐅᖃᖅᑲᐅᒻᒪᓐ, ᖃᓐᖓᓯᓈᑐᐃᓐᓇᒃᑯᑦ, ᖃᓂᑐᐃᓐᓇᒃᑯᑦ 
ᑎᑎᕋᖅᓯᒪᑐᐃᓐᓇᑐᒃᑯᓘᓐᓂᑦ ᓴᖅᑭᔮᓐᓂᐊᕐᒥᑉᐸᑦ ᑕᐃᒪ ᐱᕚᓪᓕᕈᑕᐅᓗᐊᔾᔮᖏᒻᒪᑦ. ᒪᒃᑯᑦᑐᕗᑦ 
ᐃᑲᔪᕆᐊᖃᑦᑕᒻᒪᕆᐊᓗᒋᓕᕋᑦᑎᒍ. ᓲᖃᐃᒻᒪ ᐊᖏᔪᖅᑳᖏᓪᓗ ᐃᖅᑲᓇᐃᔭᖅᑐᑎᒃ ᐱᕙᓕᕐᒪᑕ. 
ᐃᓕᓐᓂᐊᕐᕕᑦᑕᐃᓐᓇᕐᒥᒃ ᐃᓕᓐᓂᐊᖅᑑᔮᖃᑦᑕᓕᕐᒪᑕ.  

ᑕᐃᒪ ᐊᐱᕆᔪᒪᔪᖓ ᑕᒪᓐᓈ ᐅᐱᓐᖔᖅ ᓴᖅᑭᑯᑦᓯᐅᒃ, ᓴᖅᑭᑦᑐᓇᖅᐸᑕ ᓴᖅᑭᑯᑦᓯᐅᒃ ᕼᐋᒻᓚᒃᑯᓪᓗ 
ᒪᑯᑦᑐᓕᕆᕙᑦᑐᑦ ᐊᓯᖏᓪᓗ ᖃᐅᔨᒪᑎᓐᓂᐊᖅᐱᓯᐅᒃ Strategy ᑕᒪᓐᓇ ᖃᓄᖅ ᒐᕙᒪᒃᑯᓐᓄᑦ 
ᐸᕐᓇᒃᑕᐅᓯᒪᒻᒪᖔᓐ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: Thank you, ᒥᔅᑕ ᐊᕐᕚᓪᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᒃᑯᐊ, ᐃᓛᒃ ᓇᓗᓇᐃᑦᑎᐊᕐᓂᐊᕐᒥᔭᕗᑦ ᑖᒃᑯᐊ ᐸᕐᓇᐅᑎᒋᓂᐊᖅᑕᕗᑦ ᑖᒃᑯᐊ 
ᑲᑎᒪᔪᖄᓪᓚᓚᐅᖅᑎᓪᓗᒍ. ᑕᐃᑲᓐᖓᓂᒃ 2004-ᒥᓂᒃ ᒫᓐᓇᒧᑦ ᑎᑭᑦᖢᒍ ᑕᒪᓐᓇ ᐱᓕᕆᐊᖑᐃᓐᓇᕈᓘᔭᐃᓐᓇᕐᒪᑦ ᑕᐃᒪ 
ᐅᐱᓐᖔᖅ ᑲᑎᒪᓕᕐᒥᑉᐸᑕ ᒪᓕᒐᓕᐅᖅᕕᐅᑉ ᐃᓗᐊᓂ ᑕᐃᑰᓇ ᑕᐃᒪ ᐃᓛᒃ ᓇᓗᓇᐃᖅᓯᒪᑦᑎᐊᖅᑐᓂᒃ 
ᓴᖅᑮᔪᒪᓐᓇᓂᐊᖅᐳᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ Appendix Summary and Grants Contributions ᐃᓗᐊᓂ ᒪᕐᕉᓐᓂᒃ 
ᑎᑎᕋᖅᓯᒪᔪᖅᑕᖃᒻᒪᑦ. Grants-ᖑᓪᓗᓂ ᐱᖃᑖ, Youth Initiative ᐊᒻᒪ Contribution-ᖑᓪᓗᓂ, Youth Initiative, 
ᑖᒃᑯᐊ $100,000-ᑐᖅᖢᓂ ᐱᖃᑖ, $150,000-ᑐᖅᖢᓂ ᐱᖃᑖ. ᑖᒃᑯᓇᓐᖓᓄᓈ ᑖᒃᑯᐊ ᑮᓇᐅᔭᖃᑦᑎᑕᐅᓇᔭᖅᐸᓐ. 
ᐃᒪᐃᓕᓇᓱᒃᑐᖓ ᐃᑉᐱᓇᕐᓂᖃᕐᓂᐊᖅᐸᑦ ᒪᒃᑯᑦᑐᖁᑎᑦᑎᓐᓄᑦ ᐃᑲᔫᑕᐅᕚᓪᓕᕈᓐᓇᓂᐊᖅᐸᑦ. ᑕᐃᒪ 
ᑮᓇᐅᔾᔭᒋᐊᖃᕋᔭᕐᒥᒻᒪᑦ ᑖᒃᑯᓇᓐᖓᑦ ᑖᒃᑯᓇᓃᑦᑐᕐᖑᓈ ᑖᓐᓇ ᐊᐱᖅᑯᓯᕆᔭᕋ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ’, ᖁᔭᓐᓇᒦᒃ, ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ contributions ᐃᓛᒃ ᑕᐅᓇᓂ 
ᑮᓇᐅᔭᐃᑦ ᐃᑲᔫᑎᒋᓇᔭᖅᑕᕗᑦ ᑖᒃᑯᓂᖓ ᓄᓇᓕᓐᓄᑦ ᑐᕌᖓᔪᑦ. ᑭᓯᐊᓂ, ᐊᕐᕌᒍᑕᒫᑦ ᖃᑦᓯᓂᒃ, $2,000-ᓂᒃ 
ᐊᕐᕌᒍᑕᒫᑦ Grant ᒪᒃᑯᑦᑐᓕᕆᔨᒃᑯᑦ ᑲᑎᒪᔨᖏᓐᓂ ᑕᒫᓂ ᓄᓇᕗᒻᒥ ᐊᐅᓪᓚᖅᑎᑦᑎᖃᑦᑕᖅᑐᒍᑦ.  
 
ᐊᒻᒪᓗ ᐊᓯᖏᑦ ᑖᒃᑯᐊ ᑐᒃᓯᕋᖅᑕᐅᔭᕆᐊᖃᖅᖢᑎᑦ ᓲᖃᐃᒻᒪᑦ ᑕᐃᒪᓐᓇ ᐃᑲᔪᖃᖅᑕᖅᑐᒍᑦ ᐊᒻᒪᓗ ᑖᒃᑯᐊ ᒪᒃᑯᑦᑐᑦ 
ᑲᑎᒪᖃᑎᖃᖃᑦᑕᖅᑐᑦ ᐅᖃᓘᑎᒃᑯᑦ ᑕᖅᑭᑕᒫᖑᓇᓱᐊᖅᑐᖅ ᑖᒃᑯᐊ ᐸᕐᓇᐅᑎᒋᓇᓱᐊᖅᑕᕗᑦ ᑖᒃᑯᓄᖓ ᑐᕌᖓᔪᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ. F-7, ᓇᐃᓪᓕᒋᐊᖅᓯᒪᓂᖓᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨ ᓄᖅᑲᖅᐳᖅ) ᒥᓂᔅᑕ ᐊᐱᕆᒃᑲᓐᓂᕈᒪᓪᓗᒍ ᐊᐱᖅᑯᑎᒋᓂᐊᖅᑕᒪ ᐃᓚᖓᑦ 
ᐊᐱᖅᑯᑎᒋᓯᒪᙱᓐᓇᒃᑯ ᑖᓐᓇ Budget ᑕᒪᕐᒥᖏᓛᒃ ᐱᐊᓂᙱᒻᒪᑦ. ᑕᐃᒃᑯᐊ ᐃᓱᒪᒋᓪᓗᖏᑦ Folk School-
ᖃᓕᒑᓪᓗᑕᓗ ᖃᓄᑭᐊᖅ ᒪᒃᑯᑦᑐᓄᑦ ᖃᓄᐃᑦᑐᓄᒃᑭᐊᖅ ᐊᑐᖅᑕᐅᖃᑦᑕᓛᕐᒪᖔᑦ ᖃᐅᔨᒪᙱᓐᓇᑦᑕ.  
 
ᒪᒃᑯᑦᑐᓄᓘᕝᕙ ᐃᓐᓇᕐᓄᓪᓘᕝᕙ ᐅᕙᑦᑎᓐᓄᓪᓘᕝᕙ ᐃᓚᐃᑎᒍᑦ, ᖃᓄᖅ ᐃᓕᖅᑯᓯᖃᓛᕐᒪᖔᑦ ᑐᑭᓯᑦᑎᐊᕈᒪᓇᐅᒐᓗᐊᖅ 
ᓱᓇᒧᓪᓗ, ᓱᓇᒧᓪᓗ ᐊᑐᓪᓚᕆᑦᑎᐊᓘᓛᕐᒪᖔᑦ, ᑕᐃᒪᓐᓇᐃᓐᓂᐊᖅᑎᓪᓗᒍ. Report- 
ᑕᖃᖅᐸᖃᐃ ᑖᒃᓱᒪᑉ ᒥᒃᓵᓄᑦ ᑐᑭᐊᓂ? ᑖᒃᑯᐊ table-ᓯᒪᓕᖅᐱᓯᐅᒃ? ᐅᖃᓕᒫᕌᓂᒃᓯᒪᙱᓐᓇᒃᑭᑦ ᑖᓐᓇ, ᑖᓐᓇ 
ᓴᖅᑭᓛᖅᑎᓪᓗᒍ ᐃᓛᒃᑯᑦ ᑲᑎᒪᔨᖃᕈᒫᕆᕙᑦ ᖃᓄᖅ ᐃᖏᕐᕋᓕᕈᓂ ᖃᓄᐃᓕᖓᔪᒫᖅᐸ? Thank you. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᕝᕗᖓ ᐃᒡᓘᑉ ᐃᓗᐊᓄᑦ 
ᐃᑉᐸᒃᓴᐅᖅᑰᖅᑐᓂᒃᑯᐊ ᓴᖅᑭᓚᐅᖅᖢᒋᑦ ᖃᓄᐃᓕᐅᖅᐸᓪᓕᐊᓕᕐᒪᖔᑦᑕ ᑕᕝᕙᓂ ᐸᕐᓇᒃᐸᓪᓕᐊᑎᓪᓗᑕ 
ᐃᓕᓐᓂᐊᕐᕕᒃᓴᒧᑦ, ᐃᓛᒃ ᑐᑭᓯᐅᒪᓪᓗᒍ ᑖᒃᑯᐊ 18-ᓗ ᐅᖓᑖᓄᓪᓗ ᐊᕐᕌᒍᖃᖅᑐᓄᑦ ᑖᒃᑯᐊ ᑐᕌᖓᓂᖅᓴᐅᓇᔭᖅᖢᑎᑦ 
ᑖᒃᑯᓄᖓ 26, 23-ᓗᑭᐊᕐᖏᒃᑯᐊ, 26-ᓄᑦ, 26-ᓄᑦ ᑖᒃᑯᓄᖓ ᐃᓕᓴᕐᓂᐊᖅᑐᓄᑦ  
ᐊᒻᒪ ᐅᓇ ᐊᐅᓚᓂᕆᓂᐊᖅᑕᖓᑦ ᓱᓕ ᐱᔭᕆᐊᒃᖤᓕᕆᔨᒃᑯᓐᓂᑦ ᓲᕐᓗ Steering Committee-ᒃᑯᓐᓂ Governance 
Model ᓱᓕ ᑖᓐᓇ ᖃᓄᐃᑦᑐᒥᒃ ᒪᓕᒐᖃᕐᓂᐊᕐᒪᖔᑦ ᐃᓛᒃ legislation ᒪᓕᒐᖃᕐᓂᐊᕐᒪᖔᑦ ᑭᓱᒧᑦ 
ᐊᐅᓚᑕᐅᓂᐊᕐᒪᖔᑦ.  

ᑕᒪᓐᓇ ᐱᓕᕆᐊᖑᒻᒪᑦ ᑲᑎᒪᐃᓐᓇᖅᖢᑎᒡᓗ ᑕᐃᓐᓇ ᐃᓱᒪᓇᖅᑑᒐᓗᐊᖅ ᕿᓚᒥᒃᑯᑦ 
ᑕᐅᖅᑰᓕᖅᑎᑕᐅᔪᓐᓇᕐᓂᖓᕐᒪᖔᑦᑕ ᑲᑎᒪᔨᖃᕐᓂᐊᕐᒪᖔᖏᑦ ᒐᕙᒪᒃᑯᓪᓗ ᐅᖓᓯᒋᓂᐊᕐᒪᖔᒍ 
ᑯᐊᐳᕇᙳᓂᐊᕐᒪᖔᑦ. ᑕᒪᒃᑯᐊ ᐱᔭᕆᐊᒃᖤᓕᕆᔨᑦᑎᓐᓂ ᑲᒪᒋᔭᐅᒻᒪᑕ ᑕᐃᒃᑯᓂᖓᒡᓗ ᐅᓂᒃᑳᖅᓯᒪᔪᓂᒃ 
ᓴᖅᑭᖅᑲᐅᔭᑦᑎᓐᓂ ᑕᐃᑲᓂᓗ ᐅᓂᒃᑳᙳᓕᕇᖅᖢᑎᑦ ᖃᓄᐃᑦᑐᒥᒃ ᑕᐅᑐᖅᑰᖅᑕᖃᕋᔭᕐᒪᖔᑦᑎᓐᓂᒃ ᑖᓐᓇ 
ᐊᐅᓚᑕᐅᓕᖅᐸᑦ ᐃᓕᓐᓂᐊᕐᕕᒃᓴᐅᓂᐊᖅᑐᖅ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᑖᓐᓇ ᐊᐱᖅᑯᑎᒋᔭᕋ, ᖁᔭᓐᓇᒦᒃ, ᒥᓂᔅᑕ ᐅᖃᓕᒫᓚᖓᕙᒃᑲ ᑕᐃᒃᑯᐊ ᐊᒻᒪ ᐅᕙᖓᓂ ᐃᓱᒪᒋᓪᓚᕆᒃᖢᒋᑦ 
ᑕᐃᒃᑯᐊ ᒪᓕᒐᖅ ᓯᕗᓪᓕᐅᑉᐸᑦ ᐱᐅᓇᔭᖅᑑᒐᓗᐊᖅ ᒪᓕᒐᒃᑰᓪᓚᕆᒡᓗᓂ ᐃᓄᐃᑦ ᐃᓕᖅᑯᓯᖓᑦ 
ᐱᙳᐊᑐᐃᓐᓇᐅᒍᓐᓃᕋᔭᕐᒪᑦ Policy-ᓐᓇᒃᑰᖏᑦᑎᐊᒻᒪᕆᒡᓗᓂ Legislation-ᒦᑉᐸᑕ ᐊᒻᒪ ᑕᐅᕗᖓᒧᑦ 
ᓯᕗᓂᑦᑎᓐᓄᑦ ᐃᑲᔪᕐᓂᖃᓪᓚᕆᒐᔭᕐᒪᑦ ᓇᓗᓇᙱᑦᑎᐊᓕᕐᓗᓂ.  
 
ᑖᓐᓇ ᐱᔾᔪᑎᒋᓪᓗᒍ ᐃᑲᔪᖅᑐᓪᓚᕆᑦᑕᒋᑦ ᑖᓐᓇ, ᑖᓐᓇ ᐆᒪᓂᖓᓂᒃ ᐅᓇ Assembly ᐱᐊᓂᑲᓪᓚᒍᓐᓇᕐᓂᖅᐸᑕ 
ᐱᐅᔫᒐᓗᐊᖅ. ᐊᓯᐊᑐᐃᓐᓇᕆᐊᖃᕐᒥᖕᒪᑦ ᑖᒃᑯᐊ ᒪᓕᒐᑎᒍᑦ ᐋᖅᑭᒃᓯᒪᓐᓂᙱᑉᐸᑦ. ᑖᓐᓇ ᒥᓂᔅᑕ 
ᐅᖃᓕᒫᕐᓂᐊᖅᐸᒃᑲ Report ᐊᒻᒪ ᖃᓄᒃᑲᓐᓂᖅ ᐃᒻᒪᖄ ᑲᑎᒪᓕᕈᑦᑕ ᐅᐱᕐᖔᕐᓘᓐᓃᑦ Progress-ᖃᕐᓂᕈᕕᑦ 
ᑐᓴᕈᒥᓇᐅᒐᓗᐊᖅ ᐊᔪᕐᓇᕋᔭᙱᓚᖃᐃ? Thank you. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᓐᓇ ᐊᖏᖅᓯᒪᔪᓐᓇᖅᑕᕋ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᓪᓗ ᒥᔅᑕ ᑰᓕ. F-7. ᓄᓇᓕᓐᓂ ᐱᓕᕆᐊᖑᔪᑦ. 
ᑲᑎᑦᑐᒋᑦ ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ. ᓂᕈᐊᕈᑕᐅᒋᐊᓖᑦ. $3,267,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. F-8. ᐱᓐᖑᐊᖅᑐᓕᕆᓂᕐᒧᑦ ᓄᓇᕗᒻᒥ. ᑲᑎᑦᑐᒋᑦ ᐊᐅᓚᓂᖏᓐᓄᑦ 
ᐋᖅᑭᐅᒪᓂᖏᓐᓄᑦ ᓂᕈᐊᕈᑕᐅᒋᐊᓖᑦ. $3,843,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ F-3-ᒧᑦ. F-3 ᒪᒃᐱᒐᖅ. F-3. ᑲᑎᑦᑐᒋᑦ ᓇᐃᓪᓕᒋᐊᖅᓯᒪᓂᖏᑦ 
ᓇᐃᓪᓕᒋᐊᖅᓯᒪᔪᑦ ᐱᓕᕆᕕᐅᔪᑦ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᓕᕆᔨᒃᑯᑦ, ᐅᕕᒃᑲᓕᕆᔨᒃᑯᑦ. 
ᑲᑎᑦᑐᒋᑦ ᐊᐅᓚᓂᖏᓐᓄᑦ ᐋᖅᑭᐅᒪᓂᖏᓐᓄᑦ ᓂᕈᐊᕈᑕᐅᔭᕆᐊᓕᒃ. $18,107,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 
ᐃᓐᓇᓕᕆᔨᒃᑯᑦ, ᐅᕕᒃᑲᓕᕆᔨᒃᑯᑦ ᐱᔭᕇᖅᑐᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᕐᒥ ᐅᖃᐅᓯᔅᓴᖃᖅᑭᑦ? ᒥᓂᔅᑕ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᕈᒪᑐᐃᓐᓇᖅᖢᖓ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᑐᓵᔭᐅᔪᓐᓇᕋᑦᑖᓯ 
ᐊᓕᐊᓇᐃᑦ, ᐊᓕᐊᓇᐃᕌᓗᖔ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᖁᔭᓐᓇᒦᕈᒪᔮᒃᑲ ᑖᒃᑯᐊ ᐃᖅᑲᓇᐃᔭᖅᑏᒃᑭᒃ. ᒫᓐᓇ ᑕᐃᒪ 
5-ᒥᓂᔅᓯᒥᑦ ᓄᖅᑲᑲᐃᓐᓇᕐᓂᐊᕋᑦᑕ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 16:32ᒥ ᐊᒻᒪ ᐱᒋᐊᒃᑲᓂᖅᑐᑎᒃ 16:48ᒥ  
 
ᐃᒃᓯᕙᐅᑕᖅ: ᑐᓐᖓᓱᒋᔅᓯ. ᐅᑎᕐᒥᒐᑦᑕ. ᒥᓂᔅᑕ ᑕᐃᒪ ᐊᐱᕆᔪᒪᔭᕋ ᑕᐹᖅᔪᒃ ᐱᓕᕆᕕᖓᓂ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐅᒃᑯᐃᕈᑎᒥᓂ ᐅᖃᓪᓚᒍᓐᓇᖅᐸᑦ.  
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ - ᐃᖅᑲᓇᐃᔭᖅᑐᓕᕆᔨᒃᑯᑦ 
 
ᐊᖓᔪᖅᑳᕐᔪᐊᖅ ᓗᐃ ᑕᐹᖅᔪᒃ: ᖁᔭᓐᓇᒥᒃ ᐃᒃᓯᕙᐅᑕᖅ. ᐅᓪᓗᒥ ᑕᒃᑯᓈᓂ ᐃᓕᔅᓯᓐᓄᑦ ᓴᖅᑭᑦᑐᓐᓇᕐᒥᒐᒪ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᖔᖅᖢᖓ ᑮᓇᐅᔭᖅᑑᑎᒋᓂᐊᖅᑕᕗᑦ ᑖᒃᑯᐊ 2008 2009.  
 
ᐃᒃᓯᕙᐅᑖᖅ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑮᓇᐅᔭᓂᒃ $18 ᒥᓕᐊᓐᓂᑦ ᑕᒪᑐᒪᓂ ᐊᑐᒃᑲᓐᓂᕐᓂᐊᕋᓱᒋᕗᑦ 
ᑕᒪᓐᓇ ᓱᕐᕋᒃᓯᒪᓐᖏᑦᑐᖅ ᐊᕐᕌᒍ ᒪᕐᕈ ᐊᑐᒃᓯᒪᔭᒃᑎᓐᓂ. ᑕᕝᕙᓂᓕ ᑮᓇᐅᔭᐃᑦ ᐊᖏᖅᑕᐅᓯᒪᔪᑦ ᐃᓗᐊᓂ 
ᓅᑎᕆᓯᒪᒐᓗᐊᖅᑐᒍᑦ ᓅᑎᕆᓯᒪᓂᑦᑎᓐᓄᑦ ᐃᖅᑲᓇᐃᔭᖅᑎᕗᑦ ᐅᓄᖅᓯᕚᓪᓕᖅᓯᒪᕗᑦ 94ᒥᒃ 96.5ᒧᑦ. ᑖᒃᑯᐊᓗ 
16 ᖑᔪᑦ ᐃᓕᓐᓂᐊᖅᓯᓐᓈᑦ ᐃᖅᑲᓇᐃᔭᖅᑐᑦ ᐃᓚᒋᔭᐅᑎᓪᓗᒋᑦ ᓯᕗᓕᖅᑎᔅᓴᒃᑯᑦ ᑕᐃᒍᐃᓯᖃᖅᑐᑦ ᑖᒃᑯᐊ 
ᐃᓕᓂᐊᖅᑏᓐᓇᐃᑦ ᐃᖅᑲᓇᐃᔭᖅᑐᑦ.  
 
ᐃᒃᓯᕙᐅᑕᖅ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᒃᑯᓂᖓ ᐱᔨᑦᑎᕋᖅᑎᐅᖃᑦᑕᕐᒪᑕ ᑕᒪᒃᓄᖓ ᐃᖅᑲᓇᐃᔭᖅᑎᓄᑦ 
ᐊᒻᒪᓗ ᐱᓂᐊᕐᓂᕆᔭᖏᓐᓄᑦ ᐊᔾᔨᒌᓐᖏᑦᑐᓄᑦ ᐊᕕᒃᑐᖅᓯᒪᔨᐅᔪᓄᑦ ᐊᒻᒪᓗ ᑎᒥᖁᑎᒋᔭᐅᔪᓄᑦ ᑖᒃᑯᓄᖓ 
ᓄᓇᕗᑦ ᒐᕙᒪᒃᑯᖏᓐᓄᑦ. ᑕᒪᓐᓇ ᐊᒃᓱᕉᑎᒌᓐᓇᕋᑦᑎᒍᑦ ᐊᖏᕈᑎᒋᓯᒪᓪᓚᕆᖅᖢᑎᒍᓪᓗ ᑭᐅᓂᖄᖑᓇᓱᐊᖅᑐᒥᑦ 
ᐃᑲᔪᕐᓂᕆᒐᓱᐊᕐᓂᐊᖅᑕᑎᓐᓂ ᑕᒪᒃᑯᓂᖓ ᐃᖃᔪᖅᑕᐅᔪᒪᔪᓄᑦ. ᓲᖃᐃᒻᒪ ᑖᒃᑯᐊ ᐃᓚᐅᓪᓗᑎ ᐊᐅᓚᑦᑎᒋᔭᐅᔪᑦ 
ᐃᖅᑲᓇᐃᔭᖅᑎᖏᓪᓗ ᑕᒪᒃᓗᐊ ᐱᔨᑦᑎᕋᓂᕐᒧᑦ ᓄᓇᕗᒻᒥᐅᓄᑦ. ᐊᒻᒪᓗ ᐃᑲᔪᕋᓱᐊᖅᐸᑦᑐᑎᒍᑦ 
ᐃᖅᑲᓇᐃᔮᒃᓴᓯᐅᖅᑐᑦ ᐊᒻᒪᓗ ᑕᕝᕙᓂ ᓄᓇᕗᑦ ᒐᕙᒪᒃᑯᖏᑕ ᐃᓗᐊᓂ ᐱᓕᕆᐊᖑᒃᑲᓐᓂᕈᓐᓇᕋᔭᖅᑐᓂᑦ. 
 
ᐃᒃᓯᕙᐅᑖᖅ, ᑕᐃᒃᑯᐊ ᐃᓄᐃᑦ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂᑦ ᐅᓄᖅᓯᕙᓪᓕᐊᖏᓐᓇᖅᐳᑦ ᓯᑎᐱᕆ 30, 2007-
ᖑᑎᓪᓗᒍ 51-ᐳᓴᐅᓕᓚᐅᖅᐳᑦ ᐃᓄᐃᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᒋᔭᖏᑦ. ᑕᒪᑐᒥᖓ ᓱᓕ ᐊᒃᓱᕉᑎᖃᐃᓐᓇᖅᐳᑦ  
ᑖᓐᓇ ᐱᓕᕆᕝᕕᒋᔭᕗᑦ ᐊᒻᒪᓗ ᓇᓗᓇᐃᖅᓰᓇᕋᓱᑉᐳᑦ ᑕᒪᒃᑯᓂᖓ ᓴᓇᕐᕈᑕᐅᔪᓐᓇᖅᑐᓂᑦ ᐃᑲᔫᑕᐅᔪᓐᓇᖅᑐᓂᓗ 
ᐃᓄᐃᑦ ᑕᒪᒃᑯᓄᖓ ᐃᖅᑲᓇᐃᔮᓄᑦ ᐅᓄᖅᓯᕙᓪᓕᐊᔪᓐᓇᖁᓪᓗᒋᑦ ᑕᕝᕙᓂ ᐱᓕᕆᕝᕕᒋᔭᑦᑎᓐᓂᑦ. 
 
ᐃᒃᓯᕙᐅᑖᖅ, ᑖᒃᑯᐊ ᐃᓕᓴᖅᓯᓯᒪᒐᓗᐊᖅᑐᒍᑦ ᑕᕝᕙᓂ ᐅᓄᕈᓐᓃᐸᓪᓕᐊᒻᒪᑕ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᔪᑦ 
ᐃᓛᒃ, ᐅᓄᕈᓐᓃᖅᐹᓕᖅᓯᒪᒻᒪᑕ. ᑕᐃᒪᐃᑦᑑᓂᖓᓄᑦ ᐊᒃᓱᕉᑎᖃᕆᐊᒃᓚᑲᓐᓂᕋᓱᐊᖅᐳᒍᑦ 
ᐅᓄᖅᓱᕚᓪᓕᖅᑎᓇᓱᐊᖅᖢᒍᑦ ᐊᒻᒪᓗ ᐃᖅᑲᓇᐃᔭᖅᑎᑖᕌᖓᑕ ᑖᒃᑯᐊ ᓲᕐᓗ ᐱᓯᒪᐃᓇᕋᓱᓐᓂᖅᓴᐅᓗᑎᒍᑦ 
ᐋᓐᓇᐃᑦᑕᐃᓕᒪᓇᓱᐊᕐᓗᑎᒍᑦ, ᐃᖅᑲᓇᐃᔭᖅᑎᒌᒃᓲᔭᒃᑲᓐᓂᕋᓱᒍᒪᓪᓗᑎᒍᑦ ᑕᒪᒃᑯᐊ ᓄᓇᕗᑦ ᒐᕙᒪᒃᑯᑦ. ᐊᒻᒪᓗ 
ᑕᒪᒃᑯᓂᖓ ᓲᖃᐃᒻᒪ ᕿᒥᕈᔭᕆᐊᖃᕋᑦᑕ ᖃᓄᒃᑲᓂᐊᓐᓄᒃ ᑕᒪᑦᑐᒥᖓ ᓲᕐᓗ ᐱᕚᓪᓕᕈᓐᓇᕐᒪᖔᑦᑕ ᑕᒪᒃᑯᓂᖓ 
ᐱᓕᕆᐊᕆᔭᑦᑎᓐᓂᑦ.  
 
58-ᐳᓴᓐ ᐅᕝᕙᓘᓐᓃᑦ $10.4 ᒥᓕᐊᓐ ᑮᓇᐅᔭᖅᑑᑎᒋᔪᒪᔭᕗᑦ ᑕᒪᑐᒪᓂ ᑐᕌᖓᓂᐊᖅᑐᑦ 
ᐃᖅᑲᓇᐃᔭᖅᑎᑖᕋᓱᐊᓂᕐᒧᑦ, ᐃᓕᓐᓂᐊᓂᕐᒧᑦ ᐊᒻᒪᓗ ᐱᔪᒥᓴᐅᑕᐅᔪᑦ ᐃᓛᒃ ᐱᕚᓪᓕᕈᑕᐅᔪᓐᓇᖅᑐᓂᑦ ᐃᓄᐃᑦ  



ᐊᐃᑉᐱᖅ, ᒫᑦᓯ 4, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  3283 
 

 

ᐅᓄᖅᓯᕚᓪᓕᕈᓐᓇᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᒋᔪᒪᓪᓗᑎᒍᑦ ᒐᕙᒪᒃᑯᓐᓄᑦ. ᑖᒃᑯᐊ ᑮᓇᐅᔭᖅᑑᑎᒋᔪᒪᔭᕗᑦ 
ᑕᒪᒃᑯᓄᖓ ᑐᕌᒐᖃᖅᐳᑦ ᐃᖅᑲᓇᐃᔭᖅᑏᑦ ᐊᒻᒪᓗ ᐱᕚᓪᓕᕈᑕᐅᔪᓐᓇᓂᐊᖅᑐᑦ ᓄᓇᑖᖃᑕᐅᓯᒪᔪᑦ ᐊᑎᖃᖃᑕᐅᔪᑦ 
ᑖᒃᑯᐊ ᐱᔾᔪᑎᒋᓪᓗᒋᑦ. ᑕᐃᒪᐃᑦᑑᓂᖓᓄᑦ ᐊᐅᔭᒃᑯᑦ ᐃᓕᓐᓂᐊᖅᑐᑦ ᓄᖅᑲᖓᓚᐅᐱᓪᓚᓐᓂᖏᓐᓂ ᐃᓕᓴᖅᑐᑦ 
ᑕᒪᒃᑯᐊ ᐱᓕᒻᒪᓴᖅᑕᐅᔪᓐᓇᖁᓪᓗᒋ ᐊᒻᒪᓗ ᑖᓐᓇ ᓯᕗᓕᖅᑎᒃᓴᖅ ᑖᒃᑯᐊ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᑦ 
ᑖᒃᑯᐊ ᑕᒪᑐᒧᖓ ᑐᕌᒐᖃᕐᒪᑕ ᑖᒃᑯᓇᓂ ᐃᖅᑲᓇᐃᔭᕈᓐᓇᓯᑦᑎᐊᕈᓐᓇᖁᓪᓗᒋᑦ. 
 
ᐊᒻᒪ ᐊᓯᖏᑦ ᐱᓇᓗᐊᖑᐊᖅᑐᑦ ᐃᓕᓐᓂᐊᕈᑕᐅᔪᓐᓇᖅᑐᑦ ᐱᓗᐊᖅᑐᒥᑦ ᐃᓄᑦᑐᑦ ᐅᖃᕆᐅᖅᓴᓂᖅ ᐃᓄᐃᓐᓇᖅᑐᓪᓗ 
ᐊᒻᒪᓗ ᑕᒪᒃᑯᐊ ᓲᖃᐃᒻᒪ ᐃᖅᑲᓇᐃᔭᖅᐸᓪᓕᐊᓕᓵᖅᑐᑦ ᑐᑭᓯᑎᑕᐅᓇᓱᖃᑦᑕᖅᐳᑦ ᓲᕐᓗ ᐃᓄᐃᑦ ᐃᓕᖅᑯᓯᖏᑦ 
ᖃᓄᐃᑦᑑᒪᖔᑕ ᑐᑭᓯᕚᓪᓕᖅᑎᑦᑎᓇᓱᐊᖃᑦᑕᖅᑐᑦ ᑕᒪᓐᓇᓗ ᓲᖃᐃᒻᒪ ᑮᓇᐅᔭᖅᑑᑎᒋᔪᒪᔭᑦᑎᓐᓂᑦ ᑖᓐᓇ 
ᐃᓗᓕᐅᕈᔾᔭᐅᓯᒪᒻᒪ. ᑕᒪᑐᒪᓂ ᐊᕐᕌᒍᒋᔭᑦᑎᓐᓂᑦ ᐃᖅᑲᓇᐃᔮᖅᑖᕋᓱᓐᓂᕐᒧᑦ ᑕᐃᒪ ᐊᒃᓱᕉᑎᖃᖅᐹᓕᕐᓂᐊᕋᑦᑕ 
ᑕᑯᔭᐅᑎᑦᑎᓇᓱᓐᓂᕐᒧᑦ ᑐᑭᓯᐅᒪᑎᑦᑎᓇᓱᓐᓂᕐᒧᑦ ᑕᒪᒃᑯᓄᖓ ᐃᓛᓂ ᑕᒫᓃᓛᒃ ᐱᓕᕆᔪᖃᖃᑦᑕᕐᒪᑦ 
ᓯᕗᓂᒃᓴᖅᓯᐅᕋᓱᐊᖅᑐᑦ ᑭᓱᒥᑦ ᓴᓇᔭᒃᓴᖃᓛᕆᐊᒃᓴᖏᓐᓂ ᑕᑯᒃᓴᐅᔪᖃᕋᓱᐊᖅᑎᓪᓗᒍ ᒐᕙᒪᒃᑯᑦᑕᐅᖅ ᑕᒪᑐᒥᖓ 
ᐊᒃᓱᕉᑎᖃᓂᐊᕆᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᕕᑦᑎᐅᕙᐅᔪᓐᓇᕐᓂᖓᓂᑦ ᒪᓂᓴᐅᑎᓂᑦ. ᑕᐃᒪᐃᑦᑑᑎᓪᓗᒍ ᑕᒪᒃᑯᐊ 
ᓲᖃᐃᒻᒪ ᐃᓕᓴᐅᑏᓪᓗ, ᐱᓕᒻᒪᒃᓴᐅᑏᓪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᓂᐊᖅᑎᓪᓗᒋᑦ ᑕᒪᒃᑯᐊ ᖃᐅᔨᒪᑦᑎᐊᕆᐊᖃᕐᒪᑕ 
ᐱᔪᓐᓇᑦᑎᐊᕐᓗᑎᓪᓗ ᐊᒻᒪᓗ ᑐᑭᓯᐅᒪᑦᑎᐊᖅᓗᑎᑦ ᑖᒃᑯᐊ ᐃᓄᐃᑦ ᐃᓕᖅᑯᓯᖏᑦ, ᐱᐅᓯᖏᑦ ᖃᓄᐃᑦᑑᒻᒪᖔᑕ ᑖᓐᓇ 
ᐃᖅᑲᓇᐃᔭᖅᑎᐅᔪᖅ ᑕᕝᕙᓂ ᐃᖅᑲᓇᐃᔭᕐᕕᒻᒥᓂ ᑲᔪᓰᓐᓇᑦᑎᐊᕈᓐᓇᖁᓪᓗᒍ. ᐸᕐᓇᖏᒃᕗᒍᑦᑕᐅᖅ ᑕᒪᒃᑯᐊ ᐃᓄᐃᑦ 
ᐃᖅᑲᓇᐃᔭᖅᑎᐅᔪᑦ ᑲᑐᔾᔨᖃᑎᒌᖄᕐᔪᓪᓗᑎ ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᖏᓐᓂ. ᑖᓐᓇ ᐱᔾᔪᑎᖃᓗᐊᖅᓯᒪᔪᖅ 
ᑖᒃᑯᓇᖓᑦ ᐋᖅᑭᒃᓱᐃᖃᑎᐅᔾᔭᐅᓪᓗᓂ 2007-ᖑᑎᓪᓗᒍ ᐃᓕᖅᑯᓯᓕᕆᔨᒃᑯᓐᓄᑦ. ᑖᒃᑯᐊ ᓇᐅᒃᑯᑦ 
ᐊᑲᐃᓪᓕᐅᕈᑎᖃᕐᒪᖔᑕ ᐃᓄᐃᑦ ᐃᖅᑲᓇᐃᔭᕐᕕᖏᑕ ᐃᓗᐊᓐᓂ ᑖᒃᑯᐊ ᕿᒥᕈᔨᐅᖃᑦᑕᖅᑐᑦ ᖃᓄᕐᓗ 
ᐋᖅᑭᒃᐹᓪᓕᕈᑎᒃᓴᖏᓐᓂ ᑎᓕᐅᕈᑎᓂᑦ ᓴᖅᑮᕙᓪᓕᐊᓂᐊᖅᑐᑦ ᑕᕝᕙᓂ ᓴᓇᕝᕕᖓᑕ ᐃᖅᑲᓇᐃᔭᖅᕕᖓᑕ ᐃᓗᐊᓐᓂ. 
ᐊᕐᕌᒎᓂᐊᖅᑐᖅ ᐃᒃᓯᕙᐅᑖᖅ, ᑕᒪᒃᑯᓂᖓ ᐊᓯᖏᓐᓂ ᐊᕕᑦᑐᖅᓯᒪᔫᔪᓂᑦ ᐊᒻᒪᓗ ᑎᒥᖁᑎᒋᔭᐅᔪᓂᑦ ᓄᑖᒥ 
ᓴᖅᑮᓇᓱᓐᓂᐊᕋᑦᑕ ᖃᓄᕐᓕ ᐃᖅᑲᓇᐃᔭᖅᑎᑖᖅᐸᓪᓕᐊᔪᓐᓇᕐᒪᖔᑦᑕ ᐊᒻᒪᓗ ᐃᖅᑲᓇᐃᔭᖅᑎᑖᕆᔭᕗᑦ 
ᐱᓯᒪᓂᖅᓴᐅᔾᔪᒥᔪᓐᓇᕐᒪᖔᑦᑎᓐᓂᑦ ᑖᒃᑯᓇᓂ ᓇᓗᓇᐃᕆᐊᖃᕋᑦᑕᐃᓛᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 
ᐊᒃᓱᕉᑎᒋᒻᒪᕆᒐᑦᑎᒍ ᐊᒻᒪᓗ ᐱᓯᒪᔪᒪᓪᓗᑎᒍ. 
 
ᐅᖃᖅᑏ, 10-ᐳᓴᓐ ᐅᕝᕙᓘᓐᓂᑦ $1.7 ᒥᓕᐊᓐ ᑮᓇᐅᔭᖅᑑᑎᒋᔪᒪᔭᕗᑦ ᑕᒪᒃᑯᓄᖓ ᓲᕐᓗ ᐃᖅᑲᓇᐃᔭᖅᑏᑦ ᓲᕐᓗ 
ᐃᒻᒥᓐᓄᑦ ᓴᐃᒪᖃᑦᑕᐅᑎᔭᕆᐊᖃᕐᓂᖏᑦ ᐱᑦᔪᑎᒋᓪᓗᒍ. ᑖᓐᓇ ᐊᔪᕆᓐᓃᐹᓪᓕᖅᑎᑦᑎᓯᒪᒻᒪᑦ ᐃᓅᖃᑎᒌᑦᑎᐊᕐᓂᖅ 
ᑕᒪᒃᑯᓄᖓ ᓲᕐᓗ ᐃᖅᑲᓇᐃᔭᖅᑎᕗᑦ ᐃᒻᒥᓐᓄᑦ ᐃᓅᖃᑎᒌᑦᑎᐊᕐᕆᐊᖃᒻᒪᑕ. ᑕᒪᒃᑯᓂᖓᓗ ᖃᐅᔨᒪᑦᑎᐊᕐᓗᑎᒃ ᖃᓄᖅ 
ᑎᒥᑦᑎᒍᓪᓗ ᐊᓯᖏᑦᑎᒍᓪᓗ ᓈᒻᒪᑦᑐᒥᒃ ᐱᓕᕆᔪᓐᓇᕐᒪᖔᑦᑕ. ᐊᒻᒪᓗ ᑖᒃᑯᐊ ᑐᑭᓯᐅᒪᑦᑎᐊᕈᓐᓇᖁᓪᓗᒋᑦ ᐃᓚᒌᓄᑦᑕᐅᖅ 
ᐃᑲᔫᑎᓂᒃ ᐱᑕᖃᒻᒥᒻᒪᑦ ᐃᖅᑲᓇᐃᔭᖅᑎ ᑖᓐᓇ ᐊᑲᐃᓪᓕᐅᕈᑎᖃᓕᕐᓂᖅᐸᑦ. ᑖᒃᑯᐊᑦᑕᐅᖅ ᐃᑲᔫᑎᔅᓴᒥᒃ ᐱᑕᖃᕐᒥᒻᒪᑦ 
ᐊᒻᒪᓗ ᓴᐃᒪᖃᑦᑕᐅᑎᔪᖃᕈᓐᓃᖅᑐᕕᓂᐅᓂᖅᐸᑦ ᐃᖅᑲᓇᐃᔭᖅᑎᓂᒃ ᑖᒃᑯᐊᓗ ᐋᖅᑭᐹᓐᓕᕈᑎᔅᓴᖏᓐᓂᒃ ᒫᓐᓇ 
ᐋᖅᑭᒃᓱᐃᕗᒍᑦ. ᑕᒪᑐᒪᓂ ᐊᕐᕌᒎᒋᔭᑦᑎᓐᓂ ᑕᒪᒃᑯᓂᖓ ᓴᐃᒪᔅᓴᐅᑏᑦ ᐅᕝᕙᓘᓐᓃᑦ ᖁᕕᐊᓱᖃᑦᑕᐅᑎᔪᓐᓃᓂᖅᐸᑕ 
ᖃᓄᖅ ᑕᒪᓐᓇ ᑲᒪᒋᔭᐅᔪᓐᓇᕋᔭᕐᒪᖔᓐ ᑖᒃᓱᒧᖓ ᓲᕐᓗ ᐋᖅᑭᒃᓱᐃᕙᓪᓕᐊᒻᒥᒐᑦᑕ ᑕᒪᒃᑯᐊ ᖃᓄᖅ 
ᐋᖅᑭᐹᓪᓕᕈᓐᓇᕐᒪᖔᑦᑕ ᐊᑲᐃᓕᐅᕈᑕᐅᔪᑦ ᐅᕝᕙᓘᓐᓂᑦ ᐊᖏᖃᑎᒌᒍᑕᐅᖏᑦᑐᑦ ᑕᒪᒃᑯᓂᖓ ᐃᓛᒃ ᑐᕌᒐᖃᕋᑦᑕᐃᓛᒃ 
ᐋᔩᖃᑎᒌᓐᓂᕐᒥᒃ. ᑖᓐᓇ ᐊᑐᕋᓱᒃᑲᔭᖅᑐᑎᒍ, ᐃᒃᓯᕙᐅᑖᖅ. ᑕᒪᑐᒪᓂᑦᑕᐅᖅ ᐊᕐᕌᒎᒋᔭᑦᑎᓐᓂ ᑕᒪᒃᑯᓂᖓ ᓄᓇᕗᑦ 
ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᒃᑯᖏᑦ ᑕᒪᑐᒥᖓ ᓲᕐᓗ ᖃᓄᖅᑑᖃᑎᒋᓇᓱᐊᕐᓂᐊᖅᑕᕗᑦ ᖃᓄᖅ ᑕᒪᓐᓇ 
ᐱᐅᓂᖅᐹᖑᔪᓐᓇᕋᔭᕐᒪᖔᓐ ᑲᑐᔾᔨᖃᑎᒌᓪᓗ ᒐᕙᒪᒃᑯᓪᓗ. ᐊᒻᒪ ᒫᓐᓇ ᐱᕙᓪᓕᐊᓇᓱᐊᕐᓂᐊᖅᑐᒍᑦ ᑖᓐᓇ 
ᐃᓕᓴᖅᓯᖃᑦᑕᕐᓂᖅ ᐃᖅᑲᓇᐃᔭᑯᑖᑦᑐᓂᒃ ᒐᕙᒪᒃᑯᓐᓄᑦ. ᐃᓕᓴᖅᓯᖃᑦᑕᕐᓂᖅ ᑕᒪᓐᓇ ᓈᒻᒪᑎᐊᕐᒪᑦ ᐊᒻᒪᓗ 
ᖁᔭᒋᔭᕆᐊᖃᑉᐸᑲᑦᑎᒍᑦ ᑕᒪᒃᑯᐊ ᐊᑯᓂᕈᓗᒃ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᓐ. ᑖᒃᑯᐊ ᐃᓕᓴᕆᔭᐅᖃᑦᑕᕆᐊᖃᒻᒥᒻᒪᑕ.  
 
ᐃᒃᓯᕙᐅᑖᖅ, ᑕᐃᓐᓇ ᐊᒥᐊᒃᑯᐊ 32-ᐳᓴᓐ ᐅᕝᕙᓘᓐᓂᑦ $5.9 ᒥᓕᐊᓐ ᑮᓇᐅᔭᖅᑑᑎᒋᔪᒪᔭᕗᑦ ᑖᒃᑯᓄᖓ ᓲᕐᓗ 
ᐃᖅᑲᓇᐃᔮᑦ ᕿᒥᕐᕈᔭᐅᓂᖏᑦ. ᐱᓕᕆᐊᒃᓴᐅᕙᑦᑐᑦ ᒐᕙᒪᒃᑯᑦ ᐃᓗᐊᓐᓂ ᕿᒥᕐᕈᔭᐅᑦᑎᐊᕐᓂᖏᑦ 
ᐋᖅᑭᒃᑕᐅᒋᐊᒃᑲᓐᓂᕐᓂᖏᓪᓗ. ᑕᒪᓐᓇ ᒫᓐᓇ ᖃᐅᔨᓇᓱᓐᓂᐊᖅᑐᒍᑦ ᐊᕐᕌᒍᒋᔭᑦᑎᓐᓂ ᓲᕐᓗ ᑭᓪᓕᓯᐅᕐᓗᑕ  
ᑐᑭᓯᓇᓱᓪᓗᑎᒍ ᑖᒃᑯᐊ ᐃᖅᑲᓇᐃᔭᖅᑎᕗᑦ ᑕᒪᑐᒥᖓ ᒪᓕᒐᒃᓴᒥᒃ ᓴᖅᑮᕙᓪᓕᐊᓂᐊᓕᖅᑎᓪᓗᑕ Public Service Act 
ᐱᔨᑦᑎᕋᑦᑎᐅᕙᑦᑐᑦ ᒪᓕᒐᒃᓴᐃᑦ. ᑖᒃᑯᐊᓗ ᓇᓗᓇᐃᖅᓯᒪᑦᑎᐊᕐᕆᓪᓗᑎᒃ ᑕᕝᕙᓂ ᒐᕙᒪᒃᑯᑦ ᐃᓗᐊᓐᓂ ᐃᓄᐃᑦ 
ᐱᐅᓯᖏᑦᑕ ᐃᓕᖅᑯᓯᖏᓪᓗ ᐃᓱᒪᒋᖃᓯᐅᑎᓂᐊᕐᕋᑦᑎᒍ.  
 
ᑖᓐᓇᓗ ᓲᖃᐃᒻᒪ ᓄᓇᑖᕈᑎᒃᑯᑦ ᐊᖏᕈᑕᐅᓯᒪᔪᖅ ᐃᓛᒃᑰᖓᔪᖅ 23-ᒥ ᑖᓐᓇᑦᑕᐅᖅ ᓲᖃᐃᒻᒪ 
ᑲᔪᓯᑎᓐᓇᓱᒋᐊᖃᕐᓂᐊᕐᕋᑦᑎᒍ. ᓇᓗᓇᐃᖅᓯᓂᐊᕐᕆᕗᒍᑦ ᐃᖅᑲᓇᐃᔭᖅᑏᑦ ᖃᓄᐃᑦᑐᒥᒃ ᐃᓅᓯᑦᑎᐊᕙᒻᒥᒃ 
ᐅᕝᕙᓘᓐᓃᑦ ᐱᕋᔭᑦᑕᐃᓕᒪᓂᕐᒥᒃ ᓂᕆᐅᒋᔭᐅᔪᖃᕐᓂᐊᕐᒪᖔᑕ. ᑖᓐᓇᓗᒃᑕᐅᖅ ᑕᕝᕙᓂ ᒪᓕᒐᒃᓴᐅᓂᐊᖅᑑᑉ  



ᐊᐃᑉᐱᖅ, ᒫᑦᓯ 4, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  3284 
 

 

ᐃᓗᐊᓂ ᓇᓗᓇᐃᖅᓯᒪᖃᑕᐅᓂᐊᖅᐳᖅ. ᑖᒃᑯᐊ ᓲᕐᓗ ᐃᓅᑦᑎᐊᕙᐅᓇᓱᒋᐊᖃᕐᓂᖅ ᐅᕝᕙᓘᓐᓃᒃ 
ᐃᖅᑲᓇᐃᔭᖅᑎᐊᕋᓱᒋᐊᖃᕐᓂᖅ ᑕᒪᕐᒥᓕᒫᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᓐᓄᑦ ᑐᕌᖅᑐᔅᓴᐅᑕᐅᓂᐊᖅᖢᑎᒃ. 
ᐃᒃᓯᕙᐅᑖᖅ, ᐊᕐᕌᒍ ᑕᒪᑐᒥᖓ ᐸᕐᓇᐸᓪᓕᐊᒋᕗᒍᑦᑕᐅᖅ ᐃᖅᑲᓇᐃᔭᖅᐸᑦᑐᑦ ᐃᖅᑲᓇᐃᔭᖅᑎᓪᓗ ᖃᓄᐃᓕᖓᓕᕐᒪᖔᑕ 
ᑕᕝᕘᓇᓗ ᖃᕋᓴᐅᔭᑎᒍᑦ ᑕᒪᓐᓇ ᑲᒪᒋᔭᐅᕙᓪᓕᐊᓂᐊᕐᒪᑦ ᐊᒻᒪᓗ ᓇᓗᓇᔾᔮᖏᑦᖢᓂᒃ ᐅᓂᒃᑳᓕᐅᕆᐊᖃᓕᕌᖓᑦᑕ 
ᑕᒪᓐᓇ ᐱᔭᕆᐊᑭᓐᓂᓴᒻᒪᕆᐅᓂᐊᕐᖓᑦ ᐅᓂᒃᑳᓕᐅᕋᓲᑎᒋᓗᒍ ᖃᕋᓴᐅᔭᓃᑐᐊᖅᐸᑦ. 
ᑕᒪᓐᓇ ᐱᕚᓪᓕᕋᓱᒍᒪᒻᒪᕆᑉᐳᒍᑦ ᐱᐅᓯᕚᓪᓕᕋᓱᒍᒪᒻᒪᕆᑉᐳᒍᓪᓗ ᑐᓴᐅᒪᑎᑦᑎᓂᒃᑯᓪᓗ ᐊᒻᒪᓗ ᑕᒪᒃᑯᓂᖓ 
ᑮᓇᐅᔾᔭᔅᓵᖑᔪᓄᓪᓗ. ᐊᒻᒪ ᐃᓕᓐᓂᐊᕐᑎᑦᑎᑲᓐᓂᓂᐊᖅᑐᒍᑦ ᑕᒪᒃᑯᓂᖓ ᐃᖅᑲᓇᐃᔭᖅᑎᒋᔭᑦᑎᓐᓄᑦ ᑕᒪᒃᑯᓄᖓᓗ 
ᐱᓗᐊᖅᑐᒥᒃ ᑲᒪᔨᐅᕙᑦᑐᑦ ᐃᖅᑲᓇᐃᔭᖅᑏᑦ ᓄᖅᑳᖔᕐᓂᐊᕐᑎᓪᓗᒋᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎ 
ᐃᖅᑲᓇᐃᔭᕆᐊᖅᑐᕕᓃᑦ ᑎᑎᕋᖅᑕᐅᕙᓪᓕᐊᓂᖏᓐᓄᑦ. ᑕᒪᒃᑯᐊ ᓇᓗᓇᐃᑦᑎᐊᖅᓯᒪᔭᕆᐊᖃᒻᒪᑕ ᑖᒃᑯᐊᓗ 
ᐋᖅᑭᑎᐊᒃᑲᓂᓐᓂᐊᖅᑐᑦ ᓄᖅᑲᖔᖅᑐᓪᓗ ᐅᕝᕙᓘᓐᓃᑦ ᐃᖅᑲᓇᐃᔭᖅᑐᑦ ᑎᑎᕋᖅᑕᐅᓯᒪᔭᕆᐊᖃᓐᓂᖏᓐᓂᒃ ᑕᕝᕙᓂ 
ᓄᓇᕘᑦ ᒐᕙᒪᒃᑯᖏᓐᓂ.  
 
ᐃᒃᓯᕙᐅᑖᖅ, ᓄᖅᑲᓚᐅᖏᓂᓐᓂ ᐅᓇ ᐃᑉᐱᓇᖅᑰᒥᒻᒪᑦ, ᑖᓐᓇ ᐃᖅᑲᓇᐃᔭᖅᕕᒋᔭᕗᑦ ᐃᓕᓴᖅᓯᓯᒪᑦᑎᐊᕐᒪᑦ 
ᐱᕚᓪᓕᕆᐊᖃᒻᒪᕆᑦᖢᓂᓗ ᑖᒃᑯᐊ ᐃᖅᑲᓇᐃᔮᒃᓴᐃᑦ ᑕᒫᓂ ᓄᓇᕗᒻᒥᐅᓄᑦ ᐊᒻᒪᓗ ᖃᓄᕐᓗ ᑕᐃᒃᑯᐊ 
ᑐᓴᐅᒪᑎᑦᑎᐊᑲᓐᓂᕈᓐᓇᖅᐱᑎᒍ ᐃᖅᑲᓇᐃᔭᖅᑖᕈᒪᔪᖃᑦᑐᒥᓂᐅᓐᓂᖅᐸᑦ ᐱᔨᑦᑎᕋᓐᓂᕐᒧᑦ. ᑖᒃᑯᐊ ᖃᓄᒃᑲᓐᓂᖅ 
ᐱᓕᕆᐊᕐᕆᒋᐊᒃᑲᓐᓂᕈᓐᓇᖅᐱᑎᒍ. ᑖᓐᓇ ᕿᒥᕐᕈᔭᕗᑦ ᐊᒻᒪ, ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᑕᒪᑐᒧᖓ 
ᑐᓴᐅᒪᑎᒃᑲᓐᓂᕐᓂᐊᕐᐸᕗᑦ.  
 
ᐃᒃᓯᕙᐅᑕᖅ, ᑕᒪᑐᒪᓂ ᐱᓕᕆᐊᕆᔭᒐᐃᒐᒪᑦ ᐃᓛ ᐊᒃᓱᕉᑎᒋᔪᒪᔭᕗᑦ ᑕᒪᒃᑯᐊ ᑭᖑᓂᑦᑎᓐᓂ ᐊᑐᓚᐅᖅᑐᑦ 
ᐱᐅᓯᒋᐊᒃᑲᓐᓂᕐᓗᒋᓪᓗ ᐊᒻᒪᓗ, ᐱᓇᓱᐊᖅᑕᕗᓐᓂ ᑕᕝᕙᓂ ᓴᙱᑦᑎᒋᐊᒃᑲᓐᓂᕋᓱᒋᐊᖃᕐᓂᐊᕋᑦᑎᒍ ᑖᒃᑯᐊ 
ᕿᒥᕐᕈᓪᓗᑎᒍ. QIA ᑖᒃᑯᐊ ᐅᕙᑦᑎᓄᑦ ᓇᓗᓇᐃᖅᑕᐅᓯᒪᔪᑦ ᑖᒃᑯᐊ ᖃᐃᑕᐅᓯᒪᒃᐸᑕ ᑕᐃᒪ ᐱᔨᑦᑎᕋᕐᓂᕐᒧᑦ 
ᐃᑲᔪᒃᑲᓐᓂᕈᓐᓇᕐᓂᐊᕋᑦᑕ ᓲᖃᐃᒻᒪ ᑖᒃᑯᐊᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᐱᓕᕆᕙᒃᑐᑦ ᐱᕚᓪᓕᕈᓐᓇᖁᓪᓗᒋᑦ.  
 
ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ, ᐊᐱᖅᑯᑎᒃᓴᖃᖅᑐᖃᕐᐸᑦ ᑭᐅᓇᓱᕈᓘᔭᕈᓐᓇᕐᓂᐊᕐᐸᕗᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑖᒃᑯᐊ ᓴᖅᑭᓐᓂᐊᕐᒪᑕ ᓵᑦᑎᓐᓄᑦ ᐱᖁᕕᒌᑦ  
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐃᒃᓱᖅᑎ ᑖᒃᑯᐊ ᐃᑲᔪᕈᓐᓇᕐᐱᒌᑦ ᑕᒡᕗᖓ ᓵᒧᑦ, ᐃᑲᔪᖅᑎᖏᑦ.  
 
ᒥᓂᔅᑕ ᑖᒃᑯᐊ ᐃᑲᔪᖅᑎᑎᒃ ᑭᓇᒃᑰᒻᒪᖔᑕ ᐅᖃᕈᓐᓇᕐᐱᒋ ᓇᓗᓇᐃᖅᑕᐅᓂᐊᕐᒪᑕ, ᑎᑎᖅᑲᑎᒍᑦ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᑕᓕᕐᐱᑦᓯᐊᓐᓃᑦᑐᖅ ᐊᓗᑭ ᕉᕼᐊᔅ ᑖᓐᓇ ᑐᖏᓕᕆᔨᕋ 
Deputy Minister ᐃᖅᑲᓇᐃᔭᖅᑎᓕᕆᔨᒃᑯᓐᓄᑦ ᐊᒻᒪᓗ ᑖᓐᓇ ᓴᐅᒥᓃᑦᑐᖅ ᕚᕝ ᕈᐊ ᑖᒃᑯᓄᖓ ᑮᓇᐅᔭᓄᑦ 
ᐊᐅᓚᑦᑎᔨᐅᔪᖅ ᑕᕝᕙᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᙵᓱᒋᑦᑎ ᒪᓕᒐᓕᐅᕐᕕᖕᒧᑦ ᑲᑎᒪᑐᐃᓐᓇᖅᑎᓪᓗᑕ ᐃᒃᓯᕙᐅᑕᐅ ᑐᒡᓕᐊ ᓈᖕᒪᒃᓴᕐᐹ 
ᐅᖃᐅᓯᒃᓴᖃᕐᐹ ᐅᒃᑯᐃᕈᑎᓂ, ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᐄ, ᐃᒃᓯᕙᐅᑕᖅ. ᖁᔭᓐᓇᒦᒃ ᐃᒃᓯᕙᐅᑕᖅ. ᑲᑎᒪᔨᐊᓛᑦ ᒐᕙᒪᒃᑯᓐᓂ ᐊᐅᓚᑎᖏᓐᓂ 
ᓱᓕᔫᔭᕆᐊᖃᕐᓂᖏᓐᓂᓪᓗ ᖃᐅᔨᓴᓪᓚᕆᒃᓯᒪᖕᒪᑕ ᐊᑐᖅᑕᐅᓂᐊᖅᑐᓂ 2008-09-ᒥ ᐊᑐᕈᒫᕐᓂᐊᖅᑐᓂ 
ᐱᓕᕆᓂᐊᖏᓐᓂ ᐸᕐᓇᐅᑎᓂ ᑖᒃᑯᓇᖓ ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᖁᕕᐊᓱᒃᑐᖓ ᐊᑐᐃᓐᓇᕈᐃᓗᖓ 
ᑲᑎᒪᔨᐊᓛ ᐅᖃᐅᓯᖏᓐᓂ.  
 
ᑲᑎᒪᔨᐊᓛᑦ ᓇᓗᓇᐃᕐᓯᓯᒪᕗᑦ ᑖᒃᑯᐊ ᑐᒃᓯᕋᐅᑏ ᑖᒃᑯᐊ 2008-09 ᑮᓇᐅᔭᕆᔭᐅᔪᑦ ᐱᓕᕆᕕᖓᓐᓂ 
$18,019,000-ᐅᕗᑦ. ᑕᕝᕙ ᑖᓐᓇ ᐊᔾᔨᓴᐃᓐᓇᕆᔭᖓ ᑮᓇᐅᔭᐃᑦ ᐃᓕᔭᐅᓚᐅᖅᑐᑦ 2007-08 ᐅᑭᐅᖓᓂ.  
ᑖᒃᑯᐊ ᓇᓗᓇᐃᕐᓯᓯᒪᔪᑦ 66% ᐅᓄᕐᓯᒋᐊᕈᑕᐅᔪᑦ ᐱᓕᕆᕕᖓᓐᓂ ᐱᒋᐊᓚᐅᖅᑕᖏᓐᓂ 1999-2000-ᒧ 
ᑮᓇᐅᔭᖏᓐᓂ ᓴᓂᕐᕙᖅᑕᐅᓯᒪᓚᐅᖅᑐᑦ, $10,836,000-ᓂᒃ.  



ᐊᐃᑉᐱᖅ, ᒫᑦᓯ 4, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  3285 
 

 

ᑲᑎᒪᔨᐊᓛᑦ ᓇᓗᓇᐃᕐᓯᓯᒪᕗᑦ ᑖᒃᑯᐊ ᒐᕙᒃᑯᑦ ᓄᓇᕗᒥ ᑕᒪᐃᑕ ᐃᓄᖃᙱᑦᑐᑦ ᑖᒃᑯᐊ ᐃᖅᑲᓇᐃᔮᑦ ᓱᓕ ᑲᔪᓯᔪᑦ 
ᑕᐃᒪᓐᓇ 20%-ᒥ ᐊᖏᓂᖃᕐᖢᑎᒃ. ᓱᓕ ᑕᐃᒪ ᐅᖃᐅᓯᒃᑯᑦ ᑖᒃᑯᐊ ᐊᑕᐅᓯᖅ ᑕᓪᓕᒪᐃᑦ ᐱᓕᕆᔪᓂ ᐃᓂᓂᒃ 
ᒐᕙᒪᒃᑯᓐᓂ ᓱᓕ ᐃᓄᖃᙱᑦᑐᑦ ᑕᐃᒪᙵᓂᑦ. ᑖᓐᓇ ᐅᖏᓂᖃᖅᑐ 38%-ᒥ ᑖᒃᑯᐊ ᐃᓄᖃᙱᑦᑐᑦ ᐃᖅᑲᓇᐃᔮᑦ 
ᑕᒡᕙᓂ ᐃᖃᓗᖕᓃᑦᑐᑦ. ᐃᒪᓐᓇ ᐊᖏᓂᖃᖅᑐ 279-ᓂᑦ ᐃᓄᖃᙱᑦᑐᑦ ᐃᖅᑲᓇᐃᔮᒃᓴᑦ. ᐊᒥᓲᓂᖏᑦ ᓄᓇᓖᑦ 
ᓱᓕᑦᑕᐅ ᐊᒥᓱᑦ ᐃᓄᖃᙱᖦᖢᑎ ᐃᖅᑲᓇᐃᔮᒃᓴᐃᑦ ᔮᓄᐊᓕ 2000-ᒥ ᒐᕙᒪᒃᑯᑦ ᓄᓇᕗᒥ ᑖᒃᑯᐊ ᐃᓄᖃᙱᑦᑐᑦ 
ᐃᖅᑲᓇᐃᔮᑦ ᐊᖏᓂᖃᓚᐅᖅᑐ 25%-ᒥ ᐊᑕᖏᕐᖢᒍ ᓄᓇᕗᑦ. ᓱᓕ ᑲᔪᓯᔪᖅ ᑐᑭᓯᓇᙱᖢᓂ ᑖᒃᑯᐊ 
ᒥᒃᖠᕙᓪᓕᐊᓂᖏᑦ ᒐᕙᒪᒃᑯᑦ ᐃᓐᓄᒃᓯᒪᑎᑦᑎᖏᓐᓂᖏᑦ 10%-ᒥ ᑖᒃᑯᐊ ᓱᓕᓪᓚᑦᑖᕋᓗᐊᕐᒪᖔᑕ ᐅᖃᖅᑕᐅᔪᓄᑦ 
ᑐᖓᐅᑎᖃᑦᑕᖅᑎᓪᓗᒋᑦ ᑖᒃᑯᐊ ᐃᓕᖓᓂᖏᓐᓂ.  
 
ᑲᑎᒪᔨᐊᓛᑦ ᐃᓕᑕᕐᓯᓯᒪᕗᑦ ᐱᓕᕆᕕᖕᒥ ᑖᒃᑯᐊ ᒐᕙᒪᒃᑯᑦ ᓄᓇᕗᒻᒥ ᐱᔭᒃᓴᖃᕐᒪᑕ ᑖᒃᑯᐊ ᐃᖅᑲᓇᐃᔮᒃᓴᐃᑦ 
ᐃᒪᓐᓇ ᖃᐅᔨᓴᖅᑕᕐᓂᖏᓐᓄᑦ ᖃᓄᐃᑦᑑᔭᕆᐊᖃᕐᓂᖏᓐᓄᒡᓗ ᑲᑎᒪᔨᐊᓛᑦ ᐃᓱᒫᓘᑎᖃᖅᐳᑦ ᓱᓕ ᑖᒃᑯᐊ 
ᐱᕈᖅᐸᓪᓕᐊᓂᖏᓐᓂᒃ ᖁᑦᑎᒃᑐᓂ ᒐᕙᒪᒃᑯᑦ ᓄᓇᕗᒻᒥ ᐃᓃᑦ ᓇᓗᓇᐃᖅᓯᒪᑦᑎᐊᕆᐊᖃᖅᑐᑦ ᐊᐅᓚᑦᑎᓂᕐᒧᑦ 
ᐃᓕᖓᓂᖏᓐᓄᑦ. ᐱᓪᓗᒋᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓂ ᑕᖅᑮᑦ ᓯᑕᒪᑦ ᓈᒃᑳᖓᑕ ᐃᖅᑲᓇᐃᔮᒃᓴᖏᓐᓄᑦ 
ᐸᕐᓇᐅᑏᑦ ᐅᓂᒃᑳᖅᓯᒪᔪᑦ ᔮᓐᓄᐊᕆᒥ 2006-ᒥ 223 ᐃᖅᑲᓇᐃᔮᑦ ᒐᕙᒪᒃᑯᓐᓂ ᓄᓇᕗᒻᒥ. ᑖᒃᑯᐊ ᕿᑎᐊᓂ 
ᐊᐅᓚᑦᑎᔨᐅᓂᐊᖅᑐᓄᑦ ᑖᒃᑯᐊ 434-ᖑᔪᑦ ᐃᓃᑦ ᑕᐃᒪᙵᓂᑦ ᐱᕈᖅᐹᓪᓕᖅᓯᒪᔪᑦ ᑕᐃᑯᖓ ᑎᑭᒃᖢᓂ 
ᐅᓄᖅᓯᓪᓗᓂ 86-ᐳᓴᓐᑎᒧᑦ ᑖᒃᑯᐊ ᐊᔾᔨᒌᙱᓐᓂᖃᕐᒪᑕ ᑖᒃᑯᐊ ᐊᒥᓲᕗᑦ ᐊᐅᓚᑦᑎᓂᕐᒧᑦ ᐃᑲᔪᖅᓯᕈᑏᑦ 
ᐃᖅᑲᓇᐃᔮᒃᓴᓄᑦ ᓱᓕ ᒥᒃᖠᕙᓪᓕᐊᓪᓗᑎᑦ 14-ᐳᓴᓐᑎᒥᒃ ᑕᐃᒪᓐᓇᓴᐃᓐᓇᖅ ᐃᓕᖓᓂᐊ.  
 
ᒪᓕᒃᖢᒋᑦ ᑖᒃᑯᐊ ᒐᕙᒪᒃᑯᑦ ᓄᓇᕗᒻᒥ ᒫᑦᓯ 2007-ᒥ ᐃᓄᓐᓄᑦ ᐃᖅᑲᓇᐃᔭᖅᑎᑦᑎᓇᓱᓐᓂᕐᒧᑦ ᐸᕐᓇᐅᑏᑦ ᑖᒃᑯᐊ 
ᐅᓂᒃᑳᖅᓯᒪᔪᑦ ᑖᒃᑯᐊ ᐊᒥᓲᓂᕋᖅᓗᑎᑦ 767-ᓂᒃ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᒐᕙᒪᒃᑯᓐᓂ ᓄᓇᕗᒥ ᑖᒃᑯᐊ 504 
ᓄᓇᖃᖅᑳᖅᓯᒪᔪᑦ 381 ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᖁᕝᕙᖓᓂᒃ ᑖᒃᑯᓇᓂ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ 
ᐃᓄᓕᕆᔨᒃᑯᓂᓗ ᑕᐃᔅᓱᒪᓂᓕ ᑖᒃᑯᐊ ᐃᓱᒫᓘᑕᐅᓚᐅᖅᓯᒪᔪᑦ ᐱᔾᔪᑎᒋᓪᓗᒋᑦ ᐅᖓᑕᐅᔾᔨᓯᒪᓪᓗᑎᑦ ᑖᒃᑯᐊ 
ᐃᖅᑲᓇᐃᔭᑲᐃᓐᓇᓗᐊᖃᑦᑕᖅᑐᑦ ᑕᑕᑦᓯᒪᑎᑦᑎᖃᑦᑕᖅᑎᖏᓐᓂᒃ ᐃᖅᑲᓇᐃᔭᑲᐃᓐᓇᕐᓂᕐᒧᑦ.  
 
ᑖᒃᑯᐊ ᑲᑎᒪᔨᐊᓛᑦ ᐃᑲᔪᖅᑐᐃᓯᒪᕗᑦ ᑖᒃᑯᐊ ᐱᓇᓱᐊᖅᑕᖏᓐᓂᒃ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ 
ᐊᐅᓚᑕᐅᓗᐊᓂᖏᓐᓂᒃ ᑖᒃᑯᐊᓗ ᐃᓄᐃᑦ ᑖᒃᑯᓄᖓ ᒐᕙᒪᒃᑯᓐᓄᑦ ᓄᓇᕗᒻᒥ ᐃᖅᑲᓇᐃᔭᖅᑎᑕᐅᒐᔭᕐᓂᖏᓐᓂᒃ, 
ᑕᒪᓐᓇ ᐃᓱᒪᓕᐅᕈᑕᐅᔭᕆᐊᖃᖅᑐᑦ ᐱᒻᒪᕆᐅᓂᖓᓂᒃ ᒪᓕᒡᓗᒋᑦ ᐃᓕᖓᔪᑦ. 
 
ᑖᒃᑯᐊ ᐃᖅᑲᓇᐃᔭᖅᑎᐅᔪᓄᑦ ᒪᓕᒐᒃᓴᐃᑦ ᐊᒻᒪᓗ ᑲᑐᔾᔨᖃᑎᒌᓄᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᑖᒃᑯᐊᓗ 
ᐱᔪᓐᓇᖅᑐᐃᑦ ᑖᒃᑯᐊ ᐃᑲᔫᓯᐊᕆᖃᑦᑕᕋᔭᖅᑕᖏᑦ ᓇᓗᓇᐃᖅᓯᒪᓗᑎᑦ ᑖᒃᑯᓄᖓ ᐊᑯᓂᐅᓂᖏᓐᓄᑦ. 
 
ᐃᒃᓯᕙᐅᑖᖅ, ᑖᒃᑯᐊ 2008-09 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᓚᐅᖅᑐᑦ ᐊᑐᐊᒐᐃᑦ 
ᐃᖅᑲᓇᐃᔮᕆᔭᐅᕙᓪᓕᐊᓕᕐᓂᖏᓐᓂᒃ ᐱᖁᔭᒃᓴᒡᓗ ᐊᒻᒪᓗ ᑕᒪᒃᑯᐊ ᐱᔭᕇᖅᑕᐅᓂᐊᖅᖢᑎᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦᑕ ᐱᖁᔭᕐᔪᐊᖏᑦᑕ ᐃᓗᐊᓃᑦᑐᑦ. ᓂᕆᐅᑦᑐᒍᑦ ᑖᒃᑯᐊ ᐱᖁᔭᒃᓴᑦ ᓄᑖᑦ ᐱᖓᔪᐊᓐᓂ 
ᒪᓕᒐᓕᐅᖅᑏᑦ ᐃᒃᓯᕚᓕᖅᐸᑕ ᓴᖅᑭᑕᐅᓛᕐᓂᐊᕐᓂᖏᓐᓂᒃ ᐊᒻᒪᓗ ᑖᒃᑯᐊ ᒪᕐᕉᒃ ᓯᕗᓪᓕᐅᔾᔭᐅᓯᒪᔪᑦ 2008-09-ᒥ 
ᓴᖅᑭᑦᑎᓗᑎᑦ ᓄᑖᓂᒃ ᐃᖅᑲᓇᐃᔭᖅᑎᑦᑎᐊᕙᐅᓂᕐᒧᑦ ᒪᓕᒐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᖏᓐᓄᑦ 
ᐊᒻᒪᓗ ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐋᖅᑭᒃᓱᐃᓗᑎᒡᓗ 
ᐊᑐᓕᖅᑎᑦᑎᕙᓪᓕᐊᔾᔪᑎᒋᔭᐅᓂᐊᖅᑐᑦ ᐸᕐᓇᐅᑎᖏᓐᓂᒃ ᒐᕙᒪᒃᑯᓐᓄᑦ ᐱᔨᑦᑎᖅᑏᑦ ᐱᖁᔭᕐᔪᐊᖓᑦ 
ᐱᔾᔪᑎᒋᓪᓗᒍ. 
 
ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐃᑲᔪᖅᓱᐃᔪᑦ ᐊᒻᒪᓗ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᒃ 
ᐃᓚᐅᑦᑎᐊᕐᓂᐊᕐᒪᑕ ᑖᒃᑯᐊ ᐋᖅᑭᒃᓱᖅᑕᐅᑎᓪᓗᒋᑦ ᐱᖁᔭᒃᓴᐃᑦ ᐊᒻᒪᓗ ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᒐᕙᒪᒃᑯᑦ  

ᐊᖏᖅᓯᒪᑦᑎᐊᕐᓂᖏᓐᓂᒃ ᐅᖃᐅᓯᖃᖃᑦᑕᖅᑐᑦ ᑕᒪᒃᑯᐊ ᐊᓯᖏᓐᓂᒃ ᓴᐳᒻᒥᐅᓯᖅᑕᐅᓯᒪᓗᑎᑦ ᒐᕙᒪᒃᑯᑦ 
ᐱᖁᔭᕐᔪᐊᖏᑦᑎᒍᑦ.  
 
ᓴᖅᑭᑦᑎᒃᑲᓐᓂᕈᒪᒻᒥᔪᒍᑦ ᐋᔩᖃᑎᒌᓐᓂᒃᑰᕈᑎᒋᔭᐅᓂᐊᖅᑐᓂᒃ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᑦ 
ᐋᔩᖃᑎᖃᖅᑎᓪᓗᒋᑦ ᐃᓱᒪᒃᓴᖅᓯᐅᕈᑎᒋᔭᐅᑦᑎᐊᕆᐊᖃᖅᖢᓂᓗ ᑕᒪᓐᓇ ᐊᒻᒪᓗ ᑖᒃᑯᐊ ᑲᑎᒪᔨᕋᓛᑦ 
ᒫᓐᓇᕈᓘᓚᐅᖅᑐᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᑦ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓯᓇᕆᔭᐅᔪᖅ ᐊᑐᓕᖁᔭᓕᐅᖅᓯᒪᒻᒪᑦ 
ᑕᐃᒃᑯᐊ ᐊᖓᔪᖅᑲᐅᑎᒋᔭᐅᔪᑦ ᒐᕙᒪᒃᑯᓐᓂ ᑕᐃᒫᑐᐃᓐᓇᖅ ᒪᓕᒐᖃᐅᖅᑎᑕᐅᓗᑎᑦ ᒥᓂᔅᑕᑎᑐᑦ 
ᒪᓕᒐᓕᐅᖅᑎᑎᒍᓪᓗ-ᑐᓪᓗ.  
 
ᑲᑎᒪᔨᕋᓛᑦ ᓂᕆᐅᑉᐳᑦ ᑖᒃᑯᓂᖓ ᓄᑖᓂᒃ ᐱᖁᔭᒃᓴᓂᒃ ᐊᐅᓚᑦᑎᐊᕐᓂᐊᕐᒪᑕ ᒐᕙᒪᒃᑯᓐᓄᑦ ᐱᔨᑦᑎᖅᑏᑦ ᐊᒻᒪᓗ 
ᐃᒻᒥᒧᑦ ᐊᕝᕕᐊᕈᑎᖃᕐᓂᕐᒧᑦ ᓇᓗᓇᐃᔭᑦᑎᐊᖅᓯᒪᔪᓂᒃ ᒪᓕᒐᖅᑕᖃᕐᓗᓂ. ᐊᕐᕌᒍᑕᒫᑦ ᒪᕐᕉᓐᓂᒃ ᐅᖃᐅᓯᓂᒃ 
ᖁᔭᓐᓇᒦᕈᓯᐊᖅᑖᖅᑎᑕᐅᖃᑦᑕᖅᑐᑦ 2004-05 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 421 ᓄᓇᕗᑦ ᒐᕙᒪᒃᑯᖏᑦᑕ 
ᐃᖅᑲᓇᐃᔭᖅᑎᖏᑦ 1,500-ᑖᖅᑎᑕᐅᖃᑦᑕᖅᑐᑦ ᐊᕐᕌᒍᑕᒫᑦ ᒪᕐᕈᐃᓂᒃ ᐅᖃᐅᓯᖃᕐᓂᖏᑦ ᐱᔾᔪᑎᒋᓪᓗᒋᑦ. 2006-
07 ᐅᓂᒃᑳᓂᒃ 787 ᓄᓇᕗᑦ ᒐᕙᒪᒃᑯᖏᑦ ᖁᔭᓐᓇᒦᕈᓯᐊᖅᑖᓚᐅᖅᓯᒪᔪᑦ ᒫᑦᓯ 31, 2007-ᒥ. ᑖᒃᑯᓇᓃᑦᑐᑦ 777 
ᐃᖅᑲᓇᐃᔭᖅᑏᑦ ᐃᓄᒃᑎᑐᑦ ᐅᖃᕈᓐᓇᕐᓂᖏᓐᓄᑦ ᖁᔭᓐᓇᒦᕈᓯᐊᖅᑖᖃᑦᑕᖅᑐᑦ.  
 
ᒪᓕᑦᑐᒋᑦ 2006-07 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᓄᑖᑦ ᐅᖃᐅᓯᓕᕆᓂᕐᒧᑦ ᐱᕚᓪᓕᐅᑎᒃᓴᐃᑦ ᐊᑐᐊᒐᖏᑦ 
ᐱᔭᕇᖅᑕᐅᓯᒪᓕᖅᑐᑦ. ᑭᖑᕐᖓᒍᑦ ᒥᓂᔅᑕ ᑎᑎᕋᖅᑎᓪᓗᒍ ᑲᑎᒪᔨᕋᓛᓄᑦ ᓇᓗᓇᐃᖅᓯᓚᐅᙱᑦᑐᑦ ᓄᑖᓂᑦ 
ᐱᒋᐊᖅᑎᑦᑎᓂᐊᕐᒪᖔᑦ ᑕᒪᑐᒪᓃᑦᑐᓂᒃ ᐱᔾᔪᑎᒋᓪᓗᒋᑦ ᓄᓇᕗᑦ ᒐᕙᒪᒃᑯᑦ ᑮᓇᐅᔭᑭᒃᓴᓗᐊᕐᓂᖏᑦ. 
 
ᑲᑎᒪᔨᕋᓛᑦ ᐃᑲᔪᖅᓱᐃᔪᑦ ᐊᑭᓖᖅᓯᖃᑦᑕᓂᕐᒥᑦ ᐊᒻᒪᓗ ᑲᔪᖏᖅᓴᐃᖁᔨᓪᓗᑎᑦ ᐃᓄᐃᑦ ᐅᖃᐅᓯᖓ 
ᐊᑐᖅᑕᐅᓂᖅᓴᐅᓂᐊᕐᒪᑦ ᐃᖅᑲᓇᐃᔭᕐᕕᒻᒥ ᐱᓗᕐᓗᒋᑦ ᑕᒪᒃᑯᐊ ᐃᓄᓐᓂ ᑕᖅᑲᒃᑯᓇᕐᖓᑦ 
ᑕᑯᖅᑳᖓᐅᑕᐅᖃᑦᑕᖅᑐᑦ. ᑲᑎᒪᔨᕋᓛᑦ ᐱᓕᕆᕝᕕᒻᒥ ᐊᔭᐅᕆᒻᒥᔪᑦ ᐋᖅᑭᔅᓱᐃᔪᓐᓇᕐᓂᐊᕐᒪᑕ ᑐᕌᒐᔅᓴᓂᑦ ᐊᒻᒪᓗ 
ᖃᐅᔨᓴᐃᔾᔪᑎᔅᓴᓂᑦ ᖃᓄᑎᒋ ᐃᓄᑦᑎᑐᑦ ᐅᖃᕈᓐᓇᑎᐊᕐᒪᖔᑦ ᒐᕙᒪᐃᑦ ᐃᓗᐊᓂ ᐃᖅᑲᓇᐃᔭᖅᑎᓪᓗᒍ.  
 
ᐃᒃᓯᕙᐅᑖᖅ, ᐊᕐᕌᒍ ᐊᑕᐅᓯᖅ ᑎᓴᒪᐃᓱᕐᓗᒍ ᓄᓇᕗᑦ ᒐᕙᒪᒃᑯᖏᑦ ᐅᓂᒃᑳᓕᐅᖃᑦᑕᖅᑐᑦ ᐃᖅᑲᓇᐃᔭᕐᓂᓕᕆᔪᒥᑦ  
ᐊᒻᒪᓗ ᑖᒃᑯᓇᖓ ᐅᓂᒃᑳᓂᑦ ᔫᓐᒥ ᓰᑏᕝᕙᒥᓗ 2007-ᒥᓗ ᓴᖅᑭᑕᐅᓚᐅᖅᓯᒪᓐᖏᑦᑐᑦ ᒪᓕᒐᓕᐅᕐᕕᒻᒧᑦ ᕕᕗᐊᕆ 
26, 2008-ᖑᓕᕐᒪᑦ ᑭᓯᐊᓂ. ᐊᔭᐅᖅᑐᐃᔪᒍᑦ ᒥᓂᔅᑕᒥᑦ ᑕᒪᒃᑯᐊ ᐅᓂᒃᑳᑦ ᐱᕐᔪᐊᖑᔪᑦ ᑭᖑᕙᓐᖏᓪᓗᑎᑦ 
ᒪᓕᒐᓕᐅᕐᕕᒻᒧᑦ ᓴᖅᑭᑕᐅᖃᑦᑕᖁᓪᓗᒋᑦ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᓄᓇᕗᑦ ᒐᕙᒪᒃᑯᖏᑦᑕ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦᑕ 
ᐸᕐᓇᐅᑎᖏᑕ ᓵᖓᔭᐅᓂᖏᓐᓂ ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑏᑦ 
ᑭᓪᓕᓯᓂᐊᖅᑕᐅᑎᓪᓗᒋᑦ 888 ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑎᑕᐅᓚᐅᖅᑐᑦ ᒐᕙᒪᒃᑯᓐᓂ ᔭᓄᐊᕆ 2001-ᒥ 
ᑲᑎᓕᒫᕐᓗᒋᑦ 1,492 ᓄᓇᑖᖃᑕᐅᓯᒪᔪᑦ ᒪᑦᓯ 2007-ᖑᖅᑎᓪᓗᒍ 68%-ᒥᑦ ᐃᓚᓪᓗᑎᑦ.  
 
ᐊᒻᒪᓗ ᐅᔾᔨᕆᓚᐅᕐᒥᔭᕗᑦ ᑖᒃᑯᐊ ᒐᕙᒪᒃᑯᑦ ᑐᕌᒐᓕᐅᖅᓯᒪᓪᓗᑎᑦ ᒪᑦᓯ 31, 2010-ᒥᑦ 56%-ᓂ ᐅᕝᕙᓘᓐᓃᑦ 
ᐅᓄᒃᑲᓂᖅᑐᑦ ᒐᕙᒪᒃᑯᑦ ᐃᓗᐊᓂ ᐃᓐᓄᑦᑕᐅᓯᒪᓕᕐᓂᐊᕐᒪᑕ ᓄᓇᑖᖃᑕᐅᓯᒪᔪᓄᑦ. ᑕᒪᓐᓇ ᐊᒃᓱᕈᐊᕆᓗᒍ 
ᑭᓯᐊᓂᐅᔪᓇᖅᑐᖅ ᐊᑕᐅᓯᐅᓐᖏᑦᑐᓂᑦ ᖃᓯ ᕼᐊᓐᓇᓚᓐᓂᒃᑭᐊᖅ ᐃᖅᑲᓇᐃᔭᖅᑎᑖᕆᐊᖃᕐᒪᑕ. ᑖᒃᑯᐊ 56%  

ᐋᖅᑭᓯᒪᔭᖏᑦ ᓄᖅᑲᐸᓪᓕᐊᔪᑦ ᓄᑖᓪᓗ ᐃᓕᕙᓪᓕᐊᔪᑦ 16%-ᖏᓐᓃᓚᐅᕐᒪᑕ 2006-07-ᒥ ᑕᒪᓐᓇᓗ ᑐᑭᖃᖅᑐᓂ 
474 ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᓄᖅᑲᓚᐅᖅᑐᑦ ᐃᖅᑲᓇᐃᔮᒥᓂᑦ.  
 
ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᑕᒪᒃᑯᐊ ᐊᑯᓐᓂᕐᓱᖅᑐᑦ ᐊᒻᒪᓗ ᐱᑐᐃᓐᓇᐅᖏᑦᑐᓂᑦ ᐃᖅᑲᓇᐃᔮᓖᑦ ᐃᓄᓐᓂ 
ᐃᖅᑲᓇᐃᔭᖅᑎᖃᓐᖏᓂᖅᐹᖑᔪᑦ. ᐊᔭᐅᖅᑐᐃᔪᒍᑦ ᐱᓕᕆᕝᕕᔅᓯᓐᓂ ᑕᒪᓐᓇ ᐊᒃᓱᕉᑎᒋᔭᐅᒃᑲᓐᓂᖁᓪᓗᒍ 
ᑲᑐᔾᔨᖃᑎᒌᓐᓂᒃᑰᖃᑎᒋᓗᒋᓪᓗ ᐊᓯᖏᑦ ᑎᒥᓐᖑᖅᑎᑕᐅᓯᒪᔪᑦ ᐃᓕᓐᓂᐊᖅᑎᑕᐅᔪᓐᓇᓂᐊᕐᒪᑕ ᐊᒻᒪᓗ 
ᑮᓇᐅᔭᖅᑖᖃᑦᑕᕐᓗᓯ ᑲᓇᑕᐅᑉ ᒐᕙᒪᒃᑯᖏᓐᓂ ᐃᓛᒃᑯᑦ 23 ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᓕᖏᑦᑎᒎᖅᑐᑦ ᑕᒪᒃᑯᐊ 
ᑐᕌᒐᕆᔭᕗᑦ ᓴᖅᑭᐸᓪᓕᐊᓂᐊᕐᒪᑕ.  
 
ᐃᖅᑲᓇᐃᔭᖅᑖᑎᑦᑎᓇᓱᓐᓂᕐᒧᑦ ᐊᑐᐊᒐᖅ ᓴᖅᑭᑕᐅᓚᐅᖅᓯᒪᔪᖅ ᐃᖅᑲᓇᐃᔭᖅᑐᓕᕆᔩᑦ ᒥᓂᔅᑕᖓᓄᑦ ᓄᕕᕝᕙ 
28, 2005-ᖑᑎᓪᓗᒍ. ᓄᕕᕝᕙ 5, 2007-ᑎᓪᓗᒍ ᒥᓂᔅᑕ ᒪᓕᒐᓕᐅᕐᕕᐅᑉ ᐃᓗᐊᓂ ᐅᖃᓚᐅᖅᓯᒪᔪᖅ ᑖᓐᓇ 
ᐊᑐᐊᒐᖅ ᐅᖓᕙᒋᐊᖅᑕᐅᖁᓪᓗᒍ ᒪᑦᓯ 2010-ᒧᑦ.  
 
ᓯᕗᓪᓕᐅᔾᔨᓗᓂ ᐃᖅᑲᓇᐃᔭᖅᑎᑦᑎᓇᓱᓐᓂᕐᒧᑦ ᐊᑐᐊᒐᖅ ᐊᑐᖅᑕᐅᓪᓗᓂ ᓄᓇᑖᖃᑕᐅᓯᒪᔪᑦ 
ᐃᖅᑲᓇᐃᔮᖅᑖᖅᑎᑕᐅᓲᖑᕗᑦ ᓯᕗᓪᓕᐅᔾᔭᐅᓪᓗᑎᑦ. ᐊᕗᑎᓚᐅᖅᑎᓐᓇᑕ ᐅᑭᐅᖅᑕᖅᑐᒥ ᐱᒋᐊᓪᓚᐅᑏᑦ 
ᐊᑐᐊᒐᖏᑦ ᑕᐃᒪᓐᓇ ᐋᖅᑭᓯᓯᒪᖃᑦᑕᓚᐅᖅᓯᒪᔪᑦ ᐊᕐᓇᓄᑦ ᐊᑯᓂ ᐅᑭᐅᖅᑕᖅᑐᒥᐅᑕᓄᑦ ᐊᒻᒪᓗ ᐊᓯᖏᓐᓄ ᓱᕐᓗ 
ᐆᒃᑑᑎᒋᓗᒋᑦ ᑎᒥᒥᒍᑦ ᐊᔪᕈᑎᓖᑦ.  
 
ᓯᑎᕝᕙ 2005-ᖑᑎᓪᓗᒍ ᒥᓂᔅᑕᐃ ᑲᑎᒪᔨᖏᑦ ᐱᕙᓪᓕᐊᔾᔪᓯᕐᓂᑦ ᓄᑖᕐᓂᑦ ᐊᖏᖅᓯᓚᐅᖅᓯᒪᔪᑦ ᐊᑐᖅᑕᐅᔪᔅᓴᓂᑦ 
ᐃᖅᑲᓇᐃᔭᖅᑎᓴᖅᓯᐅᖅᑎᓂᑦ. ᑖᒃᑯᐊ ᐱᕙᓪᓕᐊᔾᔪᓯ ᐊᑐᕐᓗᒋᑦ ᒫᓐᓇ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ 
ᓄᓇᕗᒻᒥᐅᑕᐃᑦ ᐊᕐᕌᒍ ᐊᑕᐅᓯᕐᒥᑦ ᑕᒫᓃᓕᖅᑐᑦ ᓯᕗᓪᓕᐅᔾᔭᐅᖃᑦᑕᖁᓪᓗᒋᑦ ᐊᓯᖏᓐᓂ 
ᒐᕙᒪᖃᕐᕕᓐᓃᓐᖔᖅᑐᓂᑦ ᐃᓱᒪᔅᓴᖅᓯᐅᕈᑎᓚᐅᓐᖏᓐᓂᖏᓐᓂ. ᓯᕗᓪᓕᐅᔾᔭᐅᔪᔅᓴᓄᑦ ᐊᑐᐊᒐᖅ 
ᐊᓯᔾᔨᖅᓯᒪᓐᖏᑦᑐᑦ ᓯᕗᓪᓕᖅᐸᐅᑎᑕᐅᖏᓐᓇᕐᒪᑕ ᓄᓇᑖᖃᑕᐅᓯᒪᔪᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ 
ᐃᓗᓕᖏᑎᒍᑦ. 
 
ᒪᓕᒐᓕᐅᕐᕕᒻᒥ 2007-08 ᕿᒥᕐᕈᓇᖅᑎᓪᓗᑕ ᐊᑐᕈᒫᕐᓂᐊᖅᑐᓂᑦ ᐸᕐᓇᐅᑎᓂᓪᓗ ᐅᔾᔨᕆᓚᐅᖅᑐᒍᑦ ᑖᒃᑯᐊ 
ᓄᓇᕗᑦ ᒐᕙᒪᒃᑯᖏᑦ ᓇᒻᒥᓂᖅ ᐃᓕᓴᖅᓯᔾᔪᑎᖃᕐᒪᑕ ᐃᖅᑲᓇᐃᔭᖅᑎᑦᑎᓂᖅ ᐊᑯᓂ 
ᐃᖅᑲᓇᐃᔭᖅᑐᑐᖃᐅᓯᒪᓕᖅᑐᓂᑦ ᐱᒋᐊᕈᑎᖃᖃᑦᑕᖅᖢᑎᑦ ᑕᓪᓕᒪᓂᑦ ᐊᕐᕌᒍᓂᑦ ᐃᓕᓯᒪᔪᑦ  
ᐃᓕᓴᕆᔭᐅᖃᑦᑕᖅᖢᑎᑦ. ᑕᒪᓐᓇ ᐱᒋᐊᕈᑎᔅᓴᑦᑎᐊᕙᖅ ᑭᒃᑯᑦ ᐅᑭᐅᖅᑕᖅᑐᒦᑯᑖᒻᒪᖔᑦ ᐊᕌᒍ ᐊᑕᐅᓯᑯᓗᑐᐊᕐᒧᑦ 
ᐋᖅᑭᔅᓯᒪᓐᖏᖓᕐᓗᒍ. ᒥᓂᔅᑕᒥ ᐊᔭᐅᕆᕗᒍᑦ ᑕᒪᓐᓇ ᕿᒥᕐᕈᔭᐅᒃᑲᓐᓂᖁᓪᓗᒍ.  
 
ᑲᑎᒪᔨᕋᓛᑦ ᐃᓱᒫᓘᑎᖃᓚᐅᕐᒥᔪᑦ ᐊᕐᓇᐃᑦ ᐊᖑᑎᓪᓗ ᐅᓄᕐᓂᖏᑦ ᓇᓕᖅᑯᕆᐊᖏᓗᐊᖅᑐᐋᓘᒻᒪᑕ. 
ᒫᓐᓇᕈᓘᓚᐅᖅᑐᖅ ᒐᕙᒪᒃᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐅᖃᓕᒫᖅᖢᒋᑦ 304 ᓄᓇᑖᖃᑕᐅᓯᒪᔪᑦ 
ᐊᖑᑕᐅᓚᐅᖅᑐᑦ 775-ᓗ ᓄᓇᑖᖃᑕᐅᓯᒪᔪᑦ ᐊᕐᓇᐅᓪᓗᑎᒃ ᒫᑦᓯ 2004-ᒥ ᑭᓪᓕᓯᓂᐊᕐᓯᓯᒪᔪᑦ ᑕᑯᓐᓇᕐᓗᒋᑦ. ᒫᑦᓯ 
2007-ᒥ 360-ᐅᓚᐅᖅᑐᑦ ᓄᓇᑖᖃᑕᐅᓯᒪᔪᑦ ᐊᖑᑏᑦ ᐊᒻᒪᓗ, 934 ᓄᓇᑖᖃᑕᐅᓯᒪᔪᑦ ᐊᕐᓇᐃᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᑦ. ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᑕᒪᒃᑯᐊ ᐱᓇᐃᓗᑕᐃᑦ ᐊᒃᓱᐊᓗᒃ ᓴᖅᑭᔮᖅᑐᑦ ᐃᓅᓯᕐᒧᑦ 
ᐊᒃᑐᐃᓂᖃᕐᒪᑕ ᐊᒻᒪᓗ ᐃᓕᓐᓂᐊᕐᓂᖏᓐᓄᑦ. 
 
ᐃᒃᓯᕙᐅᑕᖅ, ᑖᒃᑯᐊ ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᐃᑲᔪᕐᓱᐃᓪᓚᕆᑉᐳᓪᓗ ᒐᕙᒪᒃᑯᑦ ᐊᐅᔭᒃᑯᑦ 
ᐃᖅᑲᓇᐃᔭᖅᑎᑦᑎᑲᐃᓐᓇᖃᑦᑕᕐᓂᖏᑦ ᐃᓕᓴᖅᑎᓂᒃ ᐱᓕᖕᒪᒃᓴᖅᑕᐅᖃᑦᑕᕐᒪᑕ ᑕᒪᒃᑯᐊ ᓄᓇᕗᑦ ᒪᒃᑯᒃᑐᖁᑎᖏᑦ.  



ᐊᐃᑉᐱᖅ, ᒫᑦᓯ 4, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  3288 
 

 

1,000 ᐅᖓᑖᓃᑦᑐᑦ ᒫᓂ 75%-ᖏᓐᓃᑐᑦ ᓄᓇᑖᖃᑕᐃᓯᒪᔪᑦ ᐊᒻᒪᓗ, ᐃᖅᑲᓇᐃᔭᖅᑎᑕᐅᖃᑦᑕᕐᓯᒪᓪᓗᑎᒃ 
ᒐᕙᒪᒃᑯᓐᓂ 2001-ᒥᓂ.  
 
ᐊᒻᒪᓗ, ᐃᓱᒫᓘᑎᖃᓚᐅᕐᒥᔪᒍᑦ ᐃᓕᓴᖅᑏᑦ ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᑦ ᒥᒃᖠᕚᓪᓕᓚᐅᕐᒪᑕ 207-ᖑᓚᐅᕐᖢᑎ 
2006-ᒥ. 172-ᖑᑎᐃᓐᓇᓕᕐᖢᑎᒃ 2007 ᐊᐅᔭᖓᓂ. ᑕᒪᓐᓇ ᐊᒃᓱᐊᓗᒃ ᐱᕐᔪᐊᖑᔪᖅ ᓯᕗᒃᑲᖅᑕᖅᑎᒋᓂᐊᕋᑦᑎᒃᑯ 
ᑕᐃᒃᑯᐊ ᒪᒃᑯᒃᑐᑦ ᐊᒻᒪᓗ ᐃᑲᔪᕐᓱᕆᐊᖃᕐᖢᑎᒃᑯᑦ ᑮᓇᐅᔭᖅᑎᒍᑦ ᑕᒪᓐᓇ ᐃᓕᓴᖅᑎᓂᒃ 
ᐃᖅᑲᓇᐃᔭᖅᑎᑦᑎᖃᑦᑕᕐᓂᖅ ᑲᔪᓰᓐᓇᕈᓐᓇᕐᓂᐊᕐᒪᑦ. ᑲᑎᒪᔨᕋᓛᑦ ᐃᑲᔪᕐᓱᐃᒋᕗᑦ ᐊᒃᓱᕉᑎᖃᕐᓂᖏᓐᓂᒃ ᑖᒃᑯᐊ 
ᐱᓕᕆᕝᕖᑦ ᐃᖅᑲᓇᐃᔭᖃᑎᖃᕐᖢᑎᒃ ᓄᓇᓕᖕᓂ ᐊᐅᔭᒃᑯᑦ ᐃᖅᑲᓇᐃᔭᖅᑎᑦᑎᖃᑦᑕᕐᓂᐊᕐᓗᑎᒃ ᒥᑭᓐᓂᕐᓴᓂᒃ 
ᓄᓇᓕᖕᓂ ᒐᕙᒪᖃᕐᕕᐅᖏᑦᑐᓂ ᐊᒻᒪᓗ, ᓯᐊᒻᒪᒃᑎᕐᕕᐅᓯᒪᙱᑦᑐᓂᒃ.  
 
ᐃᒃᓯᕙᐅᑕᖅ, ᐃᖅᑲᓇᐃᔭᖅᑏᑦ ᒪᑭᒪᑦᑎᐊᓂᖏᑦ ᐊᒃᓱᐊᓗᒃ ᐱᕐᔪᐊᖑᔪᑦ ᑲᑎᒪᔨᕋᓛ ᐊᖏᕐᓯᓚᐅᕋᓗᐊᖅᑎᓪᓗᒋ 
ᒐᕙᒪᒃᑯᑦ ᓄᖅᑲᕐᓂ ᐃᖅᑲᓇᐃᔭᖅᑏ ᓄᖅᑲᖅᑕᕐᓂᖏᑦ 31%-ᖏᓐᓃᓚᐅᖅᑐ 2007 16%-ᖑᓕᕐᒪᑦ 2006-07-ᒥ 
ᓱᓖᓚᒃ ᐊᑲᐅᙱᓕᐅᕈᑎᖃᖃᑦᑕᖅᑐ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏ ᐅᐸᒐᔪᙱᓗᐊᕐᓂᖏᓐᓂᒃ ᑕᒪᓐᓇᒎᖅ 
ᐊᐅᓚᑕᐅᑦᑎᐊᒃᑲᓐᓂᕋᓱᒃᑐᖅ ᐅᐸᖃᑦᑕᙱᑦᑐᑦ ᐊᑲᐅᙱᓕᐅᕈᑎᖓ ᐲᕐᓂᐊᕐᒪᑦ ᐊᒻᒪᓗ ᑕᐃᒃᑯᐊ 
ᐊᔪᐃᓐᓈᕆᔪᖁᑎᖃᖅᑐᑦ 117-ᖑᓚᐅᖅᑐᑦ ᒫᑦᓯ 31 2006-ᒥ 91-ᖏᓐᓇᐅᓕᖅᑐᒎ ᒫᑦᓯ 31 2007-ᒥ.  
 
ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᒐᕙᒪᒃᑯᑦ 2008-09 ᐸᕐᓇᐅᑎᖏᑦ ᐅᖃᕐᓯᒪᖕᒪᑕ ᓯᕗᓪᓕᐅᔾᔭᐅᑎᓯᒪᔭᖏᑦ 2008-
09-ᒥ ᐃᓗᓕᖃᕐᐳᖅ ᐊᑐᓕᖅᑎᑦᑎᓂᕐᒥᒃ ᑲᑐᔾᔨᓪᓗᑎᒃ ᖃᐅᔨᒪᔨᑕᕆᔭᐅᔪ ᑲᑎᒪᔨᕋᓛᖏᑦ ᐊᒻᒪᓗ, ᓄᓇᕘᒥ 
ᐃᖅᑲᓇᐃᔭᖅᑎ ᑲᑐᔾᔨᖃᑎᒌᖏᑦ ᐊᒻᒪᓗ, ᐃᓕᓴᐃᔩ ᑲᑐᔾᔨᖃᑎᒌᖏᑦ ᑕᒪᒃᑯᐊ ᐊᑲᐅᖏᓕᐅᕈᑎᖃᖅᑐ 
ᐊᖏᖃᑎᒌᒍᓐᓇᐃᓪᓕᔪᓕᕆᔾᔪᑏᑦ ᐊᑐᓕᖅᑎᑕᐅᓂᐊᕐᒪᑕ ᐊᒻᒪᓗ, ᐱᐅᓯᕚᓪᓕᕐᓗᑎᒃ ᑲᒪᒋᔭᐅᔾᔪᓯᖏᑦ.  
 
ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᖏᑦᑕ ᐊᑐᐊᒐᖓᑦ ᐊᒃᑐᐃᓂᖃᓪᓚᕆᒃᐳᖅ ᐃᖅᑲᓇᐃᔭᐃᓐᓇᕐᓂᐊᖅᑐᓂᒃ 
ᐊᒻᒪᓗ ᒥᓂᔅᑕᐅᓚᐅᕐᓯᒪᔫ ᑎᑎᕋᓚᐅᖅᑕᖏ ᑲᑎᒪᔨᕋᓛᓄᑦ ᓇᓗᓇᐃᕐᓯᓚᐅᖅᑐᖅ ᑕᒪᓐᓇᒎ ᒫᓐᓇ 
ᑲᒪᒋᔭᐅᕙᓪᓕᐊᔪᖅ. ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ 2008-09 ᐸᕐᓇᐅᑎᖏᑦ ᐅᖃᕐᓯᒪᓚᐅᖅᑐᑦ ᑖᒃᑯᐊᒎᖅ 
ᐃᒡᓗᓕᕆᔨᕐᔪᐊᒃᑯᑦ ᐊᑕᐅᓯᕐᒥᒃ ᐊᑕᐅᓯᕐᒧᑦ ᐊᕐᕌᒍᒧᑦ ᐋᖅᑭᒃᓯᒪᔪᒥᒃ ᐃᖅᑲᓇᐃᔭᖅᑏ ᐃᒡᓗᖏᓐᓂ ᕿᒥᕐᕈᓂᐊᖅᑐᑦ  
ᐊᒻᒪᓗ, ᓇᐅᑦᑎᕐᓲᕇᓐᓇᕐᓂᐊᕐᖢᓂᒡᔪᒃ ᐊᑐᐊᒐᓂ ᐱᖃᑎᒋᓗᓂᔾᔪ ᐃᖅᑲᓇᐃᔭᖅᑐᓕᕆᔨᒃᑯᑦ. ᐱᕐᔪᐊᖑᔪᑦ ᑕᒪᒃᑯᐊ 
ᒐᕙᒪᒃᑯᓐᓄᑦ ᕿᒥᕐᕈᓇᒃᑕᐅᑉᐸᑕ ᐊᒻᒪᓗ ᖃᐅᔨᔭᖏᑦ ᒪᓕᒐᓕᐅᕐᕕᖕᒧ ᐅᖃᐅᓯᕆᔭᐅᓗᑎᒃ ᑐᑭᓯᑦᑎᐊᕐᓂᐊᕋᑦᑕ 
ᖃᓄᐃᓕᖓᓪᓚᕆᒃᑲᓗᐊᕐᒪᖔᑦ.  
 
ᒐᕙᒪᒃᑯᑦ ᖃᐅᔨᓴᐃᔭᕆᐊᖃᕐᒥᔪᑦ ᑕᒪᒃᑯᐊ ᐊᑐᐊᒐᐃᑦ ᑐᕌᒐᓕᐊᕆᓯᒪᔭᒥᓐᓂᒃ ᑎᑭᐅᑎᕙᓪᓕᐊᒐᓗᐊᕐᒪᖔᖏᑦ 
ᐱᔾᔪᑎᖃᖅᑎᓪᓗᑕ ᓄᓇᕘᒥ ᐃᒡᓗᑭᒃᓴᕐᓂᖅ ᐊᒻᒪᓗ ᓇᖕᒥᓂᕆᔭᐅᔪᑦ ᐃᒡᓗᑦ ᓄᓇᕗᑦ ᐃᓗᐊᓂ.  
 
ᒐᕙᒪᒃᑯᑦ ᐊᖏᕈᑎᖏᑦ ᓄᓇᕘᒥ ᐃᖅᑲᓇᐃᔭᖅᑏ ᑲᑐᔾᔨᖃᑎᒌᖏᓐᓄᑦ ᐃᓱᓕᓚᐅᖅᑐᖅ ᓰᑎᕝᕙ 30 2006-ᒥ 
ᑲᑎᒪᔨᕋᓛᑦ ᐃᓱᒫᓘᑎᖃᓚᐅᖅᑐᑦ ᐋᔩᕈᑏᑦ ᑕᒪᒃᑯᐊ ᐅᓪᓗᒥᒧᑦ ᓱᒃᑲᐃᑦᑐᕐᔪᐊᒻᒪᕆᐊᓘᖕᒪᑕ ᑕᒪᓐᓇ 
ᓇᐅᑦᑎᕐᓱᖅᑕᐅᖏᓐᓇᕐᓂᐊᖅᑐᖅ. ᐱᓕᕆᐊᖃᕋᓱᖕᓂᐊᕐᖢᑎᒡᓗ ᐊᖏᕈᑎᓂᒃ ᐊᖏᕈᑎᖃᕐᓂᐊᕐᒪᑕ 
ᐊᑭᑐᓗᐊᙱᑦᑐᓂᒃ ᓄᓇᕗᒥ ᐃᖅᑲᓇᐃᔭᖅᑏ ᑲᑐᔾᔨᖃᑎᒌᖏᑦ ᖃᓄᐃᓕᖓᓂᕐᒥᖕᓂᒃ ᑕᖅᑲᐅᖓ  

ᓇᓗᓇᐃᔭᐃᒐᔪᑦᑐᑦ ᐊᒻᒪᓗ ᐱᕐᔪᐊᖑᒻᒥᔪᖅ ᒐᕙᒪᒃᑯᑦ ᑕᖅᑲᒃᑯᓐᓄᖓ ᑐᑭᓯᓇᑦᑎᐊᕐᓗᑎᒃ ᐅᓂᒃᑳᖃᑦᑕᕐᒥᓗᑎᒃ 
ᐊᒻᒪᓗ ᒪᓕᒐᓕᐅᖅᑎᓄᑦ.  
 
ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᒍᑎᒃᑲ, ᒪᓕᒐᓕᐅᖅᑏᑦ ᓇᒻᒥᓂᖅ ᐃᓱᒫᓘᑎᒋᔭᒥᓂᒃ 
ᓂᓪᓕᐅᑎᖃᕈᒪᓂᐊᖅᑐᔅᓴᐅᒻᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᒃᓯᕙᐅᑕᐅᖃᑕᐅᔫᖅ. ᐱᒋᐊᓚᐅᖏᓂᓐᓂ 
ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ ᒪᓕᒐᓕᐅᖅᑎᓂᒃ. ᒪᓕᒐᖅ 77(1), 10 ᒥᓂᖃᑦᑐᑎᑦ ᐊᒻᒪᓗ ᒪᓕᒐᖅ 77(2) 
ᒪᓕᒃᖢᒍ, ᐃᓱᒪᔅᓲᑎᒋᔭᐅᓗᓂ ᐃᒃᓯᕙᐅᑕᕐᒧᑦ ᒪᓕᒐᓕᐅᖅᑎ ᐊᑕᐅᓯᐊᖏᓪᓗᓂ ᐅᖃᓪᓚᒍᓐᓇᖅᑎᑕᐅᔪᖅ. 
ᐅᖃᓯᕆᔭᐅᔫᑉ ᒥᒃᓵᓄᑦ ᑭᓯᐊᓂ ᐃᓘᓇᖏᑦ ᑕᐃᒃᑯᐊ ᓂᓪᓕᕈᒪᔪᑦ ᓂᓪᓕᑐᐃᓐᓇᐅᓯᒪᓕᖅᐸᑕ.  
 
ᐃᓕᒃᓯᓐᓄᑦ ᐅᖃᕈᒪᔪᖓ ᖃᖓ ᐃᓛᒃ ᐊᔪᓐᓇᓐᖏᑐᐊᕌᖓᓐ ᒪᑉᐱᒐᐃᑦ ᑲᒪᒋᔭᐅᓕᖅᐸᑕ ᑕᐃᒃᑯᐊ ᒪᑉᐱᒐᑦ 
ᓇᓕᖅᑯᓪᓗᒋᑦ ᐊᐱᖅᑯᑎᖃᖃᑦᑕᕐᓗᑎᒃ. ᑭᓱᑐᐃᓐᓇᕐᓄᑦ ᑐᕌᖓᔪᑦ ᐊᐱᖅᑯᑏᓐ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᐃᒻᒪᖄ ᓇᓴᖅᑲᐅᒍᕕᓪᓘᓐᓂᑦ 
ᓈᒻᒪᒐᔭᖅᑐᔅᓴᐅᖅᑲᐅᔫᒐᓗᐊᖅ ᑕᐃᓐᓇᓴᐃᓐᓇᐅᔮᕋᕕᓐ ᐱᑐᖃᓕᕆᔨᐅᖅᑲᐅᔪᖅ ᐅᐊᑦᑎᐊᖅ ᐊᒻᒪᓗ ᐊᓕᐊᓇᐃᑦ 
ᑕᕝᕙᓃᒃᑲᑦᓯ, ᑐᓐᖓᓱᒋᑦᑎ.  
 
ᐊᖏᔪᒥᒃ ᐱᓕᕆᐊᒃᓴᖃᕋᕕᑦ ᓲᖃᐃᒻᒪ ᑖᒃᑯᐊ ᐱᓪᓚᕆᐅᓂᐊᓘᒃ ᐃᓄᓐᓄᓪᓗ ᐊᒻᒪᓗ ᐃᓄᑐᐃᓐᓇᐅᖏᑦᑐᐊᓗᓐᓄᑦ 
ᑕᒪᒃᑮᒐᒃᑭᑦ ᒥᓂᔅᑑᓪᓗᑎᒃ ᐅᐱᒋᕙᒋᑦ. ᐊᒻᒪ ᐃᓕᑦᑐᑦ ᐅᖃᓕᒫᕆᐅᕈᒪᒐᓗᐊᖅᐳᖓ ᐃᓄᒃᑎᑐᑦ ᐅᖃᓕᒫᓕᕌᖓᕕᑦ 
ᑐᓱᒋᖃᑦᑕᕋᒃᑭᑦ.  
 
ᐅᑯᐊ ᐃᓛᒃ ᑖᓐᓇ ᐱᔭᕐᓂᖏᑦᑐᐊᓘᒻᒪᑦ ᓴᓇᔨᒃᓴᓯᐅᖅᑎᐅᓪᓗᓂ, ᓴᓇᔪᒃᓴᐃᓪᓗ ᒪᑯᐊ ᐱᔪᒪᔪᓗᒃᑖᕌᓘᓪᓗᑎᒃ 
ᓲᖃᐃᒻᒪ ᐆᑦᑐᐸᒻᒪᑕ ᑕᒪᒃᑯᓂᖓ ᓴᓇᕝᕕᒃᓴᓂᒃ ᐱᔪᓐᓇᕋᓱᒋᓕᕌᖓᒥᒃ ᐆᑦᑐᓲᖑᒻᒪᑕ ᓴᓇᕝᕕᒃᓴᖅ ᐅᒃᑯᐃᑕᐅᒻᒪᑦ. 
ᑭᓯᐊᓂ ᐃᓚᖏᑦᑕᐅᖅ ᓴᓇᕝᕕᒃᓴᑐᐃᓐᓈᓇᓱᒋᓪᓛᓪᓗᑎᒃ ᐆᑦᑐᓲᖑᒻᒪᑕ ᓇᓗᓇᓐᖏᒻᒪᑦ ᐊᒻᒪᓗ ᑭᐅᔭᐅᔪᒪᓪᓗᑎᒃ 
ᓂᕆᐅᒋᔭᑐᐊᖃᓕᖅᖢᑎᒃ ᐊᒻᒪᓗ ᐱᓇᓱᒋᒌᖅᖢᑎᒃ ᓴᓇᕝᕕᒃᓴᒥᒃ ᑖᒃᓱᒥᖓ ᐆᑦᑐᖅᑕᒥᓐᓂᒃ.  
 
ᑕᐃᒪᓐᓇᐃᑦᑑᑎᓪᓗᒍ ᐊᑦᔨᒌᖏᑦᑐᐊᓘᖃᑦᑕᖅᑰᒻᒪᑦ ᐃᓚᖏᑦ ᑕᒪᒃᑯᐊ ᑎᑎᕋᖅᕕᐅᔭᕌᖓᒥᒃ ᓂᕈᐊᖅᑕᐅᖏᑦᑐᑦ 
ᑕᒪᒃᑯᓄᖓ ᐊᐱᖅᓱᖅᑕᐅᒃᑲᓂᕐᓂᒧᓪᓘᓐᓃᑦ ᐱᔪᓐᓇᐅᑎᒋᓇᔭᓐᖑᐊᖅᑕᖏᓐᓂᒃ ᐅᕝᕙᓘᓐᓃᑦ 
ᐊᐱᖅᓱᑕᐅᒃᑲᓂᕐᓂᐊᖏᑦᑎᐊᕐᒪᕆᓐᓂᕋᖅᑕᐅᓪᓗᑎᒃ ᑎᑎᖅᑲᑖᖅᑐᓐ. ᑐᑭᓯᔪᓐᓇᖃᑦᑕᖏᒻᒪᑕ ᓈᒻᒪᐅᑎᖏᓐᓂᕐᒥᓂᒃ 
ᐃᓕᓐᓂᐊᖅᓯᒪᓂᖅ, ᐱᔪᓐᓇᐅᑦ ᐊᔪᓐᖏᓐᓂᖅ ᐊᑐᖅᑐᐊᓘᓕᖅᑎᓪᓗᒍ ᐅᓪᓗᒥᐅᓕᖅᑐᖅ. ᑕᒪᓐᓇ 
ᐅᖃᐅᓯᕆᓚᐅᖅᓯᒪᒋᓪᓗᒍ ᓲᕐᓗ ᐃᓄᓪᓚᕆᒃ ᓴᓇᕝᕕᒃᓴᖅᑕᖃᓕᕌᖓᒥᒃ ᓴᓇᓂᐊᕋᓱᒋᑲᐅᑎᒋᓕᓲᖑᒻᒪᑦ ᐃᒪᓐᓇ 
ᐱᔪᓐᓇᐅᑎᖃᕆᐊᓕᒃ, ᓈᒻᒪᐅᑎᔭᕆᐊᓕᒃ, ᐃᓕᓐᓂᐊᖅᓯᒪᓂᕐᒧᑦ ᐊᒻᒪᓗ ᐱᓕᕆᓂᓯᕕᓂᐅᓚᐅᖅᑐᓄᑦ ᖃᓄᖅ 
ᑖᒃᓱᒧᖓ ᓴᓇᕝᕕᒻᒧᑦ ᓈᒻᒪᐅᑎᓇᔭᕐᒪᖔᕐᒥᒃ ᐃᓱᒪᓇᓂ. ᑕᒪᓐᓇ ᐋᖅᑭᐸᓪᓕᐊᑐᐃᓐᓇᓂᐊᖅᑑᒐᓗᐊᖅ 
ᐃᓕᓐᓂᐊᕐᕌᓂᑉᐸᓪᓕᐊᔪᑯᓗᑐᐃᓐᓇᐅᒐᓗᐊᕐᒪᑕ ᒪᑯᐊ ᒪᒃᑯᑦᑐᐃᑦ ᐊᒻᒪᓗ ᐅᓕᒃᑲᓐᓂᐊᓄᑦ ᐃᓕᓐᓂᐊᖃᑦᑕᓕᖅᑐᑦ 
ᑕᒪᔾᔭᐅᓪᓗᑎᒃ. 
 
ᑕᐃᒪᓐᓇᐃᑦᑑᒻᒪᑦ ᑭᓯᐊᓂ ᐱᓕᕆᖃᑕᐅᒋᐊᖄᔾᔪᐃᓐᓇᖅᑑᔭᖃᑦᑕᓕᕋᑦᑕ ᒪᓕᒐᓕᐅᖅᑎᑐᐃᓐᓇᐅᒐᓗᐊᖅᑎᓪᓗᑕ 
ᑕᒪᒃᑯᓂᖓ ᐱᓕᕆᐊᒃᓴᑦ ᓇᓂᓗᒃᑕᐅᖅ ᐅᔭᖏᖃᑦᑕᕐᒪᑕ ᓄᓇᕗᒻᒥ. ᓲᕐᓗ ᖃᓪᓗᓈᑎᑐᖅᑲᐃ disappointed-ᑐᓄᑦ 
ᓲᓗ ᖁᕕᐊᓱᒻᒪᕆᖏᑦᑐᓄᑦ ᐆᑦᑐᓚᐅᕋᓗᐊᖅᖢᑎᒃ ᑐᓴᓐᓇᓵᖅᑎᑕᐅᕌᓗᓕᖅᖢᑎᓪᓗ 
ᑐᓴᓐᖏᑕᐃᓐᓇᑎᐊᒻᒪᕆᑦᑐᑎᓪᓗ ᐅᕝᕙᓘᓐᓂᑦ ᑐᓴᖅᑎᑕᐅᓕᕋᓗᐊᕐᕋᒥᒃ ᑖᒃᑯᓄᖓ ᐊᐱᖅᓱᖅᑕᐅᓂᐊᖅᑐᓄᒡᒎᖅ 
ᐃᓚᒋᔭᐅᔪᓐᓇᖏᒻᒪᑦ. ᑕᐃᒪ ᓇᓗᓇᐃᑲᐅᑎᒋᒐᓗᐊᕐᒪᓪᓕ ᐃᓕᓐᓂᐊᖅᓯᒪᓪᓗᓂ, ᐃᓕᓐᓂᐊᖅᓯᒫᔾᔪᒃᑐᓂ 
ᑕᒪᒃᑯᓂᖓ ᑕᐃᒪᓕ ᓴᓇᕝᕕᑦᑖᖏᓚᖓ ᒫᓐᓇ ᑭᓯᐊᓂ ᑕᕝᕗᖓ ᑎᑭᑐᐃᓐᓇᖃᑦᑕᖏᒻᒪᑕ ᐃᓱᒪᖏᑦ.  

ᐃᓱᐊᓐᓂᖅᓴᐅᓇᔭᖅᑑᒐᓗᐊᖅ ᓇᓗᓇᓐᖏᑦᑐᖅ ᑖᒃᑯᐊ ᓴᓇᕝᕕᓴᖅᓯᐅᑎᒃᑯᓐᓄᑦ ᐊᑐᐊᒐᒃᓴᐅᔪᐃᑦ ᐅᑯᓄᖓ 
ᓈᒻᒪᐅᑎᓐᖏᓐᓇᕕᑦ ᑖᒃᓱᒪ ᖃᐃᖁᔨᓚᐅᖅᑑᑉ ᓴᓇᕝᕕᒃᓴᒧᑦ ᐆᑦᑐᕋᔅᓴᐅᓚᐅᖅᑐᒧᑦ ᓈᒻᒪᐅᑎᓐᖏᓐᓇᕕᑦ ᐅᑯᓂᖓ 
ᐃᓕᓐᓂᐊᖅᓯᒪᓂᐅᓇᔭᖅᑐᓂᒃ ᑐᒃᓯᕋᖅᑕᐅᓚᐅᖅᑐᓂᒃ. ᑕᐃᒪᓐᓇᐃᓕᖓᔪᓂᓪᓘᓐᓃᑦ ᑐᓴᖅᑎᑕᐅᖃᑦᑕᓕᖅᐸᑕ 
ᑕᒪᒃᑯᐊ ᐃᓄᐃᑦ, ᐃᓄᓪᓚᑦᑖᑦ ᐆᑦᑐᕈᓐᓇᕐᒪᑕ ᓱᓇᓗᒃᑖᒧᑦ.  
 
ᓲᖃᐃ ᓴᓇᕝᕕᒃᓴᒧᑦ ᖃᓄᐃᑦᑐᑐᐃᓐᓇᕐᒧᑦ. ᑖᒃᑯᐊᓘᓐᓃᑦ ᐃᓕᓐᓂᐊᖅᓯᒪᙱᓗᐊᖅᑑᔭᖅᑐᑦ ᑕᐃᑲᓂ 
ᐊᑐᐊᒐᒃᓴᖅᑖᕈᓐᓇᕋᔭᕈᑦᓯ ᑐᑭᓯᑎᑎᑕᐅᔭᕆᐊᖃᕐᓂᖏᓐᓂᒃ ᓇᐅᒃᑯᑦ ᐱᔪᒪᔭᐅᔪᒧᑦ ᓈᒻᒪᐅᑎᙱᒻᒪᖔᕐᒥᒃ ᓲᕐᓗ 
ᖃᓪᓗᓈᑎᑐᑦ ᐅᖃᕋᔭᕈᒪ Weaknesses in requirements of competition-ᖑᔪᐃᑦ ᐃᒪᓐᓇ ᓱᓇᓂ 
ᑐᒃᓯᕋᕐᓂᖏᓐᓂᒃ ᐅᖃᖅᓯᒪᑦᓯᐊᓲᕌᓘᒻᒪᑕ ᐊᒻᒪᓗ ᓱᓇᒧᑦ ᓈᒻᒪᐅᑎᙱᓐᓂᖓᓂᒃ. 
 
ᑖᓐᓇ ᐃᒻᒪᖄ ᓇᓗᓇᐃᖅᓯᕕᐅᕌᕐᔪᖃᑦᑕᖅᐸᑕ ᓴᓂᐊᒍᓄᓐᓃᑦ ᐆᑦᑐᕐᓂᖓᑕ ᐃᓚᒋᙱᑕᕋᓗᐊᖓᑦ, ᓴᓂᐊᒍᖑᓐᓃᑦ 
ᐃᒻᒪᖃ ᓈᒻᒪᐅᑎᙱᔾᔪᑎᒋᔭᕐᓂ ᐊᑐᕐᓗᓂᒋᑦ ᐃᓕᓐᓂᐊᕆᐊᒃᑲᓐᓂᕐᓂᕐᒧᑦ 
ᐃᓱᒪᓕᒃᑲᓐᓂᖃᑦᑕᕋᓱᒋᑦᑎᐊᕋᓗᐊᕋᒃᑭᓪᓕ ᑕᐃᒃᑯᐊ ᐳᖅᑐᓂᖅᓴᒃᑲᓐᓂᕐᒧᑦ ᓲᕐᓗ ᐃᓕᓐᓂᐊᕆᐊᒃᑲᓐᓂᕈᒪᓂᕐᒧᑦ 
ᐃᑲᔪᕐᓂᖃᕋᓱᒋᑦᑎᐊᕋᔭᕋᒃᑯ ᑕᒪᓐᓇ. ᑕᐃᒪᓐᓇ ᐆᑦᑐᓚᐅᖅᑑᒐᓗᐊᖅ ᐃᒃᓯᓐᓇᖅᑕᐅᑐᐃᓐᓇᖅᖢᓂ ᑐᑭᓯᙱᒃᖢᓂᓗ 
ᓱᓇᒧᑦ ᐊᔪᕈᑎᖃᕐᒪᖔᕐᒥᒃ ᐊᔪᓗᐊᕋᓱᒋᔭᐅᒻᒪᖔᕐᒥᓗ ᓲᕐᓗ ᐃᒋᑦᑎᑐᐃᓐᓇᕐᓂᐅᔫᔭᕐᒪᑦ ᑖᔅᓱᒥᖓ ᐃᓄᒻᒥᒃ ᐊᒻᒪᓗ 
ᐆᑦᑐᒃᑲᓐᓂᕆᐊᒃᓴᖅ ᑭᒋᒋᐅᓱᓕᖅᖢᓂ ᖃᓄᖅ ᑕᐃᒪᓐᓇᕋᓗᒃ.  
 
ᑕᐃᒪᓐᓇᐃᑦᑑᒐᓗᐊᖅᑎᓪᓗᒍᐃ ᑖᒃᑯᓂᖓ ᖃᓄᐃᓕᔾᔪᓯᐅᓂᐊᖅᑐᓂᒃ ᑐᓵᓂᐊᕐᒥᒐᑦᑕ ᑮᓇᐅᔭᖏᓐᓂᒡᓗ ᑕᒪᓐᓇ 
ᐅᖃᐅᓯᕆᐊᕐᔪᒍᒪᖅᑲᐅᒐᒃᑯ ᑐᙵᓱᒡᓗᓯ ᑕᒡᕙᓂ ᐊᐱᖅᓱᖅᑕᐅᕝᕕᒻᒦᒃᑲᔅᓯ ᐊᒻᒪᓗ ᖁᔭᓕᓪᓚᕆᒃᑲᒪᓕ ᑖᒃᑯᐊ 
ᐃᓕᑦᓯᐅᙱᒃᑯᔅᓯ ᓲᕐᓗ ᐊᔪᖅᓴᖅᑐᒻᒪᕆᐊᓘᒐᔭᕋᑦᑕ ᒐᕙᒪᒃᑯᓐᓂ ᓄᓇᕗᑦ ᒐᕙᒪᖓᑦ ᐱᓇᓱᐊᖅᑎᓪᓗᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᑭᓱᑐᐃᓐᓇᕐᒧᑦ ᑐᕌᖓᔪᑦ ᐅᖃᐅᓯᒃᓴᐃᑦ. ᐊᑎᖁᑎᖃᕈᓐᓃᕋᒪ 
ᑭᓱᑐᐃᓐᓇᕐᒧᑦ ᑐᕌᖓᔪᓄᑦ ᐅᖃᐅᓯᖃᕈᒪᔪᓂᒃ. ᑭᓱᑐᐃᓐᓇᕐᓄᑦ ᐅᖃᐅᓯᕐᓄᑦ ᒫᓐᓇ ᒪᒃᐱᒐᖏᑎᒎᕐᓂᐊᓕᖅᐳᒍᑦ 
ᕿᒥᕐᕈᓇᒡᓗᑎᒍᑦ ᐱᓕᕆᕝᕕᒻᒧᑦ ᐊᑐᖅᑕᐅᔪᒫᖅᑐᑦ, ᒪᒃᐱᒐᖅ D-4-ᒥ ᐱᒋᐊᕐᓗᑕ. ᒪᒃᐱᒐᖓᑦ D-4 ᐱᒋᐊᕐᕕᒋᓗᒍ. 
ᓇᐃᓈᖅᓯᒪᔪᑦ ᐱᓕᕆᕝᕕᒻᒧᑦ ᐊᖓᔪᖅᑳᒃᑯᕕᑦ ᑲᑎᓪᓗᒋᑦ ᐊᐅᓚᔾᔪᑏᑦ ᐋᖅᑭᐅᒪᔾᔪᑏᒡᓗ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ’. (ᑐᓵᔨ ᓄᖅᑲᖅᐳᖅ) ᐊᐱᖅᑯᑎᖃᕈᒪᓪᓗᖓ ᑕᐃᒃᑯᐊ ᑕᐃᓐᓇ Introduction-
ᖃᖅᑎᓪᓗᒍ Co-Chair ᑖᓐᓇ ᐅᖃᐅᓯᕆᖅᑲᐅᔭᖓᑦ ᖃᓄᑭᐊᖅ ᑖᓐᓇ ᑕᐃᔭᐅᓲᖑᒐᓗᐊᖅ ᐃᓄᒃᑎᑐᑦ ᒪᓕᒐᐅᓇᔭᖅᑐᖅ 
ᐃᖅᑲᓇᐃᔭᖅᑎᓄᑦ Code of Conduct ᐃᖅᑲᓇᐃᔭᖅᑎᑦᑎᐊᕙᐅᒋᐊᖃᕐᓂᕐᒥᒃ, ᐅᐱᓐᓇᖅᑑᒋᐊᖃᕐᓂᐅᑉ ᒥᒃᓵᓄᑦ. ᑖᓐᓇ 
ᐋᖅᑭᒃᑕᐅᕙᓪᓕᐊᒻᒪᒡᒎᖅ ᐱᓕᕆᐊᖑᓪᓗᓂ ᐊᒻᒪ Business Plans-ᔅᓯᖕᓂᒃ ᐅᖃᖅᓯᒪᓪᓗᓂ ᑖᓐᓇ ᓴᖅᑭᖅᑐᒫᒻᒪᒡᒎᖅ 
ᐃᖅᑲᓇᐃᔭᖅᑎᑦᓯᖕᓄᑦ, ᖃᓄᐃᓕᖓᓕᖅᐸᓕᑭᐊᖅ ᑖᓐᓇ ᖃᖓᒃᑯᓪᓗ ᑕᕝᕗᖓ ᓴᖅᑎᒍᓐᓇᕈᒫᖅᑰᖅᐱᐅᒃ 
ᑲᑎᒪᕝᕕᑦᑎᓐᓄᑦ? ᐃᒃᓯᕙᐅᑖᖅ, thank you. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎᑦ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑖᒃᑯᐊᖏᓛᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑕᒪᑐᒥᖓ 
ᓲᕐᓗ ᐃᖅᑲᓇᐃᔭᕐᓂᐊᕐᓗᓂ ᐃᓄᑦᑎᐊᕙᐅᒐᓱᒋᐊᖃᕐᓂᖏᑦ ᐅᕝᕙᓗᑭᐊᖅ ᐱᓕᕆᑦᑎᐊᕐᓂᖅ ᐃᒪᓐᓇ ᖁᕕᐊᒋᔭᐅᔪᒥᒃ 
ᐱᓕᕆᓇᓱᑦᑎᐊᕐᓂᖅ ᑖᓐᓇ ᐅᖃᐅᓯᕆᒐᑦᑎᒍᑦ ᑕᕝᕙ ᐃᓚᓕᐅᑎᔪᒪᒐᑦᑎᒍᑦ ᓲᖃᐃᒻᒪᑦ Public Service Act ᑕᕝᕙᓂ 
ᐱᔨᑦᑎᕋᖅᑕᐅᓂᕐᒧᑦ ᒪᓕᒐᐅᓂᐊᖅᑐᒧᑦ. ᒫᓐᓇ ᑕᒪᓐᓇᐃᓛᒃ ᖃᐅᔨᒋᐊᖅᑕᐅᓯᒪᓕᖅᑐᖅ Deputy Minister-ᒋᔭᓄᑦ 
ᑕᒪᐃᓐᓄᑦ ᐃᖅᑲᓇᐃᔭᖅᑎᖃᖅᑐᓄᑦ ᐊᒻᒪᓗ ᖃᐅᔨᒋᐊᖅᑕᐅᓯᒪᓕᖅᖢᓂ ᖃᓄᕐᓕ ᐃᓱᒪᒋᔭᐅᓇᔭᕐᒪᖔᑦ ᖃᓄᕐᓗ 
ᐋᖅᑭᒃᑕᐅᓇ-ᐃᓛᒃ ᐋᖅᑭᒃᓯᒪᑉᐸᑦ ᐱᐅᓂᖅᓴᐅᓇᔭᕐᒪᖔᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᓐᓄᑦ. 
 
ᒪᑯᐊ ᓲᕐᓗ “ᐊᑲᐃᓪᓕᐅᕈᑎᖃᓕᕈᕕᑦ ᖃᓄᖅ ᐋᖅᑭᒍᑎᖃᕋᔭᖅᐱᑦ? ᐅᕝᕙᓘᓐᓃᑦ ᐃᒪᓐᓇ 
ᐱᑦᑎᐊᖃᑦᑕᐅᑎᔪᓐᓃᖅᑐᐊᓘᒍᑦᓯ ᖃᓄᐃᓕᐅᕆᐊᖃᕋᔭᖅᐱᑦ? ᐊᓯᖏᒡᓗ”, ᒫᓐᓇ draft-ᖃᓕᕋᓗᐊᖅᑐᒍᑦ 
ᐃᒃᓯᕙᐅᑖᖅ ᑭᓯᐊᓂ ᕿᒥᕐᕈᒃᑲᓐᓂᕆᐊᖃᕋᑦᑎᒍᑦ ᐊᒻᒪᓗ ᑖᓐᓇ ᑖᒃᑯᓄᖓ Cabinet-ᒧᑦ 
ᕿᒥᕐᕈᔭᐅᒃᑲᓐᓂᓚᐅᓱᖓᖅᑎᓪᓗᒋᑦ ᑕᕝᕗᖓ ᓴᖅᑭᖅᑐᓐᓇᕈᓐᓇᕐᓂᐊᖅᖢᑎᒍ ᐃᒃᓯᕙᐅᑖᖅ, ᒫᓐᓇ ᐸᕐᓇᒃᓯᒪᔪᒍᑦ 
ᑖᒃᓱᒧᖓ ᒥᒃᓵᓄᑦ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎᑦ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐄ’. (ᑐᓵᔨ ᓄᖅᑲᖅᐳᖅ) ᑖᓐᓇ Policy-ᖑᓂᐊᖅᑐᒃᓴᐅᒻᒪᑦ 
ᑭᒍᑎᖃᑦᓯᐊᕐᓂᐊᖅᑐᒃᓴᐅᕗᑦ ᒥᓂᔅᑕ ᑭᐅᖁᓪᓚᕆᑦᑕᕋᓗᐊᕗᑦ soon.  
 
ᐊᑯᓂᑲᓪᓚᒃ ᐊᕐᕌᓂᓕᒫᓂ ᐅᖃᐅᓯᕆᖃᑦᑕᓕᖅᖢᑎᒍᑦ ᓱᒐᒥᐅᓇ ᐱᑦᑎᕇᙱᑦᑐᐹᓘᕙ ᐋᖅᑭᒐᓱᒃᖢᒍ? ᓱᓇᐃᓐᓇ 
ᐱᔾᔪᑕᐅᓪᓚᕆᑦᑐᑭᐊᖅ? Thank you. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᓛᒃ ᑖᒃᑯᐊᖏᓛᒃ ᐃᓛᒃ ᕿᒥᕐᕈᔭᐅᖏᓐᓇᕐᒪᑕ ᑖᒃᑯᑑᙱᑦᑐᖅ ᓲᕐᓗ 
Code of Conduct ᑖᓐᓇᑑᙱᑦᑐᖅ. ᐊᒻᒪᓗ ᒪᑯᐊ ᐊᑲᐃᓪᓕᐅᕈᑎᖃᖅᑐᕕᓂᐅᓐᓂᖅᐸᑦ ᐃᖅᑲᓇᐃᔭᖅᑎᕗᑦ 
ᑖᔅᓱᒥᖓ Conflict of Interest ᓲᕐᓗ ᒪᑯᐊ ᐊᑲᐃᓪᓕᐅᕈᑎᖃᖅᐸᑕ ᐃᖅᑲᓇᐃᔮᒥᓄᑦ ᑖᒃᑯᐊᓗ 
ᓇᓗᓇᐃᕆᐊᖃᖅᖢᑎᒍᑦ ᐊᒻᒪᓗ ᑮᓇᐅᔭᐃᑦ ᐅᕝᕙᓘᓐᓃᑦ ᒐᕙᒪᒃᑯᑦ ᓯᓚᑖᓐᓂ ᐃᖅᑲᓇᐃᔭᖅᐸᑦ ᑕᒪᒃᑯᐊ 
ᓇᓗᓇᐃᖅᓯᒪᑦᑎᐊᕆᐊᖃᕐᓂᖏᓐᓄᑦ.  
 
ᑖᒃᑯᐊ ᑲᑎᖅᓱᒐᐅᓂᑯᖏᓐᓄᑦ ᑕᕝᕗᖓ Public Service Act ᐃᓗᐊᓄᑦ ᑕᕝᕗᖓ ᑎᑎᕋᖅᑕᐅᓯᒪᖁᒧᑦ ᑕᒪᒃᑯᐊ 
ᐱᔭᕆᑐᔾᔪᑎᒋᖅᑰᔨᒻᒪᒍ ᑖᓐᓇ ᐸᕐᓇᑦᑕᐅᓇᓱᐊᕐᓂᖓᓂᒃ ᑕᐃᒪᓐᓇᐃᓕᖓᕗᒍᑦ. ᒫᓐᓇ ᐊᒻᒪᓗ 
ᕿᒥᕐᕈᔭᐅᕙᓪᓕᐊᖏᓐᓇᖅᑐᖅ ᓲᕐᓗ ᑖᒃᑯᓄᖓ Justice-ᒃᑯᓐᓂᓗ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑕᒪᓐᓇ 
ᐋᖅᑭᒃᓱᖅᑕᐅᕙᓪᓕᐊᓕᖅᑎᒡᓗᒍ ᑕᒪᒃᑯᐊ ᐃᓱᒪᒋᔭᕆᐊᖃᕐᒥᒐᑦᑎᒍ ᒪᓕᒃᑲᑦ ᐊᑐᕆᐊᖃᖅᑕᕗᑦ 
ᐃᓱᒪᒋᔭᕆᐊᖃᖅᑕᕗᓪᓗ ᑕᕝᕙᓂ Public Service Act ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐊᓇᖅᑯᑎᑦ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᐊᓇᖅᑯᑎᑦ. (ᑐᓵᔨ ᓄᖅᑲᖅᐳᖅ) ᖁᔭᓐᓇᒦᖅᖢᒍ ᐋᖅᑭᒃᐸᓪᓕᐊᔪᖅ ᑕᑯᕙᓪᓕᐊᓪᓗᒍ 
ᓴᖅᑭᕋᑕᕈᒫᖅᑐᒃᓴᐅᔪᖅ.  
 
ᐊᒻᒪ ᑕᐃᑲᓂ ᑕᐃᓐᓇ Integrity Commmissioner-ᒋᔭᕗᑦ ᑕᒪᒃᑯᓄᖓ MLA-ᓄᑦ ᑕᐃᑲᓂ Annual Report-
ᒥᓂᒃ ᐅᖃᖅᓯᒪᖕᒪᑦ ᑕᒪᒃᑯᐊ ᒪᓕᒐᐃᑦ ᓲᕐᓗ ᐅᖃᐅᓯᕆᑲᐃᓐᓇᖅᑕᑎᑦ ᑐᕌᖓᔪᑦ ᐊᖏᔪᖅᑳᓪᓚᕆᖏᓐᓄᑦ 
ᒐᕙᒪᒃᑯᓐᓂ. ᑖᓐᓇ ᐊᐱᖅᑯᑎᒋᒃᑲᓐᓂᕈᒪᔭᕋ ᐃᓱᒪᒋᖃᑕᐅᒻᒪᖔᑦᓯᐅᒃ Cabinet Guidelines-ᖃᖅᑎᐊᖅᑑᔮᙱᒻᒪᑕ 
ᓴᓂᐊᒍᑦ Assembly ᐱᖃᕋᓗᐊᖅᖢᑕ. ᑭᓯᐊᓂ Cabinet ᐃᒻᒥᓂᒃ ᒥᓂᔅᑕ Premier Office-ᖓᓃᙶᖅᑐᒥᒃ 
ᑕᒪᑐᒧᖓ ᑐᕌᒐᖃᙱᓐᓇᔅᓯ.  
 
Weakness-ᒋᒐᓚᒃᑲᑦᑎᒍ ᓇᓗᓇᕈᓐᓃᓚᐅᖅᖢᓂ ᑕᐃᓐᓇ Integrity Commissioner ᒪᓕᒐᕗᑦ ᐅᕙᓂ 
Legislation ᑕᐃᓐᓇᑐᐊᒻᒪᕆᒃ Cabinet ᒪᓕᒻᒪᒍ. ᐃᓱᒪᒋᔭᐅᓯᒪᕗᖃᐃ Cabinet ᒥᓂᔅᑕᑦ Premier Office-
ᖓᓃᙶᖅᑐᑦ ᑖᓐᓇ ᐃᓚᒋᔭᐅᕙ? ᐃᓚᓕᐅᖃᓯᐅᑎᓯᒪᕚ ᐅᕝᕙᓘᕝᕚ ᑕᒪᒃᑯᓄᖓ ᒐᕙᒪᒃᑯᑦ ᓴᓇᔨᖏᓐᓄᑦ 
ᐊᖓᔪᖅᑳᒐᓚᓐᓄᑦ ᑕᒪᒃᑯᓄᖓᐃᓐᓇᑦ ᑐᕌᖓᕙᑦ? Thank you. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ Cabinet-ᓄᑦ ᑐᕌᖓᔪᓂᒃ ᑕᒪᓐᓇ 
ᑕᑯᒋᐊᖅᓯᒪᙱᑦᑎᐊᖅᑕᕗᑦ ᐃᓛᒃ ᕿᒥᕐᕈᓯᒪᙱᑕᕗᑦ ᓲᖃᐃᒻᒪᑦ ᑖᒃᑯᓂᖓ EIA-ᒃᑯᓐᓂ ᑖᒃᑯᐊ 
ᐱᓕᕆᐊᖑᓂᖓᓄᑦ ᑭᓯᐊᓂ ᐃᓛᒃ ᕿᒥᕐᕈᔭᕆᐊᖃᕐᓂᐊᓪᓚᕆᑦᑕᕗᑦ ᑖᒃᑯᐊ Senior Personnel Secretariat-ᒥ 
ᑖᒃᑯᐊ ᐱᑕᖃᕐᒥᒻᒪᑕ ᑕᒪᒃᑯᓄᖓ ᐃᖅᑲᓇᐃᔭᖅᑎᓄᑦ ᐳᖅᑐᓂᖅᐹᓂᒃ ᑲᒪᔨᐅᔪᓄᑦ ᑕᐃᒃᑯᓄᖓᓘᓐᓃ 
ᑎᓕᐅᕈᑎᒋᔪᓐᓇᖅᑕᕗᑦ ᖃᓄᐃᑦᑐᒥᒃ ᑕᒪᑐᒥᖓ ᒥᒃᓵᓄᑦ ᖃᓄᖅᑑᕈᑎᒃᓴᒥᒃ ᐋᔩᕈᑎᒃᓴᒥᒃ ᑕᐃᒪᓐᓇᐃᑦᑐᒥᒃ 
ᐊᐱᕆᓇᓱᒍᓐᓇᖅᑕᕗᑦ ᑖᓐᓇ ᐱᔭᐅᔪᒪᑉᐸᑦ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓴᓇᔭᐅᕙᓪᓕᐊᑎᓪᓗᒋᑦ ᑕᐃᒃᑯᐊ Conflict Guidelines, Conflict of 
Interest ᓲᕐᓗ ᑖᒃᑯᐊ ᐋᖅᑭᒃᐸᓪᓕᐊᑎᓪᓗᓯᐅᒃ ᐊᔾᔨᒌᙱᑦᑐᓂᒃ ᐅᖃᕈᓐᓇᖅᐱᖃᐃ ᖃᑦᓯᐅᓕᖓᓂᐊᕐᒪᖔᑕ Hay 
Plan-ᒨᖓᔪᓪᓘᓐᓃᑦ ᐃᓛᒃᑰᖓᔪᖃᐅᓪᓛᓂᐊᖅᑑᔮᖅᐹᑦ?  
 
ᑖᓐᓇ ᓂᓪᓕᕈᑎᒋᓗᐊᖅᑕᕋ ᖃᐅᔨᓯᒪᓕᖅᖢᑎᒍ ᑕᐃᒃᑯᐊ Committee Meeting-ᒦᒃᖢᑕ ᐊᓯᖏᓐᓄᑦ ᓲᕐᓗ CGS 
ᑕᐃᒃᑯᐊ Technical-ᒐᓚᐃᑦ ᐊᒻᒪ Transportation ᒥᒃᓵᓄᑦ ᐃᖅᑲᓇᐃᔭᖅᑐᕕᓂᕐᓂᒃ ᖃᐅᔨᓯᒪᓪᓗᑕ 
ᕿᓚᒥᐊᓗᒡᓗ ᐃᖅᑲᓇᐃᔭᕈᓐᓃᑐᐊᕋᒥᒃ ᑳᓐᑐᕌᒃᑦ-ᑕᖅᑐᕕᓂᐅᓚᐅᖅᑐᑦ ᐊᖏᔪᑲᓪᓛᓗᒻᒥᒃ.  
 
ᑕᒪᒃᑯᐊ ᑕᐃᒪᐃᖃᑦᑕᕐᓂᖏᓐᓄᑦ ᑖᓐᓇ ᑐᐊᕕᕐᓇᒐᓚᒃᑑᔮᓕᕋᓗᐊᕐᒪᑕ ᑮᓇᐅᔭᓂᒃ ᐊᖏᑐᐃᓐᓇᓗᐊᒐᓚᒃᑑᔮᕋᔅᓯ 
ᑕᒪᐅᖓᐃᓐᓇᖅ ᒐᕙᒪᒃᑯᓯᒍᑦ. Consultants Report ᐊᒥᓱᑦ ᑕᑯᖃᑦᑕᖅᖢᒋᑦ, Consultant-
ᖑᑲᐅᑎᒋᓪᓚᕆᖃᑦᑕᕐᒪᑕ ᐊᓯᐊᓂᒃ ᐃᓕᓯᒪᔪᒥᒃ ᓴᓇᔪᒥᒃ ᐃᓂᖏᖅᑕᐅᑲᐅᑎᒋᖏᓐᓂᑯᖏᓐᓄᑦ. ᑕᒪᒃᑯᐊ 
ᑕᐃᒪᓕᖓᓂᐊᖅᑑᔮᖅᐹ ᐃᓛᑰᒐᓚᓪᓗᑎᒃ ᒐᕙᒪᒃᑯᓐᓂᒃ ᓴᓐᖏᓂᖏᑦ ᓯᐊᓛᖑᓂᖏᓪᓘᓐᓃᑦ ᒪᓕᓪᓗᒋᑦ? Thank 
you. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᕿᒥᕐᕈᒐᑦᑎᒍᓂᓛᒃ ᐱᔨᑦᑎᕋᖅᑕᐅᓃᑦ Public 
Service Act, ᐊᒻᒪᓗ ᑖᒃᑯᐊ ᐃᓗᐊᓃᑦᑐᑦ ᐊᑦᔨᒌᖏᕈᓘᔭᖅᑐᑦ, Code of Conduct ᒪᑯᐊ 
ᐃᖅᑲᓇᐃᔭᑦᑎᐊᕆᐊᖃᕐᓂᖅ ᐅᕝᕙᓘᓐᓃᑦ ᐊᑲᐃᓪᓕᐅᕈᑎᖃᕐᓂᖅ. ᑕᒪᓐᓇ ᖃᓄᖅᑑᕈᑎᒋᔪᓐᓇᖅᑕᕗᑦ ᑖᒃᓱᒪ 
ᓯᓚᓇᑖᒍᑦ. ᑖᓐᓇ Public Service Act ᓲᕐᓗ ᐱᔨᑦᑎᕋᑦᑎᓄᑦ ᑐᕌᖓᒻᒪᑦ ᑭᓯᐊᓂ ᑕᒪᒃᑯᓄᖓ ᐳᑦᑐᓂᖅᓴᐅᔪᓄᑦ 
Cabinet-ᒧᑦ ᑕᒪᓐᓇ ᖃᓄᖅᑑᕈᑎᒋᒃᑲᓐᓂᕈᓐᓇᕐᒪᖔᑎᒍ ᐃᓱᒪᔅᓴᖅᓯᐅᕈᑎᒋᔭᕆᐊᖃᕐᓂᐊᑕᔅᓴᕆᓪᓗᑎᒍ ᐊᒻᒪᓗ 
ᖃᐅᔨᓇᓱᒋᐊᖃᕐᓂᐊᖅᐳᒍᑦ departments-ᖑᔪᑦ ᐱᓗᐊᖅᑐᒥᒃ EIA-ᑯᑦ ᑕᒪᓐᓇ ᖃᓄᖅ ᑲᒪᒋᔪᓐᓇᕐᒪᖔᑦᑎᒍᑦ 
ᑕᒪᑐᒧᖓ ᕿᒥᕐᕈᔭᕆᐊᒧᑦ ᐊᖏᕈᑎᒋᓯᒪᔪᓐᓇᓂᐊᖅᑕᕋ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐊᒻᒪ ᑖᓐᓇ ᐱᓕᕆᐊᕐᕆᑎᓪᓗᓯᐅᒃ ᑖᓐᓇ ᒪᓕᒐᒃᓴᖓ ᐃᖅᑲᓇᐃᔭᖅᑎᓯ, Public Service Act 
ᑕᐃᑲᓂᖃᐃ ᑖᓐᓇ ᐃᓱᒪᒋᓯᒪᕕᓯᐅᒃ ᐊᐱᖅᑯᑎᒋᖃᑦᑕᖅᓯᒪᔭᕗᑦ ᑕᐃᑲᓂ ᑲᑎᒪᔨᕋᓛᓂ HR-ᒦᑦᖢᑕ. ᓲᕐᓗ whistle 
blower ᖁᖁᐊᖅᑐᖃᑦᑐᐊᓘᓕᕐᓂᖅᐸᑦ ᑐᕌᖓᔪᖅ. ᓇᓗᓇᕈᓐᓃᓚᐅᕐᖓᑦ ᑕᐃᒃᑯᐊ Crown Corporation-
ᑯᓪᓘᓐᓃᑦ ᑕᐃᒪᐃᑦᑐᖃᕆᐊᖃᑦᑑᔮᕐᓂᖏᑦ NBCC-ᑯᓐᓂᑦ ᑕᐃᒃᑯᐊ ᖃᓄᐃᓕᐅᕈᓘᔭᖃᑦᑕᕐᓂᑯᐊᓗᐃᑦ ᑕᐅᑐᑦᖢᒋᑦ.  
 
ᐊᒻᒪᓗ ᑕᑯᓯᒪᓪᓗᑕ ᑕᐃᑲᓂ ᐃᖅᑲᓇᐃᔭᖅᑎ ᐊᑕᐅᓯᖅ $50,000 ᐅᖓᑖᓄᑦ ᐅᕙᑕᐃᓐᓂᑯᖃᓕᓚᐅᖅᖢᓂ 
ᐅᑭᐅᓂᒃ ᒪᕐᕉᓐᓂᖃᐃᖑᕙᓪᓚᐃᔪᓂ ᐃᖅᑲᓇᐃᔭᖅᖢᓂ. ᐅᐊᑲᓪᓚᓗᐊᒻᒪᕆᐊᓘᒻᒪᑕ ᓲᕐᓗ 
ᖃᐅᔨᒪᔭᐅᓕᕋᓗᐊᖅᖢᑎᒃ Whistle blower protection-ᖃᖏᓐᓂᖓᓄᑦ. ᓲᕐᓗ ᒐᕙᒪᒃᑯᑦ 
ᐱᕋᔭᕆᐊᓪᓚᕆᓕᕋᓗᐊᖅᑲᑕ ᐃᖅᑲᓇᐃᔭᑦᑎᑦ ᓈᒻᒪᖏᑦᑐᓂᒃ, ᐅᖃᐅᓯᐅᓂᖅ ᐊᔪᒻᒪᑕ ᐅᓗᕆᐊᓱᒃᖢᑎᒃ, 
ᑯᒃᓴᓱᒃᖢᑎᒃ. ᑕᒪᒃᑯᐊ ᑕᐃᒪᐃᒋᐊᖃᖏᒻᒪᑕ. ᑕᒪᑐᒪ ᒥᒃᓵᓄᖅᑲᐃ ᐋᖅᑮᒋᐊᖅᓯᒪᕕᓯ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᐄ, ᐃᓛᒃ ᑖᒃᑯᐊ ᑕᒪᒃᑯᓄᖓ ᓲᕐᓗ ᖃᐅᔨᔪᖃᑦᑐᕕᓂᐅᓐᓂᖅᐸᑦ ᐅᓇ 
ᐊᖏᔪᖅᑳᖑᔪᖅ ᐱᑦᑎᐊᖅᑰᕈᓐᓃᕐᒪᑦ ᐅᕝᕙᓘᓐᓃᑦ ᐱᑦᑎᐊᖏᓪᓚᑦᑖᖅᑐᐊᓗᒃ ᐅᕝᕙᓘᓐᓃᑦ ᐱᕋᔭᑦᑐᓘᓐᓃᑦ. ᑖᓐᓇ 
ᓯᐊᓛᒋᔭᐅᒐᒥ ᖃᓄᕐᓕ ᑐᓴᖅᑎᑦᑎᔪᓐᓇᖅᐸ ᐊᖏᔪᖅᑳᖓᑕ ᐊᖏᔪᖅᑳᖓᓂᖅᑲᐃ. ᐃᒪᓐᓇ ᑯᒃᓴᓱᓐᖏᑎᐊᕐᓗᓂ 
ᐱᑦᑎᐊᖅᑕᐅᓂᐊᕐᕋᓗᐊᕐᒪᖔᓐ. ᑖᓐᓇ ᖃᓄᖅᑑᕈᑎᒋᓯᒪᔭᕗᑦ ᕿᒥᕐᕈᓯᒪᓪᓚᕆᑦᑕᕗᓪᓗ ᑕᒪᓐᓇ  
ᐅᖃᐅᓯᐅᖃᑦᑕᖅᓯᒪᓂᑰᓕᕐᒪᓐ ᓲᖃᐃᒻᒪ ᓴᐳᒻᒥᔭᐅᔭᕆᐊᖃᓐᓂᖏᓐᓂᒃ ᑕᒪᒃᑯᐊ ᐃᖅᑲᓇᐃᔭᖅᑏᑦ 
ᐅᓐᓂᓗᒃᓴᓂᖅᐸᑕᓘᓐᓃᑦ ᐅᖃᐅᓯᖃᑦᑐᕕᓂᐅᓐᓂᖅᐸᑕᓘᓐᓃᑦ. ᑕᒪᓐᓇ ᑕᕝᕗᖓ Public Service Act, ᐃᓛᒃ  

ᐱᔨᑦᑎᕋᖅᑕᐅᓂᕐᒧᑦ ᐃᓱᒪᒋᓯᒪᓪᓗᑎᒍᑦ ᐊᒻᒪᓗ ᐊᐱᖅᓲᑎᒋᓂᐊᖅᖢᑎᒍ ᑕᒪᓐᓇ ᒪᓕᒐᔅᓴᖅ ᐋᖅᑭᓱᖅᑕᐅᕙᓪᓕᐊᓕᖅᐸᑦ.  
 
ᑕᕝᕙᓃᒋᐊᖃᕋᔭᕐᒪᖔᑦ ᐅᕝᕙᓘᓐᓃᑦ ᑖᓐᓇ ᐃᖅᑲᓇᐃᔭᖅᑎ ᓴᐳᒻᒥᔭᐅᔭᕆᐊᖃᕐᓂᖏᑦ ᐱᑦᑎᐊᕐᕋᓗᐊᕐᓗᑎᒃ 
ᐊᖏᔪᖅᑳᖏᓐᓄᑦ ᖁᕕᐊᒋᔭᐅᖏᓗᐊᕐᓂᖅᐸᑕ ᓇᐅᒃᑯᑦ ᓴᐳᒻᒥᔭᐅᑦᑎᐊᕐᕈᓐᓇᕐᒪᖔᑕ ᑖᓐᓇ ᐅᖃᐅᓯᕆᔭᐅᓯᒪᓪᓗᓂ. 
ᑕᐃᒪ ᐃᓱᒪᓇᖅᑑᒐᓗᐊᖅ ᑕᒪᑐᒪᓂ ᐸᕐᓇᒃᑕᐅᕙᓪᓕᐊᓕᖅᑎᓪᓗᒍ ᑖᓐᓇ ᒪᓕᒐᒃᓴᐅᑉ ᐃᓗᐊᓃᓐᓇᔭᖅᑐᖅ. 
ᖃᓄᐃᓕᖓᓂᐊᕐᒪᖔᓐ. ᐊᒻᒪᓗ ᑖᓐᓇ ᐅᖃᐅᓯᕆᑦᑎᐊᕐᕈᒪᓪᓗᒍᑦᑕᐅᖅ ᑖᒃᑯᓄᖓ Cabinet-ᑯᓐᓄᑦ ᑕᒪᓐᓇ 
ᐅᖃᐅᓯᐅᑲᓐᓂᕆᐊᖃᕐᓂᐊᖅᑐᖅ ᐊᒻᒪ ᐃᓱᒪᓇᖅᑐᓘᓐᓂᑦ ᐊᓪᓛᑦ ᖃᓄᕐᓕ ᓯᕗᓂᕆᓂᐊᖅᑕᑎᓐᓂ.  
 
ᐊᑲᐃᓪᓕᐅᕈᑎᖃᑦᑐᕕᓂᐅᓕᕐᓂᖅᐸᑕ ᐊᒻᒪ ᐅᓪᓗᒥ ᐅᖃᐅᓯᐅᖅᑲᐅᓪᓗᓂ Ombudsman, ᓲᕐᓗ ᑕᐃᓐᓇ 
ᐊᖏᖃᑎᒌᒍᓐᓇᐃᓕᓐᓂᕐᐸᑕ ᑕᐃᓐᓇ ᐅᖃᖅᑎᓪᓚᕆᒃ ᐃᒡᕕᑦ ᑕᒻᒪᕐᐳᑎᑦ, ᑕᒻᒪᖏᓚᑎᑦ ᒪᑯᓂᖓ ᑕᐃᓐᓇᓘᓐᓃ 
ᐃᓱᒪᒋᔭᐅᔪᓐᓇᕐᑐᓂᒃ. ᑕᒪᓐᓇ ᕿᒥᕐᕈᓯᒪᔭᕗᑦ ᐃᒃᓯᕙᐅᑕᖅ, ᐊᒻᒪᓗ, ᑐᓴᐅᒪᑎᓐᓂᐊᖅᑕᕗᑦ ᑖᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᕗᑦ ᑕᒪᓐᓇ ᑐᑭᑖᕐᐸᓪᓕᐊᓕᕐᐸᑦ ᖃᓄᒃᑲᓐᓂᖅ ᐋᖅᑭᒍᓐᓇᕐᒪᖔᑦ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ (ᑐᓵᔨᒃᑰᕈᓐᓃᖅᑐ). ᒥᔅᑕ ᑰᓕ. 
 
ᑰᓕ: Thank you, ᐃᒃᓯᕙᐅᑕᖅ. ᐅᓇ ᐊᐱᖅᑯᑎᒋᒃᑲᓐᓂᕈᒪᓪᓗᒍ ᐄ, ᖃᐅᔨᓴᕆᑦᓯ ᖃᓄᕐᓕ ᑐᑭᖓ ᑖᓐᓇ ᐊᐱᖅᑯᑎᐅ 
ᑐᑭᓯᓇᖅᑰᕐᒪᑦ ᑭᓯᐊᓂ ᐋᖅᑭᓐᓂᐊᖅᑰᕐᐹ ᑕᐃᒪᐃᓕᖓᔪᖃᓕᕐᓂᐊᖅᑰᕐᐹ whistle blower protection ᑖᒃᑯᐊ 
conflict of guidelines, ᓴᓇᔭᐅᓕᕐᐸᑕ ᓴᖅᑭᕋᑕᓛᖅᑐᖅ ᐋᖅᑭᕋᑕᓛᖅᑐᖅ? Thank you. 
 
ᐃᒃᓯᕙᐅᑕᖅ: Thank you, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑕᒪᓐᓇ ᐃᓛ ᐅᖃᐅᓯᕆᕙᓪᓕᐊᖏᓐᓇᖅᑕᕗᑦ ᐃᓛ ᑲᒪᒌᓐᓇᕋᓱᐊᖅᑕᕗᓪᓗ ᑖᒃᑯᐊᓗ 
ᓲᖃᐃᒻᒪ ᒐᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᓄᐃᑦ ᐱᐅᓯᖏᓐᓂᒡᓗ ᐊᒃᓱᕉᑎᖃᕋᓱᐊᕐᖢᑎᒃ. 
ᑖᓐᓇᑕᐅ ᐊᒃᑐᖅᑕᐅᖃᓯᐅᔾᔭᐅᓂᐊᕐᒥᖕᒪᑦ ᐃᓄᐃᑦ ᖃᓄᕐᓕ ᐊᐅᓚᓂᖃᕈᓐᓇᕐᐸᑦ ᐊᐅᓚᓂᖃᓚᐅᕐᐸᑦ ᑕᒪᒃᑯᓂᖓ 
ᐊᑲᐃᓪᓕᐅᕈᑕᐅᖃᑦᑕᖅᑐᓂᒃ. ᑖᓐᓇᓗ ᕿᒥᕐᕈᔭᕆᐊᖃᕐᖢᑎᒍ ᑖᓐᓇ Whistle blower protection, ᓲᕐᓗ ᑖᓐᓇ 
ᐅᖃᐅᓯᐅᖏᓐᓇᖅᑐᖅ. ᑖᓐᓇ ᐱᐅᓂᕐᐹᖑᕚ ᓴᒃᑯᒋᓇᓱᒋᐊᒃᓴᖅ, ᐅᕙᓘᓐᓃᑦ, ᕿᒥᕐᕈᔭᕆᐊᖃᕐᐱᑕ ᐃᓄᐃᑦ ᐱᐅᓯᖏᑦᑕ 
ᐃᓕᖅᑯᓯᖓᑦᑎᒍᑦ ᖃᓄᐃᓕᖓᔪᒥᒃ ᐊᑐᖅᑐᕋᖅᑐᓪᓗᒍ ᑕᐃᒪᓐᓇᐃᑦᑐᒥᒃ ᓲᕐᓗ, ᐋᓐᓂᕐᓇᖏᓐᓂᕐᓴᐅᔪᓐᓇᕐᐸ 
ᐊᑲᐃᓪᓕᐅᕈᑎᖃᓕᕐᐸᑕ ᐃᖅᑲᓇᐃᔭᕐᕕᐅ ᐃᓗᐊᓐᓂ ᐅᓐᓂᕐᓗᒃᓴᖅᑐᓪᓗ ᐅᕙᓘᓐᓃᑦ ᓯᕐᓈᖅᑕᐅᔭᑦᑐᑦ ᐅᕙᓘᓐᓃᑦ 
ᐊᓂᑕᐅᔭᑦᑐᑦ ᑕᒪᒃᑯᐊᓕᒫᑦ ᕿᒥᕐᕈᕙᓪᓕᐊᒐᑦᑎᒍ, ᐃᒃᓯᕙᐅᑕᖅ.  
 
ᑕᕝᕙᓂ Public Service Act ᐃᓗᐊᓂ ᑖᓐᓇ ᓇᓗᓇᐃᕐᓯᒪᔪᒪᒐᑦᑎᒍ ᑭᓯᐊᓂᑦᑕᐅᖅ ᐅᓇ ᖃᐅᔨᒪᔭᐅᖁᓪᓗᕈ ᐃᓄᐃᑦ 
ᐃᓕᖅᑯᓯᖓ ᐱᐅᓯᖓ ᑕᒡᕗᖓ ᐃᒃᐱᒋᖃᓯᐅᔾᔭᐅᖕᒪᑦ ᐊᒻᒪᓗ ᖃᓄᖅ ᐱᐅᓂᕐᐹᖑᔪᓐᓇᕋᔭᕐᒪᖔᑦ ᐊᒃᓱᕈᕋᓱᐊᖅᑎᓪᓗᑕ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑦ 85%-ᖑᕋᓱᒋᐊᓖᑦ, ᑖᒃᑯᐊ ᐊᖏᕈᑏ ᒪᓕᑦᑎᓪᓗᒍ. ᑖᒃᑯᐊ ᑕᕝᕙ ᐃᓄᐃᑦ 
ᐃᖅᑲᓇᐃᔭᖅᑎᖏᑦ ᐃᒃᐱᒋᓂᕐᓴᐅᕙᕗᑦ ᑖᒃᑯᓂᖓ ᐊᑲᐅᓂᕐᐹᒥᒃ ᓇᐅᒃᑯᑦ ᐋᖅᑭᒃᓯᒪᒍᑦᑕ ᐱᐅᓂᕐᓴᐅᔪᓐᓇᕋᔭᕐᒪᖔᑦ 
ᐊᒃᓱᕉᑎᒋᔭᕗᑦ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ. ᒥᔅᑕ ᑰᓕ. 
 
ᑰᓕ: ᒥᓂᔅᑕ ᐅᓇ ᐊᐱᖅᑯᑎᒐ ᑕᐃᑯᖓ ᐊᓯᐊᓅᕐᓗᒍ ᑕᐃᓐᓇ ᒫᓐᓇ ᑕᐃᒃᑯᐊ Union-ᓗ 
ᐊᖏᖃᑎᒌᒍᓐᓇᐃᓪᓕᕙᓪᓕᐊᔫᔮᖏᓐᓇᕐᒪᑕ ᑮᓇᐅᔭᓕᐊᖓᑕ ᒥᒃᓵᓄᑦ. ᑕᐃᒃᑯᐊ ᑕᒪᓐᓇ ᐱᔾᔪᑎᒋᓪᓗᒍ ᑖᓐᓇᖃᐃ 
ᐃᖅᑲᓇᐃᔭᖅᑎᓄᑦ ᒪᓕᒐᓕᐊᕆᔭᓯ ᑕᐃᑲᓂ ᐱᕕᒃᓴᖃᖅᑎᑦᑎᒍᓐᓇᕋᔭᕐᐸ? Negotiate ᓲᕐᓗ ᐊᔪᓕᕐᐸᑕ ᑕᐃᑯᖓ 
ᐊᖏᖅᑎᑦᑎᔨᒥᒃ ᓂᕈᐊᕐᓂᕈᑦᓯ ᑕᐃᒃᑯᐊ ᐱᒋᐊᖁᔭᖏᑦ ᒪᓕᒐᒃᓴᖑᓪᓚᕆᓪᓗᒋᑦ ᓲᕐᓗ, Binding arbitration. ᑖᓐᓇᖃᐃ 
ᑕᐃᒪᓐᓇᐃᓕᖓᓪᓚᕆᓕᕐᓗᒍ ᑕᐃᑲᓂ Public Service Act ᑕᐃᓐᓇ ᓄᑖᖑᔪ ᓴᓇᔭᓯ ᑕᐃᒪᐃᑦᑐᒥᒃ ᐋᖅᑮᒍᓐᓇᕈᒫᕐᐱᓯ 
ᓲᕐᓗ ᐃᓕᔪᒪᓐᓂᖏᒃᑯᕕᐅᒃ ᓲᕐᓕ ᑕᐃᒪᐃᖁᒐᔭᙱᓚᐃᑦ? Thank you. 
 
ᐃᒃᓯᕙᐅᑕᖅ: Thank you, ᒥᔅᑕ ᑰᓕ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐃᓛ ᖃᓄᖅᑐᖑᓇ ᑭᐅᑦᓯᐊᓚᐅᕐᓚᒍ. ᐃᓕᔪᒪᑦᓯᐊᖏᑦᑖᓗᒐ ᖑᒐᓗᐊᖅ. ᐃᓛ 
ᕿᒥᕐᕈᒃᑲᓐᓂᕆᐊᖃᕋᓱᒋᓪᓗᖓ ᖃᓄᖅ ᑕᒪᒃᑯᓂᖓ ᐊᑲᐃᓪᓕᐅᕈᑕᐅᔪᖃᓕᖅᑐᕕᓂᐅᓐᓂᕐᐸᑦ ᑕᒪᒃᑯᓂᖓ 
ᐱᐅᓂᕐᐹᖑᓇᔭᕐᒪᖔᑦ ᑖᓐᓇ ᑕᕝᕙ ᓲᕐᓗ ᑖᒃᑯᐊ ᒐᕙᒪᒃᑯᓪᓗ ᐊᒻᒪᓗ, ᑖᒃᑯᐊ ᑲᑐᔾᔨᖃᑎᒌ ᐃᖅᑲᓇᐃᔭᖅᑎᖏᑦ  

ᐃᖅᑲᓇᐃᔭᖅᑎᖏᓐᓄᑦ. ᒫᓐᓇ ᓲᕐᓗ ᕿᒥᕐᕈᕙᓪᓕᐊᖏᓐᓇᕋᑦᑕᐃᓛᒃ ᑖᓐᓇ Public Service Act ᑕᕝᕙᓂ 
ᐃᓗᐊᓃᑎᓪᓗᒍ.  
 
ᒫᓐᓇ Mediation-ᒦᒃᑲᑦᑕ ᓲᕐᓗ ᐃᑲᔪᖅᑕᐅᒐᑦᑕ ᐃᒻᒥᒎᖅᑐᒥᒃ Union-ᒃᑯᑦ ᐃᒪᓐᓇᐃᓕᓚᖓᖤᕐᐳᑦ ᒐᕙᒪᒃᑯᓪᓗ 
ᐃᒪᐃᓕᐅᕈᒪᖤᕐᐳᑦ ᑖᓐᓇ ᐃᑲᔪᖅᑎᒋᔭᕗᓪᓕ ᒫᓐᓇ ᐅᖃᕐᓂᐊᕐᒪᑦ ᐱᔪᒪᔭᔅᓯ ᐊᖏᓗᐊᕐᐳᖅ ᐅᕝᕙᓘᓐᓃᑦ 
ᒐᕙᒪᒃᑯᓐᓄᑦ ᐅᖃᕈᓐᓇᖅᑐᖅ ᐱᔭᐅᔪᒪᔪᓂᒃ ᑐᓂᓯᙱᓗᐊᓯᒪ ᐊᑭᓂᕈᔪᒃ. ᑕᐃᓐᓇ ᐅᑕᖅᑭᓂᐊᖅᖢᑎᒍᓕ ᑕᐃᓐᓇ 
Mediator ᓱᕐᓗ ᐃᑲᔪᖅᑎᒋᔭᕗᑦ ᑕᐃᔅᓱᒪ ᕿᒥᕐᕈᓚᐅᕐᓗᓂᒋᑦ ᑕᐃᒪ ᐅᑎᒃᑲᓐᓂᕈᓐᓇᕐᓂᐊᕋᑦᑕ ᓇᐅᒃᑯᑦ 
ᐱᔪᓐᓇᕐᒪᖔᑦᑎᓐᓂ. ᑭᓯᐊᓂ ᑖᓐᓇ Binding Arbitration ᑕᕝᕙᓂ Public Service Act ᐃᓗᐊᓂ 
ᕿᒥᕈᖃᓯᐅᑎᔭᕋᓗᐊᕗᑦ ᑭᓯᐊᓂ ᓇᐅᒃᑯᑦ ᐱᐅᓂᖅᓴᐅᔪᓐᓇᕋᔭᕐᒪᖔᑦ ᓇᐅᒃᑯᓪᓗ ᐊᑲᐅᓂᖅᓴᐅᔪᓐᓇᕐᒪᖔᑦ.  
 
ᒫᓐᓇ ᐱᕕᖃᑦᑎᐊᒻᒪᕆᒃᑲᑦᑕ ᑕᒪᒃᑯᐊ ᓄᑖᓂᑦ ᐅᕝᕙᓘᓐᓃᑦ ᐊᑐᖅᑕᐅᓚᐅᖅᓯᒪᓐᖏᑦᑐᓂᑦ ᐆᒃᑐᒪᔭᒃᐸᓪᓕᐊᓪᓗᑕ 
ᑖᓐᓇᑦᑕᐅᖅ ᑕᕝᕙ ᐃᓱᒪᒋᔭᕆᐊᖃᕐᓂᐊᕐᒥᒐᑦᑎᒍ. ᐅᑯᐊ ᑐᑭᑖᕈᑕᐅᔪᑦ ᐃᓅᑉ ᐊᑕᐅᓯᐅᑉ ᑐᑭᓵᕈᑎᖓ 
ᐊᑐᐊᓪᓚᕆᐊᖃᓪᓚᕆᑉᐸᑦ ᑖᓐᓇ ᒪᑐᐃᖓᔾᔫᒥᔭᕆᐊᖃᕐᑐᒋᓪᓗᖓ ᐃᓱᒪᒋᒧᑦ. ᑖᓐᓇ ᑕᕝᕙ ᐋᔩᖃᕈᑕᐅᓪᓗᓂᓗ 
ᖃᓄᒻᒪᕆᐊᓐᓄᒃ ᑖᓐᓇ ᑐᑭᑖᕈᑕᐅᓇᔭᕐᒪᖔᑦ ᓱᓕ ᒫᓐᓇ ᐅᖃᐅᓯᐅᕙᓪᓕᐊᒻᒪᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐱᔾᔪᑎᒋᔭᕗᑦ ᑲᑎᒪᔨᕋᓛᓂᑦ HR-ᒦᖃᑕᐅᑎᓪᓗᖓ, ᑕᐃᒃᑯᐊ ᓇᓗᓇᕈᓐᓃᕐᒪᑦ 
ᐅᑭᐅᓕᒫᑦ ᐅᖓᑖᓂ Negotiations-ᖃᖅᑰᓕᕐᒪᑕ ᑳᓐᑐᕌᖃᕈᓐᓃᖅᖢᑎᓪᓗ ᐅᑭᐅᓗᒃᑖᒐᓚᐅᕙᓪᓚᐃᔪᖅ, ᑖᓐᓇ 
ᐱᐅᓐᖏᒻᒪᑦ ᓈᒻᒪᒐᓂᓗ ᐊᖏᖃᑎᒌᒍᓐᓇᐃᓕᐅᖅᑲᒻᒪᑕ ᑕᐃᑲᓂ ᐱᕕᔅᓴᖃᓐᖏᑦᑐᓂᓗ. 
 
ᐱᕕᔅᓴᑑᒻᒪᑦ ᒫᓇ ᐊᖏᖃᑎᒌᒐᓱᐊᕐᓂᖅ ᓱᕐᓗ ᐱᕕᔅᓴᖃᒃᑲᓐᓂᕋᔭᖅᐸᑦ ᐃᓛᒃᑰᖓᔪᒥᑦ ᑐᓂᓯᒍᓐᓇᖅᓯᑲᓪᓚᑦᑎᑕᐅᓂᕈᑎᑦ 
ᑕᕝᕗᖓ ᐊᖏᖃᑎᒌᒍᓐᓇᐅᒻᒥᑦ ᑕᒪᔅᓯ ᐊᖏᕋᔭᕈᔅᓯ. ᑕᐃᓐᓇ ᐊᖅᑯᑎᔅᓴᑐᐃᓐᓇᕐᓕ ᐅᖃᐅᓯᕆᒐᒃᑯ ᑕᐃᑯᖓ 
ᓅᓕᕆᔅᓰᓚᓐᖏᑦᑑᒍᑦ ᓱᓕ ᒫᓐᓇ ᑭᓯᐊᓂ ᑳᓐᑐᕌᖃᓐᖏᑎᓪᓗᒋᑦ Public Service ᐱᐅᓐᖏᓪᓚᕆᒻᒪᑦ ᐃᓪᓗᒧᓪᓗ 
ᐃᑲᔫᑎᑦ ᓈᒻᒪᒐᑎᑦ ᐊᒻᒪ strike-ᐸᑕ ᐊᑯᓂ strike-ᓯᒪᑐᐃᓐᓇᕆᐊᖃᓪᓚᕆᑦᑐᑎᑦ ᐊᖅᑯᑎᖃᕋᓯᓗ ᐊᓯᐊᒍᑦ 
ᓴᕗᓐᓂᐊᕋᓱᓪᓗᒋᓪᓗ ᑖᓐᓇᓗ ᓈᒻᒪᒻᒥᒐᓂ. ᑕᐃᒪ ᑖᓐᓇ ᐱᔾᔪᑎᒋᓪᓗᒍ ᑖᓐᓇ ᒪᓕᒐᖅ ᐃᓱᐊᕈᓐᓃᕋᔭᖅᑰᖏᒻᒪᓪᓕ 
ᐃᓱᒪᒋᔭᑦᑎᒍᑦ ᑖᓐᓇ ᓴᓇᕐᕈᑎᔅᓴᑲᓐᓂᖅ ᐱᑯᔅᓴᑲᓐᓂ Binding Arbitration ᑕᐃᑯᖓ ᐊᖅᑯᑕᐅᖁᑕᐅᒍᓐᓇᕐᓗᓂ 
ᐃᓕᒍᑦᑎᐅᒃ ᐅᑉᐱᓇᕐᓂᖅᓴᐅᒐᔭᖅᑰᖅᑐᑦ ᒐᕙᒪᒃᑯᑦ ᐄ ᐊᖅᑯᑎᔅᓴᓗᒃᑖᖅ ᐊᖏᖃᑎᒌᒍᓐᓇᐃᓕᔪᐋᓘᓐᓂᕈᔅᓯ.  
 
ᓈᒻᒪᑦᑑᔮᕆᖏᓐᓇᒃᑯᓕ ᐅᑭᐅᓕᒫᕌᓗᒃ Contract Negotiations ᐊᖏᖃᑎᒌᓚᐅᓐᖐᓐᓇᖅᑎᓪᓗᒋᑦ ᓲᖅ ᓱᓇᒃᑲᓐᓂᖅ  
ᑕᐃᒪ ᐱᐅᓂᖅᓴᐅᒍᓐᓇᓕᖅᑲᑦ? ᓇᐅᒃ, ᑕᐃᒪᐃᑎᓪᓗᒍ ᑖᓐᓇ ᐃᓱᒪᒋᑦᑎᐊᑲᓐᓂᕆᐊᖃᖅᑰᕋᔅᓯᐅᒃ ᒥᓂᔅᑕ. 
ᐃᓕᔪᒪᔭᐅᓐᓂᖏᑉᐸᑦ ᖃᓄᐃᓐᓇᒥᓕ ᐃᓕᔭᐅᒍᒪᔾᔭᖏᓐᓂᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᐃᓛ ᑖᓐᓇ, ᐃᓛ ᐊᑯᓂᕈᓗᖏᓛᒃ ᐊᖏᖃᑎᒌᒐᓱᓐᓂᖅ ᐊᑯᓂᕈᓗᒃ. ᐅᓇ 
ᐃᒪᓐᓇ ᐋᖅᑭᓱᒪᓂᕆᔭᓚᐅᕋᓗᐊᑦᑕ ᑭᖑᓪᓕᖅᐹᒥ ᐊᖏᖃᑎᒌᒃᑯᑕ ᑕᕝᕙᓐᖓᑲᐅᑎᒋ ᑭᖑᓪᓕᕐᒥ Negotiate-
ᐸᓪᓕᐊᓕᑲᐅᑎᒋᓗᑕ ᐃᒪᓐᓇ ᐃᒻᒪᖃ ᐱᔭᓐᓇᕋᔭᓚᐅᖅᑑᒐᓗᐊᖅ.  
 
ᐅᓇ ᑭᑦᑎᔾᔪᑎᒋᖅᑰᔾᔪᑎᒋᔭᕗᑦ ᑖᓐᓇ Binding Arbitration, ᐃᓛ, ᓱᕐᓗ ᐅᑯᐊ ᑕᕝᕙ ᑭᓇᒧᒃᑭᐊᖅ ᑖᔅᓱᒧᖓ 
ᐅᖃᕐᓂᐊᖅᑕᕗᑦ ‘ᐃᓕᔅᓯ ᐃᒪᐃᓕᐅᕆᐊᖃᕋᔅᓯ ᐊᒻᒪᓗ ᐊᓯᖅᑯᕐᕕᖃᕈᓐᓃᕐᓗᓂ ᐱᐅᒋᓐᖏᑲᓗᐊᕈᑦᑎᒍᓗ ᑭᓯᐊᓂ 
ᐊᑐᕋᓱᓪᓗᑎᒎᔭᕆᐊᖃᕋᔭᕋᑦᑕ’. ᒐᕙᒪᒃᑯᑦ ᑕᐃᒪᐃᑦᑐᓐᓇᖅᑐᖅ ᐅᕝᕙᓘᓐᓃᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 
ᑲᑐᔾᔨᖃᑎᒌᖏᑕᖏᑦ ᐱᐅᒋᓐᖏᑕᖓᓂᓪᓘᓐᓃᑦ ᑖᓐᓇ Abitruary ᐋᖅᑭᓯᑐᐃᓐᓇᕆᐊᖃᕐᒪᑦ. ᓇᓪᓕᐊᒍᑐᐃᓐᓇᖅ 
ᐊᑲᐃᓪᓕᐅᕈᒍᓐᓇᖅᑐᒥᑦ ᑖᓐᓇ ᓴᖅᑭᔪᓐᓇᕋᔭᕆᐊᔅᓴᓂ. ᑖᓐᓇ ᑕᕝᕙ ᐱᑦᑕᑭᓴᒋᔾᔪᑎᒋᖅᑰᔨᔭᕗᑦ ᖃᓄᒃᑲᓂᐊᓐᓄᑦ 
ᐋᖅᑭᒍᓐᓇᕋᔭᕐᒪᖔᖅ ᐊᒻᒪᓗ ᐱᐅᓂᖅᓴᖅᑕᖃᖅᑐᕕᓂᐅᕐᓂᖅᐸᑦ ᑖᒃᑯᐊ ᕿᒥᕐᕈᓪᓗᑎᒍᑦ.  

ᑭᓯᐊᓂ ᐃᒃᓯᕙᐅᑕᖅ ᐅᖃᕈᒪᔪᖓ ᑕᕝᕙᓂ Public Service Act ᐅᕝᕙᓘᓐᓃᑦ ᐱᔨᑦᑎᕋᕐᑕᐅᕝᕕᐅᑉ ᐃᓗᐊᓂ 
ᑖᓐᓇ ᐱᑕᖃᓪᓚᕆᓐᓂᐊᖅᑐᖅ ᐋᖅᑭᒐᓱᓪᓚᕆᓐᓂᐊᖅᑕᕗᑦ ᑕᒪᑐᒧᖓ ᐱᕙᓪᓕᐊᔾᔪᑎᔅᓴᖓᓂᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐊᐱᕆᒍᒃᑭᑦ ᐆᒥᖓ, ᑕᒡᕗᖓᓕᖃᐃ ᑲᑎᒪᕕᒻᒧᑦ ᐅᖃᕈᓐᓇᖅᑰᖅᐱᑦ ᓱᒐᒥ 
ᐊᖏᖃᑎᒌᒍᓐᓇᐃᓕᓗᐊᖅᑐᐊᓘᕕᓯ ᒫᓐᓇᒧᑦ ᑎᑭᒃᖢᒍ? ᑕᐃᒫᒃ ᓇᐃᑦᑐᕈᓘᓗᒍ ᑭᐅᔭᐅᑦᑎᐊᕐᓂᐊᖅᑰᕋᒪ. Thank 
you. 
 
ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛᒃ, ᐅᖓᓯᒌᑲᓪᓛᕐᔪᒃᑲᑦᑕ ᓱᓖᓛᒃ ᑭᓯᐊᓂ ᑐᓴᒃᑲᓐᓂᕐᕕᒋᓯᒪᙱᑕᕗᑦ ᑖᒃᑯᐊ 
union-ᑯᑦ. ᑕᐃᒪ ᐊᑭᓕᖅᓲᑎᒋᕙᑦᑕᖏᑦ ᐃᒡᓗᒧᑦ ᑖᓐᓇ ᐱᔾᔪᑕᐅᕕᔾᔪᐊᕐᓂᖅᐹᖑᓚᐅᕐᒪᑦ ᓲᖃᐃᒻᒪᑦ.  
 
ᑕᐃᒪ ᒐᕙᒪᒃᑯᑦ ᓇᓗᓇᐃᖅᓯᐊᓪᓚᓚᐅᖅᑎᓪᓗᒋᑦ ᐃᒡᓗᑉ ᐊᑭᖏᑦ ᔮᓐᓄᐊᕆ 1, 2008-ᒧᑦ ᐊᑭᒋᓚᐅᖅᓯᒪᔭᖏᓐᓄᑦ 
ᑭᖑᑉᐱᐊᖅᑎᓐᓂᐊᕋᑦᑎᒍᑦ ᐊᒻᒪᓗ ᐃᒡᓗᑉ ᓇᒻᒥᓂᖃᖅᑎᐅᔪᓄᓪᓗ ᐃᑲᔫᓯᐊᖑᖃᑦᑕᕐᓂᐊᖅᑐᖅ $400 ᐃᒡᓗᑉ 
ᐊᑕᐅᓯᕐᒧᑦ, ᑖᒃᑯᐊᖑᓚᐅᖅᑎᓪᓗᒋᑦ ᑐᓴᖅᓯᒪᙱᓐᓇᑦᑕ ᑖᒃᑯᓂᖓ union-ᑰᔪᓂᒃ ᑕᒪᓐᓇ ᖃᓄᐃᓕᔭᐅᓇᔭᕐᒪᖔᑦ.   
 
ᑭᓯᐊᓂ ᑖᒃᑯᐊ ᑮᓇᐅᔭᑎᒍᑦ ᐊᖏᖃᑎᒌᒍᓐᓇᐃᓕᔾᔪᑎᒋᓗᐊᕐᒪᔾᔪᒃ ᑮᓇᐅᔭᓂᒃ ᐱᔾᔪᑎᖃᖅᖢᑎᑦ ᑖᒃᑯᓂᖓ 
ᐱᔾᔪᑎᖃᓗᐊᙳᐊᖅᑐᑦ ᐊᒻᒪ ᐅᓇ ᓲᕐᓗ Bonus-ᑖᖃᑦᑕᕐᓂᖅ ᓲᕐᓗ ᐃᒪᓐᓇ ᐃᒪᓐᓇᑎᒋ ᐅᓄᖅᑎᒋᔪᓂᒃ ᐊᕐᕌᒍᓂᒃ 
ᓴᓇᓕᕈᕕᑦ ᐃᒪᓐᓇᑎᒋᑦ ᑮᓇᐅᔭᖅᑖᒃᑲᓐᓂᖃᑦᑖᕐᔪᒍᓐᓇᕐᓂᐊᖅᐳᑎᑦ. ᑖᒃᑯᐊᓕ ᐱᔾᔪᑕᐅᓗᐊᖅᓯᒪᓪᓗᑎᑦ 
ᑐᑭᓯᐅᒪᔭᒃᑯᑦ ᑖᒃᑯᐊ ᐊᖏᖃᑎᒌᒍᓐᓇᐃᓕᖃᑎᒋᒐᑦᑎᒍᑦ ᑖᒃᑯᐊ ᔫᓂᐊᙳᔪᑦ ᑖᒃᑯᓂᖓ ᐱᔾᔪᑎᖃᓗᐊᖅᓯᒪᓪᓗᑎᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᑐᑭᓯᓇᑦᑎᐊᕈᒪᒐᑦᑕ, ᐃᖅᑲᓇᐃᔭᖅᑎᕗᑦ ᑲᒪᒋᑦᓯᐊᕆᐊᖃᕋᑦᑎᒍᑦ ᓄᓇᕗᒻᒥ ᐃᓕᓴᐃᔨᓪᓗ ᑕᒪᒃᑯᐊ nurses, 
Public Service-ᖑᔪᑦ ᑕᒫᓂ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑦ ᐊᒃᓱᕈᓪᓚᕆᒃᖢᑎᑦ ᐊᖏᖃᑎᒌᒋᐊᖃᕋᓗᐊᕋᑦᑕ 
ᐃᑲᔪᖅᑐᕆᐊᖃᕋᑦᑎᒍᑦ.  
 
ᑕᐃᒃᑯᐊᓕ ᐃᒡᓗᓄᑦ $400-ᑐᐃᓐᓇᑦ ᐅᕙᒃᑯᓪᓕ ᒥᑭᒋᓗᐊᕐᒥᒐᒃᑭᑦ ᐊᕗᖓᓕ ᐊᖏᓪᓕᒋᐊᕋᔭᕈᑦᑕᓘᓐᓃᑦ ᐅᑭᐅᑦ, 
ᐅᑭᐅᑦ ᐱᖃᑖᓂ ᐊᖏᓪᓕᒋᐊᖔᖅᐸᓪᓕᐊᒐᔭᖅᑑᔮᕋᒃᑭᓪᓕ ᑕᐅᕗᖓᒧᑦ ᐅᑭᐅᓄᑦ ᐱᖓᓱᓄᑦ ᑕᒫᓃᓐᓂᐊᖅᐸᑕ 
ᐊᖏᓪᓕᕙᓪᓕᐊᖔᕐᓗᓂ ᑭᖑᒧᑦ.  
 
ᑖᓐᓇ ᐅᖃᐅᓯᕆᑐᐃᓐᓇᖅᑕᕋ, ᐅᓇ ᐱᔾᔪᑎᒋᓪᓗᒍ, ᓲᕐᓗ ᑕᐃᒫᒃ ᖃᓪᓗᓈᑎᑐᑦ ᐅᖃᕋᔭᕈᒪ, ᑕᐃᒫᒃ 
ᐊᖏᖅᑕᐃᓕᓗᓯ ᐃᒻᒪᖄ (ᑐᓵᔨᑎᒍᑦ) ᑕᐃᒪ ᐅᓇ ᑐᖑᔪᖅᓯᑐᐃᓐᓇᕆᐊᖃᕋᔅᓯ ᑮᓇᔅᓯᖕᓂ ᑖᓐᓇ 
ᐱᓕᕆᐊᕇᓐᓇᕐᓗᒍ ᐊᒻᒪ ᐃᓚᖏᑦ ᓴᐱᓕᕐᓂᐊᖅᖢᑎᑦ ᓲᕐᓗ ᑖᒃᑯᓇᓂ ᐅᖃᖃᑎᒌᒍᑕᐅᔪᑦ ᐱᑎᓪᓗᒋᑦ ᑖᒃᑯᐊ 
ᖃᕐᔪᕆᓂᐊᖅᑕᓯ.  
 
ᑖᓐᓇ ᑭᓯᐊᓂ ᐱᒻᒪᕆᐅᓗᓂᓗ ᐊᖏᖃᑎᒌᓕᕐᓗᓯ ᐱᐅᓂᖅᓴᐅᔪᖅ ᓱᑲᔪᒥᒃ ᐊᖏᖃᑎᒌᑉᐸᑕ ᑕᐃᒪ ᑖᒃᑯᐊ 
ᐊᖓᔪᖅᑲᐅᑎᐅᔪᑦ ᒐᕙᒪᒃᑯᓐᓂ ᓄᖅᑲᕐᓂᐊᕐᒪᑕ ᐊᓯᖏᓐᓂᒃ ᕿᓂᕐᓗᑎᖅᑲᐃ ᑕᖅᑳᓂ. ᑕᐃᒪ ᒥᓂᔅᑕ ᐊᒃᓱᕈᕐᓗᓂ  

ᐱᓕᕆᒃᑲᓐᓂᖁᔭᕋᓗᐊᕋ ᐊᒻᒪ ᐊᖏᖃᑎᒌᓕᕐᓗᑎᑦ ᑖᒃᑯᐊ ᒪᓕᒐᓕᐅᕐᕕᒃ ᒪᑐᐃᖓ-ᐃᒃᓯᕚᖅᑎᓪᓗᒍ ᒫᓐᓇ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᑖᓐᓇ Mediator ᐃᓛᒃ ᑖᓐᓇ ᐃᑲᔪᖅᑎᒋᓂᐊᖅᑕᕗᑦ ᖃᖓ 
ᐱᑐᐃᓐᓇᕆᐊᖃᓕᕐᓂᐊᕐᒪᖔᑦ ᒫᓐᓇ ᓇᓗᓇᖅᖢᓂ ᑖᓐᓇ ᑭᓯᐊᓂ ᔫᓂᐊᓐᑯᓪᓗ ᒐᕙᒪᒃᑯᓪᓗ 
ᐱᓕᕆᐊᕆᔪᒪᔭᖏᓐᓂᒃ ᑐᓵᓂᐊᕐᒪᑦ, ᑐᓵᑎᑕᐅᓂᐊᕐᒪᑦ. ᔫᓂᐊᓐ-ᒃᑯᑦ ᐃᒪᓐᓇᐃᑦᑐᒪᕗᑦ ᒐᕙᒪᒃᑯᑦ ᐃᒪᐃᑦᑐᒪᕗᑦ, 
ᑖᓐᓇ ᑕᐃᒪᓐᓇᐃᓕᐅᖅᑕᐅᕌᓪᓚᓚᐅᕐᓗᓂ ᐅᓂᒃᑳᕐᓂᐊᕐᒪᑦ ᐅᕙᑦᑎᓐᓄᑦ ᐃᒪᐃᓕᐅᕆᐊᖃᖅᐳᓯ ᑖᔅᓱᒪᑉ Mediator 
ᑖᓐᓇ ᐱᓚᐅᓱᖓᖅᑎᓪᓗᒍ ᒐᕙᒪᒃᑰᔪᒍᑦ ᕿᒥᕐᕈᑦᓯᐊᕐᓂᐊᖅᑐᐊᓘᔪᒍᑦ ᐊᒻᒪᓗ ᑖᔅᓱᒪᑉ Mediator. 
 
ᑖᓐᓇ ᐃᑲᔪᖅᑎᒋᓂᐊᖅᑕᕗᑦ ᐅᖃᕋᔭᖅᑐᕕᓂᐅᓐᓂᖅᐸᑦ ᓇᐅᒃᑯᑦ ᐱᕚᓪᓕᕆᐊᖃᕋᔭᕐᒪᖔᑦᑕ ᑖᒃᑯᓄᖓ FMB-
ᒃᑯᓐᓄᑦ ᐅᑎᒃᑲᓐᓂᕆᐊᖃᕋᔭᕋᑦᑕ ᑖᒃᑯᐊ ᐊᖏᖅᑕᐅᓯᒪᔪᑦ ᐅᖓᑎᓗᐊᖓᓄᑦ ᐱᔪᒪᔪᕕᓂᐅᓐᓂᖅᐸᑕ. ᑕᒪᓐᓇ 
ᑲᒪᒋᑦᑎᐊᖅᑕᕗᑦ ᐊᒻᒪᓗ ᒪᑐᐃᖓᑦᓯᐊᕐᓂᐊᖅᑐᒍᑦ ᑖᑦᓱᒪᑉ Mediator ᑎᓕᐅᕆᔾᔪᑎᖓᑦ ᐅᓂᒃᑳᖅᓯᒪᔪᖅ 
ᑎᓕᐅᕆᑉᐸᑦ ᖃᓄᖅ ᑖᓐᓇ ᒪᑐᐃᖓᔾᔪᑎᒋᓂᐊᖅᑕᕗᑦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ, ᐱᐊᓂᒻᒪᑦ ᐱᕖᑦ. ᒥᔅᑕ ᐊᕐᕚᓪᓗᒃ ᑎᑎᕋᖅᓯᒪᒐᒃᑯ. ᒥᔅᑕ 
ᐊᕐᕚᓪᓗᒃ. 
 
ᐊᕐᕚᕐᓗᒃ: ᐊᐱᖅᑯᑎᔅᓴᒃᑲ ᐊᒥᓱᐊᓘᓂᐊᕐᒪᑕ ᒫᓐᓇ ᓄᖅᑲᕈᒪᔪᖓ. ᐱᖁᔨᕗᖔᖅᖢᖓ ᓄᖅᑲᕈᒪᓕᖅᖢᖓ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᐱᖁᔨᕗᖔᕈᑎᑕᖃᒻᒪᑦ ᓇᑎᕐᒥ. ᑕᒪᓐᓇ 
ᓄᖅᑲᕈᒪᓕᖅᖢᓂ ᑖᓐᓇ ᐊᐃᕙᔾᔪᑕᐅᔪᓐᓇᖏᑦᖢᓂ ᑕᐃᒃᑯᐊ ᓈᒻᒪᓴᖅᑐᓕᒫᑦ ᐱᖁᔨᕗᖔᕈᒻᒧᑦ. ᓈᒻᒪᓴᓐᖏᑦᑐᑦ. 
ᑲᔪᓯᔪᖅ ᐱᖁᔨᕗᖔᕈᑦ.  
 
ᒪᑭᖏᓐᓂᕋᓂ, ᖁᔭᓐᓇᒦᒃ ᒥᓂᔅᑖ ᐊᒻᒪ ᐅᑎᓛᕐᒥᒐᑦᑕ ᒪᑉᐱᒑᓂ D-4 ᑖᒃᑯᐊ ᖃᐅᑉᐸᑦ ᐱᓕᕆᕕᖓᓐᓂ 
ᑐᑭᓕᐅᕈᑏᑦ. ᐱᐊᓂᒍᒪᓕᖅᖢᖓ ᐅᓂᒃᑳᖅ ᑲᔪᓯᕗᖓ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐃᖏᒍᓐᓇᖅᓯᔪᓯ. ᑲᑎᒪᒡᔪᑎᔅᓴᕗᑦ 20. ᑐᓴᖅᑎᑎᔾᔪᑎᖏᑦ ᑲᑎᒪᑐᐃᓐᓇᑎᓪᓗᒋᑦ. 
ᖁᓪᓗᖅᑑᒧᑦ ᒪᓕᒐᓕᐅᖅᑎ, ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ ᑖᒃᑯᐊ ᐱᖁᔭᔅᓴᒥᒃ 23-ᒥᒃ 
ᐱᓕᕆᖃᖅᑲᐅᔪᑦ ᐊᒻᒪᓗ ᑖᒃᑯᐊ ᐊᑐᕈᒫᓐᓂᐊᖅᑐᑦ ᐊᒻᒪᓗ ᐱᐊᓂᓐᓂᐊᓕᖅᑐᑦ ᑲᔪᓯᒍᒪᔪᖓ. ᐅᖃᖅᑏ, ᑖᓐᓇ 
ᓅᑦᑎᕗᖓ ᑖᒃᑯᐊ ᐅᓂᒃᑳᓕᐊᖑᔪᑦ ᑲᑎᒪᔨᑐᐃᓐᓇᑎᓪᓗᒋᑦ ᐱᐊᓂᓕᕐᓕᒃ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐱᖁᔨᕗᖔᖅᑕᖃᕐᖓᑦ, ᐊᐃᑉᐲᔪᖃᒻᒪᖔᑦ. ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᐱᖁᔨᕗᖔᕈᑦ ᓈᒻᒪᒻᒪᑦ, ᓈᒻᒪᓴᖅᑐᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᑲᑎᒪᒡᔪᑎᔅᓴᕗᑦ 21, ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᑲᑐᒪᒡᔪᑎᔅᓴᕗᑦ 22, ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᑉᐸᑦ 9:30-ᒥ ᑖᒃᑯᐊ ᑲᑎᒪᓂᐊᕐᒥᔪᑦ. 
 
ᑲᑎᒪᔾᔪᑎᒃᓴᐃᑦ ᐱᖓᑦᓯᕐᒧᑦ, ᒫᔾᔨ 5ᒧᑦ:  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 28 - 2(4) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 23 

• ᒪᓕᒐᒃᓴᖅ 24 

• ᒪᓕᒐᒃᓴᖅ 25 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ, ᐅᖃᖅᑏ. ᖃᐅᑉᐸᑦ 9:30-ᒥ ᑖᒃᑯᐊ ᑲᑎᒪᓂᐊᕐᒥᔪᑦ. 
 
ᐅᖃᖅᑎ: ᐃᖅᑲᐃᑎᖅᑳᓪᓗᓯ ᐅᓐᓄᒃ ᖃᐃᖁᔭᐅᔾᔪᑎᒋᓯᒪᔭᓯ ᖃᐅᔨᒋᐊᕐᓂᐊᖅᑲᓯ ᑕᕝᕙᓐᖔᕈᑦᓯ. ᐊᒻᒪ 
ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᕐᓕᕐᒥᔪᖅ ᖃᐅᓇᓱᓐᓂᖓᓂᒃ, ᐱᖓᑦᑎᐅᓇᓱᓐᓂᖓᓂ ᒫᑦᓯ 5, ᐱᒋᐊᓛᕆᓪᓗᑕ 
1:30. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:00ᒥ 



 

 

 


